
SO‘Z BOSHI
Moddiy ishlab chiqarish asoslari fani iqtisodiy va ijtimoiy geografiyaning muhim tarmoqlaridan biri bo‘lib, sanoat, qishloq xo‘jalik, transport ishlab chiqarishining hududiy muammolarini, joylashishi va iqtisoslashishi, rivojlanish qonuniyatlarini o‘rganadi. Sanoat, qishloq xo‘jalik va transport ishlab chiqarish xalq xo‘jaligining muhim tarkibiy qismidir. Bu sohalar jamiyat taraqqiyoti uchun zarur bo‘lgan turli xil mahsulotlarni ishlab chiqaradi va etkazib beradi. Moddiy ishlab chiqarish asoslari iqtisodiy geografik masalalarni o‘rganishda etakchi o‘rinni ishg‘ol etadi. 

Iqtisodiy geografiya va uni hamma qismlari jamiyat haqidagi fandir.

Hamma fanlardagi kabi har bir voqea va hodisalarni o‘rganishda unga avvalo falsafik nuqtai nazari bilan yondashish kerak. Bu fan ham shu metodga tayanadi. SHuningdek, iqtisodiy-ijtimoiy geografiya, tabiiy geografiya, iqtisodiyot nazariyasi, mintaqaviy iqtisodiyot, ekologiya, demografiya, matematika, tarix, siyosatshunoslik, kartografiya fanlari bilan bir qator yo‘nalishlarda hamkorlik qiladi.

Ayni  paytda bu «qo‘shni» fanlarda ham sanoat, qishloq xo‘jaligi va transport ishlab chiqarishiga e’tibor kuchaymoqda. Shubhasiz, biz ishlab chiqarishning ijtimoiy, demografik va ekologik tomonlarini hisobga olishimiz zarur. SHuning uchun geografik dunyo qarash «hududiy» bo‘limi bilan birga «dunyoviy majmualar birligidan iborat» bo‘lishi kerak. Ya’ni har bir talaba dunyoda sodir bo‘layotgan siyosiy va iqtisodiy voqealarning mohiyatini anglab etmog‘i zarur.

Umuman, xo‘jalik tarmoqlari iqtisodiy va ijtimoiy geografiyaning eng asosiy mavzusi hisoblanadi. Xususan bu yirik mavzu jahon moddiy ishlab chiqarishning sanoat, qishloq xo‘jaligi, transport tarmoqlarini va ular bilan uzviy bog‘liq bo‘lgan xalqaro iqtisodiy aloqalar sohalarini qamrab oladi. Bu mavzularni o‘rganish bilan, o‘quvchi har bir xo‘jalik tarmoqlarining jamiyat hayotida tutgan o‘rni, rivojlanish va joylashishi xususiyatlarini ularning atrof-muhitga ta’siri haqida atroflicha tushuncha oladi
Mazkur o‘quv qo‘llanmada ba’zi  juziy kamchiliklar, munozarali qarashlar va atamalar uchrashi mumkin. SHunga ko‘ra majmua haqidagi fikr-mulohazalarini bildirgan hamkasblarga muallif o‘z minnatdorchiligini bildiradi.



Manzilimiz: 707012. Guliston shahri, IV mavze, Universitet,
«Ekologiya va geografiya» kafedrasi.

1-BO‘LIM. MODDIY ISHLAB CHIQARISH ASOSLARI FANINING ILMIY-NAZARIY ASOSLARI 

1.1. Moddiy ishlab chiqarish asoslari fanining ob’ekti, predmeti, maqsadi va vazifalari

Moddiy ishlab chiqarish asoslari fani iqtisodiy va ijtimoiy geografiyaning muhim tarmoqlaridan biri bo‘lib, u sanoat, qishloq xo‘jaligi va transport ishlab chiqarishining hududiy muammolarini, joylashishi va iqtisoslashishi, rivojlanish qonuniyatlarini o‘rganadi. Moddiy ishlab chiqarish xalq xo‘jaligining muhim tarkibiy qismidir. U jamiyat taraqqiyoti uchun zarur bo‘lgan turli xil mahsulotlarni ishlab chiqaradi va iste’molchiga yetkazib beradi. Moddiy ishlab chiqarish iqtisodiy va ijtimoiy geografik masalalarni o‘rganishda yetakchi o‘rinni ishg‘ol etadi. 

Moddiy ishlab chiqarish asoslari fani ham jamiyat haqidagi fandir. Hamma fanlardagi kabi har bir voqea va hodisalarni o‘rganishda unga avvalo falsafiy nuqtai nazari bilan yondashish kerak. Bu fan ham shu metodga tayanadi. Shuningdek, iqtisodiy va ijtimoiy geografiya, tabiiy geografiya, iqtisodiyot nazariyasi, mintaqaviy iqtisodiyot, ekologiya, aholi geografiyasi va demografiya asoslari, matematika, tarix, siyosatshunoslik, kartografiya va boshqa fanlar bilan bir qator yo‘nalishlarda hamkorlik qiladi.

Ayni  paytda bu «qo‘shni» fanlarda ham moddiy ishlab chiqarish chiqarishga e’tibor kuchaymoqda. Shubhasiz, biz ishlab chiqarishning iqtisodiy, ijtimoiy, siyosiy, demografik va ekologik tomonlarini hisobga olishimiz zarur. Albatda mazkur fanni o‘rganishda geografik dunyo arash ustunlikga ega bo‘lishi lozim. Ya’ni har bir talaba dunyoda sodir bo‘layotgan siyosiy va iqtisodiy-ijtimoiy voqealarning tub mohiyatini anglab etmog‘i zarur.

Umuman, xo‘jalik tarmoqlari-iqtisodiy va ijtimoiy geografiyaning eng asosiy mavzusi hisoblanadi. Xususan bu yirik masala jahon moddiy ishlab chiqarishning-sanoat, qishloq xo‘jaligi, transport tarmoqlarini va ular bilan uzviy bog‘liq bo‘lgan xalqaro iqtisodiy aloqalar sohalarini ham qamrab oladi. Bu masalani o‘rganish bilan, biz har bir xo‘jalik tarmoqlarining jamiyat hayotida tutgan o‘rni, rivojlanish va joylashishi xususiyatlarini, ularning atrof-muhitga ta’siri haqida atroflicha tushuncha olamiz. 
Fanning ob’ekti-moddiy ishlab chiqarish sohasi, uning tarmoqlar tarkibi, joylashuv xususiyatlari, rivojlanish masalalari va soha oldidagi muammolar. Ushbu doirada qaraydigan bo‘lsak, moddiy ishlab chiqarish sohasi-ishlab chiqarish faoliyatining barcha turlari majmui bo‘lib, buning oqibatida mahsulotlar, energiya shaklidagi moddiy ne’matlar yaratiladi va yuklar tashiladi, mahsulotlar saqlanadi, navlarga ajratiladi, qadoqlanadi, o‘rab bog‘lanadi, joylanadi va muomala sohasidagi vazifalar amalga oshiriladi. Bizga ma’lumki faoliyatning moddiy ne’matlar yaratmaydigan boshqa turlari noishlab chiqarish sohasini tashkil etadi. Masalaga chuqurroq, ya’ni tarmoqlar doirasida e’tibor bersak, sanoat–moddiy ishlab chiqarishning eng yirik etakchi tarmog‘i bo‘lib, unda mehnat qurollari (vositalari), mehnat buyumlari va xalq iste’mol tovarlarining ko‘pchilik qismi yaratiladi. Shuningdek, qishloq-xo‘jaligi-moddiy ishlab chiqarishning asosiy tarmoqlaridan biri bo‘lib, aholini oziq-ovqat mahsulotlari bilan va sanoatni (oziq-ovqat va engil sanoatlarni) xomashyo bilan ta’minlaydi. Jumladan, transport-xalq-xo‘jaligining “qon tomiri” hisoblanib, xalq xo‘jaligi va aholining yuklarga bo‘lgan ehtiyojlarini o‘z vaqtida muttasil ta’minlab turadi. 

Fanning predmeti-moddiy ishlab chiqarish sohasi, uning tarmoqlar tarkibi, joylashuv xususiyatlari va rivojlanish masalalari va soha oldidagi muammolarni ilmiy-nazariy jihatdan o‘rganish va yoritish.

Fanning maqsadi-moddiy ishlab chiqarishning asosiy tarmog‘i hisoblangan sanoat, qishloq xo‘jaligi va transportning o‘ziga xos xususiyatlari, hududiy joylashish shakllari, rivojlanish darajasi, ularning tarmoqlarining asosiy geografik jihatlari, tarmoqlarning hududiy joylashuvi natijasida hosil bo‘ladigan turli ishlab chiqarish shakllari va ishlab chiqarishning rivojlanishida muhim rol o‘ynovchi omillarni o‘rganish. 

Fanning vazifalari:
-sanoat ishlab chiqarishini o‘rganish va uning tarmoqlarining xususiyatlarini aniqlash, ularni joylashtirish va rivojlantirishda zarur bo‘ladigan omillar va qonuniyatlarni o‘rganish;

-qishloq xo‘jaligi ishlab chiqarishini o‘rganish va uning tarmoqlarining xususiyatlarini aniqlash, ularni joylashtirish va rivojlantirishda zarur bo‘ladigan omillar va qonuniyatlarni o‘rganish;

-transport ishlab chiqarishini o‘rganish va uning turlarining xususiyatlarini aniqlash, ularni joylashtirish va rivojlantirishda zarur bo‘ladigan omillar va qonuniyatlarni o‘rganish;

-moddiy ishlab chiqarish tarmoqlarida fan-texnika taraqqqiyoti natijasida vujudga kelayotgan o‘zgarishlarni ilmiy jihatdan o‘rganish va hokazolar. 

Bizga ma’lumki, sanoat-bu ijtimoiy-iqtisodiy kategoriyadir. Sanoat ob’ektiv reallik (borliq) ning in’ikosi va yuksak umumlashmasidir. Uning alohida tarmoq, ya’ni ijtimoiy ishlab chiqarishning alohida sohasi bo‘lib yuzaga kelishi ishlab chiqarish kuchlari va ijtimoiy mehnat taqsimotining rivoji bilan tarixiy jihatdan bog‘liqdir. Sanoat ob’ektiv borliqning muhim hodisalari qatorida, ma’lum davr (vaqt va fazo) da dunyoga kelgan, muayyan qonun va qoidalar asosida rivojlangan, ma’lum miqdor va sifatlarga, zaruriyat va imkoniyatlarga ega bo‘lgan hamda ziddiyatlar qurboni ham bo‘lgan.

O‘zbekiston sanoati ham o‘z taraqqiyoti jarayonida bir qator bosqichlarni bosib o‘tgan. Eng avvalo, uy sanoati (“ona qornidagi sanoat“), so‘ngra, hunarmandchilik, ya’ni xonaki sanoat, kooperatsiya, manufaktura, fabrika, zavod kabi shakllari yuzaga kelgan. Bu erda hunarmandchilikning juda ko‘p turlari, ya’ni kulolchilik, duradgorchilik, toshtarashlik, binokorlik, o‘ymakorlik, kashtado‘zlik, ko‘nchilik, to‘quvchilik va tikuvchilik, temirchilik, misgarlik va zargarlik, degrezlik (cho‘yan eritib undan turli buyumlar ishlab chiqarish), rixtagarlik (quymoq-rangli metallardan turli buyumlar quyish-masalan mis, bronza va hokazolar), zardo‘zlik, bo‘yoqchilik, tunukasozlik va boshqalar keng tarqalgan.

Bu erda hunarmandchilik (“xonaki sanoat“) bronza asrida dehqonchilikdan ajralib chiqqan. Milodning dastlabki asrlarida hozirgi O‘zbekiston hududida anchagina hunarmandchilik markazlari tashkil topgan. 
IX-X asrlarda ip, mato, gilam bo‘yicha Xiva va SHosh, mis va temirdan aslaha, pichoq tayyorlash bo‘yicha Farg‘ona, shoyi matolar, shisha mahsulotlar tayyorlash bo‘yicha Buxoro dunyoga tanilgan. XII-XIII asrlarda rivojlanish pasayib, Temuriylar davlatining vujudga kelishi bilan hunarmandchilik yana rivoj topgan. Buxoro, Samarqand, Xiva, Toshkent, Shahrisabz kabi shaharlarning ishlab chiqarish munosabatlarida hunarmandchilik alohida ahamiyat kasb etgan. XIX asr oxiriga kelib, O‘zbekistonda hunarmandchilikning 30 ga yaqin turi rivoj topgan. XX asr boshlarida esa hunarmandchilikning asosiy qismi artellarga, keyinchalik zavod va fabrikalarga, badiiy buyumlar korxonalariga aylantirilgan. XVIII asrning 1760-1770-yillarida Angliyada ro‘y bergan sanoat to‘ntarilishidan keyin, O‘zbekistonda asta-sekin manufakturadan mashinalashgan industriyaga o‘tish boshlandi. Xomashyoga birlamchi ishlov beradigan sanoat sohalari (paxta tozalash, ipak tortish, vino, konserva, moy zavodlari) vujudga keldi. XX asrda O‘zbekiston sanoatida juda katta o‘zgarishlar ro‘y berdi. Agar asr boshlarida sanoat mahsulotining eng muhim turlaridan 5-10 xili (paxta tolasi, xom ipak, o‘simlik moyi, uzum vinosi, g‘isht, ganch va boshqalar) ishlab chiqarilgan bo‘lsa, hozirgi paytda yuzlab-minglab turlari tayyorlanmoqda
.

Sanoat taraqqiyotining muhim qonuniyatlaridan biri sanoat xodimlarining madaniy-texnikaviy, ma’naviy-ma’rifiy darajasining o‘sishi, ishlab chiqarish malakasi va tajribasining tinmay oshib borishidir. Sanoat mamlakat mudofa qobiliyatining moddiy bazasi, tinchlik va barqarorlikni saqlashning muhim omili, qo‘shni mamlakatlar mustaqilligini, hamkorligi va birdamligini ta’minlovchi muhim sohadir. Sanoat shunday tarmoqki, barcha mamlakatlarning siyosiy, iqtisodiy va tashkiliy intilishlari, ularning xo‘jalik jihatdan birlashishi, ya’ni iqtisodiy integratsiya tavsifida o‘z ifodasini  topadi. Natijada barcha mamlakatlarning tabiiy, mehnat va moliyaviy resurslaridan, fan-texnikaning barcha yutuqlaridan oqilona foydalinish imkoniyatlari yuzaga keladi. 

Sanoat, ayniqsa og‘ir sanoat butun ijtimoiy ishlab chiqarishni idustrlashtirish muammolarini hal etish kalitidir. Mehnatni ijtimoiy tashkil etishning eng oliy turi–konsentratsiyaning yuqori darajasi bilan, kichik biznes va xususiy tadbirkorlikni uyg‘unlashtirish asosida ijtimoiy ishlab chiqarishni tashkillashtirishning ilg‘or usullari-ixtisoslashtirish, kooperativlashtirish va kombinatlashtirish ham sanoat sohasida hukmronlik qiladi va yaxshi samaralar beradi.


Ijtimoiy-iqtisodiy taraqqiyotni jadallashtirishni ta’minlovchi buyuk harakatlantiruvchi kuch–bu raqobat (erkin raqobat), ya’ni bellashuv, raqiblar kurashi ham sanoat sohasida rivoj topadi. Ilg‘or texnika va texnologiyalardan foydalanish, materiallarning yangi turlarini yaratish, mehnat unumdorligini oshirish, ishlab chiqarishdagi mahsulotlarning raqobatbardoshligini yuqori darajaga ko‘tarish, ishlab chiqarishning boshqa bir qator texnik-iqtisodiy ko‘rsatkichlarini yaxshilash asosida uning samaradorligini ko‘tarish uchun harakat va boshqa mehnat an’analari ham  avvalo, sanoat sohasida vujudga keldi va kelmoqda.


O‘zbekistonda mustaqillikning afzalliklari va Davlatning iqtisodiy siyosati sanoatning etakchi o‘rnini yanada oshirmoqda. Islohotlarning asosiy yo‘nalishlari va ularning echimini topish dastavval sanoat sohasida amalga oshirilmoqda va yaxshi samara bermoqda. Ushbu doirada ijtimoiy-iqtisodiy islohatlar negizida, qisqa qilib aytganda ishlab chiqarish doirasida quyidagi jarayonlar amalga oshirilib borilmoqda:

-Ishlab chiqarishni modernizatsiyalash-ishlab chiqarishni zamonaviy texnologiyalar bilan jihozlash, tarkibiy jihatdan texnik va texnologik qayta tuzish, ishlab chiqarishni ma’naviy jihatdan yangilash;

-Tarkibiy o‘zgarishlar-iqtisodiyotning muhim tarmoqlarini rivojlantirish, yangi o‘zak tarmoqlarni barpo etish, samarali va mustaqil iqtisodiyotni shakllantirish;

-Diversifikatsiya-korxona va tarmoqlar faoliyat sohalarini kengaytirish, mahsulot va xizmat turlarini yangilash, mahsulot va xizmat turlarini ko‘paytirish;

-Mahalliylashtirish-ishlab chiqarish jarayonida mahalliy xomashyo va resurslardan kengroq foydalanish, milliy korxonalar uchun butlovchi qismlarni mahalliy ishlab chiqaruvchilar tomonidan etkazib berish,  importni qisqartirish evaziga valyuta resurslarini tejash.

Jahonning barcha sanoat tarmoqlarida taxminan 450 milliondan ziyod kishi va xodimlar ishlaydi. Ishlab chiqarish kuchlari va munosabatlari taraqqiyotida sanoatning tarixiy roli beqiyosdir. Shu sababli uning rivoji va samaradorligi qanchalik yuqori bo‘lsa, davlatning mavqei shunchalik kuchli bo‘ladi va aholi turmush darajasi yanada yaxshilanib boradi. Sanoat va ayniqsa uning eng muhim sohasi bo‘lgan og‘ir sanoat, har qanday mamlakatda kengaytirilgan takror ishlab chiqarishninig asosi hisoblanadi. U moddiy texnika vositalarini o‘zi va boshqa tarmoqlar uchun takror ishlab chiqarish bilan bir vaqtda jamiyat a’zolari o‘rtasidagi ijtimoiy ishlab chiqarish munosabatlarini takomillashtirib boradi.

Sanoat qishloq xo‘jaligi ishlab chiqarishini qayta qurishning negizi hisoblanadi. Uni yangi texnika bilan ta’minlash orqali, dehqon va fermer xo‘jaligini iqtisodiy va madaniy jihatdan yuqori darajaga ko‘tarishga, shahar bilan qishloq o‘rtasidagi muhim tafovutni yo‘qotishga, dehqon va fermer mehnatini industrial mehnatga aylantirishga yordam beradi.

Barcha mamlakatlarning siyosiy, iqtisodiy va tashkiliy intilishlari, ularning xo‘jalik jihatdan hamkorligi sanoat sohasida ham o‘z ifodasini topadi. Davlatlarning tabiiy va ijtimoiy-iqtisodiy resurslardan, ilm-fan va texnikaning barcha yutuqlaridan foydalanish imkoniyatlarining kengayishida sanoatning ahamiyati salmoqlidir. Sanoat uchun uzluksiz fan-texnika taraqqiyoti va ishlab chiqarish ilm-fan yutuqlari bilan qurollanishining o‘sishi xarakterlidir. Unda elektrlashtirish va elektronizatsiyalash, ishlab chiqarishni avtomatlashtirish va kompyuterlashtirish hamda  ximiyalashtirish sohasidagi ilg‘or yutuqlardan keng foydalaniladi va ularning yutuqlari tinchlik maqsadida qo‘llaniladi.

Sanoat, ayniqsa uning ustuvor sohalari butun ishlab chiqarishni globallashtirish muammolarini hal etishning kalitidir. Sanoat moddiy ishlab chiqarishniing bosh tarmog‘i, iqtisodiyotning poydevoridir. Sanoat tabiatda uchraydigan moddiy boyliklarni qazib chiqarish va tayyorlashni, bu boyliklarni va qishloq xo‘jaligida etishtirilgan mahsulotlarni qayta ishlashni o‘z ichiga qamrab oladi. U barcha xalq xo‘jaligi  tarmoqlari uchun ishlab chiqarish kuchlarining asosiy elementlaridan biri hisoblangan “jamiyatning tabiat ustidan hukmronligini” birmuncha orttiradigan, fan-texnika taraqqiyotini belgilaydigan, inson mehnatining unumdorligini oshirishga imkon beradigan, mehnat va ishlab chiqarish qurollarini yaratadigan sohadir.

Sanoat taraqqiyoti ishlab chiqarish kuchlarining bir tomonlama rivojlanishiga xotima beradi, mamlakat va uning ajralmas qismi bo‘lmish hududlarning tabiiy boyliklaridan, xomashyo va mehnat resurslaridan kengroq  va har tomonlama foydalanish imkoniyatini yaratib beradi. Sanoatning vujudga kelishi va rivojlanishi mehnat taqsimotining o‘sishi, ishlab chiqarishni differensiatsiyalash va intensivlashtirish bilan chambarchars bog‘liq. Hozirgi 100 yil ichida sanoat ishlab chiqarishning hajmi 50 barobardan ortiq o‘sdi. Bu o‘sishning 3/4 qismi 20 asrning 2 yarmiga FTI davriga to‘g‘ri keladi.

Qishloq xo‘jaligi moddiy ishlab chiqarishning ikkinchi yirik tarmog‘idir. U kishilik jamiyatining eng qadimgi xo‘jalik sohasi hisoblanadi. Shu bilan birga, bu ishlab chiqarish tarmog‘i barcha davrlarda insonning kundalik iste’mol mahsulotlariga bo‘lgan ehtiyojini qondiruvchi asosiy manba bo‘lib xizmat qilgan. Shu sababli, jahonda bironta mamlakat yo‘qki, unda qishloq xo‘jaligi va u bilan bog‘liq bo‘lgan o‘rmon, ovchilik, baliqchilik xo‘jaliklari tashkil topmagan bo‘lsin. Hozirgi vaqtda bunday xo‘jalik tarmoqlarida hammasi bo‘lib 1,2 mlrd. dan ortiq kishi ish bilan band.
Qishloq xo‘jaligining asosiy xususiyatlaridan biri, uning joylardagi tabiiy iqlim sharoiti bilan chambarchas bog‘liq ekanligidir. Boshqacha aytganda, tabiiy iqlim sharoiti to‘g‘ri kelsagina muayyan hududlarda bug‘doy, sholi, paxta, meva, choy kabi mahsulotlarni etishtirish mumkin bo‘ladi. Shu sababli, qishloq xo‘jalik tarkibi va tarmoqlarining hududiy joylashish holati turlicha bo‘ladi. Ishlab chiqaradigan mahsulotlari xususiyatlariga ko‘ra, barcha qishloq xo‘jalik tarmoqlari ikki guruxga: dehqonchilik (ziroatchilik) va chorvachilikka bo‘linadi.
Shuningdek, qishloq xo‘jaligi rivojlanish darajasiga ko‘ra ikki turga bo‘linadi. Birinchisi, rivojlangan tovar qishloq xo‘jaligi bo‘lib, ularda ishlab chiqariladigan mahsulotlar bozor, birinchi navbatda, tashqi bozor uchun mo‘ljallangan bo‘ladi. Bunday xo‘jaliklar ishi intensiv tashkil qilingan zamonaviy dehqonchilik va chorvachilik sohalari bo‘lishi mumkin. Ikkinchisi, asosan, ichki xo‘jalik iste’moli uchungina mahsulot ishlab chiqaradigan, odatda, kam samarali qishloq xo‘jaliklaridir. Bunday xo‘jaliklar qadimdan keng tarqalgan bo‘lganligi sababli an’anaviy qishloq xo‘jaligi ham deyiladi. Ularda ish, odatda, ekstensiv holda tashkil qilingan bo‘ladi. Hozirgi vaqtda bunday qoloq dehqonchilik xo‘jaliklari jahonning rivojlanayotgan ko‘pchilik mamlakatlarida keng tarqalgan.
Tovar qishloq xo‘jaligi, asosan, iqtisodiy rivojlangan mamlakatlarda keng rivojlangan. Odatda, ularda FTI yutuqlaridan ustun darajada foydalanishga erishilmoqda. Ishlab chiqarishni mexanizatsiyalash, elektrlashtirish, kimyolashtirish darajasi ularda juda yuqori. Bunday xo‘jaliklarda endilikda ishlarni avtomatlashtirish (tarmoqlarda me’yoriy agroiqlim va boshqalar) ni yaratishga katta e’tibor beriladi, mikroelektronika, seleksiya, genetika, biotexnologiyaning so‘nggi yutuqlarini joriy qilish asosiy o‘rin tutadi. Ularda agrar (lotincha qishloq xo‘jaligi demak) ishlab chiqarish sanoat bilan bog‘lanib ketgan va agrosanoat xo‘jaliklariga aylangan. Ko‘pchilik rivojlangan mamlakatlarda so‘nggi yillarda fermerlikning o‘ziga xos agrobiznes shakli yuzaga keldi.
Dunyoda qishloq xo‘jaligida foydaladigan erlar 4480 million ga bo‘lib, quruqlikning 33,4 % ni tashkil etadi. SHundan shudgorlab dehqonchilik qilinadigan erlar va ko‘p yillik o‘simliklar, meva va uzumzorlar 1457 million ga, yaylov va pichanzorlar 3005 million ga ni tashkil etadi. Qishloq xo‘jaligida foydalaniladigan erlar-qishloq xo‘jalik erlari deyiladi.

Agar qishloq xo‘jaligi mahsulotlarini etishtirish ekin maydonlarini kengaytirish va chorva mollarini sonini oshirish hisobiga ko‘paysa, bunday qishloq xo‘jaligi ekstensiv deyiladi. Aksincha qishloq xo‘jaligi mahsulotining hajmini maydon birligida agrotexnika vositalaridan ko‘proq masuldor zotlarini yaratish hisobiga oshsa, bunday qishloq xo‘jaligi intensiv xo‘jalik deyiladi.

Qishloq xo‘jaligining o‘ziga xos xususiyatlari:

-qishloq xo‘jaligining  ko‘pgina tarmoqlarida, ayniqsa, dehqonchilikda mehnat sarfi bilan mahsulot olish o‘rtasida vaqt jihatidan uzilish mavjud, ya’ni mablag‘ deyarli butun yil davomida sarflanadi, mahsulot esa ma’lum davrdagina olinadi. SHu munosabat bilan mehnatga haq to‘lashda, ish haqi va moddiy rag‘batlantirishni ishning sifati, ishlab chiqarishning pirovard natijasi bilan bog‘lashda o‘ziga xos muammolar yuzaga keladi. Bu muammolarni bartaraf etish yoki yumshatishning turli shakllari mavjud, xususan kooperativlar, ijarachilar, fermer xo‘jaliklarini rivojlantirish, shuningdek, davlat  xo‘jaligida mehnatni tashkil etish va unga haq to‘lashning ilg‘or usullarini joriy etish va shu kabilar;

-qishloq xo‘jaligida takror ishlab chiqarish fondlari, ko‘proq urug‘lik, oziqa, chorva mollari va shunga o‘xshashlar hisobidan tashkil etilmoqda. Bu takror ishlab chiqarish maromining navbatdagi bosqichiga keng miqyosli ta’sir etib, uni  kapitaltalab tarmoqqa aylantirdi, ishlab chiqarish potensialini kengaytirdi va mehnat unumdorligi sur’atlarini o‘stirdi. Ayni vaqtda qishloq xo‘jaligi nisbatan mayda kapitallar qo‘yiladigan soha bo‘lib qoldi;

-ishlab chiqarish va kapitalning to‘planish darajasi jihatidan qishloq xo‘jaligi sanoatdan orqada qolmoqda. Bunga avvalo, qishloq xo‘jaligining o‘ziga xos xususiyati tufayli korxonalarning maqbul miqyosi ancha kichikligi sabab bo‘lmoqda, holbuki ko‘pingina mamlakatlarda yirik korxonalar bilan bir qatorda ko‘p sonli dehqon-fermer xo‘jaliklari saqlanib  kelmoqda. Ular asosan fermer va uning oila a’zolari kuchi bilan yuritiladi. Biroq, xo‘jalik mavqei yirik fermerlar qo‘lida;

-qishloq xo‘jaligida ham xalq xo‘jaligining boshqa tarmoqlarida amal qiladigan umumiy iqtisodiy qonunlar amal qiladi. Lekin ularda tarmoqning alohida xususiyatlari hisobga olingan. Qishloq xo‘jaligini rivojlantirishning o‘ziga xos xususiyati shundaki, bunda asosiy ishlab chiqarish vositasi er hisoblanadi. Boshqa ishlab chiqarish vositalariga solishtirilsa, yer eskirmaydi, balki to‘g‘ri foydalanilsa, uning sifati yaxshilanib boradi;

-qishloq xo‘jaligida ishlab chiqarish vositalari sifatida tirik organizmlar, ya’ni hayvonlar va o‘simliklar qatnashadi. Ular esa biologik qonuniyatlar asosida rivojlanadi. Demak, takror ishlab chiqarishning iqtisodiy jarayoni tirik organizmlar tabiiy rivojlanish jarayoni bilan uzviy bog‘liq. Qishloq xo‘jaligi mahsulotlarini etishtirish jarayoni yirik maydonlarda amalga oshiriladi va turli iqlim zonalari bo‘yicha yoyilgan. Pirovard natijalar qo‘llanilgan resurslar miqdori va sifatini emas, balki ko‘pincha ishlab chiqarish amalga oshiriladigan aniq sharoitlarga  bog‘liq bo‘lib qoladi;

-qishloq xo‘jaligi ishlab chiqarishining hududiy joylashuvi ishlab chiqarilgan mahsulot (bug‘doy, kartoshka, qand lavlagi, sut, go‘sht va hokazo)ni ham, texnika va moddiy resurslar (yoqilg‘i, issiqlik-moylash materiallari, mineral o‘g‘itlar)ni ham tashishni qiyinlashtiradi;

-qishloq xo‘jaligining eng muhim xususiyatlaridan biri shundaki, unda yaratilgan mahsulot keyinchalik ishlab chiqarish jarayonida ishtirok etadi. Qishloq xo‘jaligida ishlab chiqarish vositasi sifatida urug‘lar va ekish materiallari (bug‘doy, kartoshka va hokazo), em-xashak hamda hayvonlar podasini qayta tiklash va kengaytirish uchun podaning katta qismi qatnashadi. Bularning barchasi inshootlar va ishlab chiqarish vazifasidagi ob’ektlar (molxona), em-xashak, urug‘ va ekish materiallari omborlari va hokazolarni qurish uchun qo‘shimcha moddiy resurslarni talab qiladi;

-qishloq xo‘jaligining eng muhim xususiyati yerda ish davri mahsulot ishlab chiqarish davri bilan bir-biriga mos kelmasligidir. Qishloq xo‘jaligida ishlab chiqarish davri inson mehnati ostida amalga oshiriladigan jarayoni (yerni haydash, ishlov berish, ekish, o‘simliklarni parvarishlash, hosilni yig‘ib olish va hokazo) vaqtlari va tabiiy omillarning bevosita ta’siri ostida amalga oshadigan (o‘simliklarning o‘nishi, o‘sishi, hosilga kirishi va hokazo) vaqt to‘plamidan iborat;

-ishlab chiqarish davri va ish davrining mos kelmasligi qishloq xo‘jaligi ishlab chiqarishining mavsumiyligini asoslaydi. Mavsumiylik ishlab chiqarishni tashkil etish, texnika, mehnat resurslaridan samarali foydalanish va oxir-oqibatda butun tarmoq samaradorligiga sezilarli ta’sir ko‘rsatadi;

-qishloq xo‘jaligida mehnat taqsimoti, uning taqozosiga ko‘ra, ishlab chiqarishni ixtisoslashtirish xalq xo‘jaligining boshqa tarmoqlari, xususan, sanoatdagiga nisbatan boshqacha tarzda yuz beradi. yer, mehnat va moddiy resurslardan oqilona foydalanish maqsadida bu yerda o‘simlikshunoslik tarmog‘ini chorvachilik tarmog‘i bilan hamda yordamchi ishlab chiqarish va hunarmandchilikni rivojlantirishning oqilona muvofiqligiga erishish lozim. Ijtimoiy mehnat taqsimotini takomillashtirishda alohida hududlarning o‘ziga xos sharoitlarini hisobga olish zarur;

-qishloq xo‘jaligining eng asosiy xususiyatlaridan biri, shubhasiz, texnikadan foydalanish darajasi va sharoiti hisoblanadi. Odatda,  ishlab chiqarish vositalari  (mashinalar, kombaynlar, qishloq xo‘jaligi texnikasi) harakat qilishi, mehnat predmetlari esa (o‘simliklar) bir joyda turishidan kelib chiqib, qishloq xo‘jaligining texnik ta’minlanganligi sanoat tarmog‘idagidan keskin farq qiladi. Sanoat tarmog‘igiga nisbatan energetik resurslarga bo‘lgan umumiy ehtiyoj bu sohada juda yuqori. Qishloq xo‘jaligining hududiy tarqoqligi va mavsumiy xarakterdaligi texnika va asosiy ishlab chiqarish vositalariga bo‘lgan ehtiyojni oshiradi;

-qishloq xo‘jaligining o‘simlikchilik va chorvachilik tarmoqlarida mehnat jarayonini tashkil qilish turlicha amalga oshiriladi. Bu erda ijrochi sanoatdagi kabi doimiy ish o‘rniga ega bo‘lmaydi. Qishloq xo‘jaligi mahsulotini etishtirish jarayonida yil fasli va o‘simlikning o‘ziga xos xususiyatlariga qarab dala ishchisi va mexanizatorlar turli xil ishlarni bajarishadi. Mexanizator barcha mashina va agregatlarda ishlay olishi kerak, dehqon esa urug‘lar va ekish materiallarini tayyorlash, o‘simliklarni parvarish qilish, tayyorlash, hosilni yig‘ib olish jarayonidagi barcha ishlarni bajara olishi lozim. Bunda ishning turi har kuni emas, balki sharoitdan kelib chiqib, muayyan bir ish kuni davomida  o‘zgarishi ham mumkin;

-qishloq xo‘jaligining sanoat tarmoqlaridan ajralib turuvchi bu kabi xususiyatlari moddiy-texnika bazasini shakllantirish, ishlab chiqarishni tashkil etish va boshqarish, ishlab chiqarish resurslaridan foydalanishning iqtisodiy samaradorligini aniqlashda hisobga olinishi zarur.

Sanoat ishlab chiqarish bilan qishloq xo‘jaligi ishlab chiqarishi bir biridan farq qiladi. Ularni qo‘yidagicha sanab o‘tish mumkin:

-sanoatda mahsulot ishlab chiqarish uzluksiz davom etadi. Qishloq xo‘jaligida mavsumiy xarakterga ega, chunki qishloq xo‘jaligida mahsulot etishtirish 1 navbatda joyning tuproq, iqlim sharoitiga, yil fasllariga, quyosh energiyasining turlicha to‘shishi hamda ekinlar va chorva mollari biologiyasi bilan bog‘liq. Texnika va mehnatdan foydalanishdagi mavsumiylik, mahsulotdan tushadigan daromadlarning  bir xil bo‘lmasligi va boshqa xususiyatlar ham ana shu bilan bog‘liq;

-sanoat ishlab chiqarishi ma’lum bir hududni egallagan korxonalarda zavod va fabrikalarda amalga oshiriladi. Qishloq xo‘jalik ishlab chiqarishida esa keng maydonlarda amalga oshiriladi. Shuning uchun qishloq xo‘jaligida g‘oyat ko‘p qishloq xo‘jaligi mashinalari ishlatiladi; 

-qishloq xo‘jaligida etishtirilgan yalpi mahsulotning 20 dan  ortig‘i (urug‘, ozuqa, yosh chorva mollari) takroriy ishlab chiqarishda qatnashadi va bu narsa o‘z navbatida qishloq xo‘jaligida ishlab chiqarish fondini tashkil etadi;

-qishloq xo‘jaligining o‘ziga xos xususiyati shundaki bu tarmoqda er asosiy ishlab chiqarish vositasi hisoblanadi. Foydalanish davomida ishdan chiqarilgan va o‘rnini boshqalari egallaydigan barcha ishlab chiqarish vositalaridan farq qilib, to‘g‘ri foydalanilgan er ishdan chiqish uyoqda tursin balki o‘zini ximik va fizik xossalarini yaxshilaydi, unumdorligini oshiradi.

Transport ham o‘ziga xoslikga ega. Transportning boshqa ishlab chiqaruvchi sohalardan farqi shundaki, u yangi mahsulot yaratmaydi, balki ishlab chiqarilgan moddiy boylikni iste’molga etkazadi. Transport yordamida sohalar, soha ichidagi tarmoqlar, tarmoq ichidagi korxonalar, hududlararo ishlab chiqarish, bir-biri bilan bog‘lanib, ishlab chiqarish jarayoni maromida borishi uchun barcha sharoitlar yaratiladi. Transport ishlab chiqarish bilan iste’mol o‘rtasidagi aloqani ta’minlaydi. Ish kuchi, mehnat qurollari va mehnat buyumlarini bir joydan ikkinchi joyga ko‘chirib, jami iste’mol mahsuloti ko‘lamiga ta’sir ko‘rsatadi.

Transport vositalari yordamida moddiy boyliklar bir joydan  ikkinchi joyga ko‘chirilishi natijasida iste’molgacha yaqinlashadi, iste’mol qiymatining tashkil topishi tezlashadi. Transport vositalarining o‘ziga xos xususiyatlari ulardan moddiy boylik ishlab chiqarishning hamma sohalarida keng ko‘lamda foydalanish zaruratini keltirib chiqaradi. Transport vositalaridan foydalanish mahsulot ishlab chiqarish va uni realizatsiya qilish uchun sarflanadigan vaqtni qisqartiradi, mehnat unumdorligini oshiradi, mahsulot tannarxini kamaytiradi.

Transport vositalaridan unumli foydalanish qishloq xo‘jaligida yo‘llar qurish, ularning yuk tashish qobiliyatini oshirish, ta’mir ishlarini muntazam ravishda olib borish, yo‘l xo‘jaligi ixtiyoridagi texnikani takomillashtirish va ulardan unumli foydalanish, demakdir. Kuzatishlar avtomobilning yuk ko‘tarish qobiliyati qattiq qoplamali yo‘llarda qattiq qoplamasiz yo‘llardagiga nisbatan 25-80 %, tezligi 2-3 marta oshishini, yonilg‘i sarfini esa 2 marta kamayishini ko‘rsatadi. Shuning uchun xo‘jaliklararo va xo‘jalik ichidagi yo‘llarni rekonstruksiyalash (qayta ta’mirlash) va o‘z muddatida ta’mirlash, yo‘l qurilishini kengaytirish va qishloq xo‘jaligini yanda intensiv rivojlantirish uchun real sharoitlar yaratadi.

Transportning asosiy turlari temir yo‘l, dengiz, daryo, avtomo​bil, havo, truboprovod, elektron va ot-ulov hisoblanib, ular birgalikda yagona tizimni shakllantirgan. Bu tizim o‘ziga xos geografiyaga ega bo‘lib, ob’ektiv va sub’ektiv omillar asosida vujudga kelgan. Jumladan, jahonda temir yo‘liga dastlab 1825 yili Angliyada asos solingan. Temir yo‘lga Rossiyada 1837 yil, O‘zbekistonda esa 1890 yil asos solingan. Temir yo‘l qurish 1970 yillargacha jahonda juda tez o‘sdi. Hozirda temir yo‘lni yuk va yo‘lovchi tashishdagi salmog‘i kamaygan bo‘lsada, u quruqlik transportining muhim tarmog‘idir. Jahon temir yo‘l turi XX asrning boshida asosan shakllangan bo‘lib, hozirda uning umumiy uzunligi taxminan 1,2 mln. km atrofida. Jahonda tashiladigan jami yukning taxminan 16 %, yo‘lovchining 11 % temir yo‘l transportida tashiladi. 



Avtomobil transporti-XX asr transporti hisoblanadi. Bu transport istalgan tomonga bora oladigan eng qulay transportdir. U yuklarni yo‘lda tushirib ortmay bevosita iste’molchiga to‘g‘ri etkazib bera oladi. Avtomobil transporti sanoat va qishloq xo‘jalik korxonalarini magistral transport bilan bog‘laydi. SHahar atrofida va qisqa masofaga yuk tashishda eng afzal transport hisoblanadi. SHuningdek tog‘ oldi va tog‘li rayonlar uchun katta ahamiyatga ega. Avtomobil yo‘llarining uzunligi tobora ortib bormoqda va hozirda 24,5 mln. km ga yaqinlashdi.



Quvur transportida asosan tabiiy gaz, neft, suv va sut (Avstriya, SHvetsiya tog‘ yaylovlarida), issiqlik (paravoy) tashiladi. Quvur transportining ish unumi quvurning yo‘g‘onligi, materialning sifatiga, gaz va neftning qanday bosim bilan harakatlanishiga bog‘liq. FTI yutuqlari hozirda 120 va hatto undan ortiq atmosfera bosimi yaratish va shunga chidamli quvurlar ishlab chiqarish imkonini bermoqda. 



Lekin atmosfera bosimiga eng chidamli quvurlarda tabiiy gaz va neft tashish faqat ayrim rivojlangan mamlakatlarga xos bo‘lib, ko‘plab rivojlanayotgan mamlakatlarda bu ko‘rsatkich juda past. Masalan, O‘zbekistonda quvur transportida hozircha bosim taxminan 40 atmosferadan oshmayapti (xonadonlarimizdagi gaz quvurlarida bosim 0,5-2 atm. bo‘ladi). Jahonda quvur transportining (neft va gaz quvurlari) umumiy uzunligi taxmingan 1960000 km dan ortiq. Jahonda tashiladigan barcha yukning 11 % quvur transportiga to‘g‘ri keladi.



Elektron transport yangi va ahamiyati tez o‘sib borayotgan transport tarmog‘idir. Iqtisodiy rivojlangan mamlakatlarda yaxshi taraqqiy etgan. Lekin ayrim rivojlanayotgan mamlakatlarda, ayniqsa, qoloq Afrika mamlakatlarida endi shakllanayotgan yoki butunlay shakllanmagan transport turidir. Elektron transportda elektr energiyasi, tovush (telefon), tasvir (internet) va turli xil belgilar tashiladi. Radio hamda teleto‘lqin faks ham tashiladi. Mazkur transport turining rivojlanganlik darajasi jahon mamlakatlarining iqtisodiy rivojlanish darajasiga bog‘liq. Elektr stansiyalarining (GES, IES, AES) bir-biriga ulanishi natijasida energetika tizimi hosil bo‘ladi, ya’ni elektron  transport vujudga keladi. Biroq mamlakat yoki regiondagi (mamlakatlararo) ES larning o‘zaro tutashishidan, ya’ni birlashtirilishidan YAES (yagona energetika sistemasi) hosil bo‘ladi.


     Suv transporti, quruqlik transportidan farq qilib, jihozlanishi uchun ko‘p xarajat talab qilmaydi, tabiiy suv yo‘llaridan foydalanadi. U yoqilg‘ini ko‘p ishlatmaydi. Yuk tashish tannarxi temir va avto transportga nisbatan ancha arzon, lekin harakat tezligi past, yuk tashish mavsumiy, suv yo‘lining yo‘nalishi hamma vaqt ham zaruriy yo‘nalishlarga to‘g‘ri kelavermaydi. FTI sababli suv transportining bu salbiy tomonlari kamayib bormoqda. Masalan, zamonaviy kemalarning tezligi ortib bormoqda.



Suv transporti dengiz va daryo transportiga bo‘linadi. Dengiz transporti jahon transport sistemasining juda muhim tarkibiy qismi bo‘lib, shu transportning rivojlanishi tufayli Dunyo okeani qit’alarini bir-biridan ajratib turuvchi emas, balki bog‘lab turuvchi vositaga aylandi. Jahonda xalqaro tashiladigan butun yuklarning 62 %, yo‘lovchining 0,5 % dengiz transportida tashiladi. Dengizda yuk tashish 2 xil bo‘ladi:-chet mamlakatlarga yuk tashish;-kabotaj (o‘z mamlakati portlari orasida). Kabotaj 2 xil bo‘ladi:

1) katta kabotaj-turli dengizlar orqali yuk tashish; 

2) kichik kabotaj-bir dengizda yoki yonma-yon dengizda yuk tashish.



Suv transportida tashiladigan yuk evaziga  olinadigan kira haqi fraxt deyiladi. Kemalar har xil yuklarni tashiyveradigan universal kemalardan va maxsus kemalardan (yog‘och-taxta tashuvchi, konteyner tashuvchi, refrijerator (xolodilnik qurilmalari o‘rnatilgan kemalar), neft va suyultirilgan gaz tashuvchi (tanker), ko‘mir va ruda tashuvchi) iborat. 


Aviatsiya-transportning eng yosh, eng tez, eng qimmat va joy relefiga bog‘liq bo‘lmagan turidir. Dastlabki “samolyotni” 1885 yil rus dengiz ofitseri A.F.Mojayskiy ixtiro qildi.U bug‘ dvigatelli birinchi samolyot bo‘lib, podsho tomonidan qo‘llab-quvvatlanmadi. Ikkinchi samolyotni 1903 yil amerikalik aka-uka Raytlar yaratdi (kerosin bilan ishlaydigan). Mazkur samolyot 32 m ga uchgan. ”Avis” so‘zi lotincha “qush” demakdir. Havo transportining ahamiyati yil sayin ortib bormoqda. Masalan, 1948 yil havo transportida 20 mln yo‘lovchi tashilgan bo‘lsa, hozirda taxminan 1,5 mlrd ortiq yo‘lovchi tashiladi. Dastlabki samolyot bug‘ dvigatelli bo‘lsa, hozirda turbovintli va reaktiv samolyotlar qatnamoqda. Havo yo‘llarining umumiy uzunligi 8 mln km ga cho‘zilgan bo‘lib, ularni taxminan 25000 tayyoragoh (aeroport) tutashtiradi. 

1.2. Ishlab chiqarish tarmoqlarini shakllanish va rivojlanish bosqichlari


Moddiy ishlab chiqarish tarmoqlarining shakllanish va rivojlanish jarayonlari inson va tabiat komponentlari o‘rtasidagi munosabatlar tarixi bilan chambarchas bog‘liq. Insonlarning tabiiy muhit bilan bo‘lgan o‘zaro aloqalari o‘tgan barcha tarixiy davrlarda yuz bergan siyosiy, iqtisodiy voqeyliklar natijasida o‘zgarib borgan. Agar insonlarning eng qadimiy ongli avlodlari (Homo sapiens) yashagan davrlarda tabiat hukmronligi kuzatilgan bo‘lsa, keyinchalik ikki tomonlama munosabatlarda odamlarning ta’siri orta bordi (1-jadval).
Jadvalda ko‘rsatib o‘tilgan har bir davr oralig‘ida insonlarning tabiatga bo‘lgan ta’siri orta borganini  ko‘rish mumkin. SHu bilan birga bosib o‘tilgan davrlar davomida odamlarning ma’lum sohalarga ixtisoslashishi moddiy ishlab chiqarish tarmoqlarining shakllanishi va rivojlana borishiga asos bo‘lib xizmat qildi.


Eng qadimgi davrda insonlarning termachilik, ovchilik va baliqchilik sohalari bilan mashg‘ul bo‘lganlar. Tabiat insonga nimani in’om etsa, odam shuni olgan, topgan yeganligi bilan qanoatlangan bo‘lib, bu holat ko‘p hollarda ularning tabiiy sharoitga moslashuvi asosida yuzaga kelgan deyish mumkin. Chunki, bu davrda odamlar mavjud tabiiy imkoniyatlardan hayot kechirish uchun foydalanib kelgan bo‘lib, tabiatni o‘zgartira olish kuchiga ega bo‘lmaganlar. Bunga texnik imkoniyatlar va zaruriy malakalarning chegaralanganligi asosiy sabab bo‘lgan.

Olovning kashf etilishi bilan inson va tabiat munosabatlarida ilk o‘zgarishlar yuz berdi. Uning natijasida yer yuzasining turli geografik mintaqalarida xo‘jalik yuritish shakllari o‘zgara boshladi. Neolit davrida o‘zlashtiruvchi xo‘jalikda tub o‘zgarishlar sodir bo‘ldi, tabiatdan barcha tayyor narsalarni olgan inson endi ishlab chiqaruvchi xo‘jalikka-ziroatchilik va chorvachilikka o‘tdi. “Qishloq xo‘jaligi inqilobi” deb nom olgan mazkur jarayon moddiy ishlab chiqarish tarmoqlari orasidagi ilk tarmoq-qishloq xo‘jaligining yuzaga kelishiga sababchi bo‘ldi.

Ayniqsa, bu holat Nil, Dajla va Frot, Xind va Gang, Xuanxe va YAnsze daryolari vodiylari hamda Qadimiy Rim va Qadimgi Gretsiya kabi ilk sivilizatsiyalar tarqalgan hududlarda yaqqol namoyon bo‘la boshladi. Mazkur mintaqada o‘zlashtiruvchi xo‘jalik ko‘rinishlari hisoblangan termachilik, ovchilik yoki baliqchilik sohalari son jihatdan tez ko‘payib borayotgan aholini zaruriy kundalik mahsulotlar bilan ta’minlay olish qobilyatiga ega bo‘lmay qolganligi moddiy ne’matlarni ishlab chiqarish uchun ehtiyoj tug‘ulishiga sababchi bo‘ldi. Oykumena
 hududlarida yovvoyi o‘simlik va hayvonlarining xonakilashtirilishi boshlandi. Buning natijasida eramizdan avvalgi X-VI ming yilliklarda o‘simlik va hayvonlar madaniylashuvi natijasida yuzaga kelgan 9 ta o‘choqlar (mintaqalar) paydo bo‘ldi.
Mazkur mintaqalar bir-biridan geografik o‘rni, tabiiy sharoiti, iqlimi va relyef xususiyatlari bilan farq qilishidan tashqari, bu hududlarning qishloq xo‘jalik mahsulotlariga ixtisoslashuvi ham turli yo‘nalishga egaligi bilan ajralib turgan. Ularning har birida o‘z sharoitidan kelib chiqqan holda donli, dukkakli, moyli, tolali o‘simliklar, sabzavot va mevalar etishtirilgan hamda qayta ishlangan. Go‘shti va sutini iste’mol qilish, juni va terisidan kiyim-kechak tayyorlash maqsadida qo‘y, qo‘tos, tuya kabi hayvonlar uy xo‘jaliklarida ko‘paytirila boshlandi. Ushbu holatlar qishloq xo‘jaligi va turli hunarmandchilik tarmoqlarining rivojlanishiga sababchi bo‘ldi. Shu maqsadda mazkur hududlar aholisi to‘g‘onlar qurish, kanallar qazish, botqoqliklarni quritish, ixota daraxtzorlarni barpo etish orqali qum bo‘ronlaridan himoyalanish kabi eng qadimgi meliorativ jarayonlarni amalga oshira boshlaganlar. Buning natijasida atrof-muhitga bo‘lgan antropogen ta’sir orta boshladi.
Bundan tashqari, neolit davrida  yuz bergan “Qishloq xo‘jalik inqilobi” jamiyatda ilk bora sinfiy tabaqalanishning shakllanishi, yerga bo‘lgan mulkchilik va quldorlik tizimining yuzaga kelishiga imkon yatardi.

	1-jadval. Jamiyat va tabiiy muhim o‘rtasidagi munosabatlar natijasida yuzaga kelgan asosiy davrlar

№
	Davrlar
	Insonlar va tabiiy muhit o‘zaro munosabatlari xususiyatlari
	Muddat oralig‘i

	1
	Fan-texnika taraqqiyoti yuz bergan zamonaviy davr
	Ishlab chiqarishning texnik asosida tub o‘zgarishlarning yuzaga kelishi; 

“jamiyat-tabiiy muhit” tizimida keskin burilishlarning yuz berishi
	XXasr yarmidan boshlab

	2
	Sanoat inqilobi bilan bog‘liq bo‘lgan davr 
	Sanoat korxonalari soni va urbanizatsiya darajasining ortib borishi;

Geografik qobiqqa bo‘lgan salbiy ta’sirning kuchayishi;

Ekin maydonlari hajmining  keskin ko‘payishi.
	XVIIIasr o‘rtalaridan XX asr yarmigacha

	3
	O‘rta asrlar davri 
	Agrar munosabatlarning yanada kuchayishi;

O‘rmonlarning yoppasiga kesib yuborilishi;

Ikkilamchi tabiiy resurslardan foydalanishga o‘tish, oykumenalar chegaralarining kengayishi.
	O‘rta asrlar

	4
	Qishloq xo‘jaligi inqilobi bilan bog‘liq bo‘lgan davr
	Insonlarning asosiy qismi dehqonchilik bilan bog‘liq sohalarda faoliyat olib bora boshlaydilar;

Tabiiy landshaftlarga sekin-astalik bilan ta’sir etishning boshlanishi
	6-8 ming yillar avval

	5
	O‘zlashtiruvchi xo‘jalik davri
	Termachilik, ovchilik, baliqchilik sohalarining yuzaga kelishi;

Insonlarning tabiatga moslashuvining yuz berishi
	Taxminan  30 ming yil avval



O‘rta asrlar davriga kelib “jamiyat-tabiiy muhit” tizimida mavjud aloqalarning yanada kuchayishi yuz berdi. Xo‘jalik faoliyatida iste’mol talabi mavjud homashyolar bilan bir qatorda mineral va o‘rmon resurslaridan ham foydalanila boshlandi. Natijada moddiy ishlab chiqarish tarmoqlari oarsida metall mehnat qurollarini ishlab chiqarish, kemasozlik, binokorlik sohalari rivojlanishi uchun asos yaratildi. Aholi sonining ko‘payib borishi erga bo‘lgan ta’sirning yanada ortishiga sababchi bo‘ldi. Bu holat Osiyo hamda Tropik Afrikaning musson iqlimli hududlarida, Evropaning ko‘pgina davlatlarida kuzatila boshlandi.


O‘zlashtirilgan hududlarda aholining yerga bo‘lgan ta’siri (ham ijobiy, ham salbiy) yuz berdi. Chorva mollarining ko‘plab boqilishi natijasida o‘tloq, o‘rmonlar kesilishi va olov yordamida yangi yerlar ochish jarayonlari natijasida o‘rmon maydonlarining kamayib borishi boshlandi. 


Shunga qaramay o‘rta asrlarda insonning tabiiy muhiitga ta’sir etish vosita va usullari belgilangan doira ichida yuz bergan. Yerni tekshirishga qaratilgan tadbirlar, yerga ishlov berish, mineral o‘g‘itlardan foydalanish, qo‘l mehnati kabilar o‘rta asrlar qishloq xo‘jaligini  tabiatni muhofaza qilish nuqtai nazaridan salbiy holatlarga deyarli ega bo‘lmagan deb hisoblash mumkin.


Er yuzining yuqori sur’atlarda o‘zlashtirilishi o‘rta asrlar so‘ngida, bundan 200-300 yillar oldin yuz bera boshladi. Buyuk geografik kashfiyotlar oykumena chegaralarining kegayishiga sababchi bo‘ldi hamda Amerika, Avstraliya, Okeaniyaning hosildor erlarini xo‘jalik faoliyatida ishlatilishiga olib keldi. Ispaniya, Portugaliya, Buyuk Britaniya, Niderlandiya, Fransiya kabi davlatlar mazkur mintaqalarda o‘zlarning kolonial imperiyalarini tashkil etdilar.


Koloniyalardan (mustamlakalardan) keltirilyotgan  qimmatbaho metallar, turli qishloq xo‘jaligi mahsulotlari Evropada mulkdor sarmoyasi ortishi bilan birga burjuaziyaning yuksalishi uchun turtki bo‘ldi. Ayniqsa, manufakturalar
 da turli mahsulotlarni ishlab chiqarishning rivojlanishi mintaqani jahonning iqtisodiy rivojlanish markazlariga aylanishiga sababchi bo‘ldi. Shimoliy Italiya shaharlarida shakllana boshlagan ishlab chiqarishning mazkur shakli G‘arbiy va Shimoliy Yevropa davlatlariga keng yoyildi hamda Angliyada o‘z yuksaklik cho‘qqisiga erishdi. 

Mustamlaka koloniyalar sonining ortishi manufakturalar bozori chegaralarining global miqyosida kengayishiga sababchi bo‘ldi. Mahsulotlarga bo‘lgan talabning ortishi qo‘l mehnatiga asoslangan manufakturalarda ishlab chiqarish sur’atlarini oshirishni talab eta boshladi. Angliyada bu holat mexanizatsiyalashgan ishlab chiqarishni yo‘lga qo‘yish orqali bartaraf etildi. 

Ushbu davlatning bu sohada etakchi bo‘lishiga V.V. Volskiy fikricha quyidagi omillar sababchi bo‘lgan:

-turli fan sohalaring tez su’atlar bilan rivojlanishi;

-jun, metallurgiya, kemasozlik kabi manufakturalar faoliyat ko‘rsatish orqali katta malakaga ega bo‘lgan ko‘p sonli muxandis va mexaniklarning mavjudligi;

-yirik ishlab chiqarish korxonalarida ish olib bora oladigan sobiq dehqon va hunarmandlardan iborat bo‘lgan arzon ishchi kuchiga egaligi;

-mamlakat hududida qazib olish uchun qulay bo‘lgan toshko‘mir va unga yaqin joylashgan temir rudalarining boy zaxiralarining XVII asrdan boshlab ishlab chiqarishda foydalanganligi;

-dunyodagi eng katta imperiya sifatida an’anaviy va yangi turdagi xom ashyolardan to‘liq foydalanish imkoniyatlariga egaligi;

-Yevropa davlatlari orasida eng katta sarmoyaga egaligi bilan ajralib turganligi;

-Angliya davlatchiligida unitar tizimning qo‘llanishi va uning orollarda joylashuv holatlari bu yerda sanoatni shakllantirish uchun katta miqdorda kapital qo‘yilmalari kiritishga sharoit yaratib berganligi.

XVIII asrda Angliyada yuz bergan sanoat inqilobi moddiy ishlab chiqarishning navbatdagi tarmog‘ining rivojlanishi uchun zamin yaratdi. To‘qimachilik mahsulotlarida bo‘lgan katta talab paxta tolasini yigirish va undan mato to‘qishga asoslangan ilk mashinalarni ixtiro qilinishiga sababchi bo‘ldi. Keyinchalik qog‘oz, qand lavlagi asosida shakar olish tarmoqlari uchun mashinalar ishlab chiqarila boshladi. 1774-1775 yillarda J.Uatt tomonidan bug‘ mashinalarining ixtiro qilinishi turli mahsulotlar ishlab chiqaruvchi yirik sanoat korxonalarining-zavod va fabrikalarning ishga tushirilishiga yordam berdi. Bu ixtiro moddiy ishlab chiqarishning yana bir tarmog‘i bo‘lgan transportning rivojlanishi uchun ham asos bo‘ldi. Bug‘ mashinasining transport vositalarida qo‘llanishi natijasida temir yo‘l va suv transportlari faoliyatining tezlashuvi yuz berdi. 

Zavod, fabrika tipidagi sanoat korxonalari soninng ortishi bilan tabiiy muhitga bo‘lgan inson ta’siri kuchayib bordi. Avval G‘arbiy Yevropa davlatlarida keyinchalik dunyoning boshqa mintaqalarida qora metallurgiya tarmoqlarining rivojlanishi katta maydonlaridagi o‘rmonlarining yo‘qolib ketishiga sababchi bo‘ldi. Keyinchalik ishlab chiqarishda yog‘och ko‘miri o‘rniga toshko‘mir va undan hosil qilinadigan  kokslanuvchi ko‘mir ishlatilishi atrof muhitga texnogen ta’sirni yanada kuchaytirdi. 

Tabiatga texnogen ta’sir XX asrning ikkinchi yarmida yanada kuchayib ketdi. Chunki, 1960 yillarda fan, texnika va texnologiya, ishlab chiqarish hamda boshqarish sohalarida tub o‘zgarishlar yasagan “Fan-texnika inqilobi” yuz berdi. Bu davrda fanning jadal rivojlanishi uning o‘ziga xos ishlab chiqarish omillaridan biriga aylanishiga sababchi bo‘ldi. AQSH, YAponiya, Germaniya, Fransiya kabi davlatlar ilmiy-tadqiqot va tajriba-konstruktorlik ishlari uchun katta miqdordagi sarmoyalar ajrata boshladilar. Fan va texnika olamida yuz bergan tub o‘zgarishlar moddiy ishlab chiqarish tarmoqlariga ham o‘z ta’sirini o‘tkazdi. Ishlab chiqarishda yuz bergan eng katta o‘zgarishlar birinchi navbatda, sanoatga ta’luqli bo‘ldi. Natijada sanoat tarmoqlari orasida murakkab tarkibga ega bo‘lgan sohalar yuzaga keldi, fantalab ishlab chiqarish tarmoqlari rivojlandi, yadro energetikasi sohasiga katta e’tibor qaratila boshlandi. Kompyuter tomonidan boshqarilayotgan stanok malakali ishchi tayyorlagan sanoat mahsulotlaridan sifat va son jihatdan kam bo‘lmagan turlarni ishlab chiqara boshladi. Asbobsozlik, aniq mashinasozlik, aviasozlik kabi fantalab sanoat tarmoqlarida mahsulot ishlab chiqarish hamjmi ortdi.

Yuz bergan o‘zgarishlar qishloq xo‘jaligi va transport sohalariga  ham o‘z ta’sirini ko‘rsatdi. Qishloq xo‘jiligi sohalarida fan va texnika yutuqlari  natijasida maxsuldorlik darajasi keskin ko‘tarildi. Ayniqsa, 1960-1970 yillarda yuz bergan “yashil inqilob” don mahsuloti hosilini  oshishiga sababchi bo‘ldi. Bunga don seleksiyasi, irrigatsiya sohasi va kimyolashtirishi jarayoni natijasida erishilgan ijobiy yutuqlar sabab bo‘ldi. 1980-yillarga  kelib qishloq xo‘jaligi sohasida qo‘lga kiritilgan natijalar oldingi o‘n yilliklardagi ko‘rsatkichlarning aksini ifodalay boshladi. Ayniqsa, jahon mamlakatlarida qishloq xo‘jaligi mahsulotlarini etishtirishda kimyoviy o‘g‘itlardan me’yordan ortiq foydalanish ko‘pgina ekologik muammolar yuzaga keldi. 

So‘nggi yillarda qishloq xo‘jaligi tarmoqlarida mahsulotlar ishlab chiqarishda biotexnologiya fani yutuqlaridan keng foydalanishga e’tibor qaratilmoqda. Gen muhandisligi yordamida yaratilgan serhosil, iqmilning turli o‘zgarishlariga chidamli yangi navlarini etishtirish hamda zotdor chorva mollarni ko‘paytirish dehqonchilik va chorvachilik sohalarida keng qo‘llanila boshladi.

Bundan tashqari, fan texnika yutuqlaridan foydalangan holda plyonka ostidan oziqlantirish, plastmassa quvurlar yordamida sug‘orish, oynali issiqxonalarini tashkil etish kabi amalga oshirilayotgan tadbirlar iqlim sharoiti noqulay bo‘lgan mintaqalarda ham qishloq xo‘jalik mahsulotlarini etishtirish imkonini bermoqda.

Fan texnika inqilobi moddiy ishlab chiqarishning yana bir tarmog‘i bo‘lgan transport sohalarida ham o‘z ta’irini ko‘rsatdi. Natijada, avtomobil, temiryo‘l, suv, havo, quvur va elektron transport sohalarida tezlik, yuk tashish quvvati oshishiga erishildi. Fan texnika taraqqiyoti transport sohalari orasidagi mehnat taqsimotining o‘zgarishiga ham sababchi bo‘ldi. Bundan tashqari, XX-XXI asrlar oralig‘ida transport sohalarining ichki tarmoq va hudud tizimlari takomillashuvi quyidagi holatlar natijasida yuz berdi:

-yangi shosse, neft va gaz quvurlari, temir yo‘l magistrallari qurilish natijasida jahon traonsport tizimining masofaviy kengayishi yuz berdi;

-yangi sanoatlashgan davlatlar Xitoy, Hindiston, Rossiya va boshqa sobiq sotsialistik davlatlarda avtomobil bilan ta’minlanish darajasining ortishi jahon mamlkatlarida aholini tashish ko‘rsatkichlari bo‘yicha avtomobil transportining etakchi sohaga aylanishini ta’minladi;

-neft qazib oluvchi Yaqin SHarq mamlakatlari, G‘arbiy Yevropa va Rossiya hisobiga quvur transporti bir maromda rivojlana boshladi;

-Xitoy, Hindiston va yangi sanoatlashgan davlatlari jahon mamlakatlari bo‘ylab yuk tashish jarayonida katta salmoqqa ega bo‘la boshladilar.

Moddiy sohada band bo‘lgan aholinig iqtisodiy faol ishlab chiqarish jarayonining to‘liq avtomatlashtirilishi natijasida boshqa soha-nomoddiy ishlab chiqarishda faoliyat yurita boshladilar. Bu holat ayniqsa, iqtisodi rivojlangan davlatlarda yaqqol namoyon bo‘la boshladi. Nomoddiy sohalar orasida fanga bo‘lgan e’tiborning kuchaytirilishi, o‘zaro axborot almashinishning tezlashuvi hamda bu sohada yaratilayotgan innovatsion g‘oyalar jahon xo‘jaligi tarixida yangi-postindustrial davr rivojlana boshlashiga sababchi bo‘ldi.   

Moddiy ishlab chiqarishning tarmoq tizimida yuz berayotgan siljishlar va dunyo iqtisodiyotining uch turi-bosqichi o‘ziga xosdir. Haqiqatdan ham, moddiy ishlab chiqarishning tarmoq tizimida ham sezilarli o‘zgarishlar sodir bo‘ldi. Tarmoq tizimini tahlil qilish va o‘rganishda uning uchta bo‘g‘ini (qavati) ajratiladi:  1) makrotizim; 2) mezotizim; 3) mikrotizim.

Makrotizim eng yirik iqtisodiy nisbatlarni aks ettiradi va bunda ishlab chiqarish va noishlab chiqarish sohalari, sanoat, qurilish, qishloq ho‘jaligi, transport va aloqa, xalqaro savdo o‘rtasidagi nisbatlar aniqlanadi. Ular u yoki bu mamlakatni iqtisodiyotning agrar, industrial yoki postindustrial turlarga ajratishga asos bo‘ladi. 1950-yil dunyoning moddiy ishlab chiqarish tizimida quyidagi o‘zgarishlar va siljishlar yuz berdi. Sanoat 42%, qishloq xo‘jaligi 21%, xalqaro savdo 19%, transport va aloqa 10%, qurilish 8% ni tashkil etgan. Keyingi yillarda taxminan sanoat 59%, xalqaro savdo 19%, qishloq xo‘jaligi 8%, transport va aloqa 7%, qurilish 7% salmoqga ega bo‘lgan. Boshqacha aytganda, o‘tgan davrda sanoatning eytakchilik roli kuchaydi, qishloq xo‘jaligining salmog‘i sezilarli darajada pasaydi, boshqa tarmoqlar esa o‘z o‘rinlarini deyarli bir xil darajada saqlab qoldilar.

Mezotizim (tarmoqlararo tizim) sanoat, qishloq xo‘jaligi, transport va boshqalarning ichida shakllanadigan nisbatlarni ko‘rsatadi. Masalan, dunyo sanoat tizimida FTI ta’sirida tog‘-kon sanoatining solmog‘i pasayib, ishlab beruchi sanoatning salmog‘i oshib bormoqda. Agar ikkinchi jahon urishidan oldin ularning nisbati 15:8,5 bo‘lgan bo‘lsa, 1970 yillarda 13:87, 90-yillarning boshida esa 8:92 ga etdi. Bu o‘zgarishlar bir tomondan, ishlab chiqarishning material sarflash hajmi kamayishi, boshqa tomondan esa, mineral xom ashyoni sun’iy xomoshyo bilan almashtirishning o‘sishi bilan bog‘liq bo‘ldi. Tog‘-kon sanoati tizimida esa hozirgi paytda 2:3 yoqilg‘i, ayniqsa neft qazib olishga, 1:3 ruda, qurilish materiallari va boshqalarni qazib olishga to‘g‘ri keladi. 

Lekin bu o‘rtacha umumjahon ko‘rsatkichlari rivojlangan va rivojlanayotgan mamlakatlar o‘rtasida katta farq borligini ham bekituvchi vosita bo‘lmasligi kerak. Gap shundaki G‘arbning rivojlangan mamlakatlarining ko‘pchiligida tog‘-kon sanoati salmog‘ini pasaytirishi ularning faqat rivojlanayotgan mamlakatlar yoqilg‘i-xom ashyo resurslariga suyanishi asosida yuz berdi. SHu sababdan tog‘-kon sanoati rivojlanayotgan mamlakatlar sanoat ishlab chiqarishida o‘rtacha 2%, rivojlanayotgan mamlakatlarda esa 14% ni tashkil etadi (YAqin va O‘rta SHarqdagi neft qazib oluvchi mamlakatlarda 40-50%). SHu bilan bir qatorda, ayrim rivojlangan mamlakatlar, masalan, Kanada, Avstraliya, tog‘-kon sanoati hissasining yuqoriligi bilan ajralib turadi. Bu holat uzoq vaqt mobaynida barcha sobiq sotsialistik tizim mamlakatlari ehtiyojlarini keng miqyosda ta’minlab kelgan sobiq Ittifoq uchun ham xarakterli bo‘lgan.

Mikrotizim (mikrotarmoq strukturasi) moddiy ishlab chiqarishning ayrim turlarida, birinchi navbatda, sanoat ishlab chiqarishida yuz berayotgan o‘zgarish va siljishlarni aks ettiradi. Bunda fantalab tarmoqlari elektron hisoblash texnikasi, atom energetikasi jihozlari, mikrobiologik preparatlar ishlab chiqarish birinchi o‘ringa chiqmoqda. Bularning hammasi ilmiy-texnika taraqqiyotining katalizatori rolini bajarayotgan AQSH da ana shunday fantalab yuqori texnologik ishlab chiqarishning butun ishlab beruvchi sanoat mahsulotidagi hissasi 40% dan ko‘proq, GFR, Fransiya, Buyuk Britaniya, Italiyada esa 30-35% ga teng.

Dunyo moddiy ishlab chiqarishi tizimida FTI ta’sirida umumiy bir biriga qarama-qarshi harakatlarga ega bo‘lgan yana ikkita siljish yaqqol namoyon bo‘lmoqda. Ulardan birinchisi, mikrotizim darajasida sodir bo‘lib, xo‘jalikning tarmoq strukturasidagi (tarkibidagi) diversifikatsiyada (bo‘linish, sochilish) o‘z aksini topayotir. Ikkinchisi, tarmoqlararo komplekslar-yoqilg‘i-energetika, mashinasozlik, agrosanoat, harbiy sanoat, aerokosmik, avtomobil majmualarining (komplekslarining) tashkil topishida namayon bo‘layotir.

Fanda so‘nggi yillarda dunyo iqtisodiyotining uch xili – agrar, industrial, postindustrial tiplari to‘g‘risida tasavvur paydo bo‘ldi.

XVII-XIX asrlardagi sanoat to‘ntarishlarigacha dunyo iqtisodiyotining agrar xili hukmron bo‘lgan. So‘ngra u sanoatning rivojlanishi bilan bog‘liq holda o‘z o‘rnini industrial turiga bo‘shatib berdi. Lekin bunda shuni hisobga olish kerakki, hozir ham dunyoning 47% iqtisodiy faol aholisi (2,3 mlrd kishi) qishloq ho‘jaligida band. Ayniqsa, bu ko‘rsatqich rivojlangan mamlakatlarga taa’lluqli bo‘lib, ularda aholining deyarli 60% qishloq xo‘jaligida ishlaydi. Masalan bu ko‘rsatqich Mongoliyada 30, Paragvayda 48, Nigeriyada 50, Indoneziyada 55, Hindiston va Xitoyda 60, Vetnamda 73, Efiopiyada 75, Malida 85, Ruandada 88, Nepalda 92% teng.

G‘arbning rivojlangan mamlakatlarida qishloq xo‘jaligida band aholi salmog‘i o‘rtacha 7,8%, Buyuk Britaniyada 2%, AQSH, Belgiya GFRda 3%, SHvetsiyada 4%, Avstriyada 5%, Fransiyada 7%, YAponiyada 7%, Italiyada 8%, Finlyandiyada 10%, Rossiyada13%.

XIX asrning ikkinchi yarmi – XX asrning birinchi yarmida eng avvalo Yevropa, Shimoliy Amerika, Yaponiya va sobiq Ittifoqda ishlab chiqarishning industrial tipi shakllandi. Uning uchun YAIM va bandlik strukturasida (tarkibida) sanoat va qurilishlarning ustivorligi xarakterli bo‘lgan. Bu ikki tarmoq hissasiga G‘arb mamlakatlarida band aholinning o‘rtacha 32%i (shu jumladan, G‘arbiy Yevropada 38%, Shimoliy Amerikada 31% iga) to‘g‘ri keladi. Ayniqsa, bu ko‘rsatgich quyidagi mamlakatlarda juda yuqori: Italiya- 32, Yaponiya- 34, GFR-40, Shveysariya- 43 promil. Shu bilan bir qatorda bu mamlakatlarda avvaldan sanoat va qurilishning salmog‘i mutassil pasayib kelmoqda va ularning birortasida ular birinchi o‘rinni egallamaydi. Iqtisodiyotning industrial turi eng to‘liq namoyon bo‘lgan Sharqiy Yevropa va MDH mamlakatlarida bunday holat kuzatilmaydi. Albatta, bu tasodifiy hol emas, balki ma’lum iqtisodiy siyosat, industrlashtirish yo‘nalishining natijasidir.
Bugungi kunda dunyo iqtisodiyotida fan-texnika taraqqiyoti natijasida paydo bo‘lgan yangi xo‘jalik turlari mavjud.

FTIning kengayishi va chuqurlashuvi, dunyo xo‘jligiga ta’sirining kuchayishi ko‘pchilik mamlakatlarda industrial turdan keyin shakllangan va postindustrial deb nom olgan (post – lotincha, «keyin» ma’nosini bildiradi) iqtisodiyotning mutlaqo yangi turi paydo bo‘lishiga olib keldi. U o‘z navbatida, industrialorti jamiyati, deb atalayotgan va xizmat ko‘rsatish sohasi, fan va ta’lim etakchi o‘rinni egallaydigan, korporatsiyalar va professional mutaxasislarni bo‘shatib berayotgan FTI sharoitida rivojlanayotgan yangi jamiyatning tarkibiy qismidir. 

Industrialorti turining asosiy xususiyatlarini amaliyotda fantalab ishlab chiqarishning yuqori darajasi, qudratli ilmiy-texnika potensiali belgilab beradi. Bular esa, o‘z navbatida, moddiy va nomoddiy ishlab chiqarishlar o‘rtasidagi nisbatining nomoddiy ishlab chiqarish foydasiga o‘zgarishiga, ayniqsa, ishbilarmonlik va xizmat ko‘rsatish sohasining (texnik xizmat ko‘rsatish korxonalari, ishga tushirish-sozlash komissiyalari, injinering, marketing, maslahat firmalar va boshqalar) tez rivojlanishiga, moddiy ishlab chiqarish solmog‘ining qisqarishiga, fan, ta’lim, madaniyat, sayohatchilik xizmati, sug‘urta sohalarining o‘sishiga va aqliy mehnat sohasida band bo‘lgan xodimlarning ko‘payishiga olib keladi.

Industrialorti turiga asosan G‘arb mamlakatlari kiradi. Noishlab chiqarish sohasida band aholining o‘rtacha ko‘rsatkichi 50% bo‘lgan holda ko‘pchilik mamlakatlarda u ancha yuqori. Bunda birinchi o‘rinni AQSH egallaydi, mamlakatda so‘nggi 15 yilda ishlab chiqarish sohasida ishlaydiganlar soni yarim million kishiga kamaygani holda, xizmat ko‘rsatish sohasida esa ular 25 mln kishiga ko‘paydi. AQSH da noishlab chiqarish sohasiga mamlakatdagi band aholining 64 % i, YAMD ning 70 % i to‘g‘ri keladi. Aynan shunday ko‘rsatkichlar, shuningdek, Buyuk Britaniya, Shvetsiya, Kanada, Avstriya va boshqa mamlakatlarga ham taa’lluqlidir. Noishlab chiqarish sohasida Yaponiyada 52%, GFRda 53%, Fransiyada 56%, Shvetsiya va Avtraliyada 60%, Kanadada 62%, Buyuk Britaniyada 63% kishi band.

Rivojlangan mamlakatlar noishlab chiqarish sohasida o‘rtacha 22,3 % kishi mashg‘ul. Bu ko‘rsatkich Nepalda atigi 8%, Bangladeshda 10%, Nigerda 10 % ga teng. SHu bilan bir qatorda ayrim rivojlangan mamlakatlarda noishlab chiqarishda band kishilarning salmog‘i yuqori. Bular yo ijtimoiy-iqitisodiy rivojlanishda ancha ilgarilab ketgan mamlakatlar (Argentina 59%, Meksika, Braziliya, Koreya Respublikasi), yo moliyaviy faoliyat va ishbilarmonlik xizmatining yirik markazlariga aylangan neft eksportyori mamlakatlari (Liviya 55%, Jazoir, Saudiya Arabistoni), yo vositachilik faoliyati va turizmga ixtisoslashgan mamlakatlar (masalan, Bagam orollarida aholining 80%i xizmat ko‘rsatish sohasida band) hisoblanadi.
Dunyo xo‘jaligining rivojlanishi va murakkablashib borishiga muvofiq uning geografik modeli ham o‘zgarib bordi. Dunyoda hukimdor mavqeni turli davrda turli mamlakatlar egallagan. O‘z vaqtida Amir Temur davlati, so‘ngra Ispaniya, Gollandiya, Daniya shunday vazifani bajargan. XX asrda AQSH dunyoda hukmdor kuchga aylandi. 

Shu bilan bir qatorda bu model tobora murakkablashib bormoqda va u bir markazlikdan ko‘p markazlik (politsentristik) xususiyatga ega bo‘lmoqda. XVIII asr oxirigacha dunyoda bitta markaz – Yevropa ustun turgan bo‘lsa, keyinchalik ikkinchi markaz - AQSH paydo bo‘ldi va u tez fursatda asosiy markazga aylandi. So‘ngra boshqa yangi markazlar paydo bo‘la boshladi. V.P. Maksakovskiy hozirgi dunyo xo‘jaligida 10 ta asosiy markazni ajratib ko‘rsatgan. Bular: AQSH, Yevropa, Yaponiya, MDH, Xitoy, Janubiy Sharqiy Osiyo, Hindiston, Janubiy-G‘arbiy Osiyo, Avstraliya, Braziliya.

Ulardan eng iqtisodiy qudratlisi ikkita eski markazlar – Yevropa (dunyo YAIMning 28%) va Amerika (26%) hisoblandi. Undan keyin ikkita o‘rta avlod markazi-Yaponiya (10%) va MDH turadi. Oxirgi markazning hissasi so‘nggi yillarda kamayib borish tendensiyasiga ega bo‘ldi. Ikkinchi jahon urishidan keyin paydo bo‘lgan boshqa markazlar nisbatan uncha katta emas, lekin ular tez rivojlanmoqda. Umuman olganda, bu markazlar birgalikda Dunyo xo‘jaligi geografik modelining assoslarini tashkil egadi. Ushbu markazlar bilan birgalikda, dunyo xo‘jaligining hududiy (tuzilishida) yangi boshqa bloklarini ham ajratish mumkin. Boshqa blok – Osiyo – Tinch okeani regioni mamlakatlariga (OTOR) AQSH, Kanada, YAponiya, Xitoy, Rossiya, Janubiy-SHarqiy Osiyo mamlakatlari, Lotin Amerikasi, Avstraliya kiradi. Regionning ushbu tarkibida uning hissasiga dunyo sanoat mahsulotining yarmiga yaqini, shu jumladan, avtomobillar, kemalar, televizorlar, sintetik tolaning 70, plastmasaning 60, alyuminiy va po‘latning 50 % i to‘g‘ri keladi. Bundan ushbu region hududidagi mamlakatlar va hududlarning dunyo iqtisodiyotidagi ahamiyati oshib bormoqda. Bu birinchi o‘rinda Xitoyga tegishli bo‘lib , u dunyo miqyosida ishlab chiqarish o‘sishining eng yuqori sur’atlari bilan ajralib turadi. O‘tgan asrning 80-yillarda Xitoyda yillik o‘sish 9, 1992-1993 yillarda 11-13% ga teng bo‘lgan. Bular Xitoy umumiy ishlab chiqarish hajmi bo‘yicha dunyoda uchinchi-to‘rtinchi o‘ringa chiqib olishiga olib keldi. 

SHunisi xarakterliki, dunyo xo‘jaligi asosiy markazlarining yarmi rivojlanayotgan mamlakatlardadir. Bu 50-90-yillarda Osiyo, Afrika , Lotin Amerikasi mamlakatlarida rivojlanish strategiyasining ikki bozori tipini-import o‘rnini bostirish va eksportni ko‘paytirishni amalga oshirish natijasidir. Bu strategiyalarni amalga oshirish rivojlanayotgan mamlakatlar sanoat potensialining sezilarli darajada o‘sishiga olib keldi. Shunga mos holda ularning dunyo sanoat ishlab chiqarishidagi salmog‘i 1990-yillar boshida 14 % gacha bo‘lgan.

1.3. Ishlab chiqarishni ijtimoiy tashkil etish shakllari
Ishlab chiqarishni tashkil etishning barcha shakllari-mujassamlashuv, ixtisoslashuv, kooperatsiya va kombinatsiya, ayni paytda ijtimoiy va hududiy tomonlarga ega. Albatta, iqtisodiy va ijtimoiy geografiya uchun ishlab chiqarishning hududiy tomoni etakchi rol o‘ynaydi. SHunga qaramasdan, bu bir-biri bilan bog‘liq bo‘lgan jarayonlarni uyushtirgan holda o‘rganish, tahlil qilish, biridan ikkinchisiga o‘ta bilish geografik fikrlashning muhim xususiyatidir.


Mujassamlashuv yoki ishlab chiqarishning to‘planishi, yig‘ilishi xalq xo‘jaligining barcha tarmoqlariga tegishlidir. Ammo geografik jihatdan u eng avvalo sanoat, qishloq xo‘jalik va transport, ya’ni moddiy sohalarda yaqqol namoyon bo‘ladi. qolaversa, iqtisodiy geografiya fanining ob’ektini aynan shu tarmoqlarning hududiy tashkil etilishi, ularning joylashish xususiyatlari belgilab beradi. Chunonchi, sanoat uchun «nuqta» yoki tugun ko‘rinishida hududiy tashkil etish, qishloq xo‘jaligiga areal yoki mintaqaviy (zonal), transport uchun esa lentasimon yoki chiziq shaklidagi joylashuv xosdir. Iqtisodiy va ijtimoiy geografiya ma’lum darajada huddi ana shu nuqtalar-sanoat markazlari va tugunlari, areal, «tasmalarni», ularning joylashuvi, aloqasi va hududiy munosabatlarini o‘rganadi. Ijtimoiy ob’ektlarning hududiy tashkil etilishi esa yuqoridagi tarmoqlar joylashuvi bilan belgilanadi.


Mujassamlashuvning bu shakllari bir-biriga o‘tib turadi va turli rayon yoki mamlakatlarda har xil birikmada bo‘ladi. masalan: shaharning markazlashuv darajasi ma’lum bir bosqichga etgandan keyin o‘ziga xos vaziyat vujudga keladi, ya’ni endi mazkur shaharda qo‘shimcha korxonalarni qurish imkoniyati qolmaydi.


Yuqorida keltirilgan mulohazalarga misol qilib Toshkent atrofida joylashgan go‘sht kombinati, ToshGRES, Toshkent xalq xo‘jaligi universiteti, Yadro fizikasi universiteti va h.k. ko‘rsatish mumkin. Toshkent aholisi ehtiyoji va xo‘jaligi uchun zarur bo‘lgan bu korxonalarni poytaxtda qurishning iloji yo‘q, lekin ular iste’molchi, sanoat ilm-fan markaziga yaqin bo‘lmog‘i lozim. Bundan yana bir xulosa, ya’ni ishlab chiqarish mujassamlashuvi bilan shahar rivojlanishi o‘rtasidagi munosabat kelib chiqadi. Dastlab shaharning vujudga kelish va ulg‘ayishida ishlab chiqarishni joylashtirish etakchi rol o‘ynaydi, keyinchalik esa shaharning o‘zi ishlab chiqarishning hududiy tashkil etish omillariga aylanadi. 


Mujassamlashuvning yuqori va pastligi ayni paytda ma’lum bir sohaning riojlanganlik darajasini belgilaydi. bu erda «umumiy maxraj» bo‘lib shahar, viloyat yoki boshqa bir joyda yashovchi aholining ulushi, hissasi xizmat qiladi.


Korxona, urbanistik va hududiy mujassamlashuv turli rayon yoki mamlakatlarda turlicha birikma hosil qiladi. Past darajadagi korxona yoki ishlab chiqarish mujassamlashuvi yuqori urbanistik mujassamlashuviga to‘g‘ri kelish hollari ham uchraydi. Bu holda shaharda mayda korxonalar soni juda ko‘p bo‘ladi. Aksincha, urbanistik mujassamlashuv past, ammo ishlab chiqarish mujassamlashuvi yuqori bo‘lishi ham mumkin. Bunga kichikroq, masalan, Xivada katta gilam kombinatining joylashuvi misol bo‘ladi. 


Huddi shunday past darajadagi urbanistik mujassamlashuv yuqori hududiy mujassamlashuviga ham olib keladi. Bu holda mazkur hududda juda ko‘p kichik sanoat punkti yoki markazlari mavjud bo‘ladi.


Shunday qilib, yuqori darajadagi mujassamlashuv, ayniqcha o‘ta yirik korxonalarni barpo etish hamma vaqt ham ijtimoiy-iqtisodiy jihatdan samarali emas. Bunday hollarda xom ashyo va tayyor mahsulotni transportda tashish xarajatlari ko‘payadi, ishchi-kuchi etishmaydi va eng muhimi-ekalogik muvozanat buziladi. 


Xo‘sh qaysi darajadagi mujassamlashuv ma’qul degan savol tug‘iladi. Axir, ayni bir hajmdagi mahsulotni turli xil yirikdagi korxona, shahar yoki rayonlarda ishlab chiqarish mumkin-ku. Bu erda ham bir tomonlamalik, qat’iylik zararli va hatarlidir deb o‘ylaymiz. Binobarin, turli xil yiriklikdagi korxonalar, shaharlar bo‘lgani maqsadga muvofiq bo‘lsa kerak. Demak, mujassamlashuv ob’ektiv qonuniyat, biroq u barcha mamlakatlarga xos va iqtisodiy samaradorlikka ega bo‘lsada, uning ma’lum chegarasi, ko‘lami, doirasi bo‘lishi shart.


Respublikada ham faqat Toshkent va Toshkent viloyatini rivojlantirib, qolgan mintaqa va joylarni o‘z holiga qoldiraverish ham yaramaydi, albatta. Shu bois Qoraqalpog‘iston Respublikasi, Xorazm, Surxondaryo, Jizzax kabi viloyatlar ijtimoiy-iqtisodiy rivojlanishni jadallashtirish zamon talabi bo‘lib, bu masalalar mustaqil davlatning ilmiy asosda ishlab chiqilgan hududiy siyosatida ham o‘z aksini topmog‘i lozim. 


Iqtisodiyotni erkinlashtirish va modernizatsiyalash, eng avvalo, to‘g‘ridan-to‘g‘ri investitsiyalarni jalb qilish bo‘yicha qulay shart-sharoitlar yaratish har qanday davlat uchun eng dolzarb hamda kechiktirib bo‘lmaydigan masala hisoblanadi. Bunday vazifalarni amalga oshirishda erkin iqtisodiy zonalarning o‘rni g‘oyatda muhimdir. SHunga ko‘ra, 1996 yildayoq O‘zbekiston Respublikasining “Erkin iqtisodiy zonalar to‘g‘risida” gi Qonuni qabul qilinishi mamlakatni ijtimoiy-iqtisodiy rivojlantirishga yo‘naltirilgan islohotlar uzoqni ko‘zlab amalga oshirilganidan dalolat beradi. Masalan, birinchi Prezident I.A.Karimovning 2012-2013-2014 yillar yakunlari bo‘yicha qilgan ma’ruzalarida, quyidagilarga alohida e’tibor qaratilgan. Yangitdan tashkil etilgan “Navoiy” va “Angren” erkin industrial-iqtisodiy zonalari bugungi kunda mamlakatimizning ishlab chiqarish salohiyatini modernizatsiya qilishga qaratilgan loyihalarni amalga oshirishda alohida o‘rin egallamoqda. “Navoiy” erkin industrial-iqtisodiy zonasi tashkil etilganidan buyon bu erda 12 ta korxona qurilib, foydalanishga topshirildi. 2012-yilda ular tomonidan qariyb 80 milliard so‘mlik mahsulot ishlab chiqarilgan. Akkumulyator simlari, avtomobil gaz balonlari, mobil va statsionar telefonlar, modemlar va internet uchun qo‘shimcha moslamalar ishlab chiqarish bo‘yicha korxonalar tashkil etish kabi yuqori texnologiyalar asosidagi yana ettita loyiha amalga oshirish ko‘zda tutilgan.

Shu borada to‘plangan tajribani va Toshkent viloyatidagi ishlab chiqarish hamda resurs salohiyatidan foydalanish, Farg‘ona vodiysidagi korxonalar bilan barqaror iqtisodiy aloqalarni yo‘lga qo‘yishning kelajakda muhim ahamiyatga ega ekanini hisobga olgan holda, “Angren” maxsus industrial zonasini tashkil etish to‘g‘risida qaror qabul qilingan edi.

Mazkur industrial zonada faoliyat ko‘rsatayotgan korxonalarga, kiritilgan investitsiyalar hajmiga qarab, 3-yildan 7-yilgacha bo‘lgan muddatga keng ko‘lamli soliq va bojxona imtiyozlari hamda preferensiyalar berildi, ularning infratuzilma ob’ektlari va kommunikatsiyalarga kafolatli ravishda ulanishi ta’minlanmoqda.

Hozirgi kunda “Angren” maxsus industrial zonasi hududida qiymati 186,0 million dollarlik 8 ta investitsiya loyihasi amalga oshirilmoqda. SHular qatorida zarurat va ehtiyoj baland bo‘lgan turli tayyor mahsulotlarni va butlovchi buyumlarni ishlab chiqarish, shuningdek, yangi shakar zavodini qurish, tayyor charm buyumlar ishlab chiqaradigan kompleksni barpo etish alohida o‘rin tutadi.

Umumiy qiymati 245 million dollarlik yana 22 ta rentabelli loyihani amalga oshirish masalalari ko‘rib chiqilmoqda va buning uchun zarur hujjatlar tayyorlanmoqda. Qo‘lga kiritgan tajribamiz shuni tasdiqlab bermoqdaki, mamlakatimizning boshqa mintaqalarida ham Navoiy va Angren kabi maxsus industrial zonalarni, zamonaviy logistika tizimlari va transport infratuzilmalarini yaratish bo‘yicha boshlagan ishlarimizni davom ettirish maqsadlarimizga javob beradi.

Ma’lumki, biz mamlakatimizdagi ishlab chiqarish korxonalarini modernizatsiya qilish va yangilash, zamonaviy innovatsiyalarga asoslangan va yuksak samarali texnologiyalarni joriy etish bo‘yicha o‘z oldimizga katta maqsadlar qo‘yganmiz. Ularni amalga oshirishda kerakli imtiyozlarga ega bo‘lgan maxsus industrial zonalarni tashkil etish yo‘lida oxirgi yillarda biz ko‘pgina tajribalarga ega bo‘lmoqdamiz. Buning amaliy tasdig‘ini «Navoiy» va «Angren» maxsus industrial zonalari faoliyati misolida ko‘rish mumkin.

«Navoiy» erkin industrial-iqtisodiy zonasi tashkil etilganidan buyon uning hududida umumiy qiymati 100 million dollardan ziyod bo‘lgan 19 ta investitsiya loyihasi bo‘yicha ishlab chiqarish korxonalari ishga tushirildi. Jumladan, yuksak texnologiyalar asosida modem va televizorlar uchun pristavkalar, elektr energiyani elektron hisoblagichlar, yuqori kuchlanishga chidamli kabellar, issiqlik va suv isitish qozonlari, mobil va statsionar telefon apparatlari, tayyor dori vositalari va boshqa turdagi mahsulotlar ishlab chiqarish yo‘lga qo‘yildi.

2013-yilda maxsus zonadagi korxonalar tomonidan qiymati 100 milliard so‘mdan ziyod mahsulot ishlab chiqarildi va bu boradagi o‘sish sur’ati 2012-yilga nisbatan 25,8 foizni tashkil etdi. «Angren» maxsus industrial zonasi hududida qisqa muddatda umumiy qiymati qariyb 44 million dollar bo‘lgan 5 ta loyiha asosida energiyani tejaydigan diodli yorug‘lik lampalar, turli kattalikdagi mis quvurlar, ko‘mir briketlari kabi yuksak texnologiyalar asosidagi mahsulotlar ishlab chiqarish yo‘lga qo‘yildi. SHuningdek, shakar ishlab chiqarish bo‘yicha yangi zavod va boshqa korxonalar tashkil etildi.

Ayni shu yo‘nalishda to‘plangan tajribani hisobga olib, 2013 yilning mart oyida Jizzax viloyatida «Jizzax» maxsus industrial zonasi tashkil etilgani bizga yaxshi ma’lum. Sirdaryo viloyatida bu zonaning filiali faoliyat ko‘rsatishi ko‘zda tutilgan. Bugungi kunda «Jizzax» maxsus industrial zonasi hududida transport, ishlab chiqarish va muhandislik-kommunikatsiya infratuzilmasini jadal rivojlantirish bo‘yicha faol ishlar olib borilmoqda. 2013 yilning o‘zida mazkur zona hududida Xitoy kompaniyalari ishtirokida 100 ming dona mobil telefon ishlab chiqarish, shuningdek, chorva mahsulotlarini qayta ishlash va ozuqa tayyorlash bo‘yicha umumiy qiymati qariyb 6 million dollar bo‘lgan dastlabki 3 ta loyiha amalga oshirildi.

Investorlarga keng soliq imtiyozlari va preferensiyalar berilgan «Angren» maxsus industrial zonasi, «Navoiy» erkin industrial-iqtisodiy zonasi, «Jizzax» maxsus industrial zonasining tashkil etilgani yuqori texnologiyalarga asoslangan korxonalarni rivojlantirish imkonini kengaytirdi. Ushbu zonalar uchun zarur tashqi muhandislik va transport infratuzilmasi to‘liq respublikamiz mablag‘lari hisobidan barpo etilmoqda. 

Prezidentimiz SH.Mirziyoev mamlakatimizni 2016 yilda ijtimoiy-iqtisodiy rivojlantirishning asosiy yakunlari va 2017 yilga mo‘ljallangan iqtisodiy dasturning eng muhim ustuvor yo‘nalishlariga bag‘ishlangan Vazirlar Mahkamasining kengaytirilgan majlisida “Navoiy” erkin iqtisodiy zonasida o‘tgan 8 yil mobaynida atigi 24 ta loyiha amalga oshirilib, ularda to‘g‘ridan-to‘g‘ri xorijiy investitsiyalar ulushi juda pastligi va atigi 900 nafar odam ishga joylashtirilganini, prinsipial jihatdan yangi asoslarda “Urgut”, “G‘ijdivon”, “Qo‘qon” va “Hazorasp” erkin iqtisodiy zonalari tashkil qilinishi, o‘tgan yillardagi xatolarni yana takrorlashga endi yo‘l qo‘yib bo‘lmasligini alohida qayd etgan.

Haqiqatdan ham, yuqorida aytib o‘tganimizdek, markazlashuv mujassamlashuvning bir ko‘rinishidir. Bu erda ishlab chiqarish korxonalari yoki boshqa tashkilotlar va sohalarni asosan birgina shaharda joylashuvi tushuniladi. Ayni paytda mamlakat yoki xo‘jalik boshqaruvining bunday tizimi yakka xokimlik-monopolizatsiyaga olib kelishi turgan gap, bu esa maqsadga nomuvofiqdir.


Yuqoridagi ma’noda mujassamlashuv tushunchasi hamma vaqt markaz tushunchasini ifodalaydi. SHubxasizki, bu markaz balandroq turishi, ko‘zga yaqqol va darhol tashlanishi lozim. Ammo «markaz» deganda shaharlarni umuman sanoat yoki madaniyat markazi sifatida qarash ham to‘g‘ri bo‘lmaydi. Qolaversa, hamma shaharlar ham sanoat, madaniyat markazidir. Shuning uchun shahar aynan qaysi sanoat tarmog‘i markazi ekanligini aniqlash ma’qulroq hisoblanadi.


Ixtisoslashuv ham ishlab chiqarishni tashkil etishning muhim shakli bo‘lib, u mehnat taqsimoti va iqtisodiy rayonlarni tarkib topishi bilan chambarchars bog‘liq.


Uning 3 bosqichi va 3 turi mavjud. Ixtisoslashuvning 3 bosqichi deganda korxona, shahar yoki rayon miqyosidagi ixtisoslashuv tushuniladi. Boshqacha qilib aytganda, ularning har biriga hududiy yoki ijtimoiy mehnat taqsimoti natijasida ma’lum bir mahsulotni ishlab chiqarilishi biriktiriladi. O‘z navbatida, ixtisoslashuv shu korxona (u jamoa xo‘jaligi bo‘lishi ham mumkin), shahar va rayonlarning «qiyofasini», ularning mehnat taqsimotida tutgan o‘rnini belgilab beradi.


Ixtisoslashuvning 3-turi bu qism (detal), texnologik yoki yarim mahsulot (polufabrikat) va predmet (tayyor mahsulot ishlab chiqarish) ixtisoslashuvidir. Ixtisoslashuvning bunday ko‘rinishlari bir-biri bilan uzviy bog‘liq va ular turli hududiy bosqichda o‘zgacha xususiyatga ega bo‘ladi.


Ixtisoslashuvi oqibatida xalq xo‘jaligining tarmoqlari vujudga keladi, iqtisodiy rayonlar, shaharlarning funksional turlari shakllanadi. Shu bilan birga u tashqi transport iqtisodiy aloqalarini taqozo etadi, chunki ishlab chiqarilgan va mahalliy iste’moldan ortib qolgan mahsulot chetga chiqariladi, mazkur rayonda etishmaydigan mahsulot esa boshqa joydan keltiriladi.


Shunday tartibda mulohaza yuritib, O‘zbekistondagi ixtisoslashgan tarmoqlarini aniqlash mumkin. Masalan, respublikamiz paxta tolasi, pila, tog‘-kon sanoati, qishloq xo‘jaligi mashinasozligi va boshqa sohalarga ixtisoslashgan. Uni ip yoki ipak gazlamaga, neft sanoatiga ixtisoslashgan deyish bir oz mushkulroq, chunki bu mahsulotlar O‘zbekistonda hozircha etarlicha ishlab chiqarilmaydi va ular mahalliy talabni to‘la qondira olmaydi.


Ixtisoslashuv albatta, faqat moddiy ishlab chiqarishga tegishli emas. U barcha ijtimoiy jabhalarga ham molik xususiyatdir.


Ixtisoslashuvning ham mujassamlashuv kabi o‘zining chegarasi bo‘lishi lozim, o‘ta tor ixtisoslashuv bir tomonlikka (ijtimoiy hayotda tor fikrlashgan), yo‘l xarajatlarining ko‘payishiga olib keladi. Ulkan korxonalarni qurish qancha zararli bo‘lsa, xaddan tashqari tor ixtisoslashuv, yakkaxokimlik ham shuncha hatarlidir. Afsuski, yaqin o‘tmishda mamlakatimiz qudrati, uning rivojlanganlik darajasi shu «yirik», «eng katta», «yagona» kabi tushunchalar bilan ifodalandi, «birinchi» bo‘lish esa ko‘p hollarda qolgan barcha sohalarda qoloqlikni anglatar edi. Ammo bu mulohazalardan noto‘g‘ri xulosa chiqarish ham kerak emas, chunki ixtisoslashuvsiz shahar, tuman, viloyat, iqtisodiy rayon, respublikalarni, qolaversa jamiyat va kishilarning o‘zini ham rivojlanishi tasavvur qilish qiyin. Shuning uchun ixtisoslashgan tarmoq bilan birgalikda boshqa yordamchi yoki ikkalamchi sohalar ham xech bo‘lmaganda mahalliy ehtiyoj doirasida rivojlangan bo‘lishi lozim. 


Demak, ixtisoslashuv kompleks, har tomonlama rivojlanish bilan uyg‘unlashuvi kerak.


Kooperatsiya  pirovard natijada muayyan bir mahsulot yaratish uchun turli korxonalarning hamkorligidir. Bu korxonalar faqat bir yoki ikki tarmoqqa tegishli bo‘lmasligi mumkin. SHu bilan birga kooperatsiyada hududiy birlik, barcha ixtisoslashgan korxonalarning bir joyda o‘rinlashuvi uncha sezilmaydi va aksincha, ularning tarqoq holda joylashuvi kuzatiladi.


Kooperatsiya qatnashuvchi korxonalar soni vujudga kelayotgan mahsulotning murakkabligiga bog‘liq. Chunonchi, mashinamozlikda, aniqrog‘i, engil va yuk mashinalarini ishlab chiqarish uchun juda ko‘p ehtiyoj qismlar, detallar kerak. Shu bois bunday mashinalarning yaratilishida yuzlab ixtisoslashgan korxonalarning ulushi bor. 


Jumladan, kombinatsiya, kombinatlash kooperatsiyaga o‘xshab korxonalar birlashmasidan iborat. Ammo bu erda tarqoq holda joylashgan birlik emas, balki ularning hududiy umumiyligi tushuniladi. Shu sababli kombinatsiyada, kooperatsiyada farqli ularoq, ko‘proq hududiylik namoyon bo‘ladi. 


Bu ikki, yuzaki qaraganda bir-biriga o‘xshash tushuncha o‘rtasida, boshqa farqlar ham bor. Kooperatsiyada natija, maqsad, pirovard mahsulot bir bo‘lsa, kombinatsiyada aksincha, ya’ni xoy ashyo bo‘lib, undan olinadigan mahsulot turlichadir.


Demak, kombinatlashuv ma’lum bir turdagi xom ashyoni chuqur texnologik qayta ishlash, uning chiqindilaridan to‘la foydalangan holda barcha mahsulotlar ishlab chiqarishni anglatadi. Huddi shu ma’noda kombinatsiya «to‘ntarilgan» kooperatsiyadir.


Sanoatda kombinatlar bir necha texnologik jihatdan bog‘liq bo‘lgan yoki sexlardan tashkil topgan bo‘ladi. Masalan, qora metallurgiya kombinatlari, aniqrog‘i to‘la sikli kombinatlar cho‘yan, po‘lat va prokat ishlab chiqaruvchi zavodlar birlashmasidir. Agar ularning bittasi bo‘lmasa, u holda kombinat to‘liq siklga ega emas.


Shunday qilib, kombinatsiya sanoat tarmoqlarining ko‘pchiligiga xosdir. Faqat mashinasozlikda «kombinat» so‘zini uchratmaymiz, ammo mohiyatan bu erda ham u mavjud, zotan metalldan asosiy mahsulot bilan bir qatorda keng iste’mol mollari ham ishlab chiqariladi. Masalan, Toshkentdagi Chkalov nomli aviatsiya birlashmasi samolyotdan tashqari avtomobil uchun ba’zi bir ehtiyoj qismlar, bolalar aravachasi va shunga o‘xshash turli xil xalq iste’mol mollarini ham ishlab chiqaradi. Mujassamlashuv yoki ixtisoslashuv Ayni paytda shu sohaning rivojlanganligidan dalolat beradi. Ammo rivojlanganlik mujassamlashuvida korxona yoki tashkilotning kattaligi, ko‘lami bilan o‘lchansa, ixtisoslashuvda esa o‘z ifodasini yagonaligi, noyobligi va betakrorligida topadi.


Mustaqillikni mustahkamlash va bozor iqtisodiyoti munosabatlariga o‘tish sharoitida ishlab chiqarishni tashkil etishining barcha shakllaridan to‘g‘ri va oqilona foydalanish zarur. Masalan, har qanday mustaqil davlatning iqtisodiy qudratini faqat kichik yoki tor darajada ixtisoslashgan korxonalar bo‘yicha parchalab yuborish maqsadga muvofiq emas. Shu bois, mamlakat uchun katta, o‘rta va kichik, turli darajada ixtisoslashgan korxonalarning turg‘un uyushmasi, majmuasi kerak. 


Hozirgi sharoitda mamlakat iqtisodiyotini ham «pastdan ham» «yuqoridan» ko‘rish lozim. Binobarin, xorijiy davlatlar sarmoyalari orqali yoki ular bilan hamkorlikda barpo etilayotgan sanoat korxonalari uchun ularga zarur bo‘lgan texnologik qismlar, detall va dastgohlarni o‘zimizda tayyorlash imkoniyatlarini vujudga keltirish zamon talabidir. SHu bilan birga mavjud imkoniyat va resurslaridan to‘la foydalangan holda mamlakatimiz hududida ko‘proq tayyor mahsulotlar ishlab chiqaruvchi korxonalarni rivojlanitirishga ahamiyat berish lozim. 
Bugungi kunda, iqtisodyotimiz oldida turgan asosiy vazifalardan biri sanoat ishlab chiqarishini jahon iqtisodiyotida o‘z o‘rniga ega bo‘lgan raqobatbardosh korxonalar tashkil qilish maqsadidagi tuzilmaviy  qayta qurishdan iborat. Buning uchun integratsiya hamda turli tashkiliy-huquqiy shakldagi korxonalarni vaqtinchalik yoki doimiy ravishda kooperatsiya yoki konsentratsiya asosida birlashtirish amalga oshiriladi.

Kooperatsiya jarayonida konsern, konsorsium, xo‘jalik assotsiatsiyasi kabi tashkiliy shakllar vaqtinchalik yoki doimiy ravishda tuzilishi mumkin. Ushbu tuzilmaviy birliklarining mohiyatini qisqacha ko‘rib chiqamiz.

Konsern-umumiy manfaatlarga ega hamda shartnomalar, kapital va qo‘shma faoliyatda ishtirok etish bilan bog‘liq bo‘lgan korxonalarning yirik birlashuvini aks ettiradi.

Konsorsium-kompaniya va banklarning vaqtinchalik birlashuvi natijasida, yirik kapital talab qiluvchi loyihalarni  amalga oshirish yoki mablag‘ni birgalikda joylashtirish maqsadlari uchun umumiy kelishuvlar asosida yuzaga keladi. Konsorsium buyurtmachilar oldidagi majburiyatlar uchun javobgar hisoblanadi.  

Xo‘jalik assotsiatsiyasi-jismoniy yoki huquqiy shaxslarning  o‘zaro hamkorlik yuritish maqsadida ko‘ngilli ravishda birlashuvini anglatadi va unda birlashuvga kiruvchi sub’ektlar o‘z mustaqilligini saqlab qoladilar.

Korporatsiyalar-umumiy maqsadlarga erishish, hamkorlikda faoliyat yuritish maqsadida birlashib, mustaqil huquqiy sub’ekt-huquqiy shaxsni tashkil qiluvchi shaxslar yig‘indisini tavsiflaydi. Ko‘pincha ular aksiyadorlik (hissadorlik) jamiyatlari shaklida tashkil qilinadi.

Korxonalarning konsentratsiya asosida birlashuvi kartel, sindikat, xolding va moliya-sanoat guruxlari ko‘rinishida amalga oshiriladi.

 Ishlab chiqarish sohasidagi kartellar-ishlab chiqarish masalalari, narxlar, tovarlarni sotish, ishchi kuchini yollash va shu kabi masalalar bo‘yicha kelishuvga asoslanib faoliyat yuritadi. Integratsining bu shaklida korxonalar mustaqillikni saqlab qolgan holda kooperatsiya asosida birlashadilar.

Sindikat–tijorat faoliyatini (ta’minot, sotish, narxning paydo bo‘lishi) hamkorlikda tashkil qilishga asolangan birlashmadir. Sindikat tarkibiga kiruvchi korxonalar huquqiy hamda xo‘jalik yuritish mustaqilliklarini saqlab qoladilar.

Trestlar-yuqori darajada markazlashganligi bilan ajralib turadi. Uning tarkibiga kiruvchi korxonalar ishlab chiqarish, tijorat va huquqiy mustaqilliklarini yo‘qotib, yagona reja asosida faoliyat yuritadi.

Xoldinglar-ishtirokchilarning moliyaviy imkoniyatlarini birlashtirish va muvofiqlashtirish hamda ishlab chiqarish quvvatlari bilan vaizifalarni tezkor ravishda amalga oshirish imkonini beruvchi boshqaruvning samarali shaklini ifodalaydi. 

Integratsiya jarayonlarini amalga oshiruvchi korxonalar quyidagi maqsadlarni ko‘zlaydi:

-resurslardan yanada samaraliroq foydalanishga erishish;

-kooperatsiya asosidagi aloqalarini yangilash va mustahkamlash;

-mamlakatdagi korxonalarning tashqi bozorga chiqishi;

-ishlab chiqarishga investitsiyalarning yangi shakllarini jalb etish;

-ichki va tashqi bozordagi raqobatda muvaffaqiyat qozonish maqsadida narx va sotish bo‘yicha yagona siyosat yuritish.

1.4. Ishlab chiqarishni joylashtirishga ta’sir etuvchi omillar

Jamiyatni inqilobiy qurish, tub iqtisodiy islohat ishlab chiqarishni tashkil qilish, turli shakllarini uyg‘unlashtirish, kooperativ harakatini kuchaytirishning yangi shakllarini izlab topishni taqoza etadi. 
Boshqariladigan bozor iqtisodiyotiga o‘tish, iqtisodiyotni davlat tasarrufidan holi qilish, ishbilarmonlikni rivojlantirish va bozor munosabatlari rivojiga ko‘maklashadigan boshqa tadbirlar iqtisodiyot samaradorligini oshirish maqsadida amalga oshiriladi. Amalga oshirilishi xalq xo‘jaligi iqtisodiy va ijtimoiy samaradorligini yuksaltiradigan eng muhim vazifalardan biri sifatida hozirgi bosqichda boshqarishni mahalliylashtirish, respublikalar boshqaruv organlarining umumdavlat ijtimoiy-iqtisodiy siyosatini o‘tkazishda birga harakat qilishini yo‘lga qo‘yish, shuningdek muhim xalq xo‘jalik dasturlarida birga ishtirok etish tadbirlarini tizimini alohida ta’kidlash kerak. 


Iqtisodiyot samaradorligini oshirishning eng muhim vazifalarini hal etish ishlab chiqaruvchi kuchlarni joylashtirish, ijtimoiy vazifalar echimini topish, boshqariladigan bozor iqtisodiyotiga o‘tish sharoitida esa aholini ijtimoiy himoya qilishning zarur shart-sharoitlarini yaratish va xalq turmushi darajasini oshirish muammolari bilan bog‘liqdir. 


Mehnat taqsimotining chuqurlashishi va kengayib borishi ishlab chiqaruvchi kuchlar taraqqiyoti bilan o‘zaro bog‘langan hamda shartlangan holda kechuvchi ob’ektiv jarayon bo‘lib, ko‘p darajada uning tabiiy sharoitlari bilan-turli xil tabiiy boyliklar mavjudligi bilan belgilandi.


Ana shu tabiiy boyliklarning makoniy tarqoqligi hududiy mehnat taqsimotining eng asosiy belgilovchi omillaridan biri tarzida namoyon bo‘ladi. Ishlab chiqaruvchining (ishlab chiqarishning) rivojlanishi ishlab chiqarish unsurlarini, mehnat qurollarini, mehnat ashyolarini va jamiyatning asosiy ishlab chiqaruvchi kuchi bo‘lgan aholini makoniy joylashtirish bilan birga kechadi. 


Ishlab chiqaruvchi kuchlarni rivojlantirish va joylashtirish muayyan iqtisodiy sharoitlar hamda avvalo ishlab chiqarish usuliga bog‘liq turli xil qonunlar bilan boshqariladigan yagona jarayon tarzida namoyon bo‘ladi.


Ishlab chiqaruvchi kuchlar joylashuvi qonuniyatlari, o‘z navbatida, mazkur qonuniyatlarning aniq rejali amaliyotida ro‘yobga chiqarilishidan iborat joylashtirish prinsiplarining nazariy asosi xizmatini o‘taydilar.


Hozirgi sharoitda ishlab chiqaruvchi kuchlarni joylashtirish quyidagi prinsiplar (tamoyillar) bilan belgilanadi:


-Ishlab chiqarishni barcha respublika va iqtisodiy rayonlar ishlab chiqarish apparati, tabiiy hamda mehnat rezervlaridan eng samarali foydalanish vazifalariga muvofiq ravishda rejali va kompleks joylashtirish;


-Barcha respublika va xalqlarning tengligi hamda o‘zaro yordami asosida iqtisodiy rayonlar o‘rtasida ijtimoiy mehnat taqsimotini rivojlantirish:


-Ishlab chiqarish va xom ashyo hamda mahsulotni tashishni oqilonalashtirishning barcha bosqichlarida ijtimoiy mehnatni tejash maqsadida sanoatning tegishli tarmoqlarini xom ashyo manbalariga yaqinlashtirish:


-Respublika va iqtisodiy rayonlar xo‘jaligini sanoat hamda qishloq xo‘jaligining ular taraqqiyoti uchun eng qulay tabiiy va iqtisodiy sharoitlar mavjud bo‘lgan tarmoqlariga ixtisoslashtirib, kompleks rivojlantirish;


-Barcha respublika va iqtisodiy rayonlash iqtisodiy taraqqiyoti darajalarini baravarlashtirish;


-Iqtisodiy rayonlash va mintaqalar o‘rtasida ham ular ichida ham xalq xo‘jaligini hamda hududiy-ishlab chiqarish aloqalarini iqtisodiy jihatdan eng oqilona tashkil etish;


-Ishlab chiqaruvchi kuchlarni joylashtirishda mamlakat mudofa qudratini mustahkamlash talablarini hisobga olish;


-Bozor iqtisodiyoti sharoitida shahar bilan qishloq o‘rtasidagi qarama-qarshiliklarni tugatish va muhim tafovutlarni bartaraf etish;


-Bozor iqtisodiyoti davrida qoloq rayonlarni iqtisodiy va madaniy taraqqiyotini tezlashtirish.


Ishlab chiqaruvchi kuchlarni joylashtirishni oqilonalashtirish muammosining qo‘yilishi umumiy qonuniyatlar va prinsiplarni ta’riflash bilan birga joylashtirishni belgilab beruvchi eng muhim omillar hamda shart-sharoitlarni ajratishni ham ko‘zda tutadi.

Bizga ma’lumki, xom ashyo (xom materiallar)-oldindan mehnat ta’siriga uchragan va yanada qayta ishlashga muhtoj bo‘lgan mehnat mahsulotlari (masalan qazib olingan ruda va hokazo). Xom materiallar-sanoatda hali qayta ishlanmagan mehnat predmeti (ko‘mir, neft, ruda, paxta, jun va hokazo)


Eng muhim o‘ziga xos omillarga tabiiy sharoitlar, mehnat resurslari, ishlab chiqarishning texnika darajasi va fan-texnika taraqqiyotining sur’atlari, ishlab chiqarishni ijtimoiy tashkil etishning shakllari, energatika va transport sharoitlari, infratuzilma hamda aglomeratsiya kiradi.


EHM dan foydalanish bilan bog‘liq hozirgi mintaqaviy tadqiqotlar omillarning juda keng doirasini tahlil sohasiga kiritish imkonini beradi. CHunonchi, Amerikaning «Jeneral elektrik» kompaniyasi joylashtirish joylarini aniqlashda quyidagi 3 ta guruxga birlashtirilgan 187 ta omil hisobini olib boradi: 

Omillarning iqtisodiy guruxi:

1) Kapital (ko‘pincha o‘zgaruvchan kapital); 2) mehnat (miqdor, sifat, maoshlar, ish haqlari, kasaba uyushmasi birlashmalari, ishchi qonunchiligi, yashashning eng past darajasi); 3) yonilg‘i va quvvat (me’yorlash); 4)Er (renta); 5) soliq solish (miqdorlari); 6) bank ishi (foiz hisobli maoshlar, bank operatsiyalari); 7) qurilish (ijara xaqi, qurilish chiqimlari); 8) transport (mahalliy va olisga tashishlar, ta’riflar, xizmat ko‘rsatish sinfi, mahalliy yuk oboroti); 9) qonunchilik (federal va mahalliy, aksioner jamiyatlari qonunchiligi); 10) bozor (sanoat faolligi koeffitsenti).

Omillarning geografik guruxi:


1) Er (mavjud er maydoni, topografiya, tuproqlar, er osti tuzilishi, zovur, aerosuratga olish); 2) iqlim (mavsumiy tebranishlar, shamollar tezligi va yo‘nalishi, quyosh radiatsiyasi miqdori namlik, yog‘inlar xarakteri-yomg‘ir, qor, do‘l, bo‘ron va h.k.); 3) suv resurslari (miqdor, sifat manbalar); 4) xom ashyo (xarakter, joylashtirish, iste’molchiga bo‘lgan masofa); 5) yonilg‘i va quvvat (ko‘mir, neft, gaz, suv, o‘tin, atom, quvvati); 6) transport (tarmoq xili-temir yo‘l, avtomobil, suv, havo transporti, aeroportlar, quvurlar, mahalliy transport).

Omillarning ijtimoiy guruxi:

1) Aholini soni; 2) uy-joy bilan ta’minlanganlik; 3) tarqalgan mol-mulk; 4) shifokor xizmati; 5) dam olish sharoiti; 6) ta’lim olish sharoiti; 7) Xotin-qizlarning roli; 8) cherkovning roli; 9) davlat matbuoti; 10) mudofa va jinoyatlar solnomasi; 11) yong‘inga qarshi xizmat; 12) ilmiy tadqiqotlar; 13) ilmiy tadqiqotlar sharoiti va reja komissiyasining ishi; 15) ijtimoiy mavqe va madaniyatning boshqa elementlari; 16) ijtimoiy munosabatlar.


1965 yilda «Sanoat taraqqiyoti» degan Amerika jurnalida bosilib chiqqan bir maqolada joylashtirishning 700 ta omili ustida so‘z yuritiladi. 1970 yilda Missuri shtatining ma’muriyati EHM da joylashtirish vazifalarini hal etishda 25000 ta omil hisobini olib borgan edi. Bu endi ortiqcha ko‘rinsada, lekin joylashtirish omillarini tavsiflash va hisobga olishga zarur e’tibor berilganligi bejiz emas.

Bozor iqtisodiyoti sharoitida ishlab chiqarishni joylashtirish o‘ziga xos xususiyatiga ega. Bu borada tadbirkor albatta foydali, qo‘shimcha daromadni ko‘zlaydi, davlat esa ish o‘rinlarini ko‘paytirish, mehnat resurslarini band qilish, ijtimoiy va ekologik muammolarni hal qilish, hududlar rivojlanish darajasidagi farqlarni kamaytirishga intiladi. Demak, bunday vaziyatda har ikki yo‘nalishni muvofiqlashtirgan holda masalani echish talab etiladi.

Ishlab chiqarishni joylashtirish uchun eng avvalo joy, ya’ni er, maydon kerak. Biroq, buning uchun har qanday joy ham to‘g‘ri kelavermaydi. Qolaversa, hudud ham har qanday korxona yoki ekinlarni «istamaydi» va aksincha, xo‘jalikning barcha tarmoqlari ham to‘g‘ri kelgan joyga o‘rnashtirilmaydi. Agar ishlab chiqirish er, maydoning imkoniyati va sharoitidan qatiy nazar joylashtirilsa, u holda geografik nomuvofiqlik vujudga keladi, tabiatning  xususiyati inkor etiladi, «soch teskarisiga taraladi». Ayni vaqtda xo‘jalik tarmoqlarini to‘g‘ridan to‘g‘ri, xohlagan joyda tashkil etilsa, u ko‘zda tutilgan iqtisodiy manfaatlarga olib kelmasligi, ekologik muammolarga, ortiqcha transport xarajatlariga sabab bo‘lishi aniq. Ko‘rinib turibdiki, ishlab chiqarish tarmoqlarini joylashtirishda ham hudud, ham tarmoq xususiyatlari inobatga olinishi zarur.

Tabiatda, go‘yoki er maydonining muayyan joylari aynan qandaydir xo‘jalik tarmog‘ini joylashtirish uchun yaratilgandek. Boshqacha qilib aytganda, har bir joyning o‘ziga xos va o‘ziga mos funksiyasi mavjud. Binobarin, hudud «nafasi va haroratini» chuqur his qila olish, joy xususiyatini atroflicha o‘rganish talab etiladi. Tajribalar dalolat beradiki, cho‘l mintaqasini haddan tashqari o‘zlashtirib, sug‘orma dehqonchilikni rivojlantirish ko‘p o‘tmay o‘z o‘chini olmoqda-tuproq ikkilamchi sho‘rlanib, katta-katta maydonlar qishloq xo‘jalik oborotidan chiqib ketmoqda. Ayni chog‘da chorva mollari em-xashaksiz, yaylovsiz qolmoqda. Ehtimol, cho‘llarning bir qismi cho‘lligicha qolib, yaylovlar o‘z vazifasini o‘tagani ma’qulmidi?

Ijtimoiy hayotda har kishi o‘z ishini, vazifasini bajarganidek, tabiatda ham har bir joy o‘ziga muvofiq xo‘jalik korxonasini joylashtirishi kerak. Bu o‘rinda, joy yoki hududning sig‘imi to‘g‘risida fikr bildirish lozim. Gap shundaki, har bir joy xo‘jalik va aholini muayyan miqdorda sig‘dira oladi, undan ortig‘i esa tabiiy muvozanatni, ekologik vaziyatni buzadi. Lekin bu sig‘im darajasi, ko‘lami birday bo‘lmaydi va u doim o‘zgarib turadi. 

Demak, erning o‘ziga xos qiymati bor va bu qiymat turli sharoitda turlicha. Mazkur masala bilan er kadastri shug‘ullanadi. Bu erda shuni ta’kidlash joizki,  hududning iqtisodiy, demografik, ekologik sig‘imlari bir xil emas. Odatda, aholi zichligi, ya’ni 1 km2 ga necha kishi to‘g‘ri kelishi hududdan foydalanishning umumiy ko‘rsatkichi bo‘lib xizmat qiladi. SHu bilan birga hudud iqtisodiy salohiyatini ham hisoblash mumkin. Qishloq xo‘jaligida bu masala oson echiladi, ya’ni bir gektar er qancha mahsulot berishi aniq. Ammo xo‘jalikning boshqa tarmoqlarida er «hosildorligi» yoki xizmati kam e’tiborga olinadi. Vaholanki, har bir gektar maydonning qancha yalpi ichki mahsulot yoki milliy daromad yaratishini ham aniqlash e’tiborlidir.

Yuqoridagilardan ma’lum bo‘ladiki, er-tabiiy boylik, resursdir. Lekin ko‘pincha erga biz oddiy sharoit sifatida qarashga odatlanganmiz, bamisoli quttichadek (unga to‘g‘ri kelgan narsani solaveramiz). Aslida esa Yer-Ona Zamin bebaho boylik, u bizning umumiy uyimiz, hayot manbaimiz. SHuning uchun Yer ham haqli ravishda e’zozlashga loyiq. Qolaversa, nafaqat dunyoviy, balki diniy jihatdan ham Er- azizdir.

Ishlab chiqarish tarmoqlarini hududiy tashkil etishga turli omillar ta’sir qiladi. Modomiki, ta’sir etuvchi omillar ko‘p ekan, so‘z ularning ta’sir darajasi to‘g‘risida borishi kerak. SHu nuqtai nazardan muayyan tarmoq yoki korxona uchun bir yoki ikki omil hal qiluvchi ahamiyatga ega, qolganlari esa ikkinchi, uchinchi va hokazo darajali hisoblanadi, asosiy maqsad esa ana shu asosiy omilni aniqlashdan iborat bo‘lmog‘i lozim. 
Umuman aytganda, har bir korxona yoki qishloq xo‘jaligi ekini uchun ma’lum miqdorda xom-ashyo, er, suv, harorat, ishchi kuchi, texnika vositalari, elektro energiyasi, transport va boshqalar kerak. Bu omillarni shartli ravishda ikki katta guruxga bo‘lish mumkin: tabiiy va ijtimoiy-iqtisodiy omillar.

Tabiiy omillarga eng avvalo er va uning ustki tuzilishi, qazilma boyliklar, iqlim, suv, harorat, tuproq, o‘simlik va hayvonot dunyosi kiradi. Bu xususda tabiiy geografik bilimlar zarur bo‘ladi. Biroq, tabiiy geografiya uchun tabiat komponentlarining kelib chiqish va rivojlanish qonuniyatlarini bilish talab qilinsa, iqtisodiy geografiya va mintaqaviy iqtisodiyotda ana shu qonuniyatlarga tayangan holda bu komponentlardan xo‘jalik faoliyatida foydalanish yo‘llarini o‘rganish lozim bo‘ladi. SHu jihatdan, tabiiy sharoit va boyliklarga baho berish, tabiiy va iqtisodiy geografiya (mintaqaviy iqtisodiyot) o‘rtasidagi «ko‘prikdir». 

Ishlab chiqarishni joylashtirish maqsadida tabiiy komponentlar avval   «donalab» tahlil qilinadi va baholanadi. So‘ngra asosiy e’tibor tabiiy boyliklarning hududiy birikmalariga qaratiladi. Bu esa, ob’ektga kompleks, ya’ni atroflicha yondoshuvni taqozo etadi.

Yana shuni ta’kidlash kerakki, ma’lum bir tabiiy komponent qaysi bir xo‘jalik tarmog‘iga sharoit bo‘lib xizmat qilsa, boshqasi uchun u resurs «ya’ni boylikdir». Masalan, yer qishloq xo‘jaligida resurs, boshqa tarmoqlar (sanoat, transportda u asosan sharoit vazifasini o‘taydi. Ob-havo, harorat ham xuddi shunday. Yoki rekreatsiya sohasini olaylik: bu erda quyosh nuri, suv, qumlik, o‘rmonzor sharoit emas, balki resurs hisoblanadi va x.k. SHu bilan birga ilmiy texnika taraqqiyoti natijasida sharoit resursga aylanishi ham mumkin. O‘z-o‘zidan ma’lumki, ishlab chiqarishni joylashtirishda, yoki aniqrog‘i –joy tanlashda avvalambor resurs hisobga olinadi. 

Hudud bo‘yicha mutaxassis unga atroflicha baho bera olishi, qaysi soha qulay, qaysinisiga esa noqulayligini aniqlashi kerak. Unutmasligimiz lozim: tabiatda umuman  yomon joy yo‘q, balki nodon mutaxassis bor. Har bir joy nima uchundir qulay, maqsad–shu qulaylikni aniqlash va undan o‘z yo‘lida to‘g‘ri foydalanishni ta’minlashdir. 

Masalan, yer usti tuzilishining (relyef) tekislik yoki tog‘likdan iboratligi xo‘jalikning bir tarmog‘i uchun qulaylik tug‘dirsa, ikkinchisida  qiyinchilikni vujudga keltiradi. Chunonchi, agar hudud tekislik bo‘lsa, u holda bu yer qishloq xo‘jaligi, sanoat, transport va aholini joylashtirish juda qulay. Lekin, ayni paytda bunday sharoitda daryo va daryochalar mo‘l (ko‘priklarni ko‘plab qurish kerak), bu daryolarda yirik elektr stansiyalarini qurish sharoiti ham yo‘q. Tog‘lik bo‘lsa, bu yerda dam olish, tog‘-kon sanoati, suv energetikasi, o‘rmon xo‘jaligini rivojlantirish mumkin. Ammo bunday sharoit sug‘orma dehqonchilik, qayta ishlash sanoati, aholi manzilgohlarini joylashtirish uchun  qulay emas. Shunga o‘xshash misollarni  juda ko‘plab keltirish mumkin. 

Ijtimoiy-iqtisodiy omillar aholi va mehnat resurslari, transport, ilmiy-texnika taraqqiyoti, ijtimoiy va ishlab chiqarish infratuzilmasi kabilardan tashkil topadi. Aholi ayni vaqtning o‘zida ham yaratuvchi, ham iste’molchi bo‘lganligi sababli uning barcha demografik ko‘rsatkichlari–soni, o‘sishi, zichligi, yosh va jinsiy tarkibi hisobga olinadi. Jumladan, aholi soni iste’mol mollar ishlab chiqarishda, ko‘p yoki kam mehnat talab qiladigan korxonalarni qurishda ahamiyatlidir. Uning yosh va jinsiy tarkibi turli xo‘jalik tarmoqlarini joylashtirishga (sog‘liqni saqlash, maorif, aholiga xizmat ko‘rsatish, og‘ir yoki engil sanoat va x.k) o‘z ta’sirini ko‘rsatadi. 

Hozirgi kunda infratuzilma tizimining mavjudligi ishlab chiqarishni hududiy tashkil qilishda katta rol o‘ynaydi. Yo‘l, yer osti va er usti qurilmalari, elektr uzatuvchi shaxobchalar, turar joy, maishiy xizmat ko‘rsatish ob’ektlari muhayyo bo‘lgan joylar yangi ishlab chiqarishni, qo‘shma korxonalarni o‘ziga jalb qiladi. Xorijda bunday joylarni sanoat parki deb atashadi. 

Infratuzilma tizimida xususan transportning o‘rni  yuqori. Chunki, transportsiz ishlab chiqarish jarayonining o‘zi ham bo‘lmaydi, transport xarajati esa mahsulot tannarxiga kiradi. SHuningdek, ijtimoiy infratuzilma tarmoqlari ham ishlab chiqarishni joylashtirishda muhimdir. 

Bozor iqtisodiyoti davrida ayniqsa, bozor infratuzilmasining ahamiyati katta. Bozor iqtisodiyotining o‘zi esa ishlab chiqarishni joylashtirishda hal qiluvchi omildir. Sababi-bozortalab sohalargina rivojlanadi va bozori chaqqon mahsulotlarni ishlab chiqargan tadbirkorlar engadi. 

Bozor (talab va taklif) raqobat, u yoki bu mahsulot ishlab chiqaradigan makonni, bozor muhitini belgilaydi. Binobarin, talabning nafaqat miqdor jihatdan o‘sib borishini, balki uning xususiylashuvini, sifatini e’tiborga olish, ixcham, harakatchan, boshqarishi oson bo‘lgan kichik va o‘rta korxonalarni joylashtirish bozor iqtisodiyoti uchun ayniqsa xosdir. 

Bu davrda qulay investitsiya makonini yaratish xam katta mazmun kasb etadi. Infratuzilma va boshqa sharoitlarning mavjudligi, xuquqiy va tashkiliy masalalarning hal etilganligi, kafolatlanganligi xorijiy sarmoyadorlarning kirib kelishiga qulaylik yaratadi. Ko‘pincha investorlar huquqiy jihatdan kafolatlangan, ijtimoiy-siyosiy barqarorlik, arzon ishchi kuchi bo‘lgan hududlarni qidiradilar. Qurilgan qo‘shma korxonalar esa mintaqa va milliy iqtisodiyotni rivojlantirishga, uning tarmoqlar va hududiy tarkibiga sezilarli o‘zgartirishlar kiritadi, turtki bo‘lib xizmat qiladi. 

Ishlab chiqarish tarmoqlarini hududiy tashkil qilishda joyning iqtisodiy geografik o‘rniga xam ahamiyat bermoq zarur. Joyning qulayligi uning «qo‘shnichilik» munosabatlarida o‘z ifodasini topadi. Agar tanlangan joy yoki geografik nuqta transport bilan yaxshi bog‘langan bo‘lsa, xom ashyo iste’mol rayonlarga yaqin, elektr energiya va qurilish materiallari xam uzoq bo‘lmasa, bu erda joylashtirilgan korxona albatta katta iqtisodiy samara beradi.

Joyning, ayniqsa shaharning iqtisodiy geografik o‘rni aksariyat hollarda uning iqtisodiy ixtisoslashuvini belgilab beradi. Masalan, Bekobodda O‘zbekiston metallurgiya zavodining joylashtirilganligi, YAngier yoki Qarshida qurilish materiallari sanoatining rivojlanganlik sababini ularning iqtisodiy geografik o‘rni orqali izohlash mumkin. Guliston yoki Termizning nisbatan sust rivojlanganligi ham ma’lum darajada ularning geografik va geosiyosiy o‘rinlariga bog‘liq. 
Umumiy holda olib qaraydigan bo‘lsak, ishlab chiqarish tarmoqlarini joylashtirishda barcha shart–sharoitlar, omillar hisobga olinadi. Lekin ma’lum tarmoqni hududiy tashkil etishda barcha omillar emas, balki ulardan faqat ayrimlari yetakchi, hal yetuvchi rol o‘ynaydi. 

Jumlandan, mashinasozlik tarmog‘iga kiruvchi ba’zi bir korxonalarni joylashtirishda xom ashyo (metall) ko‘proq ahamiyatga ega bo‘lsa, boshqasi uchun malakali ishchi kuchi muhim omil hisoblanadi. Endi yuqorida ko‘rsatilgan asosiy omillarga suyanib ishlab chiqarish kuchlarini joylashtirishga ta’sir etuvchi omillarga qisqacha to‘xtalib o‘tamiz 1-chizma.

1-chizma. Ishlab chiqarishni joylashtirishga ta’sir etuvchi asosiy omillar

	ISHLAB  CHIQARISH

	Xom ashyo

	
	
	YOqilg‘i – energetika

	
	
	Ishchi kuchi

	
	
	Iste’mol

	
	
	Bozor iqtisodiyoti

	
	
	Ekologiya

	
	
	Iqtisodiy geografik o‘rin

	
	
	Ilmiy texnika taraqqiyoti

	
	
	Er – suv

	
	
	Transport

	
	
	Infratuzilma

	
	
	Boshqa omillar


Xom ashyo omili. Ma’lumki, barcha mahsulot xom ashyosiz yaratilmaydi. Ammo ayrim mahsulotlarni olish uchun xom ashyo boshqalariga qaraganda ko‘proq sarflanadi. Shuning uchun bunday mahsulotlarni ishlab chiqarishga ixtisoslashgan tarmoqlar va korxonalar mumkin qadar ashyo rayonlariga yaqin joylashtiriladi. 


Sanoatning ba’zi tarmoqlari, masalan, tog‘-kon, o‘rmon-yog‘ochni qayta ishlash va selyuloza, baliqchilik sanoati tarmoqlarining joylashuvi xom ashyo bo‘lmagan rayonlarda rivojlanmaydi. 

Bunday sanoat tarmoqlarining joylashuvi bevosita foydali qazilmalar yoki tabiiy boyliklar geografiyasi bilan belgilanadi. Boshqa sanoat tarmoqlarining hududiy tashkil etilishi esa biroz murakkabroq tusga ega. Bu borada bir qator fakt (dalil) va raqamlar keltirish o‘rinli 2-jadval.
Masalan, 1 t paxta tolasini olish uchun taxminan 3 t xom paxta, 1 t paxta yog‘i uchun 5 t chigit, 1 t pista yog‘i uchun 3 t kungaboqar, 1 t shakar uchun 7 t qand lavlagisi ishlatiladi. Ushbu raqamlarni nisbiy (foiz) ko‘rinishida berish foydali holi emas. Chunonchi, paxta tolasining oq paxtadan chiqishi 32-33 foiz, paxta yog‘ining chigitdan olinishi 19-20, shakarni qand lavlagidan tayyorlash 14-15 foiz va shunga o‘xshash. Demak, bu korxonalar xom ashyo rayonida yoxud unga yaqin maskanda joylashtirilishi shart. 

2-jadval. Sanoat mahsulotlarini ishlab chiqarishga ta’sir etuvchi omillar

	Mahsulotlar va tarmoqlar
	Xom ashyo
	YOqilg‘i                                                                                                energetika
	Ishchi kuchi
	Suv
	Transport
	Ekologiya
	Iqtisodiy geografik o‘rin
	Iste’mol

	Alyuminiy
	+
	++
	
	
	
	
	
	

	Misni tozalash
	
	++
	
	
	
	
	
	

	CHo‘yan
	+
	++
	
	
	
	
	
	

	Temir qotishmalari
	+
	++
	
	+
	
	
	
	

	Po‘lat
	+
	+
	
	
	
	
	
	

	Kaliy o‘g‘iti
	++
	
	
	
	
	+
	
	

	Fosfor o‘g‘iti
	+
	
	
	
	
	+
	
	+

	Azot o‘g‘iti
	+
	
	
	
	
	+
	
	++

	Sintetik tola
	
	++
	
	
	
	+
	
	

	Qishloq xo‘jalik mashinalari
	
	
	
	
	
	
	
	++

	Radio, priborsozlik, aniq mashinasozlik
	
	
	+
	
	
	
	++
	

	Sellyuloza-qog‘oz sanoati
	+
	
	
	+
	+
	
	
	+

	Sement 
	+
	
	
	
	
	+
	
	+

	Paxta tolasi
	++
	
	
	
	+
	
	
	

	To‘qimachilik sanoati
	+
	
	+
	
	+
	
	
	

	Paxta yog‘i
	+
	
	
	
	
	
	
	

	Go‘sht 
	+
	
	
	
	
	+
	
	+

	Sut
	+
	
	
	
	
	
	
	+


Izoh :  ++ - hal qiluvchi ta’sir;

+ - kuchli ta’sir qiladi.


Mineral o‘g‘itlar ichida kaliy o‘g‘itini ishlab chiqarish geografiyasi batamom xom ashyo omili bilan belgilanadi, chunki uni olish uchun ko‘p miqdorda kaliy tuzi sarflanadi. 

Masalan, shu boisdan kelajakda Qashqadaryo viloyatining Dehqonobod tumanida mavjud kaliy xom ashyosi hisobiga kaliy o‘g‘iti ishlab chiqaradigan zavod qurilishi rejalashtirilayotgani fikrimizning isbotidir. Xom ashyoga asoslangan sanoat tarmoqlarining geografiyasini o‘rganish eng avvalo mamlakat tabiiy sharoiti va boyliklarini bilishni talab etadi. Xom ashyo omiliga asoslanib ishlab chiqarishning hududiy tashkil etish masalalari tabiiy boyliklardan oqilona foydalanish, atrof–muhit tozaligini saqlash muammolarini hisobga olish maqsadga muvofiqdir. 


Yoqilg‘i omili–issiqlik elektr stansiyalari, qora metallurgiya sanoatining dastlabki–cho‘yan eritish (domna pechida) bosqichini joylashtirishda asosiy rol o‘ynaydi. Ammo uning ta’siri har doim ham etakchi kuchga ega emas. Issiqlik elektrostansiyalari yoki metallurgiya zavodlari iste’mol rayonlarida ham joylashtirilishi mumkin. Bunday hol neft va uning mahsuloti mazut, tabiiy gaz asosida ishlovchi issiqlik elektr stansiyalarini qurishga taa’lluqli (yoqilg‘i quvurlarda keltirilishi iqtisodiy jihatdan ma’qulroq) bo‘ladi. 


Yoqilg‘i omillarini ko‘proq matellurgiya korxonalarini joylashtirishda ko‘rish mumkin, masalan, Qozog‘iston davlatidagi Qarag‘anda to‘liq siklli metallurgiya kombinati bevosita ko‘mir havzasi rayonida joylashtirilgan. Rossiyadagi Lipetsk, Tula, Krivoy Rog kombinatlari esa ashyo, ya’ni temir rudasi konlariga yaqin qurilgan, bunda ko‘mir boshqa regionlardan olib keltriladi.


SHuningdek, ko‘mir va temir rudasini bir – biri bilan hududiy almashuvi asosida har ikkala rayonda shakllangan qora metallurgiya markazlari mavjud. Bu borada 30–yillarda amalga oshirilgan Ural–Kuznetsk kombinati (UKK) ni ko‘rsatish o‘rinli. Ushbu dastur hududiy ishlab chiqarish majmuining dastlabki ko‘rinishi bo‘lib, uni hayotga tatbiq etishda ham xom ashyo rayonida-Janubiy Ural temir rudasi konlari asosida (dunyodagi eng yirik Magnitog‘orsk metallurgiya kombinati), ham yoqilg‘i rayoni–Kuznetsk toshko‘mir havzasida, ya’ni Novokuznetskda bunday ulkan korxonalar bunyod etilgan edi.


Elektr quvvati omili. Hozirgi zamon ishlab chiqarishini, hatto transport va qishloq xo‘jaligini ham elektr quvvatisiz tasavvur qilish qiyin. Bu sohaning o‘ziga xos xususiyati shundaki, u yaratgan mahsulotni, ya’ni elektr quvvatini jamg‘arib, omborxonalarga yig‘ib bo‘lmaydi, undan ayni paytning o‘zida foydalanish kerak. 


Odatda elektr quvvati omilini ishlab chiqarishning hududiy tashkil etilishida eng avvalo uning arzon turiga urg‘u beriladi. Arzon elektr quvvati suv stansiyalaridan olinadi, chunki suv suvligicha GES dan keyin ham qolaveradi, Respublikamizda ishlab chiqariladigan elektr energiyaning 80 % ziyodi issiqlik elektr stansiyalaridan olinadi. HICHM shakllanishida, masalan, Talimarjon GRES ahamiyati katta. YOqilg‘i elektr stansiyalarida esa ko‘mir, mazut yoki tabiiy gaz sarflanadi. 


Demak, elektr quvvati bir qator sanoat korxonalarini o‘z atrofiga omil sifatida “yig‘ar” ekan. SHu sababli u yirik rayon va majmua hosil qilish qudratiga ega. Bizning sharoitimizda elektr quvvati yangi erlarni o‘zlashtirish uchun ham kerak. Jumladan, Qarshi dashtining asosiy qismi Tolimarjondagi bir qator nasos stansiyalari vositasi bilan sug‘oriladi. Elektr quvvati Norak-Tursunzoda (Regar)-G‘uzor orqali keladi. 


Suv va iqlim sharoiti omili ham ishlab chiqarish tarmoqlarini joylashtirishda katta ahamiyatga ega. Suv manbalari ayniqsa kimyo, yog‘och–sellyuloza, metallurgiya zavodlarining faoliyatiga sezilarli ta’sir qiladi. Jumladan, cho‘yan erituvchi pechlarni sovitish uchun ham suv kerak. 


Suv va iqlim sharoitlari omili boshqa sanoat korxonalarini qurishda ham e’tiborga olinadi. Bu omilning ahamiyati qishloq xo‘jaligi, dehqonchilik uchun katta. Chunonchi, Markaziy Osiyo, xususan O‘zbekiston Respublikasida an’anaviy dehqonchilik uning issiq va quruq iqlimiy sharoitida faqat sun’iy sug‘orish asosida olib boriladi. Paxta, meva, sabzavot, uzum va boshqa qishloq xo‘jalik mahsulotlariga suv hamda issiq iqlim (ma’lum miqdordagi vegetatsiya haroratining miqdori) juda zarur. Shu bilan birga issiq iqlim sharoitida sanoat korxonalarini ochiq usulda qurish, suv va boshqa alkogolsiz ichimliklar, ip gazlama ishlab chiqarishga o‘xshash tarmoqlarni ko‘proq rivojlantirish talab etiladi.


Ijtimoiy - iqtisodiy omillari ichida eng muhimi aholi va mehnat resurs omilidir. Har qanday ishlab chiqarish jarayoni ishchi kuchisiz sodir bo‘lmaydi. Bu o‘rinda ikki holni qayd qilish lozim: birinchidan, shunday korxonalar borki, ularga son jihatdan ko‘p ishchi kerak. Masalan, tikuv fabrikasi, konserva zavodi, paxta etishtirish, uni qayta ishlash va h.k. Ayni bir paytda boshqa bir korxonalarga mehnat resurslarining miqdori ko‘p bo‘lishi shart emas, «oz bo‘lsa ham soz bo‘lsin» ma’nosida ularga malakali ishchi kuchi talab qilinadi. Mazkur korxonalar va tarmoqlar (radio yoki priborsozlik, aniq mashinasozlik va shunga o‘xshash) malakali ishchi kuchi mavjud bo‘lgan shaharlarda, ilmiy texnik markazlarida joylashtiriladi. 


O‘zbekistonda mahalliy aholi tabiiy ko‘payishining yuqoriligi va uning migratsion harakatini faolsizligi mehnat zaxiralarini ko‘plab shakllanishiga olib keladi. Shu sababli bizda mehnatga layoqatli aholi soni juda ko‘p. Ularning miqdori qishloq joylarda va sust rivojlangan kichik shaharlarda juda yuqori. Binobarin, bunday joylarda ish o‘rinlarini kengaytirish, yangi sanoat va boshqa korxonalar, madaniy - maishiy muassasalarni qurish zarur.

Ishlab chiqarishni hududiy joylashtirishda iste’molchi omili katta ahamiyatga ega. Aholi faqat ishchi kuchi emas, balki u eng avvalo iste’molchi hamdir. Bu omilning roli esa hozirgi kunda, xalqning yashash sharoiti va darajasini yaxshilash doirasida keskin oshib borishi bilan bog‘liqdir. Ijtimoiy qiyinchiliklarga barham berish alohida kerak bo‘lgan oziq - ovqat, kiyim - kechak va uning boshqa ehtiyojlarini qondiruvchi mahsulotlarni etarli miqyosda ishlab chiqarishni taqozo etadi. Shu sababli iste’mol omili oziq - ovqat korxonalarini o‘ziga «tortadi», ya’ni bunday zavod yoki fabrikalar bevosita aholi yashovchi maskanlarda joylashtiriladi. 


Iste’mol omili faqat xalq ehtiyoji bilan belgilanmaydi. Ishlab chiqarishning o‘zining talabi, boshqa xil mahsulotlarning keng miqdorda sarflanishi, ularning transportda keltirishning noqulayligi ham bunday korxonalarni iste’mol rayonlarida qurilishini nazarda tutadi. Masalan, qishloq xo‘jalik mashinasozligi o‘sha mintaqaning ishlab chiqarish ixtisoslashuviga muvofiq shu yerda rivojlanishi zarur.


Umuman, qaysi rayon nimaga ixtisoslashsa shunga mos mashinasozlik tarmog‘i bu yerda yaxshi rivojlangan bo‘lishi qonuniy bir holdir. O‘zbekistonda paxta teruvchi, Belorussiyada - kartoshka, Ukrainada qand lavlagi, Shimoliy Kavkaz va Volga bo‘yicha g‘alla yig‘uvchi, Qirg‘izistonda pichan taxlovchi, Gruziyada choy teruvchi mashinalarni ishlab chiqarish bunga yaqqol misol bo‘la oladi. Huddi shunday, rayonlarni ma’lum yuqori sanoat tarmoqlariga ixtisoslashuvi o‘sha sohalarga tegishli mashina, asbob - uskuna, jihozlar ishlab chiqarilishini talab etadi. Chunonchi, Uralda metallurgiya sanoati uchun, Bokuda - neft, Donbassda - ko‘mir, Petrozavodskda - o‘rmon, O‘zbekistonda to‘qimachilik mashinasozligi rivojlangan.


Shuningdek boshqa sanoat va qishloq xo‘jaligi tarmoqlarini ham aholi yashab turgan joylarda joylashtirish maqsadga muvofiq, yoki: neftni keltirib, undan benzin, kerosin, mazut va shunga o‘xshash qator mahsulotlarni olish, kimyo sanoatini rivojlantirish va boshqalar.


Go‘sht sanoatini joylashtirish ham o‘ziga xos xususiyatga ega. Bu sanoat bevosita chorvachilik rayonlarida rivojlantirilsa, unda iste’molchiga faqat muzlatilgan go‘sht keltiriladi. Bunday go‘shtdan esa kolbasa, konserva va boshqa go‘sht mahsulotlarini ishlab chiqarib bo‘lmaydi. Agar go‘sht sanoati iste’mol rayonlarida joylashtirilsa - maqsaga muvofiq bo‘ladi.  

Transport omili. Ishlab chiqarishni joylashtirishda juda muhim, chunki u ishlab chiqarishning bevosita davom ettiruvchi tarmog‘i hisoblanadi. Transport shohobchalarisiz xom ashyo ham keltirilmaydi, mahsulot ham iste’molchilarga etkazilmaydi. Eng muhimi, hududiy mehnat taqsimoti rivojlanmaydi. Shuning uchun transportning ahamiyati barcha boshqa omillar bilan qo‘shilib, uyg‘unlashib ketadi va uni «sof» holda ajratib olish qiyin. Omillar bilan ham chambarchars bog‘liq bo‘lib, iqtisodiy munosabatlarini rivojlantirishga katta ta’sir ko‘rsatadi. 


Ilmiy-texnika taraqqiyoti chetlab o‘tolmaymiz, albatta omilning ta’siri bir qator tarmoqlarni hududiy tashkil etilishida aniq va ravshan ko‘rinadi (mashinasozlik, elektroenergetika va kimyo). Shubhasizki, mazkur sanoat tarmoqlariga tegishli ko‘pgina korxonalar, ayniqsa mashinasozlik zavodlari yuksak darajada ilmiy-texnika qudratiga ega bo‘lgan yirik shaharlarda joylashtiriladi.


Yuqorida ko‘rilgan barcha omillarning ahamiyati katta. Ammo ularning barchasi pirovard natijada ekalogik omil bilan «hisoblashishlari» kerak. Zotan vujudga kelgan vaziyat buni qat’iylik bilan talab etadi. Hozirgi kunda ayrim sanoat korxonalarining ishlashi shu nuqtai - nazardan to‘xtatilganligi bejiz emas.


Ekalogik jihatdan ko‘p sanoat tarmoqlari va eng avvalo kimyo, yog‘och - sellyuloza, go‘sht, vino, konserva, charm zavodlari, issiqlik elektr stansiyalari va shunga o‘xshash korxonalar «nomaqbul» hisoblanadi. Binobarin, ular aholi joylashgan markazlardan uzoqroqda bo‘lishi «SHo‘rtan gaz kimyo», majmuasi, Muborak gazni qayta ishlash zavodi va boshqa sanoat korxonalari misolida ko‘rish mumkin.


Kimyo sanoati misolida ekalogik omilning ishlab chiqarishning hududiy tashkil etilishiga ta’sirini ko‘rish mumkin, chunki bu sanoat korxonalarini joylashtirilishi chinakam erkin xususiyatga ega. Zero kimyo sanoati o‘simlik, hayvonot, mineral xom ashyosi, suv, havo (azot) asosida ham, boshqa sanoat chiqindisi (qora va rangli metallurgiya) negizida ham rivojlanishi mumkin.


Shunday qilib, kimyo sanoati korxonalarini har qaerda qursa bo‘ladi, ammo bu masalaning bitta nozik tomoni bor - bu ham bo‘lsa ekalogik omildir. Bu omil bilan hozirgi kunda hisoblashmasdan iloj yo‘q, zero mamlakatimiz hududida ekalogik sog‘lom joyning o‘zi juda sanoqli. 


Yuqoridagi omillardan tashqari bozor iqtisodiyoti omilini ham unutmaslik kerak. Hozirgi kunda bozor iqtisodiyoti to‘g‘risida barcha - olimu oddiy xalq, katayu kichik so‘z yuritadi, ba’zan bu ibora dissertatsiya va boshqa ilmiy ishlar nomiga ham kiritiladi. Lekin bu juda murakkab tushuncha va iqtisodiy munosabatdir. Unga xorijiy mamlakatlar, xususan Yevropa davlatlari boy tajribaga ega, chunki bu munosabat mazkur davlatlarda o‘n va yuz yillar davomida shakllanib kelgan.


Bozor iqtisodiyoti munosabatlariga birdaniga o‘tib bo‘lmaydi, buning uchun barcha shart va sharoit yaratish kerak, ya’ni uning o‘zini moddiy, maishiy va madaniy infratuzilmasi bo‘lmog‘i lozim. Shuning uchun bu munosabatlarga o‘tish tarixan birmuncha uzoq davrni talab etadi va unga bosqichma-bosqich o‘tish, evolyusion rivojlanish iborasini qo‘llash to‘g‘riroq bo‘ladi.


Sodda qilib olganda, bozor iqtisodiyoti - bu ishlab chiqarish erkinligi va xarid erkinligidir, bu raqobatdir. Demak, ishlab chiqarishni rejali (planli) va proporsional, tekis joylashtirish o‘rniga hududiy tengsizlik, musobaqa, o‘rniga raqobat tushunchalarini qo‘llashga to‘g‘ri keladi. Bunday sharoitda ko‘p ukladli iqtisodiyot, mulkchilikning turli shakllari va sog‘lom raqobat muhitini vujudga keltirish, monopoliyaga qarshi kurash muhim ahamiyat kasb etadi. Binobarin, bozor iqtisodiyoti omilini ishlab chiqarish tarmoqlarini hududiy tashkil etishga nisbatan tahlil etar ekanmiz, unda bu boradagi ilgarigi, an’anaviy fikr yuritishlarimiz tamomila o‘zgarib ketadi. Chunki bu sharoitda aksariyat narsani, shu jumladan nimaga ixtisoslashuvi va qaerda joylashtirishni pirovard natijada bozor, raqobat, talab va taklif belgilaydi. Davlat esa o‘zining regional (hududiy) va soliq siyosati orqali bu jarayonni boshqarib yoki tartibga solib turadi. 

Ishlab chiqarishni hududiy joylashtirishda infratuzilma (infratuzilma) muhim rol o‘ynaydi. Iqtisodiyotda infratuzilma tushunchasi iqtisodiyotda yaqindagina qo‘llanilayotgan bo‘lishiga qaramay, vaqt o‘tgan sari unga tobora katta e’tibor berilmoqda.


Infratuzilmani kategoriya sifatida keng talqin qilish unga moddiy boyliklar yaratishda bevosita qatnashmasada, lekin unga ishlab chiqarish, ishlab turishni ta’minlovchi inshoatlar, ob’ektlar, tizimlar va turli xizmatlar kiradi. Infratuzilmaning rivojlanganligi u yoki bu region xo‘jalik yo‘li bilan o‘zlashtirilganligi darajasini aks ettiradi. Infratuzilmalar ishlab chiqarish va ijtimoiy infratuzilmalarga bo‘linadi. 


Ishlab chiqarish infratuzilmasi ishlab chiqarish jarayoniga ko‘proq xizmat ko‘rsatish sohalari bilan bog‘liq bo‘lgan muxandis–texnika inshoatlari va ob’ektlari, elektr uzatish liniyalari hamda kichik stansiyalar, har xil aloqa turlari, quvurlar va h.k. suv ta’minoti ob’ektlari, turli xil sug‘orish inshoatlari, ulgurji savdo hamda moddiy - texnika ta’minoti muassasalari, ilmiy xarakterdagi muassasalar va axborot vositalari kiradi. 


Ijtimoiy infratuzilma aholi uchun zarur uy - joy, maishiy va ijtimoiy - madaniy sharoitlarni ta’minlash bilan bog‘liq ob’ektlar jamidan iborat bo‘lad. Unga uy-joy fondi, turli xil savdo va umumiy ovqatlanish, mahalliy transport, suv ta’minoti hamda kanalizatsiya tizimi, sog‘liqni saqlash, ma’orif muassasalari, oliy maktab, ilmiy - tadqiqot ilmgohlari, pochta-telegraf hamda moliya muassasalari, madaniy–tomosha korxonalari, sport-sog‘lomlashtirish inshootlari, jamoat xavfsizligi va boshqa ob’ektlar hamda ijtimoiy-maishiy xarakterdagi muassasalar kiradi.


Ishlab chiqarish va ijtimoiy infratuzilma tarkibining keltirilgan ruyxatidan kurinib turibdiki, uning vazifalari quyidagi ikki belgi bilan xarakterlanadi: ishlab chiqarish va aholiga har tomonlama xizmat ko‘rsatish hamda foydalanishning tarmoqlararo xarakteridan iborat ekanligi.


Foydalanishning tarmoqlararo xarakteri, ayniqsa, muhimdir, chunki u rivojlangan infratuzilmalarni rayon va shaharning ishlab chiqarish ixtisoslashuvidan qat’iy-nazar barpo etish zarurligini ko‘rsatadi. Tarmoqlarning har qanday jami etarli darajada o‘zlashtirilgan va obodonlashtirilgan hududda negiz topish mumkin.


Infratuzilma ob’ektlari va inshoatlari moddiy ne’matlar ishlab chiqarish bilan bevosita bog‘liq bo‘lsada, lekin shunga qaramay ishlab chiqarish bilan aholining barcha xizmat turlariga talabi keskin o‘sgan fan-texnika taraqqiyoti sharoitda ular ahamiyatini kamsitib bo‘lmaydi. 


Ijtimoiy infratuzilma aholiga har tomonlama xizmat ko‘rsatish darajasini oshirishgina emas, balki bandlik tuzilmasini yaxshilashga ham yordam beradi. Bu narsa Respublikamizning yangi o‘zlashtiriladigan rayonlar uchun ayniqsa muhim ahamiyatga ega. 


Xulosa qilib shuni ta’kidlash mumkinki, ishlab chiqarish kuchlarini rivojlantirishda yuqorida keltirilgan omillar muhim ahamiyatga ega bo‘lib, ishlab chiqarishni rivojlantirish va uni to‘g‘ri joylashtirishda katta ahamiyatga ega ekanligini ko‘rishimiz mumkin.

Dar haqiqat, xo‘jalikning turli tarmoqlari o‘ziga xos ekologik sig‘imga ega. Asosiy ishlab chiqarish tarmoqlari-makroiqtisodiy tizimlar: sanoat, qishloq xo‘jaligi, transport ekologik vaziyatni shakllantiruvchi eng muhim omillardir. Bu borada N.N.Kolosovskiyning energiya ishlab chiqarish sikllari g‘oyasiga amal qilish ham katta samara beradi. Zero bu konsepsiya ishlab chiqarishning chiqindisiz  texnologik jarayonini  tashkil qilishni ko‘zda tutadi. 

N. N. Kolosovskiy «ishlab chiqarishning muayyan energiya va xom ashyo to‘rini olish uchun asosiy bo‘lgan jarayoni atrofida bir-birini to‘ldirib turishi asosida vujudga kelgan tipik barqaror kombinatsiyasiga» energiya ishlab chiqarish sikli deb ta’rif bergan
. Uning fikriga ko‘ra har bir sikl xom ashyo va yoqilg‘i-energetika resurslarining u yoki bu kombinatsiyasi asosida rivojlanib, xom ashyoni qazib olish va boyitishdan to shu joyda ishlab chiqarish mumkin bo‘lgan barcha xil tayyor mahsulot olishgacha bo‘lgan hamma jarayonlarni o‘z ichiga oladi.
N. N. Kolosovskiy energiya-ishlab chiqarish sikllarining quyidagi tiplarini ajratgan: Qora metallarning pirometallurgiya sikli, rangdor metallarning pirometallurgiya sikli, neft-energoxi​miya sikli, gidroenergiya-sanoat sikli, qayta ishlash industriyasi sikllari majmui, o‘rmon-energetika sikli, industrial-agrar sikllar majmui, gidromeliorativ industrial-agrar sikl.
N. N. Kolosovskiyning energiya-ishlab chiqarish sikllari haqidagi konsepsiyasi vujudga kelgandan beri ancha vaqt o‘tdi. Bu vaqt ichida sanoat, ayniqsa ximiyalashtirnsh natijasida yangi texnologik jarayonlar bilan boyidi. Yangi sikllar vujudga keldi va ilgari belgilangan sikllar tarkibiy o‘zgarishlarga uchradi.
Agar sanoatning birgina o‘ziga uning qishloq xo‘jaligi va qurilish bilan bevosita aloqalarini hisobga olsak, energiya-ishlab chiqarish sikllari tizimining quyidagi muhim xususiyatlarini ajratish mumkin: yana yangi sikllarni ajratish va ularni asoslab berish; sikllarni muayyan hududlarga «bog‘lash», turli sikllar o‘rtasidagi aloqalarni aniqash.
Masalan, qora metallarning pirometallurgiya sikli temir rudasi va kokslanuvchi ko‘mirning katta zapaslari mavjud rayonlar, masalan, Don​bass hamda Dneprbo‘yi, Ural, Kuzbass va boshqalar uchun xarakterlidir. Bu sikl xom ashyo bilan yoqilg‘ini qazib olish va boyitishni, ko‘mirni koksga aylantirish va bu jarayonda benzol hamda og‘ir organik sintez sanoatining boshqa yarim masulotlarini ajratib olishni, ammiak va atsetilen ishlab chiqarish uchun koks gazidan foydalanishni (ular asosida esa azot o‘g‘itlari, ammiak selitrasi, karbamid) hamda turli xil ximiya mahsulotlari (kaprolaktam, vinilatsetatdan ishlangan plastiklar va hokazolar) olishni, domna shlaklaridan foydalanib, binokorlik materiallari (ayniqsa, sement) ishlab chiqarishni, metalltalab mashinasozlikni (shu jumladan, metall konstruksiyalar ishlab chiqarishni) o‘z ichiga oladi.
Qora metallar pirometallurgiyasi mamlakatning ayrim rayonlarida yoqilg‘i energiyasi sanoati (isitish maqsadlarida domna gazlaridan foydalanish va elektr energiyasidan foydalanish asosida) va ko‘mir-energoximiya (ko‘mirni kokslash orqali) sikllari bilan chambarchas bog‘liq.
2-BO‘LIM. SANOAT ISHLAB CHIQARISHI VA UNING O‘ZIGA XOS JIHATLARI

2.1. Sanoat tarmoqlarini tashkil etish va rivojlantirish asoslari

          Sanoat moddiy ishlab chiqarishning birinchi asosiy manbai hisoblanadi. Sanoat geografiyasi iqtisodiy geografiyaning bir tarmog‘i bo‘lib, sanoatning hududiy joylashishini, turli davlatlar va rayonlarda sanoatning joylashish qonuniyatlarini, sharoitini va o‘ziga xos xususiyatlarini o‘rganadi.

Sanoat geografiyasining asosiy vazifalari quyidagilardan iborat: sanoat rivojlanishiga sezilarli ta’sir etuvchi ijtimoiy-iqtisodiy omillarni tavsiflash, sa​noat rayonlari, tugunlari va markazlarining shakllanish omillarini o‘rganish, ayrim sanoat tarmoqlarining holatiga va joylashishiga ta’sir etadigan texnik-iqtisodiy sharoitni tadqiq qilish, tarmoqlararo va rayonlararo aloqalarni o‘rganish, mamlakat xalq xo‘jaligida va iqtisodiy rayonlar shakllanishida sanoat joylashishining ahamiyatini aniqlash. Har qanday mamlakat sanoatining asosini industirlashtirish darajasi tashkil qiladi.

Industirlashtirish deganda ishlab chiqarishning hamma tarmoqlarida fan va texnikaning yutuqlaridan foydalanib, zamonaviy korxonalar qurib, rivojlangan sanoatni tashkil qilish tushuniladi. Industirlashtirish muayyan tarixiy va ijtimoiy-iqtisodiy rivojlanish darajasiga va xalqaro vaziyatga bog‘liq.

Dastlab industirlashtirish Buyuk Britaniyada amalga oshirildi. Bu yerda industirlashtirish to‘qimachilik sanoatida qo‘l mehnatini mashinalashtirishdan boshlandi, keyin og‘ir sanoatni industirlashtirish amalga oshirildi. AQSH, Germaniya va boshka davlatlar Buyuk Britaniya tajribasidan foydalanib to‘qimachilik sanoatini industirlashtirishdan tezlik bilan og‘ir sanoatni mashinalashtirib, markazlashgan ishlab chiqarishni tashkil qildilar.

Sanoatni (sanoat ishlab chiqarishini) tashkil qilishning asosiy shakllari (mujassamlashuv, kombinatlashuv, ixtisoslashuv, hamkorlashuv). Endi sanoatning tarkibiy  qismlari va tuzilishini ko‘rib chiqamiz.

Sanoat tarmoqlarini ular ishlab chiqaradigan mahsulot xususiyatiga ko‘ra, ya’ni mahsulotning iqtisodiy jihatdan bir maqsadga javob berish belgisiga qarab ikki guruxga bo‘lishadi, og‘ir va yengil sanoatga. Og‘ir sanoat asosan ishlab chiqarish vositalari ishlab chiqaradigan tarmoqlardan iboratdir, ya’ni unda mehnat qurollari (mashinalar, jihozlar va hokazolar) va mehnat predmetlari (xomashyo, yoqilg‘i va hokazolar) ishlab chiqariladi.

Og‘ir sanoat mehnat predmetlarini (foydali qazilmalar, gidroenergiya resurslari) tabiatdan oladi. Shuning uchun uning katta qismini undiruvchi sanoat tarmoqlari tashkil qiladi. Uning qolgan katta qismini esa ishlov berish sanoati tarmoqlari (qora va rangdor metal​lurgiya, mashinasozlik, kimyo, elektronika va hokazolar) tash​kil qiladi.

Og‘ir sanoatda ishlab chiqarish vositalari ishlab chiqarish («A» gurux.) bilan birga iste’mol mollari ham ishlab chiqariladi («B» gurux.). Shuning uchun og‘ir sanoat mahsulotlari faqat sanoatda emas, balki aholining kundalik turmushida ham ishlatiladi.

Engil sanoat ijtimoiy ishlab chiqarishning ikkinchi bo‘limiga («B» gurux.) kiruvchi keng xalq iste’mollari ishlab chiqaradigan tarmoqlar guruxidan iborat. Asosiy tarmoqlari: ip-gazlama, zig‘ir, jun, trikotaj, teri, poyabzal, mo‘ynachilik, mebel, galanteriya va boshqalar.
Masalan, yuqoridagilarga qo‘shimcha holda sanoat guruxlarini yoritadigan bo‘lsak, sanoat ishlab chiqarishni ilmiy jihatdan asoslangan holda tahlil etish va rejalashtirish, uning samaradorligini aniqlash va boshqarish uchun tarmoqlarni tasniflash, ya’ni ma’lum guruxlarga ajratish A.Ortiqovning “Sanoat iqtisodiyoti” o‘quv qo‘llanmasida ham berilgan va u quyidagicha ifodalangan. 


Sanoat tarmoqlarini guruxlashda asosiy e’tibor tayyorlanadigan mahsulotning iqtisodiy mazmuniga qaratiladi. Mahsulotning iqtisodiy jihatdan bir maqsadga javob berishi belgisiga qarab, sanoat ikki yirik guruxga bo‘linadi: Ishlab chiqarish vositalarini ishlab chiqaruvchi (“A“ gurux), iste’mol buyumlari ishlab chiqaruvchi (“B“ gurux) turlarga bo‘linadi. 
Ma’lumki, deyarli barcha sanoat tarmoqlarida ham ishlab chiqarish vositalari, ham iste’mol buyumlari sifatida foydalanish mumkin bo‘lgan mahsulotlar tayyorlanadi. SHu sababli rejalashtirish va hisob-kitob yuritishda ba’zi bir sanoat tarmoqlari “A“ yoki “B“ guruxga kiritilishi mumkin. Mehnat vositalarning mehnat buyumlariga ta’sir ko‘rsatishiga qarab sanoat qazib oluvchi va ishlov beruvchi tarmoqlarga bo‘linadi. Sanoatning bunday ikki qismga bo‘linishi ishlab chiqarish aloqalarini ko‘rsatishga, material va yoqilg‘i-energetika resurslarini, ishlab chiqaruvchi va iste’mol qiluvchi tarmoqlar o‘rtasidagi nisbatlarni asoslab berishga imkon yaratib beradi.

Ishlab chiqariladigan mahsulotning funksional vazifasiga binoan ham tarmoqlarni guruxlash mumkin. Bunda alohida guruxlar, bir qator tarmoqlar, masalan, yoqilg‘i ishlab chiqaruvchi–yoqilg‘i sanoati, oziq-ovqat mahsulotlari tayyorlovchi–oziq-ovqat sanoatiga birlashishi mumkin. Hozirgi paytda Makroiqtisodiyot va statistika vaziriligining Statistika departamenti tasnifiga ko‘ra, barcha sanoat tarmoqlari 18 kompleks (majmua) tarmoqqa birlashtirilgan (3-jadval). 
Yuqorida eslatib o‘tganimizdek, sanoat yana undiruvchi va ishlov beruvchi tarmoqlarga ham bo‘linadi. Undiruvchi sanoat turli xil xom ashyo va yoqilg‘ini qazib oladigan hamda tayyorlaydigan tarmoqlardan iborat. Ushbu sanoatning asosiy tarmoqlari quyidagilardan iborat: tog‘-kon sanoati, o‘rmon-yog‘ochni qayta ishlash-selyuloza, baliqchilik, ovchilik va boshqalar. 

3-jadval. O‘zbekiston sanoatining kompleks tarmoqlari

	№
	Kompleks tarmoqlari
	Kompleks tarmoqqa kiruvchi tarmoqlar soni

	1

2

3

4

5

6

7

8

9

10

11

12

13

14

15

16

17

18
	Elektroenergetika sanoati

Ko‘mir sanoati

Gaz sanoati

Neft va neftni qayta ishlash

Qora metallurgiya

Rangli metallurgiya

Mashinasozlik va metallni qayta ishlash

Kimyo va neft-kimyo sanoati

O‘rmonsozlik, yog‘ochni qayta ishlash 

va qog‘oz sanoati 

Qurilish materiallari sanoati

Oyna va chinni-fayans sanoati

Mikrobiologiya sanoati

Meditsina (farmatsevtika) sanoati

Poligrafiya

Yengil sanoat

Oziq-ovqat sanoati

Un, yorma va em sanoati 

Qolgan tarmoqlar 
	3

2

2

2

2

4

40

12

3

14

2

12

3

1

18

22

3

21


Manba: Abdurahim Ortiqov. «Sanoat iqtisodiyoti». O‘quv qo‘llanma. – T.: TDIU, 2006. – 220 bet.

Tog‘-kon sanoati foydali qazilmalarni qazish, tashish va boyitish bo‘yicha ishlab chikarish tarmoqlarini o‘z ichiga oladi. Unga quyidagilar kiradi: yoqilg‘i-energetika xom ashyosi, qora va rangli, kimyo hamda radioaktiv metall rudalari, tog‘-kimyo (apatitlar, fosforitlar, kaliy tuzlari, oltingugurt) xom ashyosi va qurilish materiallarini qazib olish. Tog‘-kon sanoati kon sanoatining tarkibiga kiradi. Kon sanoati o‘z navbatida tog‘-kon va qayta ishlash sanoatini o‘z ichiga oladi.

Xom ashyoga ishlov beradigan yoki uni qayta ishlaydigan sanoat tarmog‘i ishlov beruvchi sanoat tarmog‘i deb ataladi. Xom ashyo asosan tog‘-kon sanoati, qishloq xo‘jaligi, o‘rmon xo‘jaligi, baliqchilik va boshqa tarmoqlarda qazib olinadi va tayyorlanadi. Xom ashyo sintetik yo‘l bilan ham olinadi.

Ishlov beruvchi sanoatga quyidagilar kiradi: mashina​sozlik, metallga ishlov berish, qora va rangli metallur​giya, neftni qayta ishlash, kimyo, elektrotexnika, elektron, yog‘ochni qayta ishlash, qurilish materiallari ishlab chiqarish, qog‘oz ishlab chiqarish, to‘qimachilik, tikuvchilik, poyabzal, un, qandolat, konserva va boshqa sanoat tar​moqlari.

Sanoatda ishlab chiqariladigan mahsulot tannarxining asosiy qismini xom ashyoga va unga ishlov berishga ketgan sarf-xarajatlar tashkil qilsa, bundam sanoat ko‘p mablag‘ (material) talab qiladigan ishlab chiqarish deb ataladi. Unga sanoatning quyidagi tarmoqlari kiradi: to‘qimachilik, tikuvchilik, oziq-ovqat, mashinasozlik va kimyo (fosforli va kaliyli tuzlar ishlab chiqarish) sanoatining ko‘p tarmoqlari kiradi. Masalan, tikuvchilik sanoatida xarajatlarning 80 foizdan ortig‘ini, oziq-ovqat sanoa​tida esa 85 foizini xom ashyo tashkil qiladi. Ayrim mab​lag‘ (materialni yoki xom ashyoni) ko‘p talab qiladigan tarmoqlar xom ashyo manbalariga yaqin joylashtiriladi.

Mahsulot tannarxida energiya sarf-xarajatlari katta bo‘lgan ishlab chiqarish ko‘p energiya talab qiladigan ishlab chiqarish deb ataladi. Masalan, alyuminiy ishlab chiqarish, qotishmalar ishlab chiqarish va hokazolar.

Sanoatning asosiy tarkibiy qismlari quyidagilardan iborat: energetika, mashinasozlik, metallurgiya, kimyo, o‘rmon, qurilish materiallari ishlab chiqarish, yengil va mahalliy sanoat. Hozirgi paytda sanoatning elektronika va mikrobiologiya sanoati kabi eng yangi tarmoqlari ham shakllangan.

Sanoat ishlab chiqarishning joylashishiga qarab sa​noat rayonlari, tugunlari, markazlari va sanoat punktlariga ajratiladi.

Sanoat punkti-sanoatni rayonlashtirishning quyi bosqichidir. U alohida joylashgan korxonadan iborat. 

Bir yoki bir necha sanoat tarmoqlari to‘plangan shahar yoki shaharcha sanoat markazi deb ataladi. Ko‘p hollarda sanoat markazi ishlab chiqarishni yirikligi bilan ajralib turadi. Sanoat markazi ba’zi hollarda faqat in​dustrial emas, balki transport vazifasini ham o‘taydi.

Bir-biri bilan o‘zaro bog‘langan ishlab chiqarish korxonalari to‘plangan hudud sanoat tuguni (uzeli) deb ata​ladi.

Sanoat tuguni bitta shahar doirasida ham bo‘lishi mumkin, ko‘p hollarda u bir necha shaharlardan yoki ishchi shaharchalari bilan o‘ralgan shaharlar tizimidan iborat bo‘ladi. Sanoat tuguniga kirgan korxonalar yagona transport tarmog‘idan, energiya va suv ta’minotining umumiy manbalaridan birgalikda foydalanadi (ba’zan xom ashyo resurslari ham umumiy bo‘ladi), mehnat resurslarini ish​lab chiqarishga to‘laroq jalb qiladi. Bularning hammasi mehnat unumdorligini oshirishga, mablag‘larni tejashga, korxonalar egallaydigan maydonlarni qisqartirishga olib keladi. Sanoat tugunlari-sanoat korxonalarini joylashtirishning ilg‘or usulidir.

Sanoat tugunlari va markazlari to‘plangan hududlar sa​noat rayonlari deb ataladi. Mahsulot ishlab chiqarishda u yoki bu sanoatning salmog‘iga qarab, undiruvchi sanoat yoki ishlov beruvchi sanoat rayonlari ajratiladi. Ularning katta-kichikligi har xil bo‘ladi.

Bizga ma’lumki, iqtisodiy va ijtimoiy geografiya asosan rayon yo‘nalishida yaratilgan bo‘lsada, unda tarmoqlarni o‘rganish ham muhim o‘rinni egallaydi.

Umuman tarmoq deganda korxonalarning ma’lum o‘xshash xususiyatlariga ko‘ra guruxlanishi tushuniladi. Sanoat tarmoqlari odatda uch asosiy mezon asosida ajratiladi. Ular: 

      -Xom-ashyo birligi bo‘yicha ajratilgan sanoat tarmoqlari (mashinasozlik va metallni qayta ishlash, o‘rmon, yog‘ochni qayta ishlash va sellyuloza-qog‘oz sanoati va hokazo);

        -Iste’mol birligi, ya’ni muayyan maqsadda mahsulot ishlab chiqaruvchi tarmoqlar (yengil va oziq-ovqat, qurilish, elektr energetika va boshqalar);

      -Texnologik jarayon asosida tashkil etilgan sanoat tarmog‘i (ximiya va neftni qayta ishlash)

Sanoatning tarmoqlar tizimi nihoyatda murakkab va u borgan sari o‘zgarib bormoqda. Eng yirik tarmoqlar sifatida yoqilg‘i, energetika, qora va rangli metallurgiya, ximiya va neftni qayta ishlash, mashinasozlik va metallni qayta ishlash, qurilish, o‘rmon, yog‘ochni qayta ishlash, sellyuloza-qog‘oz, engil, oziq-ovqat, poligrafiya va boshqalar ajratiladi. Ular ham o‘z navbatida tarmoq va tarmoqchalardan iborat. Bu jihatdan mashinasozlik sanoatining turlanishi ayniqsa boy, faqat transport mashinasozligining o‘zi bir nechta qismlarni o‘z ichiga oladi.

 Yuqoridagi tarmoqlar orasida eng an’anaviy, qadimiy tarixga ega bo‘lgani, shubhasiz, yengil (to‘qimachilik) sanoatidir. U dastavval manufakturadan boshlanib, so‘ngra yirik mashina industriyasiga o‘tdi, boshqa sanoat tarmoqlarining rivojlanishiga turtki berdi.  Albatta, oziq-ovqat, metallni qayta ishlash sanoatlari ham ancha qadimiy. Ayni vaqtda mashinasozlik, elektr energetika va ximiya nisbatan «yangiroq» bo‘lib, ular hozirgi zamon ilmiy-texnika taraqqiyotini aks ettiruvchi tarmoqlar jumlasiga kiradi.

Yuqorida aytilganidek, sanoat tarmoqlari og‘ir va yengil, ishlab chiqarish vositalari va iste’mol mollari ishlab chiqaruvchi yirik guruxlarga (A va V) ajratiladi. Biroq bunday ajratish shartli xususiyatga ega bo‘lib, ular orasidagi farq borgan sari kamayib, «yupqalashib» bormoqda. So‘nggi yillarda sanoat tarmoqlari tarkibida quyidagi o‘zgarishlar sodir bo‘lmoqda:

-sanoat tarmoqlarining yanada parchalanib borishi, yangi-yangi tarmoqlarning vujudga kelishi;

-tarmoqlar orasida integratsiya jarayonlarining rivojlanishi, tarmoqlararo majmualarning shakllanishi;

 -fan-texnika yutuqlari bilan bevosita bog‘liq tarmoqlarining tezroq rivojlanishi.

Sanoatning tarmoqlar tizimini baholashda eng avvalo uning turlanganligini (diversifikatsiyalashuvi) hamda yangi texnologiyalarga asoslangan, «yuqori qavat» tarmoqlarining mavjudligini e’tiborga olish kerak. Ba’zi rayonlar faqat tog‘-kon, xom-ashyo qazib olishga ixtisoslashgan, boshqalarida esa asosan ta’mirlovchi sanoat korxonalari bo‘lishi mumkin. Tabiiyki, bunday rayonlarning sanoati yaxshi rivojlanmagan.

Iqtisodiyotni hududiy tarkib topishini ta’riflashda xalq xo‘jalik tarmoqlari (shuningdek tarmoqlararo majmualar) bilan iqtisodiy rayonlar o‘rtasida nisbat katta ahamiyatga ega. Har bir tarmoq bir-biriga yaqin korxonalarning mavjud sifatida muayyan ishlab chiqarish texnik birligiga ega biroq, undan faqat vertikal aloqalar bo‘yicha emas, balki gorizontal aloqalar ya’ni bir hududda, bir iqtisodiy rayon doirasida joylashgan turli tarmoqlarning korxonalari o‘rtasida vujudga kelgan va rivojlanayotgan aloqalar bo‘yicha ham ko‘rish mumkin.


Binobarin, har bir tarmoq umuman xalq xo‘jaligining tarkibiy qismi sifatida ayni vaqtda u yoki bu rayon HICHM ning zvenosi hamdir. Tarmoqlararo va regional aspektida tahlil qilishning o‘zaro chambarchars bog‘liq ekanligi-xalq xo‘jaligining hududiy tashkil qilish iqtisodiy geografik jihatdan asoslab berishning tipik belgisidir. Shu sababli ayrim holda olingan tarmoqni o‘rganish, HICHM ning boshqa tarmoqlari, aholi hamda uning mehnat resurslari, tarixan to‘plangan moddiy boyliklari, atrofni o‘rab turgan tabiiy muhit, xom ashyo va yoqilg‘i energetika resurslari bilan bo‘lgan barcha aloqa va munosabatlarni to‘la ochib berishi mumkin.


Turli korxona tarmoqlarning har bir hududda uyg‘unlashuvi (kombinatsiyasini) ularning ayrim tomonlari bilan o‘ziga xosligi hisobga olinadi. Shu boisdan ham avval tarmoqlarni keyin HICHM larini o‘rganish maqsadga muvofiqdir.


Demak, tarmoqlar rayonlar yoki ularning hududiy tarkibi, rayonlar esa tarmoqlar tuzilishi vositasi bilan o‘rganiladi. Huddi ana shu ikki turli ko‘rinishdagi tizim-tarkib uslubidan bir-biri bilan bog‘liq va uyg‘unlashtirilgan tarzda foydalana olish geografik tadqiqotning muhim belgi va mezonidir.


Bu mavzuni yoritishdan oldin, odatdagidek umumiy tushunchalarni ochib berish lozim. Aks holda har qadamda bu umumiy tushunchalarsiz «qoqilish», behuda orqaga chekinishlar bo‘lishi turgan gap. 


Ma’lumki, xalq xo‘jaligini tashkil etuvchi tarmoqlar muayyan belgilarga asoslangan holda ajratiladi. Bu masalani sanoat tarmoqlari misolida ko‘rish maqsadga muvofiqdir. Sanoat tarmoqlari quyidagi belgilarni hisobga olgan holda ajratiladi:

-xom ashyo birligi;

-ishlab chiqarilgan mahsulotni qaysi maqsadda ishlatilishi;

-texnologik birlik.


Xom ashyo asosida, masalan, mashinasozlik, o‘rmon va barcha tog‘-kon sanoat tarmoqlari ajratilgan. Mashinasozlik va metallni qayta ishlash tarmog‘ida, jumladan, turli texnologiya yordamida har xil mahsulot-muzyorar kemalar yoki gigant ekskavatorlar, samolyotlardan tortib to juda kichik ignalar, naylarni ishlab chiqarish kiradi, chunki ularning asosida metall yotadi. O‘rmon sanoatida ham xudi shunday: o‘rmon-yog‘och negizida har xil texnologiyani qo‘llab, turli maqsadlar uchun qog‘oz, gugurt, qurilish materiallari, yog‘och uylar, temir yo‘l shpallari yoki shunga o‘xshash mahsulotlar ishlab chiqariladi. Ikkinchi belgi asosida oziq-ovqat, engil, elektroenergetika, metallurgiya, qurilish sanoati va boshqa tarmoqlar ajratiladi. Chunonchi, oziq-ovqat sanoat korxonalari turli xom ashyo va har xil texnologiyadan foydalanib, faqat bir maqsadda, ya’ni aholining oziq-ovqatga bo‘lgan ehtiyojini qondirish uchun ishlaydi. Qolgan sanoat tarmoqlari ham shunday: metallurgiya mashinamozlikni, elektroenergetika butun xalq xo‘jaligini ta’minlashga qaratilgan.


Texnologik jarayonning birligi tarmoqni belgilash uchun xizmat qiladi, xolos. Bu ham bo‘lsa kimyo sanoati. Chunki unga kiruvchi barcha korxonalar har xil xom ashyo, turli maqsadni (axir, kimyo mahsulotlari barcha sohalarda, hatto kiyimimiz, yozayotgan ruchkamizda ham bor) ko‘zlab ishlaydi. Ularning barchasiga umumiy mezon-bu texnologik jarayonning birligi hisoblanadi.


Yuqorida aytib o‘tilganidek, sanoat tarmoqlari ular ishlab chiqaradigan mahsulot xususiyatiga ko‘ra ikki guruxga jaratiladi: og‘ir sanoat yoki «A» guruxi va engil, oziq-ovqat sanoati yoki «B» gurux. Bu erda birinchisi ishlab chiqarish vositalarini, ikkinchisi iste’mol mollarini ishlab chiqaradi. Umumiy qonuniyat «A» guruxini «B» ga nisbatan ustuvor, tezroq rivojlanishidan iborat, chunki ishlab chiqarish vositalarisiz (mashina, qurilish materiallari, metall va hokazo) iste’mol mahsulotlari, qolaversa xalq xo‘jaligini rivojlantirish qiyin.


Biroq, bu qonuniyat barcha mamlakatlarda ham birday emas. Masalan, sobiq Ittifoq xalq xo‘jaligini industriyalashda aynan shu maqsad ko‘zlangan edi, ya’ni avval og‘ir sanoat-ishlab chiqarish vositalari, so‘ng qolganlari. Natijada mamlakatda juda yirik sanoat korxonalari-mashinasozlik, qora va rangli metallurgiya, ximiya zavodlari, elektr stansiyalari barpo etildi. Ular iqtisodiyotimizning o‘zagini tashkil etardi. Ammo, qolgan tarmoqlarga, ijtimoiy jabhalarga e’tibor susaygan bo‘lib «eng avval iqtisod, so‘ng siyosat» g‘oyasi o‘ta muhim edi. Ehtimol shu ham geografiya fanining ko‘proq iqtisodiy bo‘lishiga, jamiyatda insonga, uning yurish-turishiga, ijtimoiy sohalarga e’tiborsizlikka olib kelgani ajab emas.


Xorijiy mamlakatlarda esa industriyalash boshqacha yo‘sinda olib borilgan: Bu erda asta-sekinlik (evolyusiya yo‘li) bilan ya’ni avval engil (tekstil), so‘ngra boshqa sanoat tarmoqlari barpo etila boshlagan. Bizda traktorsozlik paxtachilik uchun kerak deb rivojlantirilgan bo‘lsa, xorijda tekstil uchun mashina, dastgohlar, ular uchun esa, o‘z navbatida, metall zarur degan ma’noda amalga oshirildi (ya’ni «pastdan yuqoriga»). Qaysi bir yo‘l to‘g‘ri bo‘ldi va qanday samara berdi degan savolga bir ma’noda qat’iy javob berib bo‘lmaydi, albatta. Bu masalaga tarixan va aniq yondashish lozim.


Markaziy Osiyo respublikalarida o‘sha davrda, jumladan hududimizda foydali qazilmalarning ochilmaganligi, temir yo‘llarning kamligi milliy ishchi kadrlarning yo‘qligi qishloq xo‘jaligi asosida rivojlanuvchi engil va oziq-ovqat sanoati korxonalarini qo‘rishni talab etardi. Sanoat tarmoqlarining bunday rivojlanishi shaharlashuv jarayonining ham muhim mintaqaviy xususiyatini aniqlab berdi.


Biz og‘ir sanoatning engil va oziq-ovqat sanoatiga nisbatan ustuvor rivojlanishini umumiy qonuniyat sifatida ta’kidladik, darhaqiqat, bu shunday. SHu bilan birga ma’lum davrda, vaqtincha boshqacha siyosatni qo‘llashga ham to‘g‘ri keladi. Bunday nomunosiblik ikkala gurux rivojlanishidagi oraliq, muvozanat buzilishidan kelib chiqadi. Chunonchi, respublikamizda og‘ir sanoat bilan iste’mol mollarini ishlab chiqaruvchi tarmoqlar o‘rtasida nomuvofiqlik vujudga keldi, ya’ni ikkinchi gurux tarmoqlar ancha orqada qolib ketdi. Shu sababli hozirgi paytda O‘zbekiston Respublikasida «B» gurux rivojlanishini faollashtirish, ichki bozorni iste’mol mollari bilan to‘ldirish muhim masala bo‘lib qoldi. Bu muammoni hal etilishi kun tartibidagi masala bo‘lib qoldi.
Hozirgi davrda jahon sanoat tarmoqlari tarkibida qo‘yidagi jarayonlar namoyon bo‘lmoqda:

-ilmiy-texnika taraqqiyotini belgilovchi sohalarni (elektroenergetika, mashinasozlik va kimyo) ildamroq rivojlanishi;

-ilmiy texnika taraqqiyoti negizida yangi-yangi tarmoqlarning vujudga kelishi; 

-tarmoqlar o‘rtasidagi aloqalarning kuchayishi, tarmoqlararo majmualarning shakllanishi va hokazo.


Mustaqil mamlakatimiz xalq xo‘jaligi tarkibida bir qator tarmoqlararo majmualar vujudga kelmoqda. Ular orasida yoqilg‘i-energetika, metallurgiya, mashinasozlik, agrosanoat majumalarining ahamiyati katta. Zero, yoqilg‘i-energetika va oziq-ovqat majmuasi yaxshi rivojlanmagan har qanday mamlakatni tom ma’noda iqtisodiy barkamol va mustaqil deb bo‘lmaydi. Shu bois bu majmualarga taa’lluqli korxonalarni ko‘proq va tezroq rivojlanitirish maqsadga muvofiqdir.


Metallurgiya (qora va rangli metallurgiya) majmuasini rivojlantirish ham katta ahamiyatga ega. Ayniqsa metallurgiya asosida rivojlanuvchi mashinasozlikka e’tiborni kuchaytirish lozim. Mashinasozlik korxonalari turli omillarga ko‘ra joylashtiriladi. Ular orasida xom ashyo, iste’mol, malakali ishchi va iqtisodiy geografik o‘rin asosiy mavqealarni egallaydi. Ko‘p metallni talab qiluvchi korxonalar qora metallurgiya rayonlariga, malakali kadrlarga asoslangan mashinasozlik esa yirik, ilmiy-texnika yuqori darajada rivojlangan shaharlarda joylashadi.


Respublikamizning mustaqillikka erishishi tufayli zamonaviy mashinasozlik korxonalarini chet mamlakatlar, firmalari bilan hamkorlikda qurish tajribasi ham amalga oshirilmoqda. Jumladan, Asakada (Andijon viloyatida) Janubiy Koreya, Xorazm viloyatidagi Do‘stlik (ilgari Drujba) shahrida Germaniya davlatlari bilan birgalikda yengil va yuk mashinalarini ishlab chiqaruvchi zavodlar qurilmoqda. Qadimiy Xivada Rossiya Federatsiyasi bilan hamkorlikda «ZIL» yuk mashinalari, Samarqandda Turkiya bilan birgalikda avtobus ishlab chiqaruvchi korxona yaratildi, mavjud yirik sanoat korxonalarida chet mamlakatlar sarmoyasi va texnologiyasidan foydalanilgan holda zamonaviy elektrotexnika mahsulotlari, jumladan, radio, televezor va boshqalarni ishlab chiqish yo‘lga qo‘yildi. 

Bunday majmualarning shakllanishi ob’ektiv bo‘lib, uning asosida qishloq xo‘jaligi bilan sanoatning bir-biriga yaqinlashuvi, hamkorligi (kooperatsiyasi) yotadi. Agrosanoat majmuasini to‘g‘ri rivojlantirish juda katta va keng ijtimoiy-iqtisodiy, ekologik mazmunga ega. Agrosanoat majmualari ikki ko‘rinishdagi tarkibga ega: tarmoq va hududiy tarkib. Geografik nuqtai-nazaridan ularning hududiy tashkil etishidagi qonuniyatlarini o‘rganish muhimroqdir. SHu bois agrogeografik tadqiqot ishlarini ham rivojlantirish lozim, o‘quvchilarga qishloq xo‘jaligi tarmoqlarining joylashuvidagi xususiyatlarini ochib berish zarur. Ayniqsa, qishloq xo‘jalishigining tabiiy sharoiti bilan ko‘proq bog‘liq ekanligi, uning mavsumiyligi areal va mintaqaviy tashkil etilishidek tomonlarini alohida ta’kidlash lozim.

Agrosanoat majmualari dehqonchilik va chorvachilik asosida shakllanadi. Bizning sharoitimizda ko‘proq birinchisi, eng avvalo uzumchilik, bog‘dorchilik bilan bog‘liq bo‘lgan sanoat korxonalari tarqalgan.

Tabiiy sharoitning qulayligi ko‘proq qishloq xo‘jalik mahsulotlarini yetishtirishga, bu esa yengil va oziq-ovqat sanoatini rivojlanitirishga, ichki bozorni iste’mol mollari bilan to‘yintirishga va natijada xalq farovonligini oshirishga olib keladi. Agrosanoat majmuasini faolroq rivojlantirish katta ahamiyatga ega.

Ilmiy adabiyotlarda va boshqaruv tizimida «birlashma», assotsiatsiya, konsern kabi tushunchalarni ham uchratamiz. Fikrimizcha, bunday birlashmalar ishlab chiqarish jarayonini tarmoq prinsipi negizini yaxshilashga va boshqarishga mo‘ljallangan. Ularga kiruvchi korxonalar asosan bir tarmoqqa tegishli bo‘lib, ayni paytda turli rayonlarda joylashgan bo‘lishi mumkin.

Ishlab chiqarishni yangicha hududiy tashkil etishda filiallashtirishning ham mavqei sezilarli darajada katta. Ularning geografiyasini, ishlab chiqarish aloqalarini o‘rganish ko‘p jihatdan, jumladan, mahalliy mehnat resurslaridan to‘laroq foydalanish muammolarini yechish nuqtai-nazaridan juda ahamiyatlidir. 

SHu bilan bu filiallar o‘z iqtisodiyotini mustahkamlash asosida mustaqil korxona maqomini olishmoqda.

Ammo, birlashma va majmua tushunchalari bir-biriga yaqin bo‘lsada, ular o‘rtasida farq ham yo‘q emas. Birlashma-bu bir tarmoqqa kiruvchi yirik korxona yoki aksariyat hollarda turdosh bo‘lgan korxonalar turkumi, majmua esa bir emas, ikki va undan ortiq tarmoqlarning uyushmasi, ularning uyg‘un holda rivojlanishi demakdir.

Shu o‘rinda tarmoqlararo va hududiy majmualar to‘g‘risida ham qisqacha fikr yoritaylik. Bu erda ikkalasi ham majmua, ammo biri tarmoqlar va texnologik negizda vujudga kelsa, ikkinchisi turli tarmoqlarni muayyan bir hududda shakllanishini anglatadi. Binobarin, hududiy ishlab chiqarish majmualari tarmoqlararo majmualariga ko‘ra geografiyaga yaqinroqdir. 

Ammo, bu yerda ham tizim-tarkib uslubiga muvofiq ularni bir-biriga bog‘liq holda o‘rganish lozim. Ayniqsa, hududiy ishlab chiqarish majmualarini taxlil etishda ularning ichidagi tarmoqlararo aloqalarni ochib berish nihoyatda o‘rinlidir. Shu bilan birga tarmoqlarni o‘rganishda ularning hududiy tashkil etilishiga e’tibor berish kerak.

Shunday qilib, tarmoqlararo va hududiy majmualar iqtisodiy va ijtimoiy geografiyaning muhim tadqiqot ob’ektlari hisoblanadi. Tabiiyki, majmuani yoki shunga o‘xshash murakkab voqeilikni majmuali, har tomonlama o‘rganish talab etiladi. Demak, iqtisodiy va ijtimoiy geografiyani asosiy tadqiqot ob’ekti-hududiy ijtimoiy-iqtisodiy tizimlar yoki majmualar o‘z-o‘zicha shunga molik va keng qamrovli yondashishni nazarda tutadi. Geografik bilimning muhim xususiyatlaridan biri bo‘lmish chinakam kompleks uslubiyot ham shundan kelib chiqadi.

HICHM-muayyan hududdagi moddiy ishlab chiqaruvchi va moddiy ishlab chiqarmaydigan turli sohalarni o‘zaro chambarchas bog‘liq korxonalari majmuasi. Demak, HICHM mazmunidan ko‘rinib turibdiki, ularning shakllanishi avvalo xo‘jalik tarmoqlari va tarmoqlararo ishlab chiqarish komplekslarining rivojlanishi bilan chambarchars bog‘liq.

Mustaqil O‘zbekiston Respublikasida xalq xo‘jaligining uzluksiz rivojlanishi natijasida, oldin xo‘jalik tarmoqlari komplekslari (masalan: paxtachilik, chorvachilik, gazenergokimyo, neftegazenergo), irrigatsiya-melioratsiya, sabzavotchilik, kimyo, energiya ishlab chiqarish, to‘qimachilik va boshqalar tarkib topib rivojlanmoqda. Natijada bir tarmoq korxonalari xom ashyodan, yoqilg‘i-energiyadan, ishlab chiqarilayotgan mahsulotlardan foydalanish jarayonida ikkinchi xo‘jalik tarmoqlari korxonalari bilan bog‘lanish natijasida 5 ta tarmoqlararo ishlab chiqarish komplekslari shakllanib rivojlanmoqda. Bular: 

-paxta ishlab chiqarish kompleksi;

-yoqilg‘i-energokimyo-kimyo kompleksi;

-rangdor metallurgiya kompleksi;

-mashinasozlik va metallsozlik kompleksi;

-binokorlik materiallari ishlab chiqarish va qurilish industriyasi kompleksi.

Yuqorida ko‘rsatilgan tarmoqlararo ishlab chiqarish komplekslari O‘zbekiston iqtisodiyotining barcha sohalarini o‘z ichiga ololmaydi. Ulardan tashqari kompleks shaklida rivojlanayotgan ayrim xo‘jalik tarmoqlari bor. Bularga to‘qimachilik, tikuvchilik, transport-aloqa komplekslari kiradi.

Odatda, tarmoqlararo ishlab chiqarish komplekslarini nomi shu kompleksdagi yetakchi tarmoqlar nomi bilan (yuritiladi) ataladi. Ularni HICHM dan farqi joylashish nuqtai-nazaridan qaraganda shundan HICHM bir viloyat (masalan: Toshkent, Samarqand, Qarshi va boshqalar) yoki bir necha viloyat (masalan: Farg‘ona, Mirzacho‘l va boshqalar) hududida shakllanadi va rivojlanadi. Tarmoqlar ishlab chiqarish komplekslarining korxonalari esa faqat bir yoki bir necha viloyatda emas, hatto butun O‘zbekiston hududida joylashishi mumkin.

Tarmoqlar va tarmoqlararo ishlab chiqarish komplekslari yetarli tabiiy va iqtisodiy imkoniyatlar, moddiy texnika bazasi, mehnat resurslari va malakali mutaxassislar mavjud bo‘lsa, ilmiy-texnika taraqqiyoti asosida borzor iqtisodiyoti sharoitida taraqqiy etib, HICHM lari va respublika iqtisodiyotini rivojlanishiga imkon beradi.

Yuqorida ko‘rsatilgan tarmoqlararo ishlab chiqarish komplekslaridan, respublika iqtisodiyotining poydevori hisoblangan paxta ishlab chiqarish kompleksi hisoblanadi.

Bu kompleksni qishloq xo‘jalik kompleksi deb yuritish ham mumkin. Chunki, paxta ishlab chiqarish tarmoqlararo kompleksiga respublika qishloq xo‘jaligining deyarli hamma tarmoqlari, hamda ularda etishtiriladigan mahsulotlarni qayta ishlovchi sanoat korxonalari kirib, tovar mahsulotning asosiy qismini etkazib beradi.

Respublika xalq xo‘jaligining 70 foizdan ko‘prog‘i texnologik jihatdan paxtachilik bilan bog‘liq. Respublikada paxtachilik kompleksi bilan bog‘liq ravishda agrosanoat kompleksi shakllandi. Paxtachilik kompleksi qishloq xo‘jalik mashinasozligi, kimyo asbobsozlik, to‘qimachilik sanoati, tegishli infratuzilma tarmoqlarini va noishlab chiqarish sohalarini o‘z ichiga oladi.

Respublika paxtachilik kompleksida eng unumdor sug‘oriladigan yerlarning qariyib 35 foizi ajratilgan va mehnat resurslarining katta qismi shu tarmoqqa band. 2015 yilda 3 mln 350 ming.tonna paxta etishtirildi, paxta tolasi O‘zbekiston eksportining asosiy qismini tashkil etadi. Tola eksporti bo‘yicha AQSH dan keyin 2 o‘rinda turadi. 
Paxta va boshqa qishloq xo‘jalik mahsulotlarini etishtirishni uzluksiz rivojlantirish muammosi suv boyligidan unumli foydalanish vazifasi bilan bog‘liq. Xullas, paxtachilik ishlab chiqarish tarmoqlararo va tarmoqlar kompleksi o‘z ichiga o‘nlab tarmoqlarni qamrab olib rivojlanadi. 

O‘zbekiston Respublikasining siyosiy mustaqilligi uning milliy iqtisodiyotini mustahkamlashni taqozo etadi. Bu borada mamlakatimiz o‘ziga xos xususiyatlarga egadir. Chunonchi, qulay agroiqlimiy sharoitlar, har xil xom ashyo va ma’danlarga boy zaxiralar, mehnat resurslarining ko‘pligi va xalqimizning tarixiy shakllangan an’ana va udumlari respublikaning siyosiy va iqtisodiy jihatdan mustaqil rivojlanishiga imkoniyatlar yaratadi. Shuni alohida qayd etish lozimki, o‘tish davrining ob’ektiv qiyinchiliklari O‘zbekistonda bosqichma-bosqich hal qilindi. Sobiq ittifoq parchalanishi tufayli gorizontal iqtisodiy aloqalarning buzilishi, ishlab chiqarish kooperatsiyasining o‘ta katta hududda, markazlashtirilgan holda tashkil etilganligi va "Butunittifoq mehnat taqsimotidagi" kamchiliklar ana shunday oqibatlarga olib keldi.

Bozor munosabatlari o‘tish ilgari mavjud bo‘lgan “sotsialistik”-ishlab chiqarishning  qator g‘oya  va tushunchalaridan qatiylik bilan voz kechishni talab qildi. Bugungi kunda mulkchilikning turli shakllarini vujudga keltirish va shu asosda erkin raqobat muhiti va ko‘p qatlamli iqtisodiyot tizimini joriy etish katta ahamiyatga ega. Xususiylashtirish va mulkchilikning nodavlat shakllarini rivojlantirish ko‘proq va ildamroq sanoat va qishloq xo‘jaligida amalga oshiriladiki, bu ham bo‘lsa mamlakatimiz iqtisodiyotini bozor munosabatlariga o‘tishining o‘ziga xos xususiyatini ifodalab beradi. 

Jahon bankining ma’ruzasida O‘zbekiston keyingi yillarda tadbirkorlik faoliyati uchun ishbilarmonlik muhitini yaxshilash sohasida eng yaxshi natijalarga erishgan dunyodagi o‘nta davlat qatoridan joy olgani qayd etilgan. Ana shu yo‘nalishdagi islohotlar natijasida yalpi ichki mahsulotda kichik biznes va xususiy tadbirkorlikning ulushi 2000-yildagi 31 foizdan 2015 yilda 56,7 foizga etgan yoki 1,8 barobar oshgan. Hozirgi paytda ushbu sohada jami sanoat mahsulotlarining uchdan bir qismi, qishloq xo‘jaligi mahsulotlarining 98 foizi ishlab chiqarilmoqda. Ish bilan band jami aholimizning 77 foizdan ortig‘i-mazkur tarmoqda mehnat qilmoqda.

Siyosiy mustaqillikni iqtisodiy mustaqilliksiz tasavvur etib bo‘lmasligi hammaga ayon. O‘z navbatida iqtisodiy barqarorlik va mustaqillik, eng avvalo, oziq-ovqat (jumladan, don etishtirish) hamda yoqilg‘i-energetika va yo‘l mustaqilligini ta’minlashsiz amalga oshmaydi. Aynan shu xususda respublika rahbariyati tomonidan tegishli va muhim zaruriy chora-tadbirlar amalga oshirildi.

Mamlakatimiz iqtisodiyotini tarkibiy o‘zgartirish, tarmoqlarni modernizatsiya qilish, texnik va texnologik yangilashga doir loyihalarni amalga oshirish uchun investitsiyalarni jalb qilish borasida bajarilayotgan ishlar alohida e’tiborga loyiq. 2015-yilda ana shu maqsadlarga barcha moliyalashtirish manbalari hisobidan 15 milliard 800 million AQSH dollari miqdorida investitsiyalar jalb etildi va o‘zlashtirildi. Bu 2014-yilga nisbatan 9,5 foiz ko‘p demakdir. Jami investitsiyalarning 3 milliard 300 million dollardan ziyodi yoki 21 foizdan ortig‘i xorijiy investitsiyalar bo‘lib, shuning 73 foizi to‘g‘ridan-to‘g‘ri chet el investitsiyalaridir.

Investitsiyalarning 67,1 foizi yangi ishlab chiqarish quvvatlarini barpo etishga yo‘naltirildi. Bu esa 2015-yilda umumiy qiymati 7 milliard 400 million dollar bo‘lgan 158 ta yirik ishlab chiqarish ob’ekti qurilishini yakunlash va foydalanishga topshirish imkonini berdi.

Masalan, Toshkent issiqlik elektr stansiyasida 370 megavatt quvvatga ega bo‘lgan bug‘-gaz qurilmasi barpo etildi, Chorvoq GESi gidrogeneratorlari modernizatsiya qilindi, Qo‘ng‘irot soda zavodida kalsiylashtirilgan soda ishlab chiqarish kengaytirildi, «Samarqandkimyo» aksiyadorlik jamiyatida 240 ming tonna quvvatga ega bo‘lgan murakkab tarkibli yangi o‘g‘itlar ishlab chiqarish korxonasi ishga tushirildi. Shuningdek, «Motor zavodi» aksiyadorlik jamiyatining faoliyat ko‘rsatmayotgan ishlab chiqarish maydonlarida traktor tirkamalari, jumladan, katta hajmli tirkamalar, maishiy texnika uchun tarkibiy qismlar va boshqa mahsulotlar ishlab chiqarish tashkil etildi.

Janubiy koreyalik investor va mutaxassislar bilan hamkorlikda Surg‘il koni negizida, Ustyurt gaz-kimyo majmuasi shakllandi. Umumiy qiymati 4 milliard dollardan oshadigan ushbu majmua dunyodagi eng zamonaviy, yuqori texnologiyalar asosida ishlaydigan, yirik korxonalardan biri bo‘ldi. Majmuaning ishga tushirilishi yiliga 83 ming tonna noyob polipropilen mahsulotini ishlab chiqarish imkonini beradi. Holbuki, bu mahsulot ilgari mamlakatimizga chetdan, katta valyuta hisobiga olib kelinar edi. Ayni vaqtda mazkur korxona polietilen ishlab chiqarish hajmini 3,1 barobar ko‘paytirish, mingdan ziyod yuqori malakali mutaxassislarni ish bilan ta’minlash uchun imkoniyat yaratishi bilan ulkan ahamiyatga egadir.

Xorazm viloyatida «Jeneral motors-O‘zbekiston» aksiyadorlik jamiyatida umumiy qiymati qariyb 6 million dollarlik loyiha asosida «SHevrole Labo» kichik yuk mashinasi ishlab chiqarish yo‘lga qo‘yildi. Bu erda yiliga fermerlarimiz va xususiy tadbirkorlarimiz uchun juda zarur bo‘lgan 5 mingta ana shunday mashina ishlab chiqariladi. Shuni ta’kidlash joizki, ushbu model yangi «Xorazm avto» zavodida tayyorlanayotgan «Damas» va «Orlando» avtomobillaridan keyingi uchinchi turdagi avtomobil bo‘ldi.

Namangan viloyatining Pop tumanida 130 kilovatt quvvatga ega bo‘lgan quyosh fotoelektr stansiyasi ishga tushirildi. Hozircha bu loyiha sinovdan o‘tkazilmoqda. 2020-yilga borib mamlakatimizda har biri 100 megavatt quvvatga ega yana uchta quyosh elektr stansiyasini foydalanishga topshirish rejalashtirilgan. Samarqand-Qarshi temir yo‘l uchastkasida yuqori tezlikda harakatlanadigan «Afrosiyob» elektr poezdi qatnovi yo‘lga qo‘yildi. Bu Toshkent-Qarshi yo‘nalishi bo‘yicha yo‘lovchi tashish sifati va sur’atini oshirish imkonini bermoqda. Natijada poytaxtimizdan Qashqadaryo viloyatiga va Qarshidan Toshkentga yo‘lovchilar tashish vaqti ikki barobar qisqardi. 2016 yil Qamchiq dovoni orqali o‘tadigan 19 kilometrlik tunnel qurilishi yakuniga etkazildi va Angren–Pop yo‘nalishi bo‘yicha temir yo‘l qatnovini yo‘lga qo‘yildi. Bu yo‘lning ishga tushirilishi Farg‘ona vodiysi viloyatlari va mamlakatimizning boshqa hududlari o‘rtasida temir yo‘l orqali yuk va yo‘lovchi tashish imkonini yaratdi.

Mamlakatimiz qishloq xo‘jaligida ham chuqur tarkibiy o‘zgarishlar amalga oshirilmoqda. 2015 yili mo‘l hosil etishtirildi-7 million 500 ming tonnadan ziyod g‘alla, 3 million 350 ming tonnadan ortiq paxta xirmoni barpo etildi. Ta’kidlash kerakki, bunday mo‘l hosil asosan qishloq xo‘jaligida ishlab chiqarishni jadallashtirish, seleksiya ishlarini yaxshilash, g‘o‘za va boshoqli don ekinlarining rayonlashtirilgan navlarini joriy qilish, zamonaviy agrotexnologiyalarni o‘zlashtirish evaziga ta’minlandi.

Mamlakatimizda bug‘doydan gektaridan o‘rtacha 55 sentner hosil olingani, ayrim tumanlarda bu ko‘rsatkich 60-77 sentnerni tashkil etgani, hech shubhasiz, fermerlarimizning ulkan yutug‘idir. SHu bilan birga, qishloq xo‘jaligining meva-sabzavotchilik, bog‘dorchilik, uzumchilik va chorvachilik kabi tarmoqlari ham jadal sur’atlarda rivojlandi. 2015 yili 12 million 592 ming tonna sabzavot va kartoshka, 1 million 850 ming tonna poliz mahsulotlari, 1 million 556 ming tonna uzum, 2 million 731 ming tonna meva etishtirildi.

Qishloq xo‘jaligi xomashyosini chuqur qayta ishlash, yetishtirilgan mahsulotlarni saqlash infratuzilmasini rivojlantirishga ham alohida e’tibor qaratilmoqda. 2015 yili qishloq xo‘jaligi mahsulotlarini qayta ishlaydigan 230 ta korxona, 77 ming 800 tonna sig‘imga ega bo‘lgan 114 ta yangi sovutish kamerasi tashkil etildi va modernizatsiya qilindi. Mamlakatimizda meva-sabzavotlarni saqlashning umumiy quvvati 832 ming tonnaga etkazildi. Bu esa, yil davomida narxlarning mavsumiy keskin oshib ketishiga yo‘l qo‘ymasdan, aholini asosiy turdagi qishloq xo‘jaligi mahsulotlari bilan uzluksiz ta’minlash, ushbu mahsulotlarni eksport qilishni kengaytirish, narx-navo barqarorligini saqlash imkonini bermoqda.

Bozor munosabatlariga o‘tish davrida sanoatning ijtimoiy tashkil etish shakllarida sezilarli o‘zgarishlar bo‘lishi aniq. Jumladan, konsentratsiya (mujassamlashuv) hozirgi sharoitda keskin o‘zgaradi. Bunday o‘zgarish bevosita yoki sof holdagi ishlab chiqarish mujassamlashuviga ham, shuningdek, uning hududiy shakliga ham ta’luqlidir.

Ma’lumki, ilgari yirik sanoat korxonalarini qurish an’ana bo‘lib qolgandi. Xuddi shunday ulkan korxonalar bizning respublikamizda ham qurilgan edi. Hozirgi kunda bunday ishlab chiqarish mujassamlashuvi bilan bog‘liq bulgan muammolar jiddiy tus olmoqda. Chunonchi, "Ishlab chiqarishni hudud bo‘ylab planli va proporsional rivojlantirish va joylashtirish" bo‘yicha sotsialistik tuzumdagi tamoyil o‘z kuchini yo‘qotish bilan, bir xil yo‘nalishdagi sanoat korxonalari ko‘pgina viloyatlarda qurila boshlandi (avvallari bunday korxonalar faqat ayrim joylarda bo‘lardi, xolos). Buning asosida o‘ziga xos hududlararo erkin va sog‘lom raqobat vujudga keldiki, bu ham bozor munosabatlariga tegishli bo‘lgan belgidir.

Biroq, bunday raqobat muhitini shakllanishi natijasida mavjud yirik korxonalarni xom ashyo bilan to‘la va uzluksiz ta’minlash tartibi biroz buzildi. Oqibatda, ko‘pgina sanoat korxonalari, ayniqsa, yengil va oziq-ovqat sanoati tegishli xom ashyo bilan yetarlicha ta’minlanmagan va shu bois ular to‘la quvvat bilan faoliyat ko‘rsatmayaptilar. Og‘ir sanoatda esa bunday hol, asosan, gorizontal iqtisodiy aloqalarning buzilishi, kerakli xom ashyo va dastgohlarning yetishmasligi sababli sodir bo‘lmoqda. Binobarin, kelajakda tarmoqlararo va rayonlararo iqtisodiy integratsiya sharoitlariga ham e’tibor berish kerak.

Bozor iqtisodiyoti davrida ixtisoslashuv ham o‘zgacha kechmoqda. Bunda avvalgi tor ixtisoslashuv, "monopoliya"ga, yakkahokimlikka barham berildi, detal (qism) va texnologik ixtisoslashuv kamayib, predmet ixtisoslashuv rivojlanib bordi. Demak, bozor iqtisodiyoti davrida hududiy mehnat taqsimoti, ishlab chiqarish kuchlarini joylashtirish prinsiplari ham o‘zgardi, eng muhimi-qaer nimani ishlab chiqarishi, nimaga ixtisoslashuvini bozor, talab va taklif bilan bog‘liq bo‘lib qoladi.

Ma’lumki, sobiq "Umumittifoq mehnat taqsimotida" har bir respublika asosan bir yoki ikki mahsulot ishlab chiqarishga ixtisoslashgan edi, o‘zi jahon bozoriga bevosita chiqa olmasdi. O‘sha davrda respublikalar xo‘jaligi nihoyatda bir-biriga bog‘liq, integratsiyalashgan edi. Aytish mumkinki, Ittifoq parchalangandan so‘ng aynan ana shunday holat talaygina qiyinchiliklarga sabab bo‘ldi: har bir respublika o‘zining oldingi "bir yoki ikki" mahsuloti bilan qoldi, siyosiy mustaqillikka iqtisodiy mustaqillik qiyinchiliklar to‘g‘ri kelmay qoldi. Bu esa sobiq ittifoqdosh respublikalarda o‘tish davrini, ayniqsa, uning boshlang‘ich yillarini ancha og‘ir kechishiga olib keldi.Hozirgi kunda ixtisoslashuv faqat respublika miqyosida emas, balki alohida hududlar, mintaqalar ehtiyojidan, mahalliy va mintaqaviy bozor talablaridan ham kelib chiqqan holda amalga oshirilmoqda. Masalan, ilgari butun O‘zbekistonda shisha idishlar Toshkent viloyatining faqat Iskandar shaharchasida ishlab chiqarilar edi. Endi esa bunday mahsulotning ishlab chiqarish geografiyasi kengayib (u Farg‘onaning Quvasoy shahrida ham tashkil qilingan), raqobat muhiti yuzaga kelmoqda.

Biroq, ta’kidlash lozimki, ixtisoslashuv har qanday holda ham ma’lum darajada saqlanib qolishi shart. Aks holda mamlakat, viloyat va boshqa mintaqalar turli bosqichdagi bozorlarga qatnasha olmaydilar,ular orasida iqtisodiy integratsiya jarayonlari ham bo‘lmaydi. Qolaversa, ularning o‘rni,"o‘zligi" ham hududiy mehnat taqsimoti, ixtisoslashuv bilan belgilanadi; ixtisoslashgan soha shu joyning umurtqa pog‘onasi, "basharasi" hisoblanadi. Hududiy mehnat taqsimoti ixtisoslashuvga, bir joyning ikkinchi joy iqtisodiyotidan farq qilishiga, rayonlar shakllanishiga olib keladi. Bunday "zanjirsimon" holat iqtisodiy geografiya, hududiy taraqqiyot differensiyasi va integratsiya jarayonining negizida yotadi. Asosiy maqsad esa ixtisoslashuvni me’yorida tashkil qilish, bozor munasabatlariga o‘tish davrida lozim bo‘lgan sharoitda uni osonlik bilan, beshikast o‘zgartirishdan iboratdir.

Ixtisoslashuv
rayon
 iqtisodiyotining harakatlantiruvchi kuchidir, u ochiq, erkin iqtisodiyotning vujudga kelishida eng asosiy omildir. Darhaqiqat, ixtisoslashgan sohalar orqaligina korxonalar, viloyat va mamlakatlar o‘zaro munasabat qiladilar. Bu mamlakat ichida geoiqtisodiy xavfsizlikni ta’minlashga olib keladi, jahon bozorida esa uning mavqeini ifodalaydi. Ixtisoslashuv hamkorlik-kooperatsiya bilan chambarchas bog‘liq. Yuqorida ta’kidlaganimizdek, o‘tish davri iqtisodiyotida mamlakatlararo, xususan sobiq ittifoqdosh respublikalar orasidagi kooperatsiya ancha buzildi. Mamlakat ichida dastlabki paytlarda har bir korxona, shahar yoki viloyat xo‘jaligi ham mustaqil bo‘lishga uringanligi tufayli ular o‘rtasidagi hamkorlik ham biroz qisqarishi mumkin. Masalan, to‘qimachilik sanoatini olaylik. Ilgari Toshkent, Farg‘ona, Buxoro kabi markazlarda yirik ip-gazlama kombinatlari barpo etilgan edi. Ular xom-ashyoni, ya’ni paxta tolasini yaqin joylashgan qo‘shni viloyatlar paxta tozalash zavodlaridan ham olar edi. 
Hozirgi kunda bunday tipdagi  korxonalar    deyarli    barcha    viloyatlarda qurilgan. Natijada
yuqoridagi
korxonalarning kooperatsiyasi (hamkorligi) buzildi, katta quvvatga, ko‘p ishchi xodimlarga ega bo‘lgan kombinat oqsab qoldi. Ayni paytda kooperatsiyaning boshqa shakllari rivojlanib bormoqda. Chunonchi, xorijiy mamlakatlar bilan hamkorlikda qo‘shma korxonalarning qurilishi ham kooperatsiyaning muhim bir turidir.

Ishlab
chiqarishda
detal
va
texnologik ixtisoslashuvning vaqtincha kamayishi, kooperatsiya jarayonining qisqarishi o‘z navbatida kombinatlashuvning rivojlanishini taqozo etadi. Chindan ham hozirgi sharoitda har qanday yiriklikdagi korxona yoki tashkilot "universal"-har tomonlama, ya’ni xilma-xil ishlab chiqarish yo‘nalishiga ega bo‘lishga harakat qilmoqda.

Ma’lumki, kombinatlashuvda muayyan bir xom ashyo aosida turli xil mahsulot ishlab chiqarish tashkil etiladi. U deyarli barcha sanoat tarmoqlariga xos ob’ektiv jarayondir. Ammo kombinatlashuv albatta aniq bir yo‘nalishga ixtisoslashuv, asosiy ishlab chiqarish jarayoni atrofida shakllanishi lozim. Chunki har qanday mamlakat yoki viloyat xo‘jaligi eng avvalo ma’lum rivojlangan soha bilan tavsiflanadi.

Kombinatlashuvning muhim iqtisodiy tomonlari mavjud. CHunonchi, xom-ashyo, "yarim mahsulot" (polufabrikat) va boshqa imkoniyatlardan foydalanishda transport xarajatlari kamayadi, iqtisodiy samaradorlikka erishiladi.
Kombinatlashuv ishlab chiqarish chiqindilaridan, "ikkilamchi" xom-ashyodan foydalanish negizida ham olib boriladi. Bu, shubhasiz, katta iqtisodiy va eng zaruri-ekologik ahamiyatga egadir. Ammo avval ta’kidlaganimizdek, korxona darajasini  nihoyatda kattalashtirish ham maqbul emas. Sababi-bunday holatda aks yoki teskari samaradorlik vujudga keladi, transport xarajatlari, integratsiya jarayonlari, ekologik vaziyat salbiylashadi. Shu o‘rinda korxona to‘g‘risida qisqacha ma’lumot berib o‘tsak. 

O‘zbekiston Respublikasi qonunchiligiga asosan, korxona bu-huquqiy shaxs maqomiga ega, mustaqil ravishda xo‘jalik faoliyati yurituvchi sub’ekt bo‘lib, o‘ziga tegishli bo‘lgan mol-mulkidan foydalanish asosida iste’molchilar (xaridorlar) talabini qondirish va daromad (foyda) olish maqsadida mahsulot (ish, xizmat) ishlab chiqaradi va sotadi yoki ayirboshlaydi
.

Korxona-ijtimoiy talablarni qondiruvchi va sof foyda olish maqsadida mahsulot ishlab chiqaruvchi, ishlar bajaruvchi, xizmat ko‘rsatuvchi mustaqil xo‘jalik yurituvchi iqtisodiyot sub’ektidir. 

Zamonaviy korxona-mustaqil xo‘jalik yurituvchi sub’ekt bo‘lib, ularning ishlab chiqarish vositalari va boshqa mulklari rejali iqtisodiyot sharoitlaridagidek davlatning o‘zigagina tegishli bo‘lmaydi. Shu sababli korxonalar mulkchilik shakliga ko‘ra, davlat va nodavlat, tarmoq belgilariga ko‘ra, mashinasozlik, energetika, metallurgiya, neft va gaz sanoati, qurilish kompleksi, oziq-ovqat, engil sanoat, savdo va hokazolar, ishlab chiqarish miqyosi va xodimlar soniga ko‘ra, yirik, mikrofirma va kichik, faoliyat yuritish muddatiga ko‘ra, uzluksiz, mavsumiy va uzlukli korxonalarga bo‘linadi.

Biroq ushbu belgilardan qat’i nazar, deyarli har bir korxona Nizom asosida faoliyat yuritadi. Nizomda korxonaning nomi, manzilgohi, yuqori turuvchi organi va bu organning nomi, Nizom jamg‘armasi, bank muassasalaridagi rekvizitlari, korxona rahbariyatining lavozimlari, rahbar shaxslarning majburiyatlari, tuzilmaviy bo‘linmalar ro‘yxati, hisobot tartibi va hokazolar ko‘rsatilgan bo‘ladi.

Korxonani turli belgilariga ko‘ra tavsiflash mumkin:

  
-ishlab-chiqarish va texnika munosabatlarida korxona–bu, ishlab chiqarilayotgan mahsulotlar hajmi va turlari, ularni tayyorlash texnologiyasiga miqdor va sifat jihatidan mos keluvchi mashinalar tizimi;


-ijtimoiy munosabatlarda korxona–bu, turli kategoriyadagi xodimlar o‘rtasida ularning huquq va majburiyatlari asosida yuzaga keluvchi munosabatlar ;


-tashkiliy-huquqiy munosabatlarda korxona huquqiy shaxs sifatida faoliyat yuritadi;


-moliyaviy-iqtisodiy munosabatlarda korxona – bu, tarmoqning mustaqil bo‘g‘ini bo‘lib, o‘z-o‘zini moliya bilan ta’minlash, o‘z-o‘zini boshqarish, ya’ni bozor munosabatlari tamoyillarida faoliyat yuritadi.

Korxona o‘ziga xos bo‘lgan ma’lum xususiyatlarga ega:

-birinchidan, korxona o‘ziga tegishli va xo‘jalik boshqaruvidagi xususiy mulkka ega bo‘lib, ushbu mulk uning faoliyati moddiy-texnikaviy imkoniyatlarini, iqtisodiy mustaqilligi va ishonchliligini ta’minlaydi;

-ikkinchidan, korxona kreditorlar, jumladan, davlat bilan o‘zaro munosabatlardagi majburiyatlar yuzasidan o‘z mulki bilan javob berish xususiyatiga ega bo‘ladi;

-uchinchidan, korxona xo‘jalik aylanmasida o‘z nomidan harakat qilishi mumkin, ya’ni qonunga asosan xo‘jalik faoliyati yurituvchi hamkorlar, mahsulot (ish, xizmat) iste’molchilari, xom ashyo va asbob-uskuna etkazib beruvchilar hamda boshqa huquqiy va jismoniy shaxslar bilan shartnoma tuzish huquqiga ega;

-to‘rtinchidan, korxona qonunchilikka asosan sudda da’vogar va javobgar sifatida qatnashish huquqiga ega;

-beshinchidan, korxona mustaqil balans yoki smetaga ega bo‘lib, ishlab chiqarish va mahsulot savdosi xarajatlarini hisobga olib boradi hamda davlat organlari tomonidan belgilangan tartibda o‘z vaqtida hisobotlarni taqdim etadi;

-oltinchidan, korxona o‘z nomiga ega bo‘lib, unda korxonaning tashkiliy-huquqiy shakli o‘z aksini topadi. 

Bozor iqtisodiyoti sharoitlarida korxonalar faoliyatining asosiy yo‘nalishlari quyidagilar hisoblanadi:

-bozor va uning rivojlanish istiqbollarini kompleks ravishda o‘rganish yordamida, xaridorlarning mahsulot va xizmat turlariga mavjud va yuzaga kelishi mumkin bo‘lgan talablarini aniqlash;

-mahsulotning yangi modellari va namunalarini yaratish bo‘yicha ilmiy-tadqiqot faoliyatini tashkil qilish;

-xaridorlar talablariga mos keluvchi tovarlarni ishlab chiqarish;

-ishlab chiqarishni rejalashtirish, dasturlash, muvofiqlashtirish va moliyalashtirish;
-mahsulotni taqsimlash va sotish tizimini tashkil qilish va uni mukammallashtirish;

-korxonaning barcha faoliyatini, jumladan, ishlab chiqarish, sotish, reklama, texnik xizmat ko‘rsatish va hokazolarni boshqarish.

Korxonalarning eng muhim xususiyatlari ularning qaysi tarmoqqa qarashliligi, hajmi, ishlab chiqarishning turli jabhalarini qamrab olganligi, ixtisoslashtirish darajasi va bir tipdagi mahsulotlarni ishlab chiqarish miqyosi, ishlab chiqarishni tashkillashtirish usuli hamda uni mexanizatsiyalash va avtomatlashtirish, tashkiliy-huquqiy shakllarini prognozlashtirishga bog‘liq bo‘ladi.

Qaysi tarmoqqa qarashliligiga ko‘ra korxonalar ishlab chiqarish va noishlab chiqarish (mashinasozlik, ko‘mir qazib chiqarish, sug‘urta va hokazo) sohalariga mansub bo‘lishi mumkin.

Ishlab chiqarilayotgan mahsulot turi va ko‘rinishiga ko‘ra, korxonalar sanoat, qishloq xo‘jaligi, transport, moliya-kredit va boshqalarga bo‘linadi.

Texnologik umumiyligiga ko‘ra, korxonalar ishlab chiqarish jarayonini uzluksiz va diskret ravishda, kimyoviy yoki mexanik jarayonlarning ustunligi asosida yurituvchilarga bo‘linadi.

Tayyor mahsulotning maqsadlariga ko‘ra, barcha korxonalar ikkita katta guruxga bo‘linadi: ishlab chiqarish vositalarini ishlab chiqaruvchilar va iste’mol mahsulotlarini ishlab chiqaruvchilar.

Foydalaniluvchi xom ashyo turiga ko‘ra, sanoat korxonalari qazib chiqaruvchi va qayta ishlovchi korxonalarga taqsimlanadi.

Yil davomida ishlash muddatiga ko‘ra, korxonalar mavsumiy va yil bo‘yi faoliyat yurituvchilarga bo‘linadi.

Hajmiga ko‘ra, korxonalar yirik, mikrofirma va kichik korxonalarga taqsimlanadi.

O‘zbekiston Respublikasi Prezidentining 2003 yil 30 avgustdagi «O‘zbekiston Respublikasi Prezidentining 1998 yil 9 apreldagi «Xususiy tadbirkorlik, kichik va o‘rta biznesni rivojlantirishni yanada rag‘batlantirish chora-tadbirlari to‘g‘risida»gi Farmoniga o‘zgartish va qo‘shimchalar kiritish haqida»gi Farmoniga asosan ishlab chiqarish tarmog‘ining o‘rtacha yillik xodimlari soni 20 kishigacha bo‘lgan hamda xizmat ko‘rsatish va boshqa noishlab chiqarish sohasidagi o‘rtacha yillik xodimlari soni 10 kishigacha bo‘lgan, ulgurji, chakana savdo va umumiy ovqatlanish sohasida 5 kishidan oshmagan korxonalar mikrofirmalar qatoriga kiritiladi.

Kichik korxona quyidagi hollarda hisoblanadi:

-engil va oziq-ovqat sanoati, metalga ishlov berish va asbobsozlik, yog‘ochni qayta ishlash, mebel sanoati va qurilish materiallari sanoatida 100 kishicha ishlaydigan;

-mashinasozlik, metallurgiya, yoqilg‘i-energetika va kimyo sanoati, qurilish, qishloq xo‘jaligi va boshqa ishlab chiqarish tarmoqlarida 50 kishigacha ishlaydigan;

-fan, ilmiy xizmat ko‘rsatish, transport, aloqa, xizmat ko‘rsatish sohasi (sug‘urta kompaniyalaridan tashqari), savdo va umumiy ovqatlanish xamda boshqa noishlab chiqarish sohalarida 25 kishigacha ishlaydigan korxonalar. 

Ixtisoslashuv darajasiga ko‘ra, korxonalar ixtisoslashgan, universal va aralash korxonalarga bo‘linadi. Ixtisoslashgan korxonalar qatoriga nomenklaturasi cheklangan mahsulotlar ishlab chiqaruvchi korxonalar, universal korxonalar qatoriga turli xil mahsulot ishlab chiqaruvchi korxonalar, aralash korxonalar tarkibiga esa ixtisoslashgan va universal korxonalar o‘rtasidagi oraliq guruxni tashkil qiluvchi korxonalar kiritiladi.

Ishlab chiqarish jarayonini tashkil etish usullariga ko‘ra, korxonalar ishlab chiqarishning oqim, partiyali va donalab ishlab chiqarish usullari ustuvor turuvchi korxonalarga bo‘linishi mumkin.

Ishlab chiqarishni mexanizatsiyalashtirish va avtomatlashtirish darajasiga ko‘ra, korxonalar to‘liq va qisman avtomatlashtirilgan yoki mexanizatsiyalashtirilgan, qo‘l-mashina va faqat qo‘l mehnatiga asoslangan korxonalarga bo‘linadi.

Xususiylashtirish va davlat tasarrufidan chiqarish  jarayonlarini kengaytirish va chuqurlashtirish mamlakatimizda yangi tashkiliy-huquqiy turdagi-qo‘shma, ijara, hissadorlik, xususiy, oilaviy, kooperativ va boshqa korxonalarning paydo bo‘lishiga olib keldi.

O‘zbekiston Respublikasi Konstitutsiyasida xususiy mulk mulkchilik shaklining boshqa ko‘rinishlari bilan bir qatorda daxlsizligi va davlat tomonidan muhofaza qilinishi belgilab qo‘yilgan. Yangi qonunchilik hujjatlarida yangi iqtisodiy tushuncha-korxonaning tashkiliy-huquqiy shakli tushunchasi kiritilgan.

Korxonalarning qonun hujjatlari va boshqa xo‘jalik huquqi normalarida ko‘zda tutilgan mulkchilik shakli, ishlab chiqarilayotgan mahsulot turi va hajmi, kapitalning shakllanishi, turli xil firmalararo uyushmalarga a’zo bo‘lish usullari va olib boruvchi raqobatchilik kurashlari bilan farq qiluvchi faoliyat tavsifi va mazmuniga bog‘liq bo‘lgan strukturaviy  tuzilishining usul va ko‘rinishlari xo‘jalik yuritishning tashkiliy-huquqiy shaklini ifodalaydi.

Hozirgi zamon sharoitlarida davlat, munitsipal, jamoa, individual (oilaviy, xususiy) turdagi korxonalar mavjud bo‘lib, ular o‘zlariga biriktirib qo‘yilgan mulk tavsifi yoki tezkor (operativ) boshqaruv huquqiga ko‘ra ham tasniflanadi.

Xo‘jalik faoliyati yurituvchi har bir sub’ekt bir qator huquqlarga ega bo‘lib, bular bir tomondan, ularning ichki tashkilotchiligini aniqlab bersa, ikkinchi tomondan, jismoniy va huquqiy shaxslar hamda davlat bilan o‘zaro munosabatlarini amalga oshirishga ko‘maklashadi.

Korxonalar huquqiy shaklining har bir ko‘rinishida ularning egalari, ya’ni xususiy mulk egalari, korxona bilan turli darajadagi aloqada bo‘ladilar. Masalan, ochiq turdagi hissadorlik jamiyati egalari korxona mulkining bir qismigagina egalik qilish huquqiga egalar hamda boshqaruv funksiyalarini amalga oshirishda ham o‘z aksiyalari miqyosida ishtirok etadilar.

Xo‘jalik o‘rtoqliklarida (jamiyatlarida) esa mulk egasi va mulk yaqinlashtirilgan bo‘lib, korxonani boshqarishda ularga bevosita ishtirok etish imkoniyati yaratib berilgan.

Keng tarqalgan korxona shakllaridan biri xo‘jalik o‘rtoqliklari bo‘lib, ular ishonch asosidagi to‘liq o‘rtoqlik (kommandit o‘rtoqligi) ko‘rinishida tashkil qilinishi mumkin.

Qonunga asosan ishtirokchilari imzolangan shartnomalar bo‘yicha tadbirkorlik faoliyati yurituvchi hamda ularga tegishli mulk javobgarligiga ega bo‘lgan o‘rtoqliklar - to‘liq o‘rtoqliklar hisoblanadi.

Kommandit o‘rtoqligi bir nechta fuqarolar yoki huquqiy shaxslarning o‘zaro xo‘jalik faoliyati yuritish maqsadidagi shartnomalar asosida birlashuvi natijasida paydo bo‘ladi.

Jamiyatlarning ko‘pchiligida kapitallar birlashtirilgan bo‘ladi. Mas’uliyati cheklangan jamiyat (MCHJ) bir yoki bir necha shaxs tomonidan ta’sis etilib, Nizom jamg‘armasi  hujjatlarda (Nizom va ta’sis shartnomasi) belgilab qo‘yilgan ulushlarga bo‘lingan bo‘ladi.

Bunday jamiyat muassislari jamiyatning majburiyatlari uchun javobgar bo‘lmaydilar hamda jamiyat faoliyatida o‘zlari kiritgan ulushlar doirasida zarar ko‘rishlari mumkin.

O‘zbekiston Respublikasida ochiq va yopiq turdagi hissadorlik jamiyatlari mustaqillikka erishilgandan keyin keng faoliyat ko‘rsatmoqda.

Nizom jamg‘armasi aksiyalarga taqsimlangan jamiyat hissadorlik jamiyati hisoblanadi. Hissadorlik jamiyati a’zolari jamiyatning majburiyatlari bo‘yicha javobgar bo‘lmaydilar, biroq o‘zlariga tegishli bo‘lgan aksiyalar qiymati doirasida zarar ko‘rishlari mumkin.

Hissadorlik jamiyatlarining ijobiy jihatlari qatoriga quyidagilar kiradi: aksiyadorlik kapitalining teng taqsimlangan, erkin muomaladagi ulushlar - aksiyalarga taqsimlanishi; aksiyadorlar jamiyat majburiyatlari uchun javobgarligining aksiyalar qiymati hajmida cheklanganligi; aksiyadorlik kapitalining hajmi va a’zolar sonini osonlik bilan o‘zgartirish imkonini beruvchi Nizom asosida birlashish; umumiy boshqaruv vazfalarining xo‘jalik faoliyatini boshqarish vazifalaridan alohida yuritilishi va hokazolar. Mana biz korxona to‘g‘risida batafsil ma’lumotga ega bo‘ldik.

Yuqorida aytib o‘tilganidek, oddiy ishlab chiqarish kombinatlaridan tashqari hududiy ishlab chiqarish komplekslari yoki majmualarida ham xuddi shunga o‘xshash sharoit yuzaga keladi. Bu esa iqtisodiy geografik samaradorlik bilan bog‘liq bo‘lib, mintaqaviy iqtisodiyotning miqdor ko‘rsatkichinigina emas, balki uning sifat jihatlarini ham belgilab beradi. SHunday qilib, bozor munosabatlariga (bu demak-ochiq va erkin iqtisodiyot, mulkchilikning turli shakllari, monopoliyaga qarshi iqtisodiyot, raqobat muhiti va h.k.) o‘tish davrida ishlab chiqarishni ijtimoiy tashkil etish shakllarida ham o‘zgarishlar sodir bo‘ladi. Bunday sharoitda kichik va o‘rta korxonalarni barpo qilish, ixtisoslashuvni kooperatsiya va kombinatlashuv bilan uyg‘unlashtirgan holda amalga oshirish katta ahamiyatga ega.

Jumladan, sanoat tarmoqlarini hududiy tashkil etish o‘ziga xos xususiyatga ega. Ular iqtisodiy geografik makonda yoki xaritada nuqtasimon shaklga ega. Demak, mazkur tarmoqda ishlab chiqarish va hududiy mujassamlashuv darajasi ancha yuqori. Bu esa sanoat ishlab chiqarishining qishloq xo‘jaligiga ko‘ra iqtisodiy samaradorligini yuqori bo‘lishiga olib keluvchi sabablardan biridir.

Sanoat korxonalarini joylashtirishga ta’sir etuvchi omillar soni ko‘p. Ular asosan xom-ashyo, yoqilg‘i, energetika, iste’mol, ishchi kuchi, iqtisodiy geografik o‘rin va boshqalardan iborat. Bu borada ekologiya va bozor iqtisodiyoti omillarining ahamiyati tobora kuchaymoqda. Shu bilan birga qayd etish joizki, turli xil sanoat tarmoqlarini joylashtirish muayyan omillar asosida amalga oshirildi. Ularni qisqacha ko‘rib chiqamiz. 

Yoqilg‘i sanoati tog‘-kon yoki qazib oluvchi sanoati toifasiga kiradi va yoqilg‘i turlari, qazilma boyliklarning  joylanishi tabiiy, geoximik qonuniyatlarga asoslanadi. Sababi-ko‘mir, neft, gaz, yonuvchi slanets, torf kabi tabiiy boyliklarning paydo bo‘lishi va er yuzida (ostida) tarqalishi o‘ziga xos xususiyatlarga ega.

Elektr-energetika suv, issiqlik va atom stansiyalaridan tashkil topadi. Suv elektrostansiyalarini tekislik joyga ko‘ra tog‘ va tog‘oldi rayonlarda qurish maqsadga muvofiq. Chunki, bunday sharoitda relyef shakli–yer tuzilishining qiyaligi, tabiiy holda sharshara va tog‘lar orasidagi cho‘kmalarning mavjudligi, qulay imkoniyatlar tug‘diradi. Bundan tashqari, suv ombori qoplagan erlar qishloq xo‘jaligida deyarli ishlatilmaydi. Qishloq manzilgohlari ham yo‘q va, binobarin, ularni ko‘chirtirish talab etilmaydi. Suv ombori va uning atrofida sport, dam olish zonalarini tashkil qilish, bog‘dorchilik va baliqchilikni rivojlantirish, pastki hududlarda erlarni sug‘orish, kanallar qurish mumkin. Ba’zan GESlar bilan birgalikda o‘rmon, yog‘ochni qayta ishlash va sellyuloza-qog‘oz sanoati ham rivojlanib boradi (masalan, Sibirda).

Ko‘rinib turibdiki, tog‘li rayonlarda qurilgan GES lar har tomonlama qulay, elektr energiyasi arzon. Agar shu stansiyalar tekislikda joylashtirilsa katta maydon suv ostida qolib ketadi (ehtimol, bu erda qimmatbaho qazilma boyliklar bordir) va to‘g‘on qurish katta mablag‘ talab qiladi.

Issiqlik elektr stansiyalari (IES) ikki turda bo‘ladi: IEM va GRES. Ularning bir-biridan farqi qaysi maqsadda qurilganligidadir. Foydalaniladigan yoqilg‘isi  esa bir xil bo‘lishi mumkin. Masalan, IEM-«Issiqlik-elektromarkaz», ya’ni issiqlik elektr markazi, odatda ham elektr quvvati, ham bug‘ (par) talab qiluvchi sanoat korxonalari-to‘qimachilik, neftni qayta ishlash va hokazolar yonida yoki yaqinida quriladi. Chunki, bug‘ni 15-18 km. masofadan uzoqqa jo‘natib bo‘lmaydi. Demak, bu stansiyani joylashtirishda ishlab chiqarish iste’moli asosiy ahamiyatga ega.

Ammo, IEM larning bevosita shahar ichida qurilishi tufayli ular atrof-muhitni ifloslantiradi. Shu sababdan, ekologik jihatdan bunday stansiyalarning aholi zich joylarda qurilishi uncha ma’qul emas. GRES lar esa («Gosudarstvennaya rayonnaya elektrostansiya») asosan elektr energiyasini beradi va shu bois ularni yirikroq va shahardan biroz uzoqroq masofada joylashtiriladi.

Atom elektrostansiyalari ko‘pincha boshqa turdagi stansiyalarni qurish imkoniyati yo‘q hududlarda joylashtiriladi. Buning uchun albatta ekologik xavfsizlik ta’minlanishi kerak. Shuningdek, AES larning barpo etilishida ilmiy-texnika omili ham hisobga olinadi.

Qora metallurgiya korxonalarini, ayniqsa cho‘yan eritish zavodlarini (domna pechida eritiladi) joylashtirishda eng avvalo yoqilg‘i va xom-ashyo katta ahamiyatga ega. Bir tonna cho‘yanni olish uchun taxminan ikki tonna temir rudasi, 1,2 tonna yoqilg‘i-kokslanuvchi ko‘mir lozim. Rudada temirning (Fe) miqdoriga, boy yoki boy emasligiga qarab zavod uch ko‘rinishda joylashtiriladi: yoqilg‘i yaqinida (temir ruda koni «boy»), xom-ashyo yaqinida (rudada Fe miqdori yuqori emas) va ikkalasining o‘rtasida (yoqilg‘i va xom-ashyo uchun transport xarajati deyarli bir xil). Uchinchi variantda suv hamda iste’mol omillari ham e’tiborilidir.

Qora metallurgiyaga kiruvchi ferrosplav (temir qotishmalari) zavodlari «elektrtalab» hisoblanadi: 1 t. ferrosplav uchun 8-9 ming kVt\s. elektr energiya sarflanadi. Binobarin, bunday zavodlar arzon elektr manbalariga yaqinroq joylashtiriladi.

Rangli metallurgiya sanoatiga kiruvchi korxonalar turli-tuman (allyuminiy, mis, kumush, oltin, qo‘rg‘oshin, qalay va h.k.). Ular tabiatda alohida-alohida uchramaydi. Shuning uchun rangdor metallarni qazib olishda kompleks, kombinat usuli qo‘llaniladi.

Tog‘ metallurgiya kombinatlari xom-ashyo rayonlarida (sababi-rangdor metallar miqdori rudada juda oz) quriladi, bevosita tozalangan metall esa iste’mol rayonlarida va xususan arzon elektr energiyaga yaqin joyda o‘rnashtiriladi: tozalangan yoki «rafinatsiya» qilingan misning bir tonnasiga 9-10 kVt\s.gacha, allyuminiyga 18-19, titan va nikel uchun 50 ming kVt\s.-gacha elektr energiyasi ishlatiladi. Shu bilan birga rangdor metallurgiya korxonalarini joylashtirishda ekologiya omilining ham o‘rni sezilarli. 

Mashinasozlikning tarkibi boyligi sababli, unga ta’sir qiluvchi omillar turi ham har xil. Chunonchi, metallni ko‘p talab qiluvchi og‘ir mashinasozlik (vagonsozlik, tog‘-kon va shaxtalar uchun asbob-uskunalar va h.k.) qora metallurgiya rayonlarida kam, ammo malakali ishchi kuchi kerak bo‘lgan priborsozlik, elektrotexnika, hisoblash texnikalari kabi nozik va aniq mashinasozlik fan-texnika taraqqiyoti markazlarida joylashtiriladi.

Qishloq xo‘jaligi mashinasozligi ko‘p hollarda iste’mol rayonlarida rivojlanadi. Masalan, yuqorida aytib o‘tilganidek, O‘zbekistonda paxta terimi, Ukrainada g‘alla va qand lavlagi, Belorussiyada-kartoshka va zig‘ir, Moldaviyada uzumchilik, Qirg‘izistonda pichan o‘ruvchi va preslovchi mashinalar ishlab chiqariladi. Demak, mamlakat nimaga ixtisoslashsa o‘sha sohaga xizmat qiluvchi mashinasozlik tarmog‘i tashkil etiladi. Bu qonuniyat boshqa tarmoqlarga ham tegishli. Chunonchi, Kareliyada o‘rmon, Uralda-qora metallurgiya, Donbassda-shaxta, O‘zbekistonda-to‘qimachilik, Irkutskda-oltin saralash mashinasozligi rivojlangan va h.k. 

Shunday qilib, mashinasozlik mahsulotiga qarab uni joylashtirishga xom-ashyo (metall), ishchi kuchi, iste’mol, ilmu-fan, geografik o‘rin omillari ta’sir ko‘rsatadi. Tabiiyki, dengiz kemasozligi quruqlik ichkarisida emas, port shaharlarda joylashtiriladi. Xuddi shunga o‘xshash stanoksozlik, elektrotexnika, traktorsozlik kabi juda ko‘p mashinasozlik tarmoqlari o‘ziga xos hududiy tashkil qilish xususiyatlariga ega. Albatta, bu sanoat tarmog‘i uchun kooperatsiya shakli muhimligi tufayli uning markazlari qulay transport geografik o‘ringa ega bo‘lishlari ham lozim.

Ximiya va neftni qayta ishlash sanoati. Asosiy ximiya uchun xom-ashyo omili uncha muhim emas. Chunki, bu sanoat turli xil xom-ashyo:  o‘simlik, mineral, ishlab chiqarish chiqindilari, hatto suv va havo asosida ham tashkil etilaveradi. Binobarin, ximiya sanoati katta erkinlikka ega. Ammo, unga ta’sir etuvchi boshqa kuchli omil mavjud- bu ham bo‘lsa ekologiyadir.

Neftni qayta ishlash zavodlari xom-ashyo rayonlariga ko‘ra iste’mol rayonlarida ko‘proq uchraydi. Xom neftni keltirib turli xil mahsulot olish, ularning barchasini alohida –alohida keltirishdan ko‘ra arzonroq, qulay va xavfsizroq. Ba’zan bunday zavodlar magistral neft quvurlari o‘tgan joylarda ham tashkil etiladi.

Ximiya sanoati uchun suv va elektr energiyasi omili ham ahamiyatliroq. SHu sababdan bo‘lsa kerak, CHirchiq yirik ximiya sanoati markaziga aylangan.

O‘rmon, yog‘ochni qayta ishlash va sellyuloza-qog‘oz sanoatini joylashtirish ham o‘ziga xos. Jumladan, yog‘ochni qayta ishlash aksariyat hollarda o‘rmonzorlarga yaqin joylarda amalga oshiriladi, chunki 40 foizgacha yog‘och (novda va shox-shabbalar) chiqindiga ketadi. Sellyuloza-qog‘oz ishlab chiqarish esa asosan uch variantda joylashtiriladi: xom ashyo rayonida, yog‘och oqizuvchi daryolarning temir yo‘llar bilan kesishgan nuqtasida hamda daryolarning quyilish qismida. Ko‘rinib turibdiki, bu erda transport va geografik o‘rin omillari katta ahamiyatga ega. 

Yuqoridagi yo‘nalishlar bo‘yicha sellyuloza- qog‘oz sanoatining joylashuvini Rossiya Federatsiyasi misolida ko‘rsa bo‘ladi. Masalan, Krasnoyarsk, Volgograd, Krasnokamsk, Perm, Kotlas, Balaxna, Arxangelsk va boshqalar turli variantlarda vujudga kelgan ushbu sanoat markazlaridir. Shuningdek, yog‘ochni qayta ishlash sanoatiga mebelsozlik, daftar-qalam, sport buyumlari va musiqa asboblari, temir yo‘l shpallari, uysozlik, gidroliz spirti olish kabi juda ko‘p tarmoqlar ham kiradi. Ularning joylashtirilishi esa mahsulotning «xom-ashyo talabligi» hamda transport jihatidan qulayligiga qarab tashkil qilinadi. Ayni vaqtda, bu yerda xom-ashyo, transport, iste’mol omillari bilan birga suv sharoitlari ham e’tiborga olinadi.

Qurilish sanoati boshqa tarmoqlarga nisbatan «oldinda» borishi kerak, zero usiz yangi yerlar o‘zlashtirilmaydi, korxona va tashkilotlar bunyod etilmaydi. G‘isht, sement, cherepitsa, shifrni ishlab chiqarish ko‘p jihatdan xom-ashyoga bog‘liq. Shu sababdan bo‘lsa kerak Rossiyaning asosiy sement sanoati markazlari -Volsk, Iskitim, Novorossiysk -atrofida buning uchun xom-ashyo, mergel, ohaktosh ko‘p miqdorda mavjud. O‘zbekistonda ham sement ishlab chiqarish xom-ashyo omilini e’tiborga olgan tarzda amalga oshirilgan  (Bekobod, Angren, Quvasoy, Ohangaron). Bundan tashqari, sement ishlab chiqarish qora va rangli metallurgiya markazlarida ham tashkil qilinadi. Buning uchun domna pechlarining chiqindisi-shlak, alyuminiy sanoatiga tegishli glinozyom zavodlari chiqindilari ishlatiladi. 

Temir-beton mahsulotlari va qurilmalarini joylashtirish iste’mol omili orqali tashkil qilinadi. Shu bois ularning geografiyasi keng bo‘lib, bunday korxonalar barcha yirik shaharlarda mavjud.

Yengil sanoatni hududiy tashkil qilishda xom-ashyo, ishchi kuchi va iste’mol omillari etakchi rol o‘ynaydi. Masalan, paxta tozalash va pillachilik zavodlari, jun yoki terini yuvish kabilar bevosita xom-ashyo rayonlarida joylashtiriladi. Sababi, ulardan olinadigan mahsulot birligiga juda ko‘p xom-ashyo sarflanadi.

To‘qimachilik, poyafzal, tikuv, trikotaj fabrikalari, gilam ishlab chiqarish mehnattalab bo‘lgani uchun ular katta kichik shaharlar, rayon markazlarida quriladi. Shu bilan birga to‘qimachilik korxonalari og‘ir sanoat markazlarida ayollar ishchi kuchidan foydalanish maqsadida ham joylashtiriladi. Mazkur sanoatning ko‘p mehnat resursini talab qilishi ayni paytda uning iste’mol rayonlarida joylashtirilishi bilan uyg‘unlashib ketadi. Chunki, mehnat resursi, aholi engil sanoat mahsulotining iste’molchisidir, ular esa hamma uchun va har doim kerak.

Oziq-ovqat sanoatini joylashtirish ko‘proq iste’mol omiliga qarab amalga oshiriladi (bu mahsulotlar ham barcha uchun va doimo zarur). Shuningdek, ularning transportda tashish  imkoniyatlari, sifatining buzilmasligi ham inobatga olinadi. Jumladan, yog‘-moy ishlab chiqarish, konserva, vino sanoati, qand lavlagi va tamakini qayta ishlash ko‘proq xom ashyo rayonlarida, go‘sht, sut sanoati  shahar joylarga yaqin quriladi. Konditer fabrikalari bevosita shaharlardan joy oladi.  

Un sanoati, don mahsulotlari kombinatlari ham aksariyat hollarda kichik shaharlarda, g‘allakor rayonlarda  yoki ularga yaqin bo‘lgan shaharlarda rivojlanadi. Keltirilgan undan turli xil mahsulotlarni ishlab chiqarish iste’mol rayonlarida-shaharlarda tashkil qilinadi. Bunday markazlarda ba’zan yirik yog‘-ekstraksiya, konserva va vino sanoati, tamaki fermentatsiya korxonalari qurilishi mumkin.

Shunday qilib, oziq-ovqat sanoatining hududiy tarkibi asosan iste’mol va xom ashyo omillari ta’sirida shakllanadi. Ayni vaqtda bu tarmoq qishloq xo‘jaligi bilan bevosita bog‘liqligi tufayli agrosanoat majmualari ko‘rinishida hududiy tashkil etiladi.   

Poligrafiya sanoati ko‘proq shaharlarda, xususan poytaxt shaharlarda joy oladi. Sababi- bunday shaharlarga matbuot, kitob, gazeta va jurnallarni nashr qildirish o‘ziga xos vazifa (funksiya) hisoblanadi.

Biz yuqorida sanoat ishlab chiqarishini joylashtirish masalasida omillardan emas, sanoat tarmoqlarining xususiyatlaridan kelib chiqdik. Omillar ta’siri esa umumiy holda oldingi ma’ruzalardan bayon qilingan. Bu yerda faqat shuni eslatish lozimki,  hozirgi sharoitda sanoat tarmoqlari va korxonalarni aynan qaerda joylashtirish, ularning texnik-iqtisodiy  xususiyatlaridan tashqari, bozor munosabatlari-talab va taklif, soliq va kredit, narh-navo va mintaqaviy siyosatlari ta’sirlarida amalga oshiriladi.

Eng muhimi joylashtirilgan korxona tadbirkor uchun ham, davlat uchun ham qulay va arzon bo‘lishi kerak. Qulaylik–transport xarajatlari kam, ekologik jihatdan maqbul, arzon demakdir. Kelajakda mahsulot qiymatiga, tannarxiga unga ishlatilgan xom ashyo sarf-xarajatlari, ya’ni «resurs uchun to‘lov» ham kiritilishi kerak. Zero, bozor munosabatlari davrida u yoki bu resursni qazib olgan hududning ijtimoiy-iqtisodiy manfaatlari, atrof-muhitga ko‘rsatilgan zarar albatta qoplanishi lozim.

Iqtisodiy va ijtimoiy geografiya garchand rayon yo‘nalishi asosida yaratilgan bo‘lsa-da, unda tarmoqlarni o‘rganish ham muhim o‘rinni egallaydi. Albatta, bu yerda tarmoqlar o‘z holicha, quruq statistik yo‘sinda emas, balki geografik nuqtai nazardan, ya’ni ularni hududiy tashkil etilish xususiyatlarini hisobga olgan holda o‘rganiladi. Ayni paytda mintaqa iqtisodiyotini tahlil qilish, uni tashkil etuvchi tarmoqlar tizim-tarkib uslubiga asoslanib amalga oshiriladi.

Ma’lumki, xalq xo‘jaligini tashkil etuvchi tarmoqlar muayyan belgilarga asoslangan holda ajratiladi. Ushbu masalalarni sanoat tarmoqlari misolida ko‘rish mumkin. Sanoat tarmoqlari quyidagi ko‘rsatkichlarni hisobga olgan holda ajratiladi. Bular:

-xom ashyo birligi;

-ishlab chiqarilgan mahsulotni qaysi maqsadda yaratilganligi;

-texnologik birlik.

Xom ashyo asosida mashinasozlik, o‘rmon va barcha tog‘-kon sanoat tarmoqlari ajratilgan. Mashinasozlik va metallni qayta ishlash tarmog‘ida, jumladan, turli texnologiya yordamida har xil mahsulot-muzyorar kemalar yoki gigant ekskavatorlar, samolyotlar, avtomobil, stanok, asbob-uskunalar va hatto juda kichik ignalar, naylarni ishlab chiqarish va boshqalar kiradi, chunki ularning asosida faqat metall yotadi. O‘rmon sanoatida ham xuddi shunday: o‘rmon-yog‘och negizida har xil texnologiyani qo‘llab, turli maqsadlar uchun qog‘oz, gugurt, qurilish materiallari, yog‘och uylar, temir yo‘l shpallari, gidroliz spirti kabi mahsulotlar ishlab chiqariladi.

Ikkinchi belgi asosida oziq-ovqat, engil, elektroenergetika, metallurgiya, qurilish sanoati va boshqa tarmoqlar ajratiladi. Chunonchi, oziq-ovqat sanoat korxonalari turli xom ashyo va har xil texnologiyadan foydalanib, faqat bir maqsadda, ya’ni aholining oziq-ovqatga bo‘lgan ehtiyojini qondirish uchun ishlaydi. Qolgan sanoat tarmoqlari ham shunday: metallurgiya mashinasozlik, elektroenergetika butun xalq xo‘jaligini ta’minlashga qaratilgan.

Texnologik jarayonning umumiyligi birgina tarmoqni belgilash uchun xizmat qiladi, xolos. Bu ham bo‘lsa kimyo sanoati, chunki unga kiruvchi barcha korxonalar har xil xom ashyo, turli maqsadlar (kimyo mahsulotlari barcha sohalarda bor) ko‘zlab ishlaydi. Ularning barchasiga umumiy mezon-texnologik jarayonning birligi hisoblanadi.

Sanoat tarmoqlari, ular ishlab chiqaradigan mahsulot xususiyatiga ko‘ra, ikki guruxga ajratiladi: og‘ir sanoat yoki "A" guruxi va engil, oziq-ovqat sanoati yoki "B" gurux. Bu erda birinchisi ishlab chiqarish vositalarini, ikkinchisi esa iste’mol mollarini ishlab chiqaradi. Umumiy qonuniyat "A" guruxini "B"-ga nisbatan ustuvor tezroq rivojlanishidan iborat, chunki ishlab chiqarish vositalarisiz (mashina, yoqilg‘i, qurilish materiallari, metall va x.k.) iste’mol mahsulotlari, qolaversa, butun xalq xo‘jaligini rivojlantirish qiyin.

Biroq bu qonuniyat barcha mamlakatlarda ham birday emas. Masalan, sobiq Ittifoq xalq xo‘jaligini industriyalashda aynan shu maqsad ko‘zlangan edi, ya’ni avval og‘ir sanoat-ishlab chiqarish vositalari, so‘ng qolganlari. Natijada, mamlakatda juda yirik sanoat korxonalari-mashinasozlik, qora va rangli metallurgiya, kimyo zavodlari, elektr stansiyalari barpo etildi. Ammo qolgan tarmoqlarga, ijtimoiy jabhalarga e’tibor kam edi. Ehtimol, shu ham geografiya fanining ko‘proq iqtisodiy bo‘lishiga, jamiyatda insonga-ijtimoiy sohalarga e’tiborsizlikka olib kelgan bo‘lsa ajab emas!

Mustaqil mamlakatimiz milliy iqtisodiyoti tarkibida bir qator tarmoqlararo majmualar vujudga kelmoqda. Ular orasida yoqilg‘i-energetika, metallurgiya, mashinasozlik, agrosanoat majmualarining ahamiyati katta. Sababi, yoqilgi-energetika va oziq-ovqat majmuasi yaxshi rivojlanmagan har qanday mamlakatni tor ma’noda iqtisodiy barkamol va mustaqil deb bo‘lmaydi. Shu bois bu majmualarga taalluqli korxonalarni ko‘proq va tezroq rivojlantirish maqsadga muvofiqdir.

Metallurgiya (qora va rangli metallurgiya) majmuasini rivojlantirish ham katta ahamiyatga ega. Ayniqsa metallurgiya asosida rivojlanuvchi mashinasozlikka e’tiborni kuchaytirish lozim. Mashinasozlikni tarmoqlararo majmua sifatida qaralishiga sabab uning tarkibiy jihatdan juda murakkab, ko‘p tarmoqlardan tashkil topganligidadir.

Mashinasozlik korxonalari turli omillarga ko‘ra joylashtiriladi. Ular orasida xom ashyo (metall), iste’mol, malakali ishchi kuchi va iqtisodiy geografik o‘rin asosiy mavqelarni egallaydi.

Ko‘p metallni talab qiluvchi korxonalar qora metallurgiya rayonlariga, malakali kadrlarga asoslangan mashinasozlik esa yirik, ilmiy-texnika yuqori darajada rivojlangan shaharlarda joylashadi.

O‘zbekiston Respublikasida mazkur sanoat tarkibi asosan Ikkinchi jahon urushi yillarida front chizig‘idan ko‘chirilib keltirilgan zavodlar, ularning asbob-askunalari negizida vujudga keldi. Bunga misol tariqasida hozirgi "O‘zbekqishloqmash", "Chirchiqximmash", Samarqanddagi kinoapparatura, Andijondagi "Kommunar" va boshqa zavodlarni ko‘rsatish mumkin, Bugungi kunda respublikamizda mashinasozlikning turli tarmoqlari va xususan, avtomobilsozlik yuqori darajada rivojlangan. Boshqa sohalar orasida qishloq xo‘jaligi va to‘qimachilik mashinasozligi, samolyotsozlik, elektr lampasi, kabel, traktor, transformator zavodlari ajralib turadi. Yirik mashinasozlik markazlari: Toshkent, Samarqand, Andijon, CHirchiq, Namangan, Asaka va boshqalar.

Ammo respublikamizda hozircha zamonaviy mashinasozlik yaxshi rivojlanmagan, metallni qayta ishlash, turli xil mashinalarni ta’mirlash va shunga o‘xshash "passiv" mashinasozlik asosiy o‘rinda turibdi. Binobarin, kelajakda radio, televizor, kompyuter, suratga olish apparatlari, soat va shular kabi aniq va zamonaviy mashinasozlikning rivojlanishiga e’tibor kuchaytirish kerak. Buning uchun eng avvalo mahalliy aholidan yuqori malakali ishchi kadrlarni tayyorlash lozim. Mehnat resurslarini qayta tayyorlash va ulardan samarali foydalanish O‘zbekiston Respublikasi milliy iqtisodiyotini ildam rivojlantirishning asosiy omillaridan biridir.

Mamlakatimizning mustaqillikka erishishi tufayli zamonaviy mashinasozlik korxonalarini chet el firmalari bilan hamkorlikda qurish tajribasi ham amalga oshirilmoqda. Masalan, Asakada (Andijon viloyati) Janubiy Koreya, Samarqandda Turkiya bilan birgalikda yengil avtomashina va avtobus ishlab chiqaruvchi korxona yaratilgan, mavjud yirik sanoat korxonalarida ("Zenit", "Mikond", "Algoritm" va b.) chet mamlakatlar sarmoyasi va texnologiyasidan foydalanilgan holda zamonaviy elektrotexnika mahsulotlari, jumladan, radio, televizor va boshqalarni ishlab chiqish yo‘lga qo‘yilmoqda. Kelajakda bunday korxonalar soni yanada ko‘payib, mashinasozlik sanoatining ichki tarkibi ancha faollashadi.
Tarmoqlararo majmualar N.N.Kolosovskiy tomonidan 1947-yilda yaratilgan energiya ishlab chiqarish sikllariga o‘xshab ketadi. Uning mohiyati-muayyan xom ashyo va energiya asosida ishlab chiqarishning uzluksiz texnologik jarayonini amalga oshirishdan iborat. Masalan, kokslanuvchi ko‘mir va temir rudasi asosida cho‘yan, po‘lat, prokat hamda ularning chiqindilaridan foydalanib, har xil kimyoviy mahsulotlar, qurilish materiallari va boshqalarni ishlab chiqarish yoki mehnat resurslari va sug‘orish inshootlari negizida paxta etishtirish, paxta xom ashyosini to‘plash, qayta ishlash, ip-gazlama va undan turli mahsulotlarni tayyorlash energiya ishlab chiqarish sikllari (qora metallurgiyaning pirometallurgiya va to‘qimachilik industrial sikllar) asosida tashkil etiladi.

O‘zbekistonda agroindustrial siklning dehqonchilik sanoati hamda chorvachilik-sanoati yo‘nalishlari, to‘qimachilik-industrial, neft-gaz, kimyo, rangdor metallar sikllari shakllanmoqda. Ishlab chiqarishni mazkur sikllar asosida tashkil etish muhim iqtisodiy va ekologik ahamiyatga ega. Bunda transport xarajatlari qisqaradi, chiqindilardan foydalanish esa atrof-muhitga bo‘lgan salbiy ta’sirni kamaytiradi va h.k.

Agrosanoat majmualari ikki ko‘rinishdagi tarkibga ega: tarmoq va hududiy tarkib. Geografik nuqtai nazardan ularning hududiy tashkil etilishidagi qonuniyatlarni o‘rganish muhimroqdir. Bu erda qishloq xo‘jaligi tarmoqlarining joylashuvidagi xususiyatlarni, ularning mavsumiyligi hamda areal va mintaqaviy tashkil etilishidek tomonlarini alohida ta’kidlash lozim.

Agrosanoat majmualari dehqonchilik va chorvachilik negizida shakllanadi. Bizning sharoitimizda ko‘proq birinchisi, eng avvalo uzumchilik, bog‘dorchilik bilan bog‘liq bo‘lgan sanoat korxonalari tarqalgan.

Iqtisodiy va ijtimoiy geografiya asosini bir qator ilmiy g‘oya (konsepsiya), tushuncha va qonuniyatlar tashkil etadi. Ular jumlasiga umuman geografiya fanining bosh tushunchasi rayon, uning fundamental tushunchasi hududiy mehnat taqsimoti, shuningdek, iqtisodiy geografik rayon va boshqalar kiradi. Hududiy ishlab chiqarish komplekslari yoki majmualari (HICHM) ham bu tushunchalar orasida muhim mavqega ega.

Rayon-fransuz tilidan olingan bo‘lib (ingliz tilida-region), u hududning umumiy xususiyatga ega bo‘lgan ma’lum bir qismini anglatadi. Rayon turli bosqichli va maqsadli yoki yo‘nalishli bo‘ladi. Bizning fanimizga tegishlisi esa iqtisodiy yoki ijtimoiy-iqtisodiy rayonlar deb ataladi.

O‘z navbatida rayon, ayniqsa iqtisodiy rayon hududiy (geografik) mehnat taqsimotining natijasidir. Hududiy mehnat taqsimoti esa iqtisodiy geografik jarayon bo‘lib, uning rivojlanish zaminida tabiiy sharoit va resurslarning hududiy jihatdan turli-tumanligi yotadi. Bu tabiiy hududiy tafovutlar  xalq  xo‘jaligi tarmoqlari  rivojlanishi  va joylashuvining bir joydan ikkinchi joyning farq qilishiga olib keladi, ularsiz iqtisodiy va ijtimoiy geografiya fanining o‘zi ham bo‘lmaydi. "Hamma joyda bor narsa geografiyada aslo bo‘lmasligi kerak", deb bejiz aytishmagan.

Ko‘rinib turibdiki, iqtisodiy va ijtimoiy geografiya fanining asosiy tushunchalari bir-birlari bilan chambarchas bog‘liq, shu bois ularni aloqadorlikda qarash katta ahamiyatga ega. Bu fikr hududiy ishlab chiqarish majmualariga ham daxldor. 

Hududiy ishlab chiqarish majmualari iqtisodiy va ijtimoiy geografiyaning jahon ahamiyatiga molik bo‘lgan nazariy yutuqlaridan biridir. Uni yaratishda taniqli rus olimi N.N.Kolosovskiyning xizmatini ko‘rsatish joiz.

Ishlab chiqarishning hududiy birliklari to‘g‘risida ilk bor akademik I.G.Aleksandrov mamlakatni elektrlashtirish haqida fikr bildirgan edi. Bu olim o‘tgan asrning yigirmanchi yillarida turli yirik elektr stansiyalarini loyihalashda bevosita ishtirok etib, rayon kombinatlari (RK) to‘g‘risidagi nazariyasini yaratadi. O‘ttizinchi yillarda esa bu muhim masalani chuqur o‘rganib, rayon ishlab chiqarish kombinatlarini (RICHK) barpo etish lozimligini ta’kidladi. Keyinchalik N.N.Kolosovskiy I.G.Aleksandrovning RICHK to‘g‘risidagi nazariy ishidan Ural, Sibir va Qozog‘iston kabi yirik rayonlar misolida amaliy foydalandi, uni boyitdi va shu asosda o‘zining rayon komplekslari (majmualari) to‘g‘risidagi ilmiy g‘oyasini yaratdi.

N.N.Kolosovskiy 1947-yilda hududiy ishlab chiqarish (aniqrog‘i, ishlab chiqarishning hududiy birikmalari yoki komplekslari) mavzusida o‘z maqolasini chop ettirdi. Uning fikricha, bu nazariyaning asosiy mohiyatini ma’lum bir hududda yoki joyda ishlab chiqarish korxonalari va aholi manzilgohlarini bir-biri bilan bog‘liq holda rivojlanishi va joylanishi tashkil etadi. U ishlab chiqarishning hududiy majmuasini iqtisodiy geografiya fanining tarkibiy qismi ekanligini ta’kidlab, ayni paytda ma’lum hududda o‘rnashgan ishlab chiqarish korxonalarning yig‘indisi har doim ham majmua hosil qilmaydi, deb uqtiradi. Bunday holda korxonalarning oddiy hududiy guruxi tashkil bo‘ladi, xolos. Demak, har qanday hududiy majmua bu korxonalar guruxi, ammo har qanday gurux majmua bo‘la olmaydi.

Keyinchalik HICHM nazariyasini rivojlantirishga N.T.Agafonov, M.K.Bandman, T.M.Kalashnikova, A.T.Xrushev, M.D.SHarigin, K.N.Bedrinsev, Z.M.Akramov, O.Abdullaev, Q.Abirqulov, A.Ro‘ziev, O.B.Otamirzaev, A.S.Soliev, A.M.Sodiqov kabi bir qator olimlar o‘z hissalarini qo‘shganlar. 

Ma’lumki, hududiy mehnat taqsimoti iqtisodiy va ijtimoiy geografiyaning asosiy tushunchasi bo‘lib, uning zaminida iqtisodiy rayonlar va HICHMlar vujudga keladi.

N.N.Kolosovskiy ishlab chiqarishning hududiy majmualari (yoki HCHIM) tushunchasi iqtisodiy rayonlar o‘rnini egallamasligi kerak, ular iqtisodiy rayonlarning asosini tashkil etadi, xolos deb ta’kidlagan edi. Darhaqiqat, HICHM o‘zining mazmun va mohiyati jihatidan, korxonalarning ma’lum bir nuqtadagi yoki joydagi turg‘un birikmasi sifatida iqtisodiy rayondan sezilarli darajada farq qiladi.

Biroq turli bosqichdagi iqtisodiy rayonlar ham HICHM tarzida ko‘rilishi mumkin. Masalan, O‘zbekiston Respublikasida Farg‘ona vodiysi, Toshkent viloyati hududiy ishlab chiqarish majmualari va h. k. Savol tug‘ilishi mumkin: haqiqatda yoki real voqelikda HICHM qaerda vujudga keladi va har qanday joyning ishlab chiqarish korxonalari birlashmasini hududiy majmua deb atash mumkinmi? Bu erda masalaga bar tomonlama yondashish kerak va HICHMlarning mohiyatiga ko‘ra har xil bo‘lishini anglab olish zarur. Aks holda, chalkashliklar vujudga kelishi muqarrar.

Markaziy Osiyo va, ayniqsa, O‘zbekiston Respublikasida HICHMlar o‘ziga xos mintaqaviy xususiyatlarga ega. Jumladan, bunday hududiy majmualar respublikada qulay tabiiy sharoitda, aholi va mehnat resurslari bilan yaxshi ta’minlangan rayonda va faqatgina energetika emas, balki agrosanoat asosida ham vujudga kelmoqda. Demak, O‘zbekiston HICHMlari sug‘oriladigan dehqonchilik, agrosanoat tarmoqlari va mehnatni ko‘p talab qiluvchi korxonalarni o‘z ichiga olar ekan. Bunga yaqqol misol bo‘lib Farg‘ona majmuasi xizmat qiladi.

Keng ma’noda yoki haqiqiy hududiy ishlab chiqarish majmualari ham turli bosqichda bo‘ladi. Chunonchi, hatto oddiy sanoat yoki agrosanoat tuguni ham bunday majmua sifatida ko‘rilishi mumkin. Bu, shubhasiz, ishlab chiqarishning hududiy tashkil etilishida nihoyatda ilg‘or va iqtisodiy jihatdan samarador bo‘lib, viloyatlar yoki rayonlarning mamlakatimiz mehnat taqsimotida tutgan o‘rnini, "basharasi"ni (dotsent R. A. Hodiev iborasi) belgilab beradi.

Ushbu g‘oyaning ahamiyati milliy iqtisodiyotni davlat tomonidan boshqarishda katta mazmunga ega. Ayniqsa, mustaqil mamlakatning izchil mintaqaviy siyosatini amalga oshirishda HICHM g‘oyasini tadbiq etish juda qo‘l keladi. Biroq bunday majmualarni katta hududlardan ko‘ra kichik joyda ixcham qilib yaratish ko‘proq samara beradi va ularni boshqarish ham qulay bo‘ladi. Rivojlangan xorijiy mamlakatlardagi kichik HICHMlar aynan shuni isbotlaydi. Sobiq ittifoq davrida sanoat tarmoqlar va ular uchun umumiy bo‘lgan infratuzilma tizimi ham deyarli barpo etilmadi, ijtimoiy sohalar, ekologiya muammolari esa butunlay inobatga olinmadi. Bundan tashqari, majmualarni boshqaruvchi tashkilot ham bo‘lmadi. Xullas, haqiqiy HICHM vujudga kelmadi.

Yuqoridagi fikr shundan dalolat beradiki, bunday majmualarni kichik joyda yaratish ma’qul. Chunonchi, O‘zbekiston sharoitida paxta tozalash zavodi bilan yonma-yon yoki ularning yaqinida yog‘ zavodi qurish maqsadga muvofiq bo‘ladi. Agar ular yaqinida paxtazorlar va chorvachilik fermalari bo‘lsa, yana ayni muddao bo‘lar edi.

Qulay sharoitlarda va ishlab chiqarishni hududiy jihatdan to‘g‘ri tashkil etib kattaroq majmualarni ham shakllantirish mumkin. Bu borada. Farg‘ona vodiysida, Mirzacho‘l yoki Qarshi zonasida. Angren-Olmaliq tog‘-kon sanoati rayonida mukammal HICHMlarni yaratishga imkoniyatlar mavjud.

       Hududiy majmualar faqat moddiy ishlab chiqarishda emas, balki noishlab chiqarishda, jumladan, aholiga xizmat ko‘rsatish sohalarini hududiy tashkil etishda ham  bor. Chunonchi, tibbiyot, savdo majmualari (komplekslari) shular jumlasidandir. Masalan, korxona yonida dorixona, poliklinika, diagnostika (tashhis) markazi, bolalar uchun bog‘cha va yaslining birgalikda joylashuvi, sartaroshxona, turli xil ta’mirlash korxonalari, kimyoviy tozalash, hammom va boshqalar bir joyda hududiy majmua shaklida tashkil etiladi.

Albatda moddiy ishlab chiqarishni asosiy tarmog‘i hisoblangan, sanoatning vujudga kelishi va rivojlanishi mehnat taqsimotining o‘sishi, ishlab chiqarishni differensiyalash va intensivlashtirish bilan chambarchars bog‘liq. Hozirgi zamon yirik sanoati bir biri bilan chambarchars bog‘liq bo‘lgan ko‘pgina tarmoqlar va ishlab chiqarishlardan tashkil topadi. Bugungi kunda respublika sanoatida 175 tarmoq, 1500 ga yaqin yirik va o‘rta sanoat korxonalari mavjud.

O‘zbekiston iqtisodiyotining ko‘rsatkichlari ijobiy bo‘lishining eng muhim sabablari – bu mavjud sanoat tarmoqlarining kerakli hajmda saqlab qolib, yangi tarmoqlarni yaratish strategiyasi bo‘ldi. Mustaqillikning birinchi yillaridanoq O‘zbekiston hukumati uchun real sektorni rivojlantirish ustuvor yo‘nalishlardan biri bo‘lib hisoblanadi. Respublikamizning o‘z-o‘zini yoqilg‘i-energetika mahsulotlari bilan ta’minlash siyosati (neft va neft mahsulotlari hamda gaz ishlab chiqarishning keskin o‘sishi), qo‘shimcha qiymat yaratuvchi (mashinasozlik, yog‘och va yog‘ochni qayta ishlash) sohalarining intensiv rivojlanishi bilan birgalikda olib borildi. Shu bilan birga, qurilish materiallari, engil va oziq-ovqat sanoatlarining rivoji ham qayd etildi. 

Umuman olganda, tarmoqlar bo‘yicha ishlab chiqarish tarkibida og‘ir sanoat (yonilg‘i-energetika majmuasi, mashinasozlik, metallurgiya) salmog‘ining oshishi yengil sanoat ulushi hisobiga bo‘lmoqda. Natijada, mustaqil iqtisodga xos bo‘lgan darajaga yaqinlashish yuz bermoqda va sobiq ittifoq mamlakatlarida qayta ixtisoslashuvdan paydo bo‘layotgan etishmovchilik va tobelikning oldini olish ta’minlanmoqda.

Ishlab chiqarishni diversifikatsiyalash va qo‘shimcha qiymat yaratuvchi sanoat tarmoqlarini rivojlantirishga qaratilgan iqtisodiy strategiya respublikaga yaxshi natijalar keltirmoqda.

O‘zbekiston o‘zining oltini, paxta tolasi va ipagi, nefti va gazi, samolyot va avtomobillari, paxta terish mashinasi va paxtani qayta ishlash mashinalari bilan, ekskovator va kompressorlari, vino va konservalari hamda bir qator boshqa sanoat mahsulotlari bilan dunyoga mashhurdir.

O‘zbekiston respublikasining industrial qiyofasini energetika, kon-ruda, oltin qazib oluvchi, samolyotsozlik va avtomobilsozlik sanoatlari, elekrtotexnika va elektron sanoatlari, ko‘p tarmoqli mashinasozlik va qurilish materiallari sanoati  belgilab bermoqda.

Sanoat ishlab chiqarishining tarixiy rivojlanishi va uning asosiy yakunlari to‘g‘risida so‘z yuritilganda shuni ta’kidlash kerakki, hozirgi O‘zbekiston hududida «Uy sanoati»ning rivoji bundan 12-15 ming yil muqaddam mezolit davrida boshlangan. Bu davrda juda oddiy mehnat qurollari va buyumlari tayyorlangan.

Yangi tosh asri (neolit, miloddan avvalgi 5-ming yilning boshi) davrida kemachilik, to‘qimachilik vujudga kelgan. Neolit davrining oxirida metalldan qurol yasash boshlangan. Arxeologik topilmalardan ma’lum bo‘lishicha, miloddan avvalgi 3-ming yilning oxiridayoq hozirgi O‘zbekiston hududida yashagan aholi  misdan qurol yasashni bilgan.

Quldorlik tuzumi (m.a. 1-ming yillik o‘rtalari V asr) davrida mehnat qurollarining taraqqiy etishi, metallga ishlov berishning takomillashuvi hunarmandchilikning o‘sishiga, ayirboshlash va savdo-sotiqning kuchayishiga olib keldi. Feodalizm tuzumining boshlarida (VI-VIII asrlarda) Farg‘ona bilan So‘xdan oltin, mis, temir, Iloqda qo‘rg‘oshin, kumush, oltin, Shahrisabzda toshtuz qazib chiqarilgan.

IX asrda Samarqand o‘zining sifatli qog‘ozi va lampa shishasi bilan mashhur bo‘lgan. Shosh viloyati ko‘nchilik mahsulotlari bilan dong taratgan. O‘sha davrda O‘rta Osiyodan Sharqiy Yevropa, Xitoy va boshqa yurtlarga Buyuk Ipak yo‘li orqali charm, mato, ipak, jun, kiyim–kechak chiqarilgan. X-XIII asrlarda yuz bergan feodal tarqoqlik, qabila va elatlar o‘rtasidagi nizolarning avjiga chiqishi tufayli hunarmandchilikda yirik o‘zgarshlar ro‘y bermagan.

XIV asrning 2-yarmida Amir Temur Samarqandda hokimiyatni qo‘lga kiritib, markazlashgan davlatga asos soldi. Natijada davlatning iqtisodiy va ijtimoiy ravniqiga katta yo‘l ochilgan. XV asrning oxiriga kelib Movaraunnahrda yuzaga kelgan ziddiyatlar tufayli Temuriylar davlatining iqtisodiy negiziga putur etadi va rivojlanish to‘xtab qoladi.

XVI-XVIII asrlarda Buxoro, Xiva, Qo‘qon xonliklarining vujudga kelishi iqtisodiyotning, shu jumladan, sanoat ishlab chiqarishining rivojlanishiga ijobiy ta’sir ko‘rsatadi va XIX asrga kelib Turkistonda hunarmandchilikda yog‘och va metall o‘ymakorligi, idishlarga naqsh solish, matolarga gul bosish, qurollarni badiiy bezash rivojlanadi. Bu asrning ikkinchi yarmida O‘zbekiston hududida taraqqiyot tezlashib sanoat, ayniqsa ip-gazlama sanoati rivoj topdi.

XX asr boshlarida bir qancha paxta tozalash, yog‘-moy zavodlari qurilib  ishga tushirildi. 1925-1926 yillarda elektrostansiyalar qurila boshlandi va birinchi bo‘lib Toshkent yaqinida qurilgan Bo‘zsuv gidroelektrostansiyasi 1926 yil 1 mayda ishga  tushirildi.

Samarqand, Buxoro, Qo‘qon, Termiz va Asaka shaharlarida issiqlik elektrostansiyalari qurilishi boshlanib, 1930 yilda ularning soni 30 ga etdi. O‘sib borayotgan energetika bazasi bir qancha yangi sanoat korxonalari qurishga imkoniyat yaratdi.

Ikkinchi jahon urushigacha bu erda 500 dan ortiq sanoat korxonalari jumladan, «Tashselmash», Toshkent to‘qimachilik kombinati, Chirchiq-elektrokimyo kombinati, Kattaqo‘rg‘on yog‘ zavodi, Bekobod va Quvasoy sement korxonalari qurildi. Neft va rangli nodir metallar qazib chiqarish, qurilish sanoati mahsulotlarini tayyorlash rivoj topdi.

Urush boshlanishi bilan Respublika xalq xo‘jaligi, jumladan, sanoat ishlab chiqarishi harbiy maqsadlarga qaratildi. Bu erga nemis fashistlari egallab olgan hududlardan 100 ga yaqin sanoat korxonalari ko‘chirib keltirildi va ular qisqa vaqt ichida to‘la quvvat bilan ishlay boshladi. 1941-1945 yillar davomida Respublikaning industrial taraqqiyoti GES lar qurish bilan energetika bazasini kuchaytirish, qishloq xo‘jaligi, aholi va front ehtiyojlarini qondiradigan zavod va fabrikalarni qurish yo‘lidan  bordi. Bu davrda 280 ta yirik, o‘rta va kichik korxonalar qurilib ishga tushirildi. Natijada O‘zbekiston Armiyaning sanoat arsenallaridan, ya’ni aslahaxonalaridan biriga aylandi.

Urushdan keyingi yillarda ham sanoat taraqqiyotiga e’tibor qaratilgani sababli uning bir qancha yangi tarmoqlari va korxonalar vujudga keldi. Traktorsozlik, liftsozlik, elektrotexnika sanoati, gaz ishlab chiqarsh, uy ro‘zg‘or buyumlari tayyorlash, yig‘ma temir beton va keramika sanoati vujudga keldi. Engil sanoatning trikotaj, chinni ishlab chiqarish sohalari yuzaga keldi. Oziq-ovqat sanoatining tarkibiy qismlarida  anchagina o‘zgarishlar ro‘y berdi. 1990-yillarga kelib uning yirik va o‘rta korxonalari 300 dan ortib ketdi.

2.2. Yoqilg‘i-energetika majmuasi

Yoqilg‘i-energetika sanoati har qanday mamlakat yoki rayonning moddiy va nomoddiy ishlab chiqarishining asosini tashkil qiladi. Energetika sanoati xalq xo‘jaligining asosiy bo‘g‘inlaridan bo‘lib, u sanoat ishlab chiqarishini joylashtirishda muhim omil bo‘lib hisoblanadi. U iqtisodiy rayonlarning ixtisoslashuvini ko‘p jixatdan aniqlab beradi.
Yoqilg‘i-energetika sanoati yoqilg‘i xom ashyosini qazib olish va iste’mol qilish, elektr energiya ishlab chiqarish va uni taqsimlash tarmoqlarining o‘zaro va bir-biri bilan bog‘langan yig‘indisidir. Demak, yoqilg‘i-energetika majmuasi yoqilg‘i va elektroenergetika sanoatining o‘zaro bir-biri bilan bog‘langan tarmoqlari yig‘indisidan iborat. Mamlakat yoki hudud qancha ko‘p energiya ishlab chiqarsa va iste’mol qilsa, u shuncha ko‘p mahsulot ishlab chiqaradi va iqtisodiy rivojlanish darajasi shuncha yuqori bo‘ladi.

Yoqilg‘i-energetika sanoatining xom ashyosi bo‘lib, yoqilg‘i (neft, gaz, ko‘mir, torf, yonuvchi slanets, yog‘och, uran) va gidroresurslar (daryo va dengiz oqimi, qalqish energiyalari) hisoblanadi. Hozirgi paytda energiyani noan’anaviy usullar bilan olishning rivojlanishi tufayli quyosh energiyasi, shamol kuchi, erning ichki issiqligi ham energetika xom ashyosi sifatida qaralmoqda.

Yoqilg‘i resurslari xalq xo‘jaligining barcha tarmoqlari uchun energiya ishlab chiqarishning asosiy manbai bo‘lib hisoblanadi. Ammo fan va texnikaning rivojlanishi bilan u yoki bu energiya manbaining xalq xo‘jaligidagi ahamiyati o‘zgarib turadi. Yoqilg‘ining turli xillarini bir-biri bilan taqqoslash uchun ular shartli yoqilg‘iga aylantiriladi. Shartli yoqilg‘i deb, 1 kg yoqilg‘i yonganda 7 ming kkal (29 MJ/kg) energiya beradigan, issiqlik koeffitsenti bir deb qabul qilingan yoqilg‘iga aytiladi. 1 kg toshko‘mirning issiqligi 1 kg shartli yoqilg‘ining issiqligiga teng. 

Issiqligi kam bo‘lgan yoqilg‘i xom ashyolari torf, slanets, qo‘ng‘ir ko‘mir va yog‘och hisoblanadi. SHuning uchun ularni uzoq masofalarga tashib yurishning iqtisodiy foydasi yo‘q. Ular mahalliy yoqilg‘i bo‘lib hisoblanadi. Qo‘ng‘ir ko‘mir ham issiqlik koeffitsenti kam bo‘lganligi sababli qazib olinadigan joyida va unga yaqin bo‘lgan hududlarda ishlatiladi. Masalan, O‘zbekistonda Angren qo‘ng‘ir ko‘mir koni yaqinida «Angren», Nurobod shaharchasida «Yangi Angren» GRESlari qurilgan. Ushbu GRES larda ko‘mir yoqilib, olingan elektroenergiya iste’molchilarga jo‘natiladi, chunki ko‘mirning kuli ko‘p bo‘lganligi uchun uni uzoq masofaga tashish iqtisodiy jihatdan o‘zini oqlamaydi.

Yoqilg‘i resurslarining qiymati faqat ularning kaloriyasigagina bog‘liq bo‘lmay, balki undan foydalanish imkoniyatiga hamda qazib olish xarajatlariga ham bog‘liq. Eng tejamli yoqilg‘i xom ashyosi neft va gazdir, chunki ularni qazib olish va quvurlar orqali iste’molchiga jo‘natish arzonga tushadi. Mahsulot birligini olish (yoki 1 t yoqilg‘i qazib olish) uchun sarflangan va pulda ifodalangan barcha xarajatlar mahsulot tannarxi deb ataladi.
Muayyan vaqt davomida ma’lum bir hududda (mamlakat, iqtisodiy rayon, viloyat va h.k.) yoqilg‘i va energiyaning turli xillarini qazib olish, xom ashyosini qayta ishlash va iste’mol qilish umumiy hajmini va tarkibini ifodalaydigan barcha ko‘rsatkichlar yoqilg‘i-energetika balansi deb ataladi.

Yoqilg‘i sanoati-yoqilg‘i xom ashyosini qazib olish va uni iste’molchiga etkazib berish tarmoqlarini o‘z ichiga oladi. Yoqilg‘i sanoati ko‘mir, neft, gaz, torf, yonuvchi slanets, uran rudasi qazib olish hamda yog‘och tayyorlashdan iborat.

Quyosh elektr stansiyalari, yoki geliostansiyalar AQSH, Fransiya, Ispaniya, YAponiya va Ukrainada, geotermal elektr stansiyalar AQSH (Geyzer stansiyasining quvvati 1 mln/kVt), Rossiya, Filippin va Italiyada, qalqish stansiyalari Fransiya, Kanada, Rossiya, Xitoyda, shamol elektr stansiyalari AQSH va Daniyada qurilgan.

Elektr energiyasi jahondagi barcha mamlakatlarda ishlab chiqariladi. Ammo bir yilda 100 mlrd kVt/soat elektr energiyasi ishlab chiqaradigan faqat 13 ta davlat bor (AQSH, Rossiya, YAponiya, Kanada, Germaniya, XXR, Fransiya, Buyuk Britaniya, Italiya, Braziliya, Hindiston, Polsha, Norvegiya). O‘zbekistonda bir yilda taxminan 55 mlrd. kVt/soatdan ortiq elektroenergiya ishlab chiqariladi.

Aholi jon boshiga elektr energiyasi ishlab chiqarish bo‘yicha jahonda Norvegiya (26 ming kVt/soat), Kanada (17 ming kVt/soat), SHvetsiya (14 ming kVt/soat), AQSH (11 ming kVt/soat) etakchi. Rossiya, Ukraina, Vengriya, Fransiya, SHveysariya, Kanada elektr energiyasini eksport qiladi, Italiya, Niderlandiya, AQSH import qiladi.

Iste’molchilarni elektr energiyasi bilan ta’minlashda qatnashadigan va bir-biri bilan elektr liniyalari va turlari bilan bog‘langan yirik elektr stansiyalar birlashmasi energiya tizimi deb ataladi. Energiya tizimlari qo‘yidagi turlarga bo‘linadi: lokal (shahar, rayon), zonal (rayonlararo), milliy (butun mamlakat) va xalqaro (masalan, Markaziy Osiyo) energiya tizimlari.

Demak, energetika sanoati xo‘jalikning eng muhim tarmoqlaridan biri bo‘lib, uning rivojlanish darajasi ilmiy-texnik taraqqiyot bilan, turli mamlakatlar va hududlar aholisining turmush darajasi bilan bog‘liq. Quyida biz yoqilg‘i-energetika sanoatining tarkibiy qismlarini ko‘rib chiqishimiz mumkin.

Yog‘och tayyorlash-yog‘och insoniyat tarixida bir necha ming yillar davomida asosiy yoqilg‘i manbai bo‘lib keldi. Natijada juda ko‘p o‘rmonlar yo‘q bo‘lib ketdi yoki maydoni keskin qisqardi. Ko‘mir, neft, gaz va boshqa yoqilg‘ilarga o‘tilgandan keyin yog‘ochni yoqilg‘i sifatida ishlatish keskin kamaydi. Ammo hozir ham baland tog‘ mintaqalarida, cho‘llarda, ekvatorial-tropik mintaqalarda (janubiy o‘rmon mintaqasi) joylashgan qoloq davlatlarda yog‘och yoqilg‘i sifatida hamon ishlatilmoqda. Yog‘och eramizning XVI asrlarigacha asosiy yoqilg‘isi bo‘lib keldi.

Ko‘mir sanoati-ko‘mir sanoati ko‘mirni qazib olish (ayrim hollarda boyitish, briket qilish) va iste’molchiga etkazib berishdan iborat. 20 asrning boshlaridan boshlab ko‘mir insoniyatning yoqilg‘iga bo‘lgan ehtiyojini 70 foizini qondira boshladi (hozir 20-25 foiz). Ko‘mir hozirgi paytda jahonda 60 mamlakatda qazib olinadi, ammo faqat 10 davlat (XXR, AQSH, Rossiya, Germaniya, JAR, Hindiston, Avstraliya, Chexiya, Buyuk Britaniya, Polsha) yiliga 100 mln tonnadan ortiq ko‘mir qazib oladi. Jahondagi eng yirik ko‘mir havzalari bo‘lib, Appalachi (AQSH), Donetsk (Ukraina), Kuznetsk (Rossiya), YUqori Sileziya (Polsha), Rur (Germaniya), Fushun (XXR) hisoblanadi. Ko‘mirning 90 foizi qazib olinadigan davlatda ishlatiladi, faqat 10 foizigina eksport qilinadi. Ko‘mir eksport qiladigan davlatlar AQSH va JAR hisoblanadi.

Qazib olinadigan ko‘mir sifati jihatidan xilma-xil bo‘lib, u ayrim rayonlarning geologik tuzilishi va ko‘mir hosil bo‘lish jarayonlarining turli bosqichlari bilan bog‘liq. Toshko‘mir bilan qo‘ng‘ir ko‘mir bir-biridan farq qiladi. Qo‘ngir ko‘mirning toshko‘mirga aylanishi uglerod miqdorining ko‘payishiga bog‘liq. Toshko‘mir kokslanadigan va kokslanmaydigan bo‘ladi. Donetsk, Kuznetsk, Appalachi, Rur, Fushun, Qarag‘anda va Pechora havzalari kokslanuvchi ko‘mirga boy. Qo‘ng‘ir ko‘mirda nam va ho‘l miqdori ko‘p bo‘ladi, bu esa uning issiqlik berish xususiyatini kamaytirib yuboradi. SHuning uchun ulardan energetik yoqilg‘i hamda kimyo sanoatida xom ashyo sifatida foydalaniladi. Yirik qo‘ng‘ir ko‘mir havzalari Rossiya (Moskva ostonasi, Chelyabinsk), Germaniya va Xitoyda joylashgan. Ko‘mir ochiq, yopiq (shaxta), gidravlik va er tagida gazga aylantirish usullarida qazib olinadi.

Ko‘mir qazib olishning eng ilg‘or va afzal usuli uni ochiq usulda, karerlardan qazib olishdir. Bunday usulda ishlovchilar ishchi er tagida ishlovchi ishchiga qaraganda 6 barobar ko‘p miqdorda ko‘mir qazib chiqaradi. Karer qancha katta bo‘lsa, xarajat shuncha kam bo‘ladi. Ko‘mir juda ham chuqurda joylashgan va tabiiy-geografik sharoit murakkab bo‘lsa, yopiq (shaxta) usulda qazib olinadi. Dastlab ko‘mir asosan shu usulda qazib olingan. Hozirgi paytda ko‘mirni tejamli gidravlik usulda qazib olish keng qo‘llanilmoqda. Ko‘p hollarda ko‘mir er tagida to‘g‘ridan-to‘g‘ri gazga aylantirish yo‘li bilan ham qazib olinadi. Bunda hosil bo‘lgan gaz bevosita iste’molchilarga quvurlar orqali o‘zatiladi.

Neft sanoati-ushbu sanoat tarmog‘i XX asrning o‘rtalaridan boshlab jahon yoqilg‘i-energetika sanoatida etakchi o‘rinni egallab kelmoqda. Neft xalq xo‘jaligida g‘oyat muhim ahamiyatga ega. Undan yoqilg‘ining turli xillari, ko‘p miqdorda kimyo mahsulotlari, surkov moylari olinadi. Ichki yonish dvigatellari bug‘ mashinalarini siqib chiqara boshlagandan keyin, benzin, kerosin hamda boshqa neft mahsulotlari ishlab chiqarila boshlangandan keyin, shuningdek bu mahsulotlar motor va reaktiv yoqilg‘i sifatida qo‘llaniladigan bo‘lgandan keyin neftning yoqilg‘i sifatidagi ahamiyati nihoyatda ortib ketdi. Neft mahsulotlaridan kimyo sanoatining turli tarmoqlari uchun, ayniqsa organik sintez uchun foydalanish katta ahamiyatga ega bo‘lib qoldi.

Neft xom ashyo holida ishlatilmaydi, qayta ishlash natijasida, undan turli xil yoqilg‘i va yangi kimyoviy mahsulotlar olinadi. Neftni qayta ishlashdan chiqqan moy elektrostansiyalarda yoqilg‘i sifatida ishlatiladi. Neftni qazib olish ko‘mirni qazib olishdan o‘rta hisobda 4 barobar arzon tushadi. Xalq xo‘jaligining turli tarmoqlarida neftdan foydalanish juda ko‘p mablag‘ni tejashga imkon beradi.

Neftning tannarxiga uning qanday chuqurlikda yotgani emas, balki konning qanchalik kattaligi, bitta burg‘u qudug‘idan naqadar ko‘p neft olish mumkinligi ko‘proq ta’sir ko‘rsatadi. Neft qazib olishning eng arzon usuli fontan usuli bo‘lib, bunda neft quduqlardan neft-gazning bosimi ta’sirida otilib chiqadi. Vaqt o‘tgan sari bosim asta-sekin pasaya boradi va uni turli usullar bilan oshirib turiladi. Bosim kam yoki butunlay yo‘q joylarda neftni nasoslar yordamida qazib olinadi.

Neft jahondagi 80 ga yaqin davlatda qazib olinadi, ammo bir yilda 100 mln t dan ortiq neft qazib oladigan davlatlar bor-yo‘g‘i 7 ta: Rossiya, AQSH, Saudiya Arabistoni, Meksika, Buyuk Britaniya, Eron, Xitoy. Jahonda neft qazib olish bo‘yicha Rossiya, AQSH va Saudiya Arabistoni etakchi hisoblanadi.

Jahondagi eng yirik neft havzalari G‘arbiy Sibir (Rossiya), Texas (AQSH), Meksika qo‘ltig‘i (AQSH, Meksika), Fors qo‘ltig‘i (Eron va Arab davlatlari), SHimoliy dengiz hisoblanadi. Ammo neft zaxiralarining asosiy qismi rivojlanayotgan mamlakatlarga to‘g‘ri keladi. Bu esa neftni uzoq masofalarga tashishga olib keladi. Jahon dengiz transportida tashiladigan yuklarning asosiy qismini neft tashkil qiladi. Hozirgi paytda asosiy neft tashish yo‘nalishlari qo‘yidagilar: Fors qo‘ltig‘idan G‘arbiy Yevropaga, Shimoliy Afrikadan Janubiy Yevropaga, Venesueladan Shimoliy Amerikaga, Rossiyadan Sharqiy Yevropaga.

1960 yilda neft qazib olish va uni sotish narxini tartibga solib turish maqsadida neft eksport qiluvchi davlatlar tashkiloti (OPEK) tuzildi. Ushbu tashkilotga 13 ta davlat a’zo bo‘lib kirgan: Birlashgan Arab Amirliklari, Venesuela, Gabon, Jazoir, Indoneziya, Iroq, Qatar, Quvayt, Liviya, Nigeriya, Eron, Saudiya Arabistoni, Ekvador. 

Neft sanoati faqat neft qazib olish bilan emas, balki uni qayta ishlash bilan ham shug‘ullanadi. Hozirgi paytda neftni qayta ishlash korxonalari iste’molchiga yaqin qurilmoqda, chunki turli tayyor mahsulotlarni tashigandan ko‘ra, neftni tashish arzonga tushadi.

Gaz sanoati-asosan XX asrning ikkinchi yarmidan boshlab rivojlana boshladi. Tabiiy gaz hozir jahonda 60 dan ortiq davlatlarda qazib olinadi. Ammo yiliga 50 mlrd m3 gaz qazib oladigan davlatlar faqat Rossiya, AQSH, Niderlandiya va Kanada hisoblanadi. Gaz sanoatining asosiy xususiyati shundan iboratki, u qazib olingan davlatda ishlatiladi,  ya’ni kam eksport qilinadi. Gaz sanoati gazni qazib olish, qayta ishlash va uni iste’molchiga etkazish tarmoqlaridan iborat.

Gaz yoqilg‘ining eng arzon turi. Gaz sanoatda ham, aholining ro‘zg‘orida ham ishlatiladi. Gaz tutun chiqarmaydigan yoqilg‘i, u batamom yonib tugaydi va atmosferani iflos qiladigan chiqindilar ajratib chiqarmaydi. Gaz qazib olish tannarxi ko‘mir tannarxidan 10-12 marta pastdir. Ayni vaqtda, gaz arzon kimyo xom ashyosi hisoblanadi. Gaz iste’molchilarga quvurlar orqali yoki suyultirilgan holda jo‘natiladi.

Torf sanoati-torf qazib olish, uni qayta ishlash va iste’molchiga etkazib berishdan iborat. Torf o‘simliklarni chala parchalanishi natijasida botqoqlarda kislorod miqdori kam bo‘lgan sharoitda hosil bo‘ladigan tog‘ jinsi. Tabiiy holda juda katta namlikka ega (88-94 foiz). Torf konlari asosan tekisliklarda ko‘proq tarqalgan. Torf yoqilg‘i maqsadlarida, qishloq xo‘jaligida, qurilish materiali sifatida ishlatiladi. Kelajakda kimyo sanoatida xom ashyo sifatida ishlatish ko‘zda tutilmoqda.

Jahondagi torf konlari zaxiralarining 2/3 qismi Rossiyaga to‘g‘ri keladi (138 mlrd tonna quruq torf) va asosan igna bargli o‘rmonlar hududida tarqalgan. Torf konlari zaxirasining qolgan 1/3 qismi Skandinaviya davlatlariga, Polsha, Germaniya, Irlandiya, Kanada, Indoneziya, Estoniya, Yangi Zelandiya va boshqa davlatlarga to‘g‘ri keladi. Torfning issiqlik berish koeffitsienti 3000-4000 kaloriya. Agar torf koksga aylantirilsa, yoki undan briketlar tayyorlansa, yoqilg‘ining sifati oshadi. Uni gazga aylantirish ham mumkin. Torfdan olinadigan gaz sanoatning metallurgiya, mashinasozlik, oynasozlik va boshqa tarmoqlarida ishlatiladi. Bir tonna torfdan olingan gaz 220 kg neftga tengdir.

Yonuvchi slanets sanoati-ushbu sanoat slanetslarni qazib olish va ularni qayta ishlash tarmoqlaridan iborat. Slanetslar tarkibida 60-70 foiz organik moddalar bo‘lgan gilli yoki ohaktoshli tog‘ jinslaridir. Tez o‘t oladi va tutab yonadi. Yonuvchi slanetslar tarkibida juda ko‘p uchuvchan moddalar bor. Bu jihatdan ular qo‘ng‘ir ko‘mir va hatto torfdan ustunlik qiladi. Shu sababdan ular gazlashtirish va kimyo sanoatida foydalanish uchun qulaydir.

Slanetslardan zavod sharoitida haydash yo‘li bilan olinadigan smola va smolasimon suv, och rangli motor yoqilg‘isi, surkov moylari, yog‘ochni konservatsiya qilishda ishlatiladigan preparatlar, turli xil farmatsevtika mahsulotlari ishlab chiqarish uchun xom ashyo bo‘lib hisoblanadi. Ularni quruq haydash natijasida hosil qilinadigan slanets gazining issiqlik berish xususiyati 3800-4000 kaloriya bo‘lib, undan yoqilg‘i sifatida foydalaniladi. Slanetslar yonishi natijasida hosil bo‘ladigan ho‘l qimmatli yopishtiruvchi modda bo‘lib, undan sement, binokorlik g‘ishti va issiqlik izolyasiyasi materiallari ishlab chiqarishda foydalaniladi.

Yonuvchi slanetslarning yirik konlari Estoniya, Rossiya, Xitoy, AQSH, Kanada, Buyuk Britaniya, Avstraliya va Qozog‘istonda joylashgan. Estoniya slanets sanoati mazkur davlatni gaz bilan ta’minlaydi. Bundan tashqari, Estoniyada yonuvchi slanetslardan qattiq yoqilg‘i sifatida ham, undan suyuq yoqilg‘i va gaz ishlab chiqarishda ham foydalaniladi.

Uran sanoati-uran rudasini qazib olish va boyitish tarmoqlaridan iborat. Uran rudasi bu iqtisodiy jihatdan ajratib olish qulay bo‘lgan miqdorda tarkibida uran va uran birikmalari bo‘lgan tabiiy mineral agregatlardir. Tabiatda tarkibida urani bor 150 dan ortiq mineral bor. Yirik uran rudasi konlari Rossiyada, Ch0000000000000000exiya va Slovakiyada, XXR, AQSH, Kanada, JAR, Avstraliya, Fransiya, Gabon va Zoir (Kongo demokratik respublikasi) da joylashgan. 1 kg uran 2,5 ming tonna ko‘mir yonganda beradigan miqdorda issiqlik beradi. Uran miqdori rudaning tarkibida juda kam bo‘lganligi uchun uran sanoati asosan xom ashyo manbalariga yaqin joylashtiriladi.

Elektr energiyasi sanoati-elektr energiyasini ishlab chiqarish va uni iste’molchilarga uzatish tarmoqlaridan iborat. Ushbu tarmoq mamlakat yoki iqtisodiy rayon miqyosida sanoatni joylashtirishga muhim ta’sir ko‘rsatadi. Bu ta’sir ikki yo‘nalishda sodir bo‘ladi. Birinchi yo‘nalish elektr energiyani katta masofaga uzatishdan iborat. Bu esa mamlakatning barcha hududlarida sanoatni rivojlantirishga imkon beradi. Ikkinchi yo‘nalish mo‘l-ko‘l va arzon elektr energiyasi ishlab chiqaradigan hududlarda energiyani ko‘p talab qiladigan sanoat tarmoqlarini joylashtirishdan iborat.

Elektr energiyasini ko‘p talab qiladigan sanoat tarmoqlariga titan, alyuminiy, magniy, sintetik tola, sintetik kauchuk, sintetik ammiak ishlab chiqarish kiradi. Bir tonna titan ishlab chiqarish uchun 60 ming kVt/soat, magniy uchun 26 ming kVt/soat, alyuminiy ishlab chiqarish uchun esa 20 ming kVt/soat elektr energiyasi sarf bo‘ladi.

Demak, ishlab chiqarilgan mahsulot tannarxining asosiy qismini energetika xarajatlari tashkil qilsa, bunday ishlab chiqarish ko‘p energiya talab qiladigan ishlab chiqarish deb ataladi. Elektr energiyasini kamroq talab qiladigan tarmoqlarga qora metallurgiya (elektrometallurgiyadan tashqari), soda va qog‘oz ishlab chiqarish, mashinasozlik, mebel, fanera va to‘qimachilik sanoati kiradi. Elektr energiyasi sanoatini joylashtirishda qo‘yidagi omillar hisobga olinadi:

-yoqilg‘i va gidroenergetika resurslari;

-ishlab chiqarishdagi va elektr energiyani uzatishdagi texnika taraqqiyoti;

-iste’molchining joylashishi.

Ushbu tarmoqning asosiy xususiyati shundan iboratki, elektr energiya ishlab chiqarish uni iste’mol qilish bilan bir vaqtga to‘g‘ri keladi. Mamlakat xalq xo‘jaligi yoki iqtisodiy rayon xo‘jaligi uchun ishlab chiqarilgan energiya tannarxining past bo‘lishi katta ahamiyatga ega. Elektr energiyaning tannarxi elektr stansiyalarda ishlatiladigan yoqilg‘ini qazib olish va tashib kelishga ketadigan xarajatga bog‘liq. Shu sababli, elektr stansiyalarni qurish uchun joy tanlanayotganda yoqilg‘ini tashib kelishga va elektr energiyani iste’molchiga etkazib berishga ketadigan xarajatlar hisobga olinadi. Agar yoqilg‘ini tashib kelish xarajati elektr energiyani uzatish xarajatidan ortiq bo‘lsa, elektr stansiyani yoqilg‘i manbaiga yaqin, agar energiyani uzatish qimmatga tushsa, uni iste’molchiga yaqin quriladi. Ayrim hollarda, elektr energiya juda ko‘p talab qilinadigan joylarda elektr stansiyalar boshqa joydan keltiriladigan yoqilg‘iga mo‘ljallab quriladi.

Hozirgi paytda elektr energiyasini uzatish mumkin bo‘lgan masofa yildan-yilga uzayib bormoqda. Elektr energiyani uzoq masofaga uzatish mumkinligi uni yoqilg‘ining boshqa turlariga qaraganda afzalroq qilib qo‘ymoqda. Bu esa qo‘yidagilarni amalga oshirishga imkon beradi:

-yoqilg‘ining mahalliy turlaridan to‘la va har tomonlama foydalanishga;

-yirik va qudratli elektr stansiyalar qurishga;
-xo‘jalikning hamma tarmoqlarida elektr energiyadan foydalanishga.
Elektr energiyasi issiqlik elektr stansiyalarda (IES), gidroelektr stansiyalarda (GES), issiqlik elektr markazlarida (IEM), atom elektr stansiyalarida (AES) va noan’anaviy elektr energiyasi olish stansiyalarida ishlab chiqariladi.
Jahonda ishlab chiqariladigan elektr energiyaning 70 foizdan ortig‘i IES larda ishlab chiqariladi. Ular ancha tez va arzon quriladi. Ularning quvvatini 6 mln kVt dan oshirish mumkin. IESlarni qurishda elektr resurslari, ishlab chiqarish va transport sharoitlari, qurilish xarajatlari va muddatlari hamda stansiyani ekspluatatsiya qilish nazarda tutiladi. Ko‘pchilik IESlarda elektr energiya bilan birga issiqlik energiyasi ham ishlab chiqariladi. Bunday elektr stansiyalar issiqlik elektr markazlari (IEM) deb ataladi. Ularda elektr energiya ishlab chiqarish vaqtida isigan suvni issiqxonalarni, binolarni isitishga va ishlab chiqarish ehtiyojlariga yuboriladi. Ammo isigan suvni faqat 20 km gacha bo‘lgan masofaga jo‘natish mumkin, shuning uchun IEMlar asosan sanoat korxonalari yaqinida va yirik shaharlarda quriladi. Bu soha bo‘yicha Rossiya jahonda etakchi hisoblanadi.

Gidroelektr stansiyalarda (GES) energiya ishlab chiqarish to‘xtovsiz oqib tushadigan suv oqimi kuchiga asoslanadi. Shuning uchun ham ularda ishlab chiqarilgan elektr energiyaning tannarxi past bo‘ladi. GESlar suv oqimi energiyasini elektr energiyaga aylantirib beradigan inshootlar va jihozlar majmuidir.

Tekislik va tog‘ oldi daryolarida suvning to‘xtovsiz oqimi asosan to‘g‘onlar tufayli hosil qilinadi. GES binosi to‘g‘on yonida, yoki ichida, ba’zi hollarda to‘g‘ondan pastda joylashadi. GES binosi to‘g‘ondan ancha pastda, ayrim hollarda er tagida joylashtiriladi. Daryo oqimi yil bo‘yi energiya olishda, to‘la foydalanish maqsadida suv omborlar qurish orqali tartibga solinadi. Yirik GES lar qurilganda daryo suvlaridan transport va irrigatsiya maqsadlarida ham, suv ta’minoti uchun ham foydalaniladi. Bunday inshootlar gidrouzellar deb ataladi.

Gidrouzellar elektr energiyani ishlab chiqarish, erlarni sug‘orish, xo‘jaliklar va aholini suv bilan ta’minlash, kemachilik va baliqchilikni rivojlantirish masalalarini hal qilishga imkon beradi. Hozirgi paytda GES larning yangi turi bo‘lgan gidroakkumulyativ elektr stansiyalar (GAES) ham qurilmoqda. Ular energiya tizimlarida elektr energiyadan notekis foydalanish sababli quriladi. GAES lar boshqa GES lar ishlab chiqargan energiyani to‘playdi (akkumulyasiya qiladi), bunda ular stansiyadan yuqorida joylashgan havzaga suvni nasoslar bilan ko‘tarish uchun qurilgan tizimlardagi ortiqcha elektr energiyasidan foydalanadi (masalan, tunda). Elektr energiyaga ehtiyoj oshganda bu havzadagi suv ochib yuboriladi va hosil bo‘lgan oqim kuchi tufayli GAESlarda elektr energiyasi hosil qilinadi.

Bitta daryoning o‘zida bir nechta elektr stansiyalar pog‘onasini (kaskad) vujudga keltirish mumkin. U suv resurslaridan ko‘p marta foydalanishning eng yaxshi imkoniyatlarini yaratib beradi. Masalan, Chirchiq daryosida 19 ta, Volga daryosida esa 12 ta elektr stansiyalar pog‘onasi qurilgan.
Gidroenergetika resurslarining 65 foizi rivojlanayotgan mamlakatlarga to‘g‘ri keladi, ammo ulardan foydalanish darajasi past. Gidroenergetika resurslaridan foydalanish darajasi AQSH, Rossiya va Norvegiyada juda yuqori. Norvegiyada elektr energiyaning 99,5 foizi GES larda ishlab chiqariladi. Bu erda GES larning asosiy qismi (200 dan ortiqrog‘i) er tagida joylashgan. Jahonda ishlab chiqariladigan elektr energiyaning 20 foizi GESlarda ishlab chiqariladi.

Atom elektr stansiyalarida (AES) jahonda ishlab chiqariladigan elektr energiyaning 15-17 foizi ishlab chiqariladi. AESlar o‘zining energetika manbai bo‘lmagan va yoqilg‘i qimmat, lekin elektr energiya ko‘p talab qilinadigan joylarda quriladi. Uning xom ashyosi bo‘lib uran hisoblanadi. AESlar hozir 30 dan ortiq davlatlarda qurilgan. Birinchi AES Rossiyada (Obninsk AES i) qurilgan. AES larda elektr energiyasi ishlab chiqarish bo‘yicha AQSH, Fransiya, Yaponiya, Germaniya, Rossiya yetakchi, Fransiyada elektr energiyani 70 foizdan ortig‘i AES larda ishlab chiqariladi.

Noan’anaviy energiya manbalari asosida ishlaydigan elektr stansiyalarga quyosh elektr stansiyalari (QES), shamol elektr stansiyalari (SHES), geotermal elektr stansiyalar (GeES), qalqish elektr stansiyalari (QAES), dengiz oqimi elektr stansiyalari (OES) va boshqalar kiradi. 

2.3. Metallurgiya majmui

Metallurgiya xalq xo‘jaligini konstruksion materiallar bilan ta’minlaydigan tarmoqdir. Metallurgiya sanoati ikki yirik tarmoqni o‘z ichiga oladi: qora va rangli metallurgiya. Agar biz metallurgiyaning lug‘aviy ma’nosiga e’tibor bersak, quyidagicha-metallurgiya (metall va yunoncha ergon-ish)-ruda va tarkibida metall bo‘lgan materiallardan metall olish, metall va qotishmalarning ximiyaviy tarkibini, strukturasini o‘zgartirish jarayonlarini o‘z ichiga olgan fan, texnika va ishlab chiqarish sohasi. Yer bag‘ridan qazib olingan rudalarga dastlabki ishlov be​rish, metall va qorishmalar olish, rafinatsiyalash (tozalash), ularga ma’lum shakl va xossalar berish ham metallurgiya vazifasiga kiradi.
Qora metallurgiya sanoati-temir rudasi qazib olish, cho‘yan, po‘lat eritish, prokat va ferroqotishmalar ishlab chiqarishdan iborat. Qora metallurgiya xalq xo‘jaligining o‘zagi hisoblanadi va uning asosiy tarmoqlari bilan bog‘langan. U mashinasozlikka va qurilish industriyasiga metall beradi, qazib chiqariladigan ko‘mirning katta qismini ishlatadi. Kimyo sanoatining asosiy xom ashyo manbalaridan biri hisoblanadi (koks ishlab chiqarish chiqindilaridan olinadi), qishloq xo‘jaligiga tarkibida fosfor bo‘lgan shlak-o‘g‘it beradi, temir yo‘l izlari (relslar), vagonsozlik, kemasozlik, avtomobilsozlik uchun metall beradi.

Metallning asosiy qismi metallurgiya kombinatlarida ishlab chiqariladi. Metallurgiya sanoatida xom ashyoga ketma-ket ishlov beradigan kombinatlar ko‘pchilikni tashkil qiladi. Bunday kombinatlarda temir rudadan domna pechlarida cho‘yan eritib olinadi, suyuq cho‘yan va temir-tersakdan eritish pechlarida (konverter, marten, elektr pechlarda) po‘lat eritiladi, po‘latdan esa prokat (tayyor mahsulot) olinadi.

Fan-texnika taraqqiyoti metallurgiya sanoatida metall eritishning chiqindisiz texnologiyasini, metall olishning yangi, unumliroq usullarini joriy qilishga olib keldi, bu po‘lat sifatini oshirishni va prokatning xilma-xil turlarini olishga imkon berdi. Metall olishning eng yangi usuli metallni domnadan tashqarida olishdir.

Qora metallurgiyada ishlab chiqarishning markazlashuvi tez sur’atlar bilan o‘sib bormoqda. Hozirgi paytda bitta yirik domnada bir qancha zavodda eritilgan miqdorda temir eritilmoqda. Ammo ilmiy-texnika inqilobi natijasida temir eritishning yangi usullari ixtiro qilinishi va ishlab chiqarishga joriy qilinishi munosabati bilan kichik-kichik metallurgiya zavodlari qurish keng takomillashmoqda (bu xususiyat Yaponiya va boshqa rivojlangan davlatlar uchun xos). Metallurgiya kombinatlari juda ko‘p xom ashyo va yoqilg‘i talab qiladi. SHuning uchun metallurgiya korxonalari xom ashyo va yoqilg‘i manbalariga yaqin yoki ular oralig‘ida joylashtiriladi. Bir tonna cho‘yan ishlab chiqarishga sarf bo‘ladigan materiallar miqdori metallurgiyaning texnik darajasiga bog‘liq. Xom ashyo va yoqilg‘i xarajatlari cho‘yan tannarxining 80 foizini tashkil qiladi. 

Kokslanuvchi ko‘mir qora metallurgiya uchun asosiy yoqilg‘i bo‘lib hisoblanadi. Tarkibida karbonat kalsiy bo‘lgan ohaktosh va dolomitlar flyus sifatida ishlatiladi. Metallni eritish paytida flyuslar metallmas jins va koks kuli bilan birgalashib domna chiqindisini hosil qiladi. 

Flyus-domna pechda ruda bi​lan yoqilg‘i qatlamlari orasiga solinadigan modda ohaktosh, qum, dolomit va boshqalar qorishmasi. Flyus solinganda ruda orasidagi turli aralashmalar (bekorchi jins) bilan birga metalldan oson ajraladigan shlak hosil qi​ladi.

O‘tga chidamli materiallar (shamotdan yasaladigan buyumlar) metallurgiya pechlari qurish uchun kerak bo‘ladi. Bir tonna po‘lat eritish uchun 150 kg o‘tga chidamli material sarf bo‘ladi. Qora metallurgiya zavodlari suvni ham ko‘p ishlatadi. Suv metallurgiya agregatlarini sovitish, gazni tozalash va boshqalar uchun kerak bo‘ladi. Metallurgiya zavodining 1 tonna mahsuloti uchun 900 m3 suv ishlatiladi, agar aylanma suv ta’minotidan foydalanilsa 15-20 m3 suv sarflanadi.

Shuning uchun metallurgiya korxonalarini joylashtirishda suv, elektr energiya, tabiiy gaz bilan ta’minlash va tabiatni muhofaza qilish masalalari ham e’tiborga olinadi. Umumiy ruda yoki yoqilg‘i resurslaridan foydalanuvchi va xalq xo‘jaligining metallga bo‘lgan asosiy ehtiyojini ta’minlovchi bir gurux metallurgiya zavodlari asosiy metallurgiya bazasi deb ataladi.
Rossiyada Ural, Markaziy Osiyo va Sibir, Ukrainada, AQSH va Kanadada Buyuk ko‘llar atrofi, Xitoyda SHimoli-SHarq, Germaniyada Rur metallurgiya bazalari bor.

Qora metallurgiyaning asosiy xom ashyosi bo‘lgan temir rudasi hozirgi paytda 50 dan ortiq mamlakatda qazib olinadi, ammo asosiy qazib oluvchi davlatlar Rossiya, Braziliya, Xitoy, Avstraliya, AQSH, Kanada hisoblanadi. Eng yirik temir rudasi havzalari ham shu mamlakatlarda joylashgan: Krivoy Rog (Ukraina), Kursk magnit anomaliyasi-KMA (Rossiya), Itabira va Karajas (Braziliya), Akshan (Xitoy), Yuqori ko‘l (AQSH), Labrador (Kanada). Jahonda qazib olinadigan temir rudasining 50 foizi eksport qilinadi. Boy temir rudalari tarkibida foydali metallar miqdori 50 foizdan ortiq, kambag‘al rudalarda esa 25-50 foiz bo‘ladi.

Umuman ruda deb tarkibida hozirgi texnika imkoniyati doirasida ajratib olish iqtisodiy jihatdan foyda beradigan miqdorda foydali komponentlari (muhim elementlar yoki minerallar) bo‘lgan tog‘ jinslari yoki mineral agregatlarga aytiladi.

Rangli  metallurgiya-rangli metallarni qazib chiqarish, boyitish, eritish hamda qotishmalar ishlab chiqarishni o‘z ichiga oladi. Rangli metallar ilmiy-texnika inqilobi davrida mamlakatni elektrlashtirish, uning mudofa salohiyatini mustahkamlash, atom texnikasi, aviatsiya, raketasozlikni rivojlantirish, qora metallurgiya va kimyo sanoati uchun muhim ahamiyatga egadir.

Rangli metallar 6 ta guruxga bo‘linadi:
1) og‘ir metallar (mis, qalayi, qo‘rg‘oshin, nikel, rux);
2) engil metallar (alyuminiy, magniy, titan);
3) qimmatbaho metallar (oltin, kumush, platina);
4) qiyin eruvchi metallar (volfram, molibden);
5) nodir metallar (uran, germaniy va boshqalar);
6) legirlovchi metallar (xrom, nikel, titan, vanadiy, volfram).
Ular qator xususiyatga ega bo‘lib, ba’zilari (qalayi, qo‘rg‘oshin, nikel) korroziyaga chidamli, ayrimlari issiqqa chidamli (titan), elektr tokini yaxshi o‘tkazadi (alyuminiy, mis, kumush). Bundan tashqari, ruda tarkibida rangli metallar miqdorining ozligi va bir vaqtda bir necha rangli metallarning uchrashi ularning muhim xususiyatlaridan biridir. Bu esa texnologik jarayonga va ishlab chiqarishni joylashtirishga katta ta’sir ko‘rsatadi.

Og‘ir metallar rudalari o‘z tarkibida metall miqdorining kam bo‘lishi bilan farq qiladi. Mis rudalari tarkibida odatda 0,5-2 foiz mis bo‘ladi, 1 t mis olish uchun 100 t, 1 t qalayi olish uchun esa 300 t dan ortiq ruda kerak bo‘ladi. Shuning uchun juda ko‘p miqdordagi keraksiz jinslarni ishlatmaslik maqsadida ular oldindan boyitiladi.

Foydali qazilmalarni boyitish deganda rudaning keraksiz qo‘shilmalarini chiqarib tashlash yoki yangi moddalar qo‘shish yo‘li bilan ularning foydali sifatini yaxshilash tushuniladi. Mis rudalarini boyitish natijasida olinadigan konsentratlar (foydali qazilmalarni boyitish natijasida hosil qilinadigan mahsulot) tarkibida metall 8 foizdan 25 foizgacha bo‘ladi.

Shuning uchun og‘ir metallarni boyitish va ishlab chiqarish zavodlari xom ashyo manbalariga yaqin joylashtiriladi. Demak, energiyani ko‘p talab etmasligi va boyitilgan rudada misning kam (8 foizdan 25 foizgacha) bo‘lishi tufayli, mis va nikel eritish zavodlari xom ashyoga yaqin joylarda quriladi.

Og‘ir rangli metall rudalarining yana bir xususiyati ularning kompleksligidir. Mis, qalayi, rux, qo‘rg‘oshin rudalarida o‘nlab boshqa metallar, hamda oltingugurt bo‘ladi, shu sababli rangli metallurgiyada xom ashyoga kompleks ishlov berish kombinatlari quriladi. Masalan, Rossiyadagi Norilsk kombinatida nikel, mis va kobaltdan tashqari yana 14 xil mahsulot olinadi.
Konsentratlarni qaytargich pechlarida eritish natijasida boy mis rudalaridan yarim mahsulot-tarkibida 40 foizgacha sof mis bo‘lgan shteyn olinadi. Uni qayta ishlash natijasida tarkibida 98-99 foiz metall bo‘lgan qora mis olinadi.
Qo‘rg‘oshin, rux va qalayining boyitilgan rudalari tarkibida metall ko‘p bo‘ladi. SHu sababli ko‘p energiya talab qiladigan rux ishlab chiqarish (qo‘rg‘oshin ishlab chiqarishdan farq qilib) ruda qazib olish rayonlaridagina emas, balki yoqilg‘i manbalari yonida ham joylashtiriladi.

Alyuminiy ishlab chiqarish ikki asosiy jarayondan iborat, ya’ni alyuminiy oksidlari (glinozyom) ishlab chiqarish va metall-alyuminiy olish. Bir tonna glinozyom olish uchun o‘rta hisobda 2,4-4,0 t boksit, 2,6 t shartli yoqilg‘i va 2,0-3,5 t ohaktosh kerak bo‘ladi. Nefelindan glinozyom ishlab chiqarilganda bir tonna glinozyom olish uchun 1 t nefelin, 9 t oxaktosh, 3 t yoqilg‘i zarur. Shuning   uchun glinozyom ishlab chiqaradigan zavodlar xom ashyo manbalariga yaqin joylashtiriladi.

Metall-alyuminiy elektroliz yo‘li bilan glinozyomdan olinadi, bunda ko‘p miqdorda elektr energiyasi (1 t alyuminiy olish uchun 20 ming kVt/soat) talab qilinadi. Shuning uchun engil metall bo‘lgan alyuminiy zavodlari arzon elektr energiya manbalariga yaqin quriladi. 1 t alyuminiy olish uchun 2 t glinozyom, 250 kg kriolit (glinozyomning erituvchisi, dala shpatidan olinadi), 1 t elektrod (ularni tayyorlash uchun antrasit, grafit, gudron, toshko‘mir unidan foydalaniladi) kerak bo‘ladi. Alyuminiy turli qotishmalar tariqasida aviatsiya va avtomobil sanoatida, binokorlikda ishlatiladi. Alyuminiydan yasalgan simlarning elektr o‘tkazish xususiyati mis simlarnikidan ancha past bo‘lsa ham, ammo ular engil bo‘lganidan katta afzalliklarga ega.

Magniy alyuminiyga qaraganda ancha engil metall, u zich qotishmalar, alyuminiy-magniy qotishmalari olishda qo‘llaniladi, u yorug‘lik signallari uchun material bo‘lib hisoblanadi, pirotexnikada (piro-olov) ham ishlatiladi. Magniy xom ashyosi bo‘lib xlorli magniy, magnezit va dolomitlar, xlormagniyli sho‘r ko‘llardagi rapalar (sho‘r ko‘llarning tuz miqdori yuqori bo‘lgan suvlari) hisoblanadi. Magniy ishlab chiqarish alyuminiy ishlab chiqarishga nisbatan ko‘p energiya talab qiladi (1 t magniy olish uchun 26-30 ming kVt/soat).

Nikel odatda mis, temir, kobalt bilan birgalikda uchraydi. U idish-tovoq, laboratoriya va texnika uskunalari yasashda ishlatiladi Turli xil metall buyumlarni qoplash, pardozlash (nikellash) uchun ham foydalaniladi. U temir, mis, rux va boshqa metallar bilan aralashtirilib qotishmalar ishlab chiqarishda ishlatiladi. Nikelni po‘latga aralashtirganda po‘latning pishiqligi ortadi. Yuqori sifatli po‘lat va maxsus qotishmalar ishlab chiqarish (tanga, qurollar ishlab chiqarish, kemalarning qoplamalarini tayyorlash) munosabati bilan XIX asr oxirida nikel xalq xo‘jaligida keng qo‘llaniladigan bo‘ldi.

Qalayi rudalari boyitilishi natijasida tarkibida 65 foiz qalayi bo‘lgan konsentratlar olinadi. Boyitish korxonalari xom ashyo manbalariga, qalayi eritish esa iste’molchiga yaqin erlarda joylashtiriladi. Texnikaning rivojlanishi bilan yangi-yangi materiallarga talab oshdi. Bunday materiallarga turli xil qiyin eriydigan va nodir metallar (titan, niobiy, berilliy, tantal, kadmiy, germaniy, orkoniy, uran va h.k.) kiradi.

Titan metali, titan kotishmalari aviatsiya texnikasida qo‘llaniladi. germaniy yarim o‘tkazgich material sifatida keng miqyosida ishlatiladi. Bu materiallar radio-texnikada, elektr texnikasida, elektrvakum sanoatida juda katta va tubdan o‘zgarishlar yasamoqda. Germaniy toshko‘mir va qo‘ng‘ir ko‘mir tarkidan ajratib olinadi (miqdori 0,001-0,002 foiz).

Qimmatbaho metallarni (oltin, kumush, platina) boyitish fabrikalari ham, eritish zavodlari ham xom ashyo manbalariga yaqin joylashtiriladi. Rangli metallurgiya juda ham murakkab va xilma-xildir. Uning har bir tarmog‘i o‘ziga xos xususiyatlarga ega, bu esa ushbu tarmoq korxonalarini joylashtirishda muhim o‘rin tutadi.

Rangli metallurgiyaning boyitish korxonalari xom ashyo manbalariga yaqin joylashtiriladi. Konsentrat tarkibida metall miqdori kam bo‘lganligi metall erituvchi zavodlarni ham xom ashyo manbalariga yaqin qurishni taqozo qiladi. Rux va nikel zavodlarini joylashtirishda yoqilg‘i omili ko‘proq ta’sir ko‘rsatadi. Elektr energiyasini juda ko‘p sarflashni talab qiladigan alyuminiy, magniy va titan zavodlarini joylashtirishda arzon elektr energiya manbalari ahamiyatga ega.

Og‘ir metallar turli maqsadlarda ishlatiladi. Misdan sof holida ham, qalayi bilan (bronza), nikel bilan (melxior), alyuminiy bilan (duralyuminiy), rux bilan (latun) qotishma holida ham elektrotexnikada va mashinasozlikda keng foydalaniladi. Qo‘rg‘oshin akkumulyatorlar, elektr kabellari ishlab chiqarishda va atom sanoatida ishlatiladi. Nikelning 80 foizdan ortig‘i qora metallurgiyada ishlatiladi. Temir buyumlar zanglamasligi uchun rux bilan sirlanadi. Qalaydan oq tunuka va podshipniklar yasashda foydalaniladi.

Jahonda qo‘yidagi mamlakatlarda rangli metallurgiya yaxshi rivojlangan: Rossiya, XXR, AQSH, Kanada, Avstraliya, Braziliya, Yaponiya va Yevropa davlatlarida.

Jahonda: mis eritish bo‘yicha AQSH, Yaponiya, Rossiya, CHili, Zambiya, Kanada, Belgiya, Germaniya, Polsha; qo‘rg‘oshin va rux eritish bo‘yicha AQSH, YAponiya, Belgiya, Fransiya; qalayi eritish bo‘yicha Malayziya, Indoneziya, Braziliya; alyuminiy eritish bo‘yicha Rossiya, AQSH, Avstraliya, Fransiya, Vengriya, Braziliya etakchi. Yaponiya, Kanada, Norvegiyada alyuminiy sanoati chetdan keltirilgan xom ashyo asosida ishlaydi, asosiy boksit eksport qiladigan davlatlar-Avstraliya, Gvineya, Yamayka, Surinam.

Demak, rangli metallurgiya sanoati ham asosan rivojlangan davlatlarda yaxshi rivojlangan, rivojlanayotgan davlatlarda esa asosan qazib olish va boyitish korxonalari joylashgan. 

2.4. Mashinasozlik majmuasi

Mashinasozlik xalq xo‘jaligining barcha tarmoqlari uchun jihozlar ishlab chiqaradigan o‘zaro bog‘langan sanoat korxonalarining murakkab tizimidan iborat. Shuning uchun har bir tarmoqni joylashtirish o‘ziga xos shart-sharoitlar bo‘lishini taqozo qiladi. Mashinasozlik sanoatini joylashtirishda juda ko‘p omillar va sharoitlar hisobga olinadi. Ular qo‘yidagilardan iborat:

Birinchi navbatda mashinasozlik zavodlarining ixtisoslashuvi va hamkorlashuvi (kooperativlashuvi), chunki ixtisoslashuv ularni joylashtirishga va mahsulot chiqaradigan rayonlarga katta ta’sir ko‘rsatadi. Hozirgi paytda zamonaviy mashinalar ishlab chiqarish uchun juda ko‘p miqdorda metall, plastmassa, bo‘yoqlar, rezina, gazlama, yog‘och-taxta kerak bo‘ladi. Bitta mashinani tayyorlash uchun bir necha ming qismlar (detallar) kerak bo‘ladi. Masalan, bitta samolyot 120 ming detaldan iborat. Bu qismlarning hammasini bitta korxonada ishlab chiqarish iqtisodiy jixatdan noqulaydir. Shuning uchun mashinasozlikda ixtisoslashishga katta e’tibor beriladi. Mashinasozlikda ixtisoslashishning uch turi ajratiladi:

a) ayrim qismlarni (detallarni) ishlab chiqarishga ixtisoslashish. Masalan, g‘ildiraklar, rezina-texnika buyumlari, porshenlar, podshivniklar va boshqa detallar ishlab chiqaradigan zavodlar;
b) ma’lum bir mahsulot turini ishlab chiqarishga ixtisoslashish. Masalan, avtomobil, traktor, stanok va boshqa xil mashinalar ishlab chiqaradigan zavodlar;
v) ayrim texnologik jarayonni bajarishga ixtisoslashish (turli xil sexlar).
Xom ashyoning xilma-xilligi va mashinalar tuzilishining xususiyatlari ayrim qismlarni ishlab chiqaruvchi bir qancha mashinasozlik korxonalarining bir-biri bilan, shuningdek boshqa tarmoqlarning metall, plastmassa, rezina va hokazolarni yetkazib beruvchi korxonalari bilan hamkorlashuvini (kooperativlashuvini) talab qiladi.
Bunday korxonalar bilan muntazam hamkorlik qilish uchun transport rivojlangan bo‘lishi kerak. Shuning uchun qulay transport magistrallarining bo‘lishi mashinasozlik tarmoqlarini joylashtirishda albatta hisobga olinadi.
Zamonaviy mashina ishlab chiqarish texnologik jarayonlarning murakkabligi bilan ajralib turadi. Murakkab texnologik jarayonlarni faqat yuqori malakali ishchilarni ilmiy-texnik xodimlar bajarishi mumkin. SHuning uchun ham mashinalarning tannarxi shu mashina yasaladigan materiallar tannarxidan yuzlab marta ortiq bo‘ladi. CHunki mashina tannarxining kattagina qismini ishchilar maoshi tashkil qiladi. SHu sababli mashinasozlikni joylashtirishda malakali ishchi va ilmiy-texnik xodimlar sonining etarli bo‘lishi ham hisobga olinadi. Bunday tarmoqlarga energetika, elektrotexnika, avtomobil, aviatsiya mashinasozligi va stanoksozlikning ko‘p mehnat va fan talab qiladigan sohalari kiradi.

Mashinasozlik korxonalarini joylashtirishda iste’molchi yoki rayonning ixtisoslashuvi ham muhim ta’sir ko‘rsatadi. Masalan, ba’zi bir rayonlarga bug‘doy o‘radigan kombaynlar, ba’zilariga paxta teradigan mashinalar, ba’zilariga to‘qimachilik dastgohlari kerak va h.k. Shuning uchun paxta terish mashinalari ishlab chiqarish korxonalari paxtachilik rayonlarida, kombaynlar ishlab chiqarish donchilik rayonlarida, to‘qimachilik mashinasozligi to‘qimachilik rivojlangan rayonlarda joylashtiriladi. Demak, mashinasozlik korxonalarini joylashtirishda iste’molchilar ham hisobga olinishi kerak.
Mashinasozlikning turli tarmoqlari turli miqdorda metall sarflaydi. Ba’zilari juda ko‘p metall talab qiladi. Bir dona mashina ishlab chiqarish uchun ko‘p miqdorda metall kerak bo‘lsa, bunday mashinasozlikni ko‘p metall (material) talab qiluvchi mashinasozlik deb ataladi. Bunday korxonalarni joylashtirishda metallurgiya bazasi ham hisobga olinadi. Ushbu tarmoqlarga shaxta va metallurgiya asbob uskunalari ishlab chiqaradigan korxonalar kiradi.

Demak, ayrim mashinasozlik korxonalarini joylashtirishda metallurgiya bazasi ham hisobga olinishi zarur. Mashinasozlikning ayrim tarmoqlarini joylashtirish uchun yuqoridagi omillarni bittasi kifoya qilsa, ayrimlarini joylashtirish uchun esa, bir necha omilni hisobga olishga to‘gri keladi. Masalan, traktorsozlik metallurgiya bazasiga ham, iste’molchiga ham yaqin bo‘lishi kerak.

SHunday qilib, mashinasozlik korxonalarini joylashtirishda transport sharoitlari, malakali ishchilar, iste’molchilar va yirik metallurgiya korxonalarining mavjudligi hisobga olinadi. Mashinasozlik qo‘yidagi tarmoqlarga bo‘linadi: energetika, transport, qishloq xo‘jaligi, stanoksozlik, sanoatning turli tarmoqlari uchun jihozlar ishlab chiqarish, binokorlik va yo‘l mashinalari, priborlar ishlab chiqarish va h.k.
Energetika mashinasozligi bug‘ qozonlari, bug‘ turbinalari, gidroturbinalar, ichki yonish dvigatellari, generatorlar, elektromotorlar, transformatorlar, yuqori voltli apparatlar, kabel va hokazolar ishlab chiqaradi.

Transport mashinasozligiga lokomotivsozlik (teplovoz va elektrovozlar ishlab chiqarish), vagonsozlik, kemasozlik, avtomobilsozlik va aviasozlik kiradi. Qishloq xo‘jaligi mashinasozligi traktorsozlikni, kombaynlar, erga ishlov beruvchi, qishloq xo‘jalik ekinlarini ekadigan mashinalar ishlab chiqarishni o‘z ichiga oladi. Stanoksozlik tarmog‘ida turli xil stanoklar ishlab chiqariladi.

Bulardan tashqari, mashinasozlik sanoatiga to‘qimachilik mashinasozligi, kimyo sanoati mashinasozligi, binokorlik, irrigatsiya mashinasozligi, kundalik turmushda ishlatiladigan mashinalar ishlab chiqarish va boshqalar kiradi (soat, televizor va h.k.).

Mashinasozlik sanoati ishlab chiqaradigan mahsulotning hajmi va unda band bo‘lgan ishchilar soni bo‘yicha ham sanoatning boshqa tarmoqlari orasida birinchi o‘rinda turadi. Ammo jahon bo‘yicha bu tarmoqning joylanishi juda ham notekisligi bilan ajralib turadi. Mashinasozlikning rivojlanish darajasi jihatidan jahonda AQSH, YAponiya, G‘arbiy Evropa davlatlari, Rossiya, Xitoy ajralib turadi.

Rivojlanayotgan davlatlarda mashinasozlikning ayrim tarmoqlari rivojlangan, ayrimlarida esa umuman yo‘q. Ba’zilarida (Hindiston, Braziliya, Argentina) yaxshi rivojlangan. Indoneziyada, Eronda, Misrda, Jazoirda, Venesuelada, Kolumbiya va Peruda ham bu tarmoq rivojlanmoqda. O‘zbekistonda qishloq xo‘jalik mashinasozligi, to‘qimachilik mashinasozligi, irrigatsiya mashinasozligi yaxshi rivojlangan. O‘zbekiston mustaqillikka erishgandan keyin avtomobilsozlik sanoati barpo qilindi (1996 yilda Asaka avtomobil zavodi ishga tushirildi).

2.5. Kimyo majmuasi

Kimyo sanoati xalq xo‘jaligining yetakchi tarmoqlaridan biri hisoblanadi. Uning joylashishi mashinasozlik sanoatining joylashini eslatadi. Kimyo sanoati o‘ziga xos xususiyatlarga ega. Birinchi xususiyati, tabiiy materiallardan ustun turuvchi yangi materiallar ishlab chiqarishidir. Bu materiallar arzonligi va mustahkamligi bilan ajralib turadi. Masalan, kapron ishlab chiqarish uchun tabiiy ipak tayyorlashga nisbatan 20 barobar kam mehnat sarflanadi.

Ikkinchi xususiyati, ishlab chiqarishni kombinatlashtirishda katta imkoniyatlarga ega ekanligi. Chunki, ko‘mir, neft, gaz, slanets, torfdan bir vaqtning o‘zida ham energiya, ham qimmatli kimyo mahsulotlari olish uchun foydalanish energetika-kimyo kombinatlarini qurishga olib keldi. Kimyo sanoatini boshqa sanoat tarmoqlari bilan kombinatlashtirish natijasida maxsus ishlab chiqarishlar-koks-kimyo, neft-kimyo, slanets-kimyo sanoat tarmoqlari vujudga keldi.

Uchinchi xususiyati, kimyo sanoatining keng xom ashyo manbalariga egaligidir. Turli xil foydali qazilmalar, yog‘och, suv, havo, ishlab chiqarish chiqindilari ushbu sanoat uchun xom ashyo bo‘lib xizmat qiladi. Ammo uning asosiy xom ashyosi maxsus tayyorlangan xom ashyo (neftni qayta ishlash, ko‘mirni kokslash chiqindilari) bo‘lib hisoblanadi. 

Kimyo sanoati bir qancha tarmoqlardan iborat, ularning asosiylari qo‘yidagilar: tog‘ kimyosi, asosiy kimyo, polimerlar kimyosi. Tog‘ kimyosi mineral xom ashyoni qazib olish bilan shug‘illanadi, shuning uchun bu tarmoq korxonalari xom ashyo manbalariga yaqin bo‘lgan joylarda joylashtiriladi. Asosiy kimyo tarmog‘i mineral o‘g‘itlar va turli xil kislotalar, tuzlar ishlab chiqaradi. Sulfat kislotasini tashib yurish qiyin, uni tashish uchun kislotaga chidamli materiallardan yasalgan maxsus sisternalar kerak bo‘ladi. Ammo uning xom ashyosini tashish osonroq. Shu sababli sulfat kislotasi ishlab chiqaradigan zavodlar, kislota ishlatiladigan hududlarda, ya’ni iste’molchiga yaqin quriladi. Sulfat kislotasi metallurgiya kombinatlarida ham ishlab chiqariladi. Bularda sulfat kislotasi rangli metallarni eritganda chiqadigan oltingugurt gazidan olinadi.

Superfosfat zavodlari o‘g‘itlar iste’mol qilinadigan joylarda qiriladi. Chunki 1 t xom ashyodan 2 t o‘g‘it tayyorlanadi, ammo o‘g‘it ishlab chiqarish uchun juda ko‘p sulfat kislotasi ishatiladi. Tarkibida fosfor ko‘p bo‘lgan o‘g‘itlar ishlab chiqaruvchi yangi superfosfat zavodlari ko‘proq xom ashyo manbalariga yaqin qurilmoqda, chunki xom ashyoga nisbatan tayyor mahsulotni tashish qulayroq.

Azotli va kaliyli o‘g‘itlar zavodlari ham xom ashyo manbalariga yaqin quriladi. Azotli o‘g‘itlar zavodlarida tabiiy va yo‘ldosh gazlardan foydalaniladi. Shu sababli, bunday zavodlar neft qazib chiqariladigan rayonlarda, magistral gaz quvurlari o‘tgan yerlarda, metallurgiya kombinatlari yonida quriladi.

Polimerlar kimyosida mahsulot birligini olish uchun ko‘p miqdorda issiqlik va elektr energiyasi, suv va maxsus tayyorlangan xom ashyo sarflanadi. Shu sababli, polimerlar ishlab chiqarish neft mahsulotlari ishlab chiqaradigan, ko‘mir kokslanadigan joylarda, arzon energiya, yoqilg‘i va suv bor hududlarda barpo qilinadi. Tayyor mahsulot (plastmassa buyumlar) ishlab chiqaradigan korxonalar iste’molchini hisobga olib quriladi.

Jahonda kimyo sanoati rivojlanishi bo‘yicha AQSH, YAponiya, Germaniya, Buyuk Britaniya, Fransiya, Italiya, Ispaniya, Niderlandiya, Rossiya, Xitoy etakchi hisoblanadi. Rivojlanayotgan davlatlarda yaqin vaqtlargacha tog‘ kimyosi etakchi edi. 1970-yillardan boshlab neft qazib olinadigan davlatlarda (YAqin SHarq, Janubi-SHarqiy Osiyo, Lotin Amerikasi davlatlarida) neft  kimyosi sanoati rivojlanmoqda.

Kimyo sanoati mahsulotlarini mashinasozlik (plastmassa, oyna, rezina), to‘qimachilik sanoati (tola, bo‘yoqlar), qishloq xo‘jaligi (o‘g‘itlar, zaharli moddalar), transport (motor yoqilg‘isi, surtish moyi, sintetik yoqilg‘i), qurilish (yopishqoq material, plyonka, oyna, plastik) oladi. O‘zbekistonda mineral o‘g‘itlar, sulfat kislotalar, sun’iy tola, rezina, lak-bo‘yoq, plastmassa buyumlar ishlab chiqaradigan tarmoqlar rivojlangan.

2.6. O‘rmon va qurilish materiallari ishlab chiqarish majmuasi

O‘rmon sanoati qo‘yidagi tarmoqlarni o‘z ichiga oladi: daraxt kesish, yog‘ochsozlik (taxta tilish, mebel, gugurt ishlab chiqarish va h.k.) sanoati, sellyuloza-qog‘oz va o‘rmon-kimyo sanoati. O‘rmon sanoati korxonalari bir-biri bilan chambarchas bog‘langan, ya’ni birining mahsuloti ikkinchisi uchun xom ashyo bo‘lib xizmat qiladi. Yog‘och tayyorlash korxonalari taxta tilish zavodlariga yog‘och beradi, taxta esa mebel sanoati uchun xom ashyo bo‘lib xizmat qiladi. Yog‘och tayyorlash korxonalari chiqindilari (shox-shabba) va yog‘ochsozlik chiqitlari (qipiq, po‘stloq, qirindi) o‘rmon sanoatida spirt, moy va bo‘yoqlar ishlab chiqarish uchun ishlatiladi. SHu sababli ham, o‘rmon-kimyo kombinatlari qurish keng tarqalgan.

O‘rmon   sanoatining   bir-biriga   yaqin joylashgan va xom ashyo, energiya, transportdan birgalikda foydalanishga hamda chiqindilarni to‘liq qayta ishlashga asoslangan mustahkam ishlab chiqarish aloqalariga ega bo‘lgan korxonalar o‘rmon sanoati majmuasi deb ataladi.
O‘rmonlar vazifasiga ko‘ra qo‘yidagi turlarga bo‘linadi: sanitariya o‘rmonlari (shaharlar atrofida); tuproqni, dalalarni, suvni muhofaza qiluvchi o‘rmonlar (daryolar, ko‘llar, suv omborlari, kanallar bo‘yida); qo‘riqxona o‘rmonlari-bunday o‘rmonlarda daraxtlarni sanoat maqsadlarida kesish man qilinadi. Shu sababli, o‘rmon resurslariga xo‘jalik jixatdan baho berganda o‘rmon bilan qoplangan butun maydon hisobiga olinmaydi, balki o‘rmonning sanoat uchun kesishga ruxsat etilgan maydoni hisobga olinadi. Bundan tashqari, hududni o‘rmon bilan qoplanganlik darajasi (o‘rmon bilan oplangan butun maydonning shu hududning butun maydoniga nisbati) degan iqtisodiy ko‘rsatkichdan foydalaniladi.

O‘rmon sanoatining ayrim tarmoqlari xom ashyo manbalari yaqiniga, dengiz, daryo, temir yo‘l bilan yaxshi ta’minlangan joylarga, ayrim tarmoqlari esa iste’molchiga yaqin hududlarda joylashtiriladi. Yog‘och tayyorlash o‘rmon sanoati ishlab chiqarishining 75 foizini tashkil qiladi. O‘rmon sanoati ishlab chiqarishi bir-biri bilan bog‘langan qo‘yidagi bosqichlardan iborat:

a) yog‘och tayyorlash (daraxt kesish, uni transport magistrallariga olib chiqish, qayta ishlash markazlariga etkazib berish). Bu tarmoq asosan xom ashyo manbalari yaqinida joylashtiriladi;

b) yog‘ochga mexanik ishlov berish: taxta tilish, fanera, gugurt, mebel, idish ishlab chiqarish. Taxta tilish sanoati ham xom ashyo manbalariga yaqinroq joylashtiriladi.

Fanera asosan oq qayin va olxa daraxtidan tayyorlanadi, shu sababli fanera ishlab chiqarish korxonalari ko‘proq aralash va keng bargli o‘rmonlar tarqalgan joylarda. Hozir igna bargli daraxtlardan ham fanera ishlab chiqarilmoqda. Gugurt ishlab chiqarish sanoatida xom ashyo toq terakdan foydalaniladi. Shuning uchun gugurt korxonalari asosan shu daraxtlar tarqalgan joylarda quriladi. Mebel sanoati ko‘prok iste’mol rayonlarida quriladi;

v) yog‘ochga kimyoviy ishlov berish (o‘rmon-kimyo): sellyuloza, qog‘oz, karton, skipidar, kanifol va boshqa narsalar ishlab chiqaradi. Sellyuloza-qog‘oz sanoati qog‘oz, karton, qog‘oz qoplar tayyorlash uchun yarim fabrikalar bo‘lib xizmat qiladigan yog‘och massasi va sellyuloza ishlab chiqaradi. Sellyulozadan sun’iy tola, plastmassalar, kino plyonkalar ishlanadi. Qog‘oz massasi mexanik usul bilan, ya’ni suvda yaxshilab ivitilgan yog‘ochni maydalab kukun qilish yo‘li bilan olinadi. Sellyuloza yog‘ochni termik usul bilan ishlash natijasida hosil qilinadi. Sellyuloza ishlab chiqarish ko‘p miqdorda suv talab qiladi va qog‘oz olish uchun ko‘p elektr energiya sarf bo‘ladi.

Jahonda yog‘och tayyorlash bo‘yicha-AQSH, Rossiya, Kanada, SHvetsiya, Finlyandiya, Braziliya, Tropik Afrika va Janubi-SHarqiy Osiyo davlatlari etakchi hisoblanadi.

Binokorlik (qurilish) sanoati qurilish uchun turli xil materiallar ishlab chiqaradi va qo‘yidagi tarmoqlarga bo‘linadi: g‘isht, sement, beton, tabiiy toshlar, oyna, shifer va boshqa materiallar ishlab chiqarish. G‘isht ishlab chiqarish juda keng tarqalgan. Oddiy, ichi g‘ovak g‘ishtlar hamda shlakobloklar ishlab chiqariladi. G‘ishtni tuproq va ohakni bir-biriga qo‘shib tayyorlanadi sovuqqa chidamli bo‘ladi. Qurilishda qizil g‘isht bilan bir qatorda pishirilmagan silikatli g‘ishtlar ham ishlatiladi. Bunday g‘ishtlar ohak va qumni bir-biriga aralashtirib qo‘yilib, keyin qozonlarda yuqori bosim ostida bug‘latib tayyorlanadi.

Sement qurilishda keng ishlatiladigan material. Sement xom ashyosi bo‘lib karbonatli (ohaktosh, bo‘r, mergel) va gilli (gil, soz tuproq, gilli slanets) tog‘ jinslari hamda sement ishlab chiqarish uchun yaroqli bo‘lgan qator ishlab chiqarish tarmoqlarining chiqindilari (domna kullari, nefelin maydalari va boshqalar) hisoblanadi. 
Sement ishlab chiqarishda ishlatiladigan karbonat tog‘ jinslarining tarkibi qo‘yidagicha bo‘lishi kerak: SaO-43,5 foizdan yuqori; MgO-2,5 foizgacha; gilli tog‘ jinslarining tarkibi-SiO2 -50-60 foiz; Al2O3-15-20 foiz; Fe2O3-6-10 foiz. Jahonda sement ishlab chiqarish bo‘yicha AQSH va Rossiya etakchi. Sement zavodlari xom ashyo manbalariga yaqin joylashtiriladi.

Beton ishlab chiqarish hozirda juda keng rivojlangan. Bunda temirbeton buyumlari ishlab chiqarish muhim ahamiyatga ega. Temir-beton asosan temir armaturasi va betondan iborat. Beton xom ashyosi bo‘lib qum, shag‘al va sement hisoblanadi.

Oyna tayyorlash uchun kvarsli qum, soda (ishqor) va ohak ishlatiladi. Soda o‘rniga glauber tuzini ishlatish mumkin. Oyna materiallarining eng keng tarqalgan turi deraza oynasidir. Bundan tashqari shisha idishlar, turli xil texnik qurilish detallari, shisha bloklar, quvurlar va plitalar tayyorlanadi. Oynasozlik zavodlarini joylashtirishda xom ashyo va yoqilg‘i resurslari hisobga olinadi. Bir tonna oyna (shisha) olish uchun 1 tonna qum va 1 tonna yoqilg‘i sarflanadi.

Tabiiy toshlar ham qurilishda keng qo‘llaniladi. Ular marmar, granit, kvarsli porfir, ohaktosh, qumtosh, sienit, diorit, gabbro, bazaltdan iborat. Bulardan tashqari, binokorlik materiallari sanoatiga  shifer, ruberoid, tayyor uy bloklari ishlab chiqarish ham kiradi.

2.7. Yengil va oziq-ovqat sanoati

Yengil sanoatda keng iste’mol mollari ishlab chiqariladi va u qo‘yidagi tarmoqlardan iborat: ip-gazlama, jut, jun, trikotaj, ko‘n, poyafzal, mo‘yna va boshqalar. Yengil sanoatga xom ashyoni asosan qishloq xo‘jaligi etkazib beradi (paxta, zig‘ir tolasi, jun, ko‘n (teri, mo‘yna), Hozirgi paytda kimyo sanoati mahsulotlari ham yengil sanoat xom ashyosi bo‘lib hisoblanadi (sun’iy tola).

Ip-gazlama, jun gazlama, shoyi va zig‘ir tolasidan gazlama ishlab chiqarish to‘qimachilik sanoatini tashkil qiladi. Gazlama to‘qish jarayoni bir necha bosqichlardan iborat:

-xom ashyoga dastlabki ishlov berish bosqichi, paxta tozalash, zig‘ir tolasiga ishlov berish, jun yuvish (pillachilik korxonalarida amalga oshiriladi);

-ip yigirish bosqichi (ip yigiradigan korxonalarda amalga oshiriladi);

-gazlama to‘qish bosqichi (to‘qimachilik korxonalarida amalga oshiriladi);

-pardozlash bosqichi (bo‘yash va gul bosish sexlarida amalga oshiriladi).

Ushbu barcha bosqichlar alohida-alohida joylashgan yigirish, to‘qish yoki pardozlash fabrikalarida amalga oshirilishi mumkin, ammo transport xarajatlari (har bir fabrikadan yuklarni olib ketish va tushirish) mahsulot tannarxini oshirib yuboradi. Demak, to‘qimachilik ishlab chiqarishini bir korxonada-kombinatda to‘plash foydaliroq bo‘ladi.

Xom ashyoga dastlabki ishlov berish korxonalari xom ashyo manbalariga yaqin joylashtiriladi. To‘qimachilik korxonalarida ko‘proq ayollar ishlaydi, shuning uchun ushbu sanoatni aholi ko‘p to‘plangan shaharlarda va og‘ir sanoat rivojlangan hududlarda joylashtiriladi.

Trikotaj va tikuvchilik sanoati korxonalarini joylashtirishda ular mahsulotlaridan foydalanadigan hududlar hisobga olinadi. Chunki bu sanoat uchun kerak bo‘lgan kalavalarni tashish tayyor mahsulotni tashishdan qulayroq va arzonroq. Demak, to‘qimachilik sanoati korxonalarini joylashtirishda iste’molchilar, mehnat resurslari va xom ashyo manbalari hisobga olinadi.

Yengil sanoatning eng muhim tarmoqlaridan biri ko‘n-poyabzal sanoatidir. Tabiiy ko‘n (teri) bu sanoat tarmog‘i uchun xom ashyo bo‘lib hisoblanadi. Bundan tashqari, sun’iy teri, rezina, parusina (kanopdan to‘qilgan dag‘al qalin mato), jun (piyma uchun) ham xom ashyo sifatida ishlatiladi. Chorvachilikning turli hududlarda ixtisoslashuviga qarab, ushbu sanoatning xom ashyosi xilma-xil bo‘ladi. Ko‘n sanoatini joylashtirishda xom ashyo manbai muhim o‘rin tutadi. Ammo go‘sht kombinatlarining chiqindisi hisoblangan terilar ham bu sanoatni joylashishiga ta’sir ko‘rsatadi. Poyafzal sanoati iste’molchiga yaqin joylarda barpo etiladi.

Oziq-ovqat sanoati-aholini oziq-ovqat mahsulotlari bilan ta’minlaydigan 30 dan ortiq ishlab chiqarishni o‘z ichiga olgan bo‘lib, qishloq xo‘jaligi bilan chambarchas bog‘langan. Oziq-ovqat sanoati joylashishida xom ashyo va iste’molchi omili muhim o‘rin tutadi. Oziq-ovqat mahsulotlarini ishlab chiqarishda xarajatning ko‘p qismi qishloq xo‘jalik xom ashyosiga sarf bo‘ladi. Shakar ishlab chiqarishda xom ashyo xarajati 65 foiz, yog‘, pishloq va go‘sht tayyorlashda 90 foizgacha boradi. Bir tonna shakar olish uchun 5-6 tonna qand lavlagi talab qilinadi. SHuning uchun oziq-ovqat sanoatining bir gurux korxonalari (qand, shakar,  vino va h.k.lar ishlab chiqarish) xom ashyo manbalar yaqin joylarda barpo etiladi.

Demak, qand-shakar ishlab chiqarish qand lavlagi etishtiradigan joylarda, vino zavodlari uzumchilik, bog‘dorchilik, sabzavotchilik, rivojlangan joylarda, sut mahsulotlari ishlab chiqarish sut chorvachiligi rayonlarida barpo etiladi, yog‘ sanoati paxta, kungaboqar, zig‘ir, soya va boshqa moyli ekinlar ekiladigan rayonlarda barpo etiladi.

Go‘sht kombinatlari chorvachilik rivojlangan joylarda barpo qilinadi, ammo keyingi paytlarda yirik shaharlar atrofida ham go‘sht kombinatlari, parrandachilik fabrikalari qurilmoqda. Baliq sanoati asosan baliq ovlanadigan hududlarda rivojlangan. Oziq-ovqat sanoatining boshqa bir guruxi iste’molchiga yaqin joylashtiriladi. Bunday tarmoqlarga non zavodlari, makaron, konditer fabrikalari kiradi.

2.8. Sanoatni rayonlashtirish asoslari

Sanoatni rayonlashtirishning mohiyati-turli katta-kichiklikdagi hududiy-ishlab chiqarish kombinatsiyalarini (uyg‘unligini) ajratish va asoslab berishdan iborat. Sanoat xususiyatlariga ko‘ra ajratiladigan bu kombinatsiyalar, iqtisodiyot (xo‘jalik), texnika va tabiatning bir-biriga hududiy ta’siri natijasidir. Bu hududiy kombinatsiyalarning o‘zi esa birinchidan, sanoatdagi rayon hosil qiluvchi jarayonlarning asosi bo‘lsa, ikkinchidan, bir vaqtda sanoat, qishloq xo‘jaligi, transport va qurilish korxonalari hamda boshqa xil ishlab chiqarish korxonalaridan tashkil topgan hududiy tizimlardan ajratiladi. Binobarin, sanoatni rayonlashtirish-iqtisodiy rayonlashtirishning tarkibiy qismidir.

Agar e’tibor beradigan bo‘lsak, rayon (fransuzcha rayon-bir nuqtadan taralgan)-biron-bir xususiyatlariga qarab ajratiladigan hudud: iqtisodiy, tabiiy geografik, ma’muriy rayonlar bo‘ladi. Masalan, o‘zining iqtisodiy-geografik o‘rni, ixtisoslashishi va ishlab chiqarishining tengligi hamda o‘zaro bog‘liqlik darajasi bilan farq qiladigan hudud, iqtisodiy rayon deyiladi.

 Bizga ma’lumki, iqtisodiy rayon-mamlakat xalq xo‘jaligining hududiy jihatdan bir butun qismi bo‘lib, quyidagi belgilarga ega bo‘ladi: aso​siy xalq xo‘jaligi vazifasi hisoblangan ixtisoslashish (mazkur rayonning muayyan ishlab chiqarishlar va xizmatlarga ixtisoslashishi, ma’lum darajada uning geografik o‘rniga, tabiiy-iqtisodiy va ijtimoiy sharoitlariga mos keladi, hamda boshqa ray​onlar bilan oqilona mehnat taqsimotiga asoslanadi); keng ma’noda-majmualik (majmualilik), ya’ni rayonning iqtisodiy va hududiy tuzilishlari eng muhim elementlarining o‘zaro bir-biri bilan bog‘liqligi (bunda shu narsa ko‘zda tutiladiki, bu o‘z​aro aloqa asosiy xalq xo‘jaligi vazifasini samarali bajarishga ham, mahalliy ehtiyojlarni oqilona qondirishga ham ko‘maklashadi); boshqarish mumkinligi, ya’ni muayyan tuzilishlar-elementlarning o‘zaro aloqadorligining moddiy negizi bo‘lgan tarmoqlar tuzilishi va hududiy tuzilishning mavjudligi, bu esa rayon xalq xo‘jaligini hududiy boshqarishning bir bu​tun tizimi, tashkiliy bo‘g‘ini deb hisoblashga imkon beradiki, shu bo‘g‘ini yordamida kam xarajat sarf qilgan holda taraqqiyotning bir-bi​riga bog‘liq bo‘lgan mustaqil muammolarini hal qilish mumkin. Hududiy-ishlab chiqarish majmuasi iqti​sodiy rayonning ob’ekt negizidir.

Iqtisodiy rayonlashtirish esa-mamlakatni uning iqtisodiy jihatdan o‘ziga xos hududiy qismlari hisoblanadigan hamda iqtisodiy hayoti, ishlab chiqarish ixtisosi, kattagina ichki ishlab chiqarish aloqalari umumiy bo‘lgan qismlarga bo‘lish. Iqtisodiy rayonda iqtisodiy ahamiyatga ega bo‘lgan ta​biiy sharoit albatta hisobga olinadi. Ba’zan tabiiy sharoit rayonning hosil bo‘lishida bevosita rol uynashi mumkin, lekin tabiiy sharoitning ta’siri bevosita emas, balki iqtisodiy omillar orqali namoyon bo‘ladi.
Rayon hosil qiluvchi asosiy omil mehnatning hududiy-ijtimoiy taqsimlanishi bo‘lib, ishlab chiqa​rishning ayrim tarmoqlariga, rayonlarning ixtisoslashishiga hamda ray​onlar ichidagi va rayonlar orasidagi iqtisodiy aloqalarga, biron-bir hudud xo‘jaligining shu hudud iqtisodiy markazlariga iqtisodiy jihatdan bog‘liqligini keltirib chiqaradi. Transport rayonlar hosil qiluvchi muhim omillar jumlasiga kiradi. Iqtisodiy rayonlashtirish tarmoqlar bo‘yicha rayon​lashtirish, umumiy yoki integral rayonlashtirishga bo‘linadi. Tarmoqlar bo‘yicha rayonlashtirganda rayonlar biron-bir iqtisodiy belgiga ko‘ra (masalan, qishloq xo‘​jalik ixtisosiga ko‘ra) rayonlashtiriladi. Umumiy iqtisodiy rayonlashtirish shu hududning butun xo‘jaligini bir butun deb qaraydi, shuningdek O‘zbekistonning hududiy bo‘linishining asosiy turi bo‘lib, buning uchun iqtisodiy mezon asos qilib olingan. Rayonlashtirishga xalq xo‘jaligini rejalashtirish va boshqarish uchun bir xil sharoit yaratish maqsad qilib olingan.
Iqtisodiy rayonlashtirish ma’muriy rayonlashtirishniig asosiy negizidir (hozirgi sharoitda ma’muriy rayonlashtirishda boshqarishning barcha tomonlari manfaatlari-aholining iqtisodiy hayotinigina emas, balki ijtimoiy va madaniy hayotini ham, atrof-muhitni va boshqalarni hisobga olishi kerak). Siyosiy-ma’murny rayonlarni to‘zayotganda boshqa noiqtisodiy omillar (mil​liy omillar, boshqarish, tabiiy omil​lar va boshqalar) hisobga olinganda rayonlashtirishning ana shu ikkita turi o‘rtasida tafovut bo‘lishi tabiiydir. Eng muhimi bunday tafovut muhimroq vazifani, masalan, ja​miyat taraqqiyoti maqsadidan kelib chiqadigan vazifani, ya’ni navbatdagi besh, o‘n va hokazo yilliklar oldiga qo‘yiladigan vazifalarni bajarishga xalaqit bermasligi kerak.
Oldingi bandlarda aytib o‘tilganidek, sanoat rayoni-sanoat-ishlab chiqarish ixtisosi yaqqol ko‘rinib turadigan iqtisodiy rayon. Tuzilishiga ko‘ra integral bo‘lgan sanoat rayonlar, sanoatning biron-bir tarmog‘iga ixtisoslashgan tarmoq rayoni (masalan, qora metallurgiya rayoni, mashinasoz​lik rayoni) dan farq qiladi. Sanoat rayonlar undiruvchi sanoat ustun turadi​gan rayonlarga va ishlov beruvchi sanoat ustun turadigan rayonlarga bo‘linadi.
Sanoat markazi-bir yoki bir necha sanoat tarmoqlari bo‘lishi bilan ajralib turadigan shahar yoki posyolka. Ko‘pincha sanoat markazi ishlab chiqarishning katta hajmda bo‘lishi bilan farqlanadi. Sanoat markazlar industri​al vazifalarnigina emas, balki trasport vazifalarini ham baja​radi.
Sanoat korxonasi-xalq xo‘ja​ligi rejasiga muvofiq ravishda mahsulot tayyorlash, ishlab chiqarish xizmatlari ko‘rsatish bilan shug‘ullanadigan ayrim ishlab chiqarish xo‘jalik birligi. 
Sanoat uzeli-mehnat va moddiy xom ashyo resurslaridan foyda​lanadigan aholi manzilgohlari tizimiga injenerlik-kommunikatsion va transport inshootlari bilan xiz​mat ko‘rsatadigan o‘zaro bog‘liq sano​at korxonalari guruxsi joylashgan hudud. Sanoat uzeli bir shahardan ibo​rat bo‘lishi mumkin, ko‘pincha esa ikki va undan ortiq shaharlardan yoki tevarak-atrofdagi ishchi posyolkalarini o‘z ichiga oladigan shaharlar sistemasidan iborat bo‘ladi.

Hozirgi zamon sanoatining tuzilishi shunday bir etakchi xususiyati (tendensiyasi) bilan xarakterlanadiki, bu xususiyat ijtimoiy mehnat taqsimotining rivoji va fan-texnika taraqqiyotining jadallashuvi bilan chambarchas bog‘liq. Bir tomondan, yangidan-yangi tarmoq va korxonalar shakllanib, ajralib chiqayotgan bo‘lsa, ikkinchi tomondan, tarmoqlararo va tarmoqlar ichidagi aloqalar tobora mustahkamlanib va kengayib bormoqda. Shunday qilib, sanoatning ixtisoslashuvi bilan bir vaqtda korxonalarning kooperativlashuv doirasi ham kengaymoqda.
Xuddi ana shunday jarayon sanoatning hududiy tashkil etilishi uchun ham tipikdir. Biron-bir tarmoqning texnologik jarayon bosqichlariga ko‘ra hududiy bo‘linishi turli tarmoqlardagi korxonalarning muayyan hududiy majmualarga ajralishi bilan birgalikda ro‘y beradi. Binobarin, sanoat ham tuzilishi jihatidan, ham hududiy jihatdan tabaqalanadi (differensiatsiyalanadi), ya’ni katta-kichik qismlarga bo‘linadi. Shu bilan birga qarama-qarshi hodisani-sanoatning integratsiyalashuvini, ya’ni sanoat tarkibiy qismlari («elementlari») o‘zaro aloqadorligining kuchayishini ham kuzatish mumkin.
Sanoatning guruxlanishi deganda transport-geografik o‘rniga va infratuzilmadan umumiy foydalanishga ko‘ra o‘zaro birlashgan korxo​nalarning kombinatsiyasi (uyg‘unligi) tushuniladi. Sanoat majmuasi bu kursatilgan belgilardan tashqari turli korxonalarning dastlabki xom ashyoni tadrijiy va majmuaviy qayta ishlash, sanoat chiqindilaridan foydalanish bilan birgalikda tayyor mahsulot ishlab chiqarish bo‘yicha o‘zaro chambarchas aloqasi bilan ham xarakterlanadi.
Sanoat majmuasi-hududiy-ishlab chiqarish kombinatsiyalarining iqtisodiy jihatdan eng samarali shaklidir. Masalan, sanoat majmuasini barpo etish uchun xuddi shunday tarkibdagi tarqoq sanoat korxonalarini joylashtirishga qaraganda o‘rta hisobda 20-30% kam kapital mablag‘ sarflanadi. Bunda industrial qurilish uchun ajratilgan hudud sathining kichik bo‘lishi juda muhimdir. Bundan tashqari, ushbu holda mahalliy, tabiiy, moddiy va mehnat resurslaridan, shuningdek bu resurslar joylashgan hududdan yanada to‘la hamda oqilona foydalaniladi. Turli xil ishlab chiqarishlarning o‘zaro hamkorligi tufayli ular tarkibida yangidan-yangi texnologiya jarayonlari vujudga kelib, ular korxonalar o‘rtasidagi o‘zaro aloqalarni kuchaytiradi. Nihoyat, sanoat majmualari doirasida atrof-muhitni ishlab chikarish chiqindilari bilan ifloslanishdan muhofaza qilish yanada oqilona amalga oshiriladi. Agar korxonalar o‘zaro bog‘lanmay, o‘zicha ish olib borsa, ularnipg har biri o‘ziga aloxida tozalash inshootlari qurish uchun xarajat sarf qilshiga majbur bo‘ladi. Sanoat majmuasida esa, aksincha, chiqindisiz ishlab chiqarish siklini barpo etib, tabiatni muhofaza qilishdan qo‘shimcha iqtisodiy foyda olish mumkin.
Sanoat majmualarining asosiy belgilari quyidagilardir: korxo​nalarning bir butunligi va o‘zaro bir-biriga ta’sir etib turishi; korxonalarning muayyan hududga «bog‘lanishni», korxonalar hududiy-ishlab chiqarish kombinatsiyalarining mahalliy, iqtisodiy va tabiiy resurslarga mos kelishi; ishlab chiqarish tuzilishining mutanosibligi hamda korxonalarning hududiy jihatdan oqilona joylashuvi.
Shunday qilib sanoat majmuasi-muayyan hududdagi bir-biri bilan chambarchas bog‘liq korxonalarning uyg‘unlashuvidan (kombinatsiyasidan) iboratdir. Bu majmuada hududning iqtisodiy va tabiiy resurslari hamda transport geografik o‘rni eng katta iqtisodiy samara berishi, eng kam xarajat sarf qilib, kerakli (rejada ko‘rsatilgan) miqdorda mahsulot olishini ta’minlamog‘i lozim.
Istalgan sanoat majmuasining eng muhim iqtisodiy geografik jihatlaridan biri-ichki aloqalardir. Ichki aloqalarni quyidagi guruxlarga ajratish mumkin:
-turli korxoxalarning umumiy infratuzilmasidan foydalanish bilan bog‘liq aloqalari;
  -xom ashyo, yoqilg‘i, yordamchi materiallar, tayyor mahsulot bo‘yicha amalga oshiriladigan moddiy-texnikaviy aloqalar;
-biron-bir mahsulotni birgalikda ishlab chiqarishda korxonalar o‘rtasidagi kooperativlashuv aloqalari;
-dastlabki xom ashyoga oldinma-keyin ishlov berish va uni qayta ishlashga, xom ashyodan hamda ishlab chiqarish chiqindilaridan majmuali foydalanishga doyir aloqalar.
Ichki aloqalarning majmualar hosil qilishdagi ahamiyati har xil. Korxonalar o‘rtasidagi aloqalarning intensivligiga ko‘ra infratuzilma aloqalarini, garchi ular bilvosita aloqalar bo‘lmasada, ishlab chiqarish aloqalari deb, moddiy-texnikaviy aloqalarni-ishlab chiqarish-iqtisodiy aloqalari deb, kooperativlashtirish bilan bog‘liq, aloqalarni-sof ishlab chiqarish aloqalari deb, kombinatlashuv bilan bog‘liq bo‘lgan aloqalarni esa-ishlab chiqaruv-texnologik aloqalar deb hisoblash mumkin.
Sanoat majmualarida ishlab chiqarish aloqalari va ishlab chiqarish-texnologik aloqalar ustun turadi. Bu aloqalar «vertikal» bo‘lishi, ya’ni dastlabki xom ashyoga ishlov berish hamda uni qayta ishlashning to tayyor mahsulot olishgacha bo‘lgan barcha ketma-ket bosqichlarini (masalan, temir rudasi qazib olish-cho‘yan, po‘lat va prokat ishlab chiqarish, mashinasozlik) o‘z ichiga olishi va «gorizontal» bo‘lishi, ya’ni turli-«vertikal» qatorlarning tarmoqlari aro bo‘lishi mumkin (masalan, osh tuzi qazib olish, soda bilan xlor ishlab chiqarish va tabiiy gazni qayta ishlash-xloroorganik birikmalar ishlab chiqarish).
Sanoat majmualari sanoat guruxlaridan tashkil topadi, ya’ni tarixan tarkib topgan korxonalar asosida vujudga keladi (bu hol industrial jihatdan rivojlana boshlagan rayonlarga xosdir) yoki butunlay yangi joyda, masalan, endigina o‘zlashtirilayotgan rayonlarda shakllanadi. Umuman, ular oldingi vaqtlardan saqlanib qolib, hududiy-ishlab chiqarish majmualariga «singib» ketgan korxonalarni, shuningdek yaqinda paydo bo‘lib, garchi muayyan shart-sharoit mavjud bo‘lsada, boshqa korxonalar bilan o‘zviy bog‘lanib va qo‘shilib ketmagan yosh korxonalarni o‘z ichiga olishi mumkin. Shakllanishining hozirgi bosqichida ishlab chiqarish jarayonining ayrim bo‘g‘inlari yo‘qligi ularning kelgusida paydo bo‘lishini inkor etmaydi. Shunday qilib, gap rivojlanishning bosqichma-bosqich rivojlanishi, to‘la va chala sano​at majmualari bo‘lishi mumkinligi ustida ketmokda.
Sanoat majmuasining shakllanish sharoiti har erda har xildir, ya’ni hududiy tabaqalangan bo‘ladi. Ayrim hollarda, masalan, joy iqtisodiy jihatdan sust o‘zlashtirilgan va mahsulot iste’molining asosiy markazlaridan juda uzoqda bo‘lsa, u yoki bu sanoat majmuasi​ning o‘z ishlab chiqarish tarkibini murakkablashtira borishi faqat iqtisodiy mulohazalarga ko‘ra ham maqsadga nomuvofiq bo‘lib chiqishi mumkin.
Hududiy jihatdan shuni aytish kerakki, har bir sanoat majmuasi korxonalarni eng oqilona joylashtirish talablariga javob bermog‘i kerak: bunda avvalo o‘zaro bog‘liq, ob’ektlarnnng bir-biriga yaqinligi tushuniladi. Korxonalarning oqilona joylashuvi, ularning kombinatlashishi va kooperatsiyalashuvi, transport va energetika vositalaridan, ishlab chiqarish chiqindilaridan foydalanishi va boshqalar uchun eng yaxshi imkoniyat yaratadi.
«Vertikal» aloqalar korxonalarni potok usulida joylashtirishni taqozo etadi. Bunda biror xom ashyoni ketma-ket (uzluksiz) qayta ishlash jarayonidagi ayrim bosqichlar bir butun zanjir hosil qiladi, masalan, cho‘yan, po‘lat, prokat va metall buyumlar ishlab chiqarish bir qator uzluksiz ishlab chiqarish zanjiriga kiradi. «Gorizontal» aloqalarda esa korxonalar birgalikda joylashuvining blok, uya, bo‘g‘in kabi murakkab variantlari vujudga keladi.
Sanoat majmualariga kiruvchi korxonalarning hududiy joyla​shuvi ko‘p jihatdan ishlab chiqarishning tarkibiy xususiyatlariga bog‘liqdir. Biron majmua tarkibiga turli sohaga ixtisoslashgan, bir-biridan erkaklar yoki ayollar mehnatining ishlatilishiga, elektr va issiqlik energiyasi iste’moli grafigiga ko‘ra, ishlab chiqarish rejimi hamda boshqa xususiyatlariga ko‘ra farq kiluvchi korxonalar kirgani ma’qul.
Mamlakatning industrial «sinchi» ni, ya’ni “karkazini” tashkil etuvchi sanoat majmualari nihoyatda xilma-xildir. Ayni vaktda turli majmualarda ko‘pincha, u yoki bu ishlab chiqarish jarayonlarining bir-biriga o‘xshash uyg‘unlashuvlari vujudga keladi. Masalan, to‘la siklli qora metallur​giya ko‘p hollarda ko‘mirni koksga aylantirish, ammiak, benzol va boshqa xil ximiya mahsulotlari ishlab chiqarish va shu kabilar bilan bog‘liq. Neft bilan gaz qazib olinadigan joylarda ham, ular ishlatiladigan joylarda ham, uglevodorod xom ashyosi asosida organik sintez korxonalarining bir xil tipdagi uyg‘unliklari vujudga kelmoqda. Ular chala mahsulotlar yoki plastik massalar, sintetik kauchuk va ximiya tolalari kabi to‘la mahsulotlar ishlab chiqaradi. Qudratli GES lar elektrometallurgiya, elektroximiya, elektrotermiya kabi energiyani ko‘p talab qiladigan sanoat tarmoqlarini o‘ziga tortib turadi. Mamlakatning o‘rmonga boy rayonlarida yog‘och tayyorlash va unga mexanik ishlov berish bilan birga sellyuloza hamda qog‘oz, viskoza tolasi, gidroliz spirti va boshqa mahsulotlar ishlab chiqariladi.
Yuqoridagi mavzularda aytib o‘tilganidek, ishlab chiqarishni kombinatlashtirish va kooperativlashtirish, shuningdek fan-texnika taraqqiyotining boshqa omillari ta’sirida vu​judga keladigan bunday kombinatsiyalar (uyg‘unliklar) hozirgi zamon sanoati uchun xarakterli xususiyatlardir. N. N. Kolosovskiy «ishlab chiqarishning muayyan energiya va xom ashyo turini olish uchun asosiy bo‘lgan jarayoni atrofida bir-birini to‘ldirib turishi asosida vujudga kelgan tipik barqaror kombinatsiyasiga» energiya ishlab chiqarish sikli deb ta’rif bergan
. Uning fikriga ko‘ra har bir sikl xom ashyo va yoqilg‘i-energetika resurslarining u yoki bu kombinatsiyasi asosida rivojlanib, xom ashyoni qazib olish va boyitishdan to shu joyda ishlab chiqarish mumkin bo‘lgan barcha xil tayyor mahsulot olishgacha bo‘lgan hamma jarayonlarni o‘z ichiga oladi.
N. N. Kolosovskiy energiya-ishlab chiqarish sikllarining quyidagi tiplarini ajratgan: Qora metallarning pirometallurgiya sikli, rangdor metallarning pirometallurgiya sikli, neft-energoxi​miya sikli, gidroenergiya-sanoat sikli, qayta ishlash industriyasi sikllari majmui, o‘rmon-energetika sikli, industrial-agrar sikllar majmui, gidromeliorativ industrial-agrar sikl.
N. N. Kolosovskiyning energiya-ishlab chiqarish sikllari haqidagi konsepsiyasi vujudga kelgandan beri ancha vaqt o‘tdi. Bu vaqt ichida sanoat, ayniqsa ximiyalashtirish natijasida yangi texnologik jarayonlar bilan boyidi. Yangi sikllar vujudga keldi va ilgari belgilangan sikllar tarkibiy o‘zgarishlarga uchradi.
Agar sanoatning birgina o‘ziga uning qishloq xo‘jaligi va qurilish bilan bevosita aloqalarini hisobga olsak, energiya-ishlab chiqarish sikllari tizimining quyidagi muhim xususiyatlarini ajratish mumkin: yana yangi sikllarni ajratish va ularni asoslab berish, sikllarni muayyan hududlarga «bog‘lash», turli sikllar o‘rtasidagi aloqalarni aniqash.
Qora metallarning pirometallurgiya sikli-temir rudasi va kokslanuvchi ko‘mirning katta zapaslari mavjud rayonlar, masalan, MDH davlatlaridagi Don​bass hamda Dneprbo‘yi, Ural, Kuzbass va boshqalar uchun xarakterlidir. Bu sikl xom ashyo bilan yoqilg‘ini qazib olish va boyitishni, ko‘mirni koksga aylantirish va bu jarayonda benzol hamda og‘ir organik sintez sanoatining boshqa yarim masulotlarini ajratib olishni, ammiak va atsetilen ishlab chiqarish uchun koks gazidan foydalanishni (ular asosida esa azot o‘g‘itlari, ammiak selitrasi, karbomid) hamda turli xil ximiya mahsulotlari (kaprolaktam, vinilatsetatdan ishlangan plastiklar va hokazolar) olishni, domna shlaklaridan foydalanib, binokorlik materiallari (ayniqsa, sement) ishlab chiqarishni, metalltalab mashinasozlikni (shu jumladan, metall konstruksiyalar ishlab chiqarishni) o‘z ichiga oladi. Qora metallar pirometallurgiyasi ma’lum bir davlatlarning ayrim rayonlarida yoqilg‘i energiyasi sanoati (isitish maqsadlarida domna gazlaridan foydalanish va elektr energiyasidan foydalanish asosida) va ko‘mir-energoximiya (ko‘mirni kokslash orqali) sikllari bilan chambarchas bog‘liq.
Rangli metallarning pirometallurgiya sikli-Qozog‘iston, Ural, Sibir, Zakavkaze (Kavkazorti) va O‘zbekiston respublikasidagi rangli metall rudalarining katta manbalari bor boshqa rayonlarda tashkil etilgan. Bu sikl dastlabki xom ashyoni qazib olish, boyitish va metallurgik qayta ishlash bilan birga asosiy komponentlardan ularning «yo‘ldoshlari» ni ajratib olish uchun oraliq mahsulotlardan ko‘p marotaba foydalanishni, xomaki metallarni aralashmalardan tozalashni, qotishmalar ishlab chiqarishni, sulfat kislo​ta olish uchun tarkibida oltingugurti bor chiqindilardan (asosan gazlardan) foydalanish va sulfat kislotadan ayrim mahsulotlar (masa​lan, fosfat o‘g‘itlari) olishni, rangli metallarni keng miqyosda sarflash bilan bog‘liq mashinasozlikni (elektrotexnika, kabel ishlab chiqarish va boshqalar) o‘z ichiga oladi. Ayrim rayonlarda rangli metallar pirometallurgiyasi gidroenergiya-sanoat sikli bilan aloqa qiladi, bu aloqadan maqsad gidrometal​lurgiya usulida rux olish uchun GES larning elektr quvvatidan keng foydalanishdir.
Nodir (kam uchraydigan) metallarning ximiya-metallurgiya sikli-odatda rangli metal​lar pirometallurgiyasi tarqalgan rayonlarda rivojlangan. Uning tarkibiga tayyor mahsulot birligida hisoblanganda juda ko‘plab tonna xom ashyoni qazib oladigan va boyitadigan, qisman ximiya yoki elektroximiya metodini qo‘llab metallarni qayta ishlovchi tarmoqlar kiradi. Oldingi sikldan farqli o‘laroq uning yo‘ldosh ishlab chiqarish korxonalari yo‘q, bu nodir metallardan foydalanishning o‘ziga xosligi bilan bog‘liq.
Neft-energoximiya sikli-neft va neft bilan aralashib chiqadigan gaz konlari bor rayonlar uchun xarakterlidir. Quvur transportining keng ko‘lamda rivojlanishi munosabati bilan bu sikl, shuningdek, neft mahsulotlari iste’molchilari yaqinida ham shakllanmoqda. Bu sikl tarkibiga neftni motor yoqilg‘isi, moylovchi yog‘lar va mazut olish uchun qayta ishlash (haydash, kreking, piroliz, riforming), neftni qayta ishlashdan ajralib chiqadigan neftga aralash gazlar (gaz benzini) dan ko‘plab yarim mahsulotlar (organik sintez monomerlari-etilen, propilen, atsetilen izopren, divinil, stirol, akril kislota nitrili, benzol, toluol, ksilol va hokazolar) va ular asosida sintetik smo​la hamda plastmassalar, sintetik spirt, turli xil sintetik kauchuk va tolalar olishni o‘z ichiga oladi. Neft-gaz xom ashyosiga asoslangan or​ganik sintez sanoati asosiy ximiyaning ikki «tarmog‘i» ga: ammiak ish​lab chiqarish va neftni suv bilan tozalash chiqindilaridan, hamda neft mahsulotlari (oltingugurt vodorodi) dan foydalanib sulfat kislota bilan oltingugurt ishlab chiqarishga ajraladi. Bundan tashqari neft-energoximiya sikli tarkibiga neft va ximiya mashinasozligi kiradi. Neftni qayta ishlashda ajralib chiqadigan mazut, kreking-qoldiq va quruq gazdan o‘z joyida foydalanishda bu sikl issiqlik energiyasi sanoati sikli bilan bog‘lanib ketadi.
Gaz-energoximiya sikli-o‘z shakllanishining regional (hududiy) xususiyatlariga ko‘ra ko‘p jihatdan neft-energoximiya sikliga o‘xshaydi, natijada ular ko‘pincha bir-birining o‘rnini bosadi va bir-biriga qo‘shilib ke​tadi. Tabiiy gazdan atsetilen va sintez gaz olish (alohida-alohida yoki ikkalasi aralash holda), so‘ngra esa ammiak hamda metanol olish orga​nik sintez ximiyasi bilan asosiy ximiyaning uch yo‘nalishida o‘zaro mustahkam aloqa qilishiga imkon beradi. Bu yo‘nalishlar azot o‘g‘itlari va plastmassalar olish, azot o‘g‘itlari va sintetik kauchuk olish, azot o‘g‘itlari va sintetik tola olish. Bu sikl azot o‘g‘itlari va tarkibida azot bo‘lgan boshqa barcha xil mahsulotlarni olishda asosiy sikl bo‘lib qolmoqda, u maxsus mashinasozlikka ega va issiqlik energiyasi sanoati sikli bilan bog‘liq.
Ko‘mir-energoximiya sikli-bu xom ashyo qazib olish, uni boyitish, ko‘mirni kokslash, chala kokslash va gidrogenizatsiya qilish, ammiak hamda azot o‘g‘itlari ishlab chiqarish, benzol, neftalin va organik sintez sanoatining boshqa xil yarim mahsulotlari hamda mahsulotlari olishdan tarkib topgan. Bu sikl kon-shaxta (ko‘mir) uskunalari ishlab chiqarishni o‘z ichiga oladi, qora metallar pirometallurgiyasi va issiqlik energiyasi sanoati sikl​lari bilan chambarchas bog‘liq.
Slanets-energoximiya sanoati-Estoniyada eng to‘la namoyon bo‘lgan. Uning ayrim «zveno» lari SHimoli-G‘arbda (Estoniya slanets havzasi) va O‘rta Volgabo‘yida ham davom etgan. Bu sikl slanetsni qazib olish, uni haydab motor yonilg‘isi (benzin, kerosin) va moylovchi materiallar (ular bilan birga ko‘plab qushimcha mahsulotlar, masalan, lak) olish hamda gazlashtirishni o‘z ichiga oladi, gazdan maishiy xizmat uchun suyuq gaz (yonilg‘i) va gaz benzini, chiqindilaridan foydalanish natijasida esa oltingugurt olinadi. Slanets kuli va boshqa chiqindilarga asoslanib, sement, blokli buyumlar, asfalt, issiqlikni o‘tkazmaydigan teploizolyasion) materiallar ishlab chiqarish barpo etilgan. Slanetsdan energoximiyada majmuali foydalanish bu siklni issiqlik-energoximiya sikli bilan bog‘laydi.
Kon-ximiya sikli-osh tuzi va kaliy tuzi, ohaktosh va har xil resurslar bor rayonlarda yoki kon-ximiya xom ashyosi bilan birga neft bilan tabiiy gaz bor rayonlarda (garchi ular quvurlar orqali boshqa rayonlardan olib kelinsada), masalan, Uralda, Donbassda, Karpatyonida va Belorussiyada vujudga kelgan. Shunga qarab kon-ximiya sikli ikki xil bo‘ladi. Birinchisi-soda, xlor, shuningdek magniy ishlab chiqarish, magniy ishlab chiqarish ba’zan osh tuzi bilan ohaktoshni majmuali qayta ishlash hamda chiqindilardan foydalanish hisobiga se​ment ishlab chiqarish bilan qo‘shib olib boriladi. Ikkinchisi birmuncha murakkab sikl bo‘lib, asosiy ximiya bilan organik sintezning o‘zaro ta’siri jarayonida vujudga kelgan. Bu erda ularni bir-biriga bog‘lovchi zveno xlor (osh tuzini elektroliz qilish) hisoblanadi. Xlordan va tabiiy gazni dastlabki qayta ishlash mahsulotlaridan (atsetilen, sin​tez gazdan) foydalanish qo‘shimcha ravishda azot o‘g‘itlari va kaustik soda, turli xil xlororganik birikmalarni, masalan polixlorvinil smolasini, so‘ngra esa plastmassalar hamda sintetik tolalarnn ajratib olishga imkon beradi.
O‘rmon-energoximiya sikli-o‘rmonga boy rayonlar-Sibir, Uzoq SHarq, Ural va Evropada vujudga kelgan. Bu sikl o‘rmon yog‘ochi tayyorlash va unga mexanik ishlov berish, shu jumladan yog‘och-taxta tilish, qurilish detallari, yog‘och tolali va yog‘och qipiqli plitalar ishlab chiqarishni, so‘ngra dastlabki xom ashyoni ximiyaviy- mexanikaviy va ximiyaviy qayta ishlab sellyuloza, qog‘oz, karton, yog‘och xom ashyosi gidroliz qilib olinadigan (spirt, furfurol ozuqabop achitqilar) hamda o‘rmon ximiyasi mahsulotlarini (sirka kislotasi, skipidar, kanifol va boshqalar) ishlab chiqarishni o‘z ichiga oladi.
Issiqlik energiyasi sanoati sikli-uchun arzon yoqilg‘i, ya’ni ochiq usulda qazib olinadigan ko‘mir, shuningdek tabiiy gaz va mazut ko‘p to‘plangan rayonlarda, chunonchi Sharqiy Sibir bilan Qozog‘istonda ayniqsa qulay sharoit mavjud. Jumladan, O‘zbekistondagi GRES, IES, IEM va boshqalar effektiv yoqilg‘i hisoblangan tabiiy gaz bo‘lgan hududlar hisobiga rivojlanmoqda. U atrof rayonlardan keltiriladigan samarador yoqilg‘i (ayniqsa tabiiy gaz) hisobiga ham rivojlanishi mumkin. Bu sikl kuchli issiqlik elektr stansiyalarining energiyasidan (bug‘ va issiq suv ham shu hisobga kiradi) yoppasiga foydalanish natijasida ham vujudga keladi. Bunda tayyor mahsulot birligiga yoqilg‘i va energiyani ko‘p sarflaydigan ishlab chiqarish korxonalari ham birgalikda rivojlanadi. Bunga nefelinlardan majmuali foydalanib, glinozyom, soda va sement olish misol bo‘la oladi.
Atom energiyasi sanoati sikli-hududiy jihatdan bir-biridan ajralib turgan ikki xil ishlab chiqarish blokidan iborat. Ulardan biri faqatgina, tabiiy uran manbalarida shakllanadi. Bu blok dastlab​ki xom ashyoni ko‘p bosqichli boyitish jarayonlaridan iborat, bu jarayonlar esa, o‘z navbatnda, uran bilan plutoniy yadro yoqilg‘isini sanoat masshtabida olish maqsadida radioximiya metodlariga asoslangan. Ish​lab chiqarishning ikkinchi blokini atom elektr stansiyalari (AES va ATES) va suvni isitib, issiqlik beruvchi qozonxonalar (AST) tashkil etadi. Yadro yonilg‘isi transportabel (tashish xafli) bo‘lmaganligi tufayli ular faqat elektr energiyasi va issiqlikni iste’mol qiladigan rayonlardagina joylashtiriladi. Ayni vaqtda tez harakatlanuvchi neytronlar bilan jihozlangan atom elektr stansiyalari yadro yonilg‘isini regeneratsiya qilib, ularning o‘zi ham yadro yoqilg‘isining eng arzon turi-plu​toniy olishda manba bo‘lib xizmat qiladi. Atom elektr stansiyalari asosan yoqilg‘i-anergetika balansi taqchil rayonlarda joylashtiriladi. Ular iste’mol rayonlarida bo‘lib, o‘z navbatida, atom elektr stansiyalari atrofida elektr va issiqlikni ko‘p talab qiladigan korxonalarni shakllantiradi.
Gidroenergiya-sanoat sikli-yoppasiga tarqalgan va arzon energiya manbai bo‘lmish kuchli gidravlik qurilmalari bor erlarda, avvalo, gidroenergetika resurslari rayon hosil qiluvchi rol o‘ynaydigan Si​bir, Markaziy Osiyo, jumladan O‘zbekistonda shakllanmoqda. Uning tarkibiga alohida-alohida yoki birgalikda elektrometallurgiya (alyuminiy, magniy, titan va boshqalar), elektroximiya (karbid kalsiy, sianamid, kalsiy, fos​for, xlor va boshqalar) va elektrotermiya (abrazivlar, alyumotsement, silumin va boshqalar), ya’ni texnologiya jarayonlariga elektr energiya​si chuqur kirib borgan ishlab chiqarishlar kiradi.
Mashinasozlik sikli-industrial rivojlangan rayonlar uchun xarakterlidir. Bu rayonlar yuksak texnika madaniyatiga, malakali kadrlarga va qulay transport-geografik o‘ringa ega bo‘lgan rayonlar kiradi. Mashinasozlik sikli avtomobilsozlik, asbobsozlik, stanoksozlik, elektrotexnika va radiotexnika, elektronika hamda asosan chetdan keltiriladigan metalldan qimmatbaho mahsulot ishlab chiqaruvchi boshqa xil tarmoqlarni o‘z ichiga oladi. Bu siklning texnologik jarayoni ikki bosqichdan: mexa​nik ishlov berish bilan yig‘ishdan; mashinasozlik bilan yaqin aloqada bo‘lgan boshqa tarmoqlarning, jumladan, plastmassalar, shinalar, re​zina-texnika buyumlari va boshqa xil buyumlar ishlab chiqaruvchi ximiya sanoati korxonalarining mavjudligidan iborat.
To‘qimachilik sanoati sikli-mahsulot iste’mol qilinadigan rayon​larda, masalan, MDH hududlarida rivojlangan bo‘lib, bu joylarda to‘qimachilik sikli tarixan (trans​port-geografik o‘rnining qulayligi, mehnat resurslari hamda iste’molchilarning mavjudligi va hokazolar) xom ashyo manbalari yaqinida-Markaziy Osiyo bilan Zakavkazeda tarkib topgan. To‘qimachilik sikliga tolali xom ashyoga dastlabki ishlov berish (xom ashyo resurslari bor rayonlar​da), ip yigirish, gazlamalar to‘qish va ularni pardozlash, trikotaj hamda tikuvchilik buyumlari kiradi. Bu sikl hududiy jihatdan ayniqsa ilgaridan industrial rivojlangan rayonlarda mashinasozlik bilan bog‘liqdir.
Gidromeliorativ industrial-agrar sikl-industrial-agrar sikl​ning o‘ziga xos bir ko‘rinishidan iborat bo‘lib, uning o‘ziga xosligi Markaziy Osiyo va boshqa obikor rayonlarning xususiyatlari bilan bog‘liq. Bu sikl qo‘shimcha ravishda gidrotexnika inshootlari uchun qurilish materiallari ishlab chiqarishni ham qamrab oladi. Uning xarakterli tomonlaridan biri-gidroenergiya-sanoat sikllari bilan o‘zaro uzviy aloqada ekanligidir.
Industrial-agrar sikl-qishloq xo‘jaligi bilan sanoat o‘rtasida oraliq o‘rin tutib, qishloq xo‘jalik xom ashyosini qayta ishlash korxonalarini hamda qishloq xo‘jaligiga zaruriy mashina va o‘g‘itlar bilan xizmat ko‘rsatuvchi korxonalarni ham o‘z ichiga oladi. Bu sikl tolali xom ashyolarni qayta ishlash jarayonida to‘qimachilik sanoati sikliga ko‘shilib ketadi.
Industrial-qurilish sikli-sanoat bilan qurilish o‘rtasida oraliq o‘rin tutadi. Bu sikl qurilish industriyasi doirasida (pudratchi qurilish tashkilotlarida) beton va temir-beton buyumlari, to‘siqbop bloklar hamda boshqa xil progressiv qurilish materiallarini ishlab chiqarish korxonalaridan iborat bo‘lib, ular qurilish ishlarini industriyalashtirishga, bino va inshootlarni mexanik usulda yig‘ish hamda mon​taj qilishga imkon beradi. Bu sikl qurilish ko‘p bo‘lgan rayonlarda rivojlangan.
Yuqoridagi mavzularda aytib o‘tganimizdek, energiya-ishlab chiqarish sikllari tarkibiga ko‘ra bosqichlar (stadiyalar), zvenolar (bo‘g‘inlar) va tarmoqlar (shoxobchalar) dan ibo​rat. Bu «elementlar»ning har qaysisi o‘z xususiyatlariga ega.
Energiya-ishlab chiqarish sikllari-sanoat tarmog‘i ham, sanoat tarmoqlari guruxsi ham emas. Sikllarning mohiyati turli tarmoqlardagi ishlab chiqarish (texnologiya) jarayonlari ayrim bosqichlarining o‘zaro uyg‘unlashuvi, uzviy aloqadorligidan iborat. Bosqichlar dastlabki xom ashyoni qayta ishlashdan to tayyor mahsulot olishgacha bo‘lgan uch bosqichdan: boshlang‘ich, o‘rta va oxirgi bosqichlardan iborat. Masalan, rangli metallarning pirometallurgiya sikli xom ashyoni qazib olish, rudani boyitish, metallurgik qayta ishlash (buning o‘zi ham bir qancha bosqichlarga bo‘linadi), qora metallarni aralashmalardan tozalash, prokat va tayyor mahsulotlar ishlab chiqarishni o‘z ichi​ga oladi. Bosqichlar-ishlab chiqarishdagi «vertikal» jarayonlardir. Zvenolar «gorizontal» rejaga ega bo‘lib, bir-biriga parallel sohalardan tashkil topadi. Masalan, gidroenergiya-sanoat siklida ayni bir vaqtda elektrometallurgiya, elektroximiya va elektrotermiya kabi sohalar ishtirok etishi mumkin.
Ishlab chiqarish sikllarining tarmoqlari, to‘g‘rirog‘i shoxobchalari ishlab chiqarish chiqindilaridan foydalanish va turli sikllarning o‘zaro aloqada bo‘lishi natijasidir. Chunonchi, qora metallar pirometallurgiyasi siklida kokslash chiqindilarini to‘plash ko‘plab xil ximiya korxonalari uchun asos bo‘ladi. Bo‘g‘in va tarmoqlar texnologik jarayonlar xarakteriga bog‘liq bo‘lib, bosqichlarga bo‘linadi.
Industrial qurilishlarning aniq tajribasiga asoslanib, energiya-ishlab chiqarish sikllarinnng quyidagi muhim belgilari haqida so‘z yuritish mumkin:
Birinchidan, istalgan sikl mazkur hududning iqtisodiy va ta​biiy sharoitiga qarab, ya’ni unga muvofiq ravishda rivojlanadi. Bu narsa shuni bildiradiki, energiya ishlab chiqarish sikli faqat tarkibiy hosila, sanoat majmualari va umuman har qanday hududiy-ishlab chiqarish kombinatsiyalarining o‘ziga xos «qurilish materiali» (ya’ni «uskunasi») bo‘lmay, ayni vaqtda aniq hududiy hosila hamdir.
Ikkinchidan, yangi sikllarning vujudga kelishi, odatda, fan-texni​ka taraqqiyoti va sanoatda ilgari foydalanilmay kelingan xom ashyo resurslarini ishlatish bilan bog‘liqdir. SHu bilan birga shakllanib bo‘lgan sikllarni o‘zgartirish (rekonstruksiya) qilish ham yangidan-yangi sikllarning vujudga kelishiga sabab bo‘ladi. CHunki ishlab chiqarishda yangi xom ashyo, yoqilg‘i va energiyaga o‘tish texnologiya jarayonlarini o‘zgartirib yuboradi.
Uchinchidan, korxonalar va ishlab chiqarish jarayonlarining tipik uyg‘unlashuvi uchun shunday modifikatsiyalar (turlanishlar) xarakterliki, ular energiya ishlab chiqarish sikllari o‘rtasidagi, shuningdek xom ashyo, yoqilg‘i va energiyani texnik hamda texnologik jihatdan qayta ishlash xususiyatlari o‘rtasidagi aloqalarning o‘ziga xosligi bilan ajralib turadi. Binobarin, bitta siklning o‘zi turli iqtisodiy va tabiiy sharoitda turlicha tarkibga ega bo‘ladi.
Istalgan sanoat majmuasi tarkibini tahlil qilish energiya-ishlab chiqarish sikllarini, ularniig tarkibi va o‘zaro aloqalarini o‘rganishga asoslanmog‘i lozim. Biroq shuni ham ta’kidlash kerakki, barcha sikllar ham, u yoki bu siklning har qanday korxonasi ham sano​at majmuasida birday rol o‘ynamaydi. Ulardan biri etakchi rol uynab majmuaning ixtisosini («profili»ni) belgilaydi, qolganlari esa mahalliy ahamiyatga egadir.
Sikllar metodi sanoat majmuasining tarkibiy xususiyatlarini sifat jihatidangina emas, balki miqdor jihatidan ham ancha chuqur ochib beradi. Ayni vaqtda bu metod asosida sanoat majmualarining nazariy jihatdan muqim bo‘lgan tipologik masalalarini hal qilish mumkin.
Hududiy ishlab chiqarish majmuasi bilan iqtisodiy rayon tushunchalari o‘rtasida farq bo‘lganidek, sanoatga xos bo‘lgan hududiy-ishlab chiqarish majmualarining shakllari ham sanoatni rayonlashtirishning taksonomik birliklari bilan aynan bir xil emas. Iqtisodiy rayonlashtirish nazariyasida ta’kidlanganidek, sanoat rayonlashtirilganda sanoat rayoni, uzeli (tuguni),  markazi va punkti tak​sonomik jihatdan bir-biri bilan bog‘liq bo‘ladi. Har bir taksonomik birlikka hududiy-ishlab chiqarish majmuasining muayyan shakli to‘g‘ri keladi. Sanoat rayonida «yadro» (tayanch) rolini majmua yoki guruxlanish (birgalikda yoki alohida) o‘ynasa, sanoat uzelida-majmua, guruxlanishda-markaz, sanoat punktida esa-ayrim olingan korxona shu rolni o‘ynaydi.
Turli taksonomik birliklarning o‘zaro bir-biriga «bo‘ysunish» darajasi har xil bo‘ladi. Masalan, industrial jihatdan dastlab o‘zlashtirilayotgan hudud doirasida sanoat rayonining tarkibiy «elementi» sanoat markazlari yoki punktlaridan, ko‘pincha esa faqat sanoat markazlaridan iboratdir. Yoki bo‘lmasa, markazlar va punktlar ma’lum bir holda sanoat uzellari tarkibiga kirsa, boshqa hollarda mustakil ish yuritadi. Shunisi muhimki, punktlar sanoat markazini tashkil etmaydi. Har ikkala taksonomik birlik ma’lum ma’noda mutakil, ya’ni avtonomdir.
Sanoat rayonlari tarmoq rayonlarga va integral rayonlarga bo‘linadi: tarmoq rayonining tashkil topish mexanizmi shundan iboratki, sanoatning istalgan tarmog‘i o‘ziga hududniig eng optimal (qulay) joylarini tanlaydi. Bu joylar iqtisodiy va tabiiy sharoitiga ko‘ra hududniig texnik-iqtisodiy talablariga hamda joylashtirish omillariga eng mos tushishi lozim.
Sanoat rayonlarini ajratish ma’lum ilmiy va amaliy ahamiyatga ega. Biroq uni ajratishdan maqsad ishlab chiqarishning hududiy jihatlarini tarmoqlar bo‘yicha tahlil qilishdan iboratdir.
Agar sharoit bir hududda bir emas, balki bir necha tarmoq korxonalarni joylashtirish uchun qulay bo‘lsa, unda tarmoq rayonlari integral sanoat rayonlarida bir-birini “qoplaydi” ki, bu erda turli tarmoqlarning nisbiy ahamiyati vujudga kelgan hududiy-ishlab chiqarish majmuasining o‘ziga xos xususiyati bilan bog‘liq. Biroq integ​ral rayonlar tarmoq rayonlarining oddiy majmui emas. U butunlay yangi sifatdir, chunki tarmoqlar hududiy uyg‘unlashuvining joylashish sharoiti va xususiyatlari ayrim tarmoqning joylashish sharoiti va xususiyatlaridan boshqachadir.
Tarmoq va integral rayonlarning chegaralari bir-biriga to‘g‘ri kelishi mutlaqo shart emas, aksincha, bir-biridan farq qilishi lozim, chun​ki bir tarmoq rayonining ayrim qismlari turli integral rayonlarda bo‘lishi mumkin. Xuddi shu kabi, integral rayonlar bilan iqtisodiy rayonlarning chegaralari ham kamdan-kam hollarda bir-biriga to‘g‘ri ke​ladi. Integral rayon yaqqol industrial ixtisoslashuvi va tarkibiga ega bo‘lgan majmualar yoki guruxlashlar (gruppirovkalar) asosida vujudga kelgan hududiy-ishlab chiqarish majmualaridan iborat.
Sanoat rayonlari chegaralarini asoslab berishniig murakkabligi o‘ziga e’tiborni tortadi, bu narsa hudud ancha zich industrial o‘zlashtirilgan joylarga ayniqsa xosdir. Bundan tashqari, shuni ham hisobga olish kerakki, sanoat rayonlari ko‘pincha bir-biridan ajralib qolgan areallardan iborat bo‘lib, ular har doim ham turli kattalikdagi iqtisodiy rayonlar sistemasiga «sig‘avermaydi».
Sanoat rayonini asoslashda avvalo, shu rayonni boshqa rayonlardan farq qildiruvchi hududiy-ishlab chiqarish (majmualar va gruppi​rovka) lar uyg‘unlashuvining xususiyatlariga tayanish lozim. So‘ngra shu yo‘l bilan hosil qilingan ob’ektga aniqlik kiritish uchun ishlab chiqarishning rivojlanish istiqbollariga, uning strukturasida (tarkibida) ro‘y berishi mumkin bo‘lgan o‘zgarishlarga, rezerv hududlardan foydalanishiga va boshqalarga e’tibor berish kerak. Bunda ichki aloqalarni o‘rganish muhim ahamiyatga ega, chunki u rayonning tarkibiy elementlari o‘rtasidagi mehnat taqsimoti xususiyatlarini struktura jihatidangina emas, balki hudud jihatdan, ya’ni uzellar, markazlar va punktlar bo‘yicha ham aniqlashga imkon beradi.
Sanoat rayonlari bir-biridan ko‘plab belgilariga ko‘ra, ya’ni ish​lab chiqarishi va hududi masshtabiga, shakllanishining vaqti hamda sharoitlariga, xom ashyo, yoqilg‘i-energetika va mehnat resurslariga, ishlab chiqarishning ixtisoslashuvi bilan strukturasiga, ishlab chiqarishning ichki va tashqi aloqalariga, hududiy tashkil etilishiga va boshqa xususiyatlariga ko‘ra farq qiladi. Tipologik sxema ishlab chiqish uchun avvalo rayonlarni belgilari majmuiga ko‘ra guruxlarga bo‘lish zarur. Barcha belgilar orasida ge​netik (rayon hosil bo‘lishining sharoitlari, shartlari va bosqichlari), funksional (ishlab chiqarishning ixtisoslashuvi) hamda strukturaviy (tarkibiy «element»larning o‘zaro uyg‘unlashuvi xususiyatlari) belgi​lar etakchi rol o‘ynaydi.
Sanoat rayonlarining quyidagi tiplari ajratiladi:
-ilgaridan mavjud bo‘lgan industrial rayonlar xom ashyo va yoqilg‘i-energetika resurslari tanqis sharoitda iqtisodiy-geografik o‘rnining qulayligi va mehnat resurslari (avvalo malakali ish kuchi) bilan yuksak darajada ta’minlanganligi, ishlov beruvchi sanoatga ixtisoslashganligining afzalliklari tufayli vujudga kelgan. Bu rayonlarda rekonstruksiya (qayta ta’mirlash) ishlari ancha seziladi, ularga MDH ning quyidagi hudulari-Markaziy va Volga-Vyatka, Boltiqbo‘yi va Shimoli-G‘arb kiradi;
-ilgaridan mavjud bo‘lgan industrial rayonlar xom ashyo va (yoki) yoqilg‘i-energetika, shuningdek mehnat resurslari bilan nisbatai yaxshi ta’minlangan bo‘lib, undiruvchi va ishlov beruvchi sanoat tarmoqlariga ixtisoslashgan, rekonstruksiya ishlari ancha seziladi. Ularga Ukraina (Donetsk-Dneprbo‘yi), Shimoliy Kavkaz va Kavkazortining ayrim sanat rayonlari kiradi;
-ilgaridan mavjud bo‘lgan industrial rayonlar xom ashyo resurslari keragidan ortiqcha, yoqilg‘i-energetika resurslari taqchil, mehnat resurslari bilan nisbatai yaxshi ta’minlangan bo‘lib, undiruvchi va ishlov beruvchi sanoat tarmoqlariga ixtisoslashgan, rekonstruksiya ishlari ancha yaxshi seziladi, bularga Uralning sanoat rayonlari kiradi;
-yangi industrial rayonlar xom ashyo va (yoki) yoqilg‘i-energetika taqchil bo‘lgani holda iqtisodiy-geografik o‘rnining qulayligi, shunnngdek mehnat resurslarining mavjudligi va qishloq xo‘jalik xom ashyosi bilan ta’minlanganligi hisobiga rivojlanadi, ishlov beruvchi sanoat tarmoqlariga ixtisoslashadi, bularga Ukraina, qora tuproqli markaz, Belorussiya va Moldaviyaning ayrim sanoat rayonlari kiradi;
-yangi industrial rayonlar xom ashyo, yoqilg‘i-energetika va mehnat resurslari bilan yaxshi (ayrim hollarda esa ancha yaxshi) ta’minlangan bo‘lib, undiruvchi va ishlov beruvchi sanoat tarmoqlariga ixtisoslashgan, bularga Volgabo‘yi, Shimoliy Kavkaz, Markaziy Osiyo va Kavkazortining ay​rim sanoat rayonlari kiradi;
-yangi industrial rayonlar xom ashyo va (yoki) yoqilg‘i-energetika resurslari bilan yaxshi ta’minlangan, mehnat resurslari taqchil bo‘lib, asosan undiruvchi sanoatga ixtisoslashgan, bularga Shimolning bir qator sanoat rayonlari kiradi;
-yangi industrial rayonlar xom ashyo va yoqilg‘i-energetika resurslari nihoyatda ko‘p (ortiqcha), mehnat resurslari esa taqchil bo‘lib, undiruvchi va ishlov beruvchi sanoat tarmoqlariga ixtisoslashgan, bularga Sibir, Uzoq Sharq va Qozog‘iston kiradi;
-xom ashyo va (yoki) yoqilg‘i-energetika resurslari nihoyatda ko‘p (ortiqcha), mehnat resurslari esa taqchil bo‘lib, industrial jihatdan birinchi bo‘lib o‘zlashtirilgan rayonlar. Bu erlarda hududiy-ishlab chiqarish majmualari undirbvchi sanoat asosida shakllanmoqda, bularga Sibir, Uzoq Sharq va Qozog‘istonning ayrim sanoat rayonlari ki​radi.
Xulosa qilib aytganda, sanoat tugunlari alohida o‘rin tutib, ular sanoat rayonlashtirilishining boshqa taksonomik birliklaridan uzviy ichki aloqalari va majmualiligi bilan ajralib turadi. Sanoat tugunlarining asosiy belgilari quyidagilardan iborat: hududiy-ishlab chiqarish kombinatsiyalarining majmualilik darajasi; o‘zaro aloqador korxonalar​ning bir butunligi; infratuzilmasining umumiyligi; aholi turar joylari tizimining umumiyligi; korxonalar hududiy kompanovkasining (joylashuvining) iqtisodiy samaradorligi.
Sanoat tuguni bir yoki bir necha shahar («yo‘ldoshlari» bilan birga) bazasida shakllanishi mumkin. Biroq bunda quyidagi sharoitlar albatta, hisobga olinadi: har qanday variantda bo‘lmasin, sanoat tuguni korxo​nalarning o‘zaro chambarchas bog‘liq, majmua uyg‘unlashuvidan iborat bo‘lishi kerak.
Sanoat tugunlarini tiplarga ajratish tajribasi Sobiq ittifoqning turli iqtisodiy rayonlari misolida bir qancha vaziyatlarni aks ettiradi. Bular-sanoat tugunlarining asosiy ishlab chiqarish yo‘nalishi, ishlab chiqarishning ixtisoslashuvi va strukturasi (turli xil elementlarning uyg‘unlashuvi bo‘yicha), ishlab chiqarishning «yetilganlik» (rivojlanganlik) darajasi, ishlab chpkarishni shakllantirish sharoitlari va shartlari, ishlab chiqarish ko‘lami, ya’ni mahsulot ishlab chiqarish hajmi. Bu xususiyatlar kelgusidagi guruxlashlar uchun asos bo‘ladi.
Sanoat tugunlari ishlab chiqarish yo‘nalishiga ko‘ra undiruvchi, ish​lov beruvchi va aralash tiplarga bo‘linadi. Undiruvchi sanoat tugunlari odatda tor doirada ixtisoslashgan bo‘lib, nisbatan oddiy strukturaga ega bo‘ladi. Ular ayni vaqtda hududining kattaligiga (uning che​garalari xom ashyo hamda yoqilg‘i manbalarining qanday joylashganligiga bog‘liq), transport va boshqa xil kommunikatsiyalarning uzunligiga, aholi manzilgohlarining katta-kichikligiga bog‘liq. Korxonalarning joylashuvi ma’lum xom ashyo manbalariga, yoqilg‘i va energiya bilan chambarchas bog‘liq bo‘lib, asosiy vazifa ishlab chiqariladigan joylar o‘rtasidagi mavjud uzilishlarga barham beruvchi samarador kommunikatsiyalar yaratishdan iboratdir.
Ishlov beruvchi sanoat tugunlari bilan aralash tipdagi sanoat tu​gunlari (ular ham undiruvchi, ham ishlov beruvchi sanoat tugunlari xususiyatlarini o‘zida birlashtiradi) har jihatdan ancha murakkabdir. Bu erda asosiy masala o‘xshash korxonalarni ixcham joylashtirish va «blokirovka qilish», ya’ni bir-biriga bog‘lashdan iborat, chunki shunda sanoat mahsulotini ishlab chiqarish xarajatlari qisqaradi.
Sanoat tugunlari bu tiplarining har biri ishlab chiqarishning ixtisoslashuvi hamda strukturasiga qarab bo‘linadi. Masalan, undiruv​chi sanoat tugunlari tog‘-kon (shu jumladan, ko‘mir, neft-gaz va hokazolar) va tog‘-kon boyitish (temir rudasini boyitish, tog‘-ximiya sanoati va hokazolar) sanoat tarmoqlaridan, ishlov beruvchi sanoat tugunlari esa-mashi​nasozlik, mashinasozlik-ximiya, ximiya va hokazolardan, aralash tipdagi tugunlar esa ko‘mir-metallurgiya, neft-ximiya, o‘rmon sanoati va boshqalardan iborat.
«Yetilganlik» (rivojlanganlik) darajasiga qarab quyidagi sanoat tugunlari ajratiladi: tarixan tarkib topib, industriyalashtirish yillarida tubdan rekonstruksiya qilingan tugunlar; industriyalashtirish yillari vujudga kelgan yangi sanoat tu​gunlari; shakllanayotgan sanoat tugunlari. Ushbu sanoat tugunlarining har bir guruxi xom ashyo va (yoki) yoqilg‘i-energetika resurslari, mehnat resurslari bilan ta’minlanganlik darajasi va (yoki) transport-geografik o‘rnining qulayligi, umuman, tabiiy va mehnat resurslari asosida vujudga kelgan tugunlarni o‘z ichiga oladi. Barcha sanoat tugunlari ishlab chiqaradigan mahsulotining hajmiga qarab juda katta, katta va boshqa xil kichikroq tugunlarga bo‘linishi mumkin.
Sanoat markazi deganda bir-biri bilan faqat transport-geografik o‘rni va umumiy infratuzilmadan birgalikda foydalanishi bilan bog‘langan korxonalarning hududiy-ishlab chiqarish uyg‘unlashuvini tushunmoq kerak. Boshqacha qilib aytganda, bunday majmualarning yadrosi (o‘zagi) sanoatning kichik guruxlaridir. Sanoat punkti-sanoatni rayonlashtirishning quyi bosqichidir. U alohida joylashgan korxonadan iborat. Sanoatni rayonlashtirish faqat ilmiy va ta’limiy emas, balki o‘zgartiruvchi ahamiyatga ham ega. Shu sababli unga sanoatning hududiy tashkil etilishini yanada takomillashtiruvchi vosita deb qarash lozim.
2.9. Sanoat siyosati o‘tkazishning asosiy xususiyatlari

Mamlakatimiz iqtisodiyotida yuz berayotgan jiddiy sifat o‘zgarishlari alohida e’tiborga sazovordir. Yurtimizda qabul qilingan 2011-2015-yillarda sanoatni ustuvor darajada rivojlantirish dasturi va ishlab chiqarishni modernizatsiya qilish, texnik va texnologik yangilashga doir tarmoq dasturlarining izchil amalga oshirilishi natijasida sanoat tarkibida yuqori qo‘shimcha qiymatga ega bo‘lgan, raqobatdosh mahsulotlar tayyorlayotgan qayta ishlash tarmoqlarining o‘rni tobora ortib bormoqda. Bugungi kunda mamlakatimizda ishlab chiqarilayotgan sanoat mahsulotlarining 78 foizdan ortig‘i aynan ana shu tarmoqlar hissasiga to‘g‘ri kelmoqda.

2013-yilda yuqori texnologiyalarga asoslangan mashinasozlik va metallni qayta ishlash sanoati 121 foizga, qurilish materiallari sanoati 113,6 foizga, yengil sanoat 113 foizga va oziq-ovqat sanoati 109 foizga o‘sgani misolida buni yaqqol ko‘rish mumkin.

Iqtisodiyotimizda yuz berayotgan jiddiy tarkibiy va sifat o‘zgarishlarini birgina misolda, ya’ni 2000 yilda mamlakatimiz yalpi ichki mahsulotini shakllantirishda sanoat ishlab chiqarishining ulushi bor-yo‘g‘i 14,2 foizni tashkil etgan bo‘lsa, 2015 yilda bu ko‘rsatkich 33,5 foizga etganida yaqqol ko‘rish mumkin. 

Sanoat mahsuloti umumiy o‘sishining qariyb 70 foizini yuqori qo‘shimcha qiymatga ega bo‘lgan tayyor mahsulot ishlab chiqarishga yo‘naltirilgan sohalar tashkil etdi. Bugungi kunda (2013 yil) iqtisodiyotimizning lokomotiviga aylangan mashinasozlik va metalni qayta ishlash yalpi sanoat ishlab chiqarishida (19,8 foiz), kimyo va neft-kimyo sanoati (5,4 foiz), oziq-ovqat sanoati (13,2 foiz), qurilish materiallari sanoati (6,4 foiz) tashkil etdi.

Mustaqillikning afzalliklari va davlat iqtisodiy siyosatining etakchilik rolini yanada oshirmoqda. Oliy Majlisning qonunlari, Prezident farmonlari, Vazirlar Mahkamasining qarorlari eng avvalo, sanoat sohasida amalga oshirilmoqda va sezilarli samara bermoqda.

Sanoat tabiatda uchraydigan moddiy boyliklarni qazib chiqarish va tayyorlashni, ularni va qishloq xo‘jaligida etishtirilgan mahsulotlarni qayta ishlashni o‘z ichiga qamrab oladi. U barcha xalq xo‘jaligi  tarmoqlari uchun ishlab chiqarish kuchlarining asosiy elementlaridan biri hisoblangan jamiyatning tabiat ustidan hukmronligini birmuncha orttiradigan, fan-texnika taraqqiyotini belgilaydigan, inson mehnatining unumdorligini oshirishga imkon beradigan, mehnat va ishlab chiqarish qurollarini yaratadigan sohadir.

Sanoat taraqqiyoti ishlab chiqarish kuchlarining bir tomonlama rivojlanishiga xotima beradi, mamlakat va uning ajralmas qismi bo‘lmish viloyatlarning tabiiy boyliklaridan, xomashyo va mehnat resurslaridan kengroq  va har tomonlama foydalanish imkoniyatini yaratib beradi.

Sanoatning vujudga kelishi va rivojlanishi mehnat taqsimotining o‘sishi, ishlab chiqarishni differensiyalash va intensivlashtirish bilan chambarchars bog‘liq.

Hozirgi zamon yirik sanoati bir biri bilan chambarchars bog‘liq bo‘lgan ko‘pgina tarmoqlar va ishlab chiqarishlardan tashkil topadi. Bugungi kunda respublika sanoatida 175 tarmoq, 1500 ga yaqin yirik va o‘rta sanoat korxonalari mavjud.

O‘zbekiston iqtisodiyotining ko‘rsatkichlari ijobiy bo‘lishining eng muhim sabablari – bu mavjud sanoat tarmoqlarining kerakli hajmda saqlab qolib, yangi tarmoqlarni yaratish strategiyasi bo‘ldi. Mustaqillikning birinchi yillaridanoq O‘zbekiston hukumati uchun real sektorni rivojlantirish ustuvor yo‘nalishlardan biri bo‘lib hisoblanadi. Respublikamizning o‘z-o‘zini yoqilg‘i-energetika mahsulotlari bilan ta’minlash siyosati (neft va neft mahsulotlari hamda gaz ishlab chiqarishning keskin o‘sishi), qo‘shimcha qiymat yaratuvchi (mashinasozlik, yog‘och va yog‘ochni qayta ishlash) sohalarining intensiv rivojlanishi bilan birgalikda olib borildi. SHu bilan birga, qurilish materiallari, engil va oziq-ovqat sanoatlarining rivoji ham qayd etildi. 

Umuman olganda, tarmoqlar bo‘yicha ishlab chiqarish tarkibida og‘ir sanoat (yonilg‘i-energetika majmuasi, mashinasozlik, metallurgiya) salmog‘ining oshishi engil sanoat ulushi hisobiga bo‘lmoqda. Natijada, mustaqil iqtisodga xos bo‘lgan darajaga yaqinlashish yuz bermoqda va sobiq ittifoq mamlakatlarida qayta ixtisoslashuvdan paydo bo‘layotgan yetishmovchilik va tobelikning oldini olish ta’minlanmoqda.

Ishlab chiqarishni diversifikatsiyalash va qo‘shimcha qiymat yaratuvchi sanoat tarmoqlarini rivojlantirishga qaratilgan iqtisodiy strategiya respublikaga yaxshi natijalar keltirmoqda.

O‘zbekiston o‘zining oltini, paxta tolasi va ipagi, nefti va gazi, samolyot va avtomobillari, paxta terish mashinasi va paxtani qayta ishlash mashinalari bilan, ekskovator va kompressorlari, vino va konservalari hamda bir qator boshqa sanoat mahsulotlari bilan dunyoga mashhurdir.

O‘zbekiston respublikasining industrial qiyofasini energetika, kon-ruda, oltin qazib oluvchi, samolyotsozlik va avtomobilsozlik sanoatlari, elekrtotexnika va elektron sanoatlari, ko‘p tarmoqli mashinasozlik va qurilish materiallari sanoati  belgilab bermoqda.

Mustaqallikning 25 yilida sanoat mahsulotining hajmi bir necha martaga ko‘paydi. Bu davrda faqat miqdoriy o‘zgarishlargina emas, balki juda katta sifat o‘zgarishlari ham sodir bo‘ldi. 


Mustaqillikning o‘tgan 25 yilligida iqtisodiy siyosatning yo‘nalishi va xususiyatlari doirasida belgilangan milliy iqtisod strukturasida progressiv o‘zgarishlarni amalga oshirish, tarmoqlararo va tarmoq ichki proporsiyalarini takomillashtirish, fan-texnika taraqqiyotini belgilovchi tarmoqlarni ustuvor rivojlantirishni davom ettirish vazifasi muhim ahamiyatga molikdir.


Davlat strategiyasiga muvofiq ijtimoiy ishlab chiqarish va jumladan, sanoat strukturasini rejali tarzda takomillashtirish ko‘z ilg‘aydigan istiqbolda:

-xalq xo‘jaligi va uning etakchi tarmog‘i bo‘lgan sanoatni balanslashtirilgan tarzda va izchil rivojlantirish;

-ekonomikani, xususan, sanoatni asosan intensiv rivojlantirish yo‘liga o‘tkazish, uning samaradorligini oshirish, moddiy mehnat va moliyaviy resurslarni iste’mol qilishni ratsionallashtirishni, ularni har tomonlama tejash;

-iqtisodiyotning, jumladan, sanoatning ijtimoiy yo‘nalishini yanada kuchaytirish, milliy iqtisodning aholi faravonligini oshirish bilan bog‘liq bo‘lgan xilma xil vazifalar tomon yanada chuqurroq burilishini ta’minlash lozim.

Bir butun qismlarning muayyan o‘zaro aloqasi, bir biriga nisbatan joylashuvi bo‘lgan strukturaning ahvolini proporsiyalar (mutanosibliklar) juda ham aniq va konkret tarzda ifodalaydi. Iqtisodiy jarayonlarning mohiyatini chuqur bilib olish va ularni  rejalar, prognozlar va loyihalarda tatbiq etish, ijtimoiy va shaxsiy iste’molni, fan-texnika taraqqiyotining, milliy iqtisodning tegishli ishlab chiqarishlari va tarmoqlari rivoji istiqbollarini sinchkovlik bilan hisobga olish, rejalarni zarur rezervlar bilan mustahkamlash – ana shularning hammasi rejalashtirish texnologiyasining eng muhim tarkibiy, tuzilmaviy qismlari bo‘lib, ularga qat’iy rioya qilish vazifalarining proporsionalligi, balanslashtiril-ganligi, realligi, qo‘yilgan maqsadlarga erishishdagi ishonchliligi, ta’sirchanligining shartidir. 

O‘zbekiston davlatining iqtisodiy strategiyasida xalq xo‘jaligi strukturasini takomillashtirish, uning tarmoqlarini rivojlantirish yuzasidan muhim topshiriqlar hamda bu tarmoqlarning marralari batafsil belgilab berilgan.

Takror ishlab chiqarishning hozirgi sharoitlarida iqtisodiy o‘sish iqtisodiyot ko‘lamining o‘sishi bilangina emas, balki iste’molda ham, ishlab chiqarishda ham strukturaviy siljishlar, ularning tezligi va samaradorligi bilan aniqlanadi.

Strukturani aniqlovchi siyosatni shakllantirish iqtisodiyotdagi strukturaviy o‘zgarishlarni sifat jahatdan baholashni aniqlashning prinsipial xususiyati iqtisodiyotning o‘sish sur’ati ko‘rsatkichlarining degragratsiya yuz berishi muammosini hal etishi zarurligidir, chunki ayni bir sur’atning o‘zi bir necha tarmoqlarning turli o‘sish sur’atlarida ifodalanishi mumkin, bu bir xil bo‘lmagan iqtisodiy va ijtimoiy oqibatlarga olib keladi. Bu muammo oqibatda u yoki bu sohaga ustuvorlik (afzallik) berish sistemasini yaratishni taqozo etadi. Masalan, fan-texnika taraqqiyotida to‘liq aks etadigan sohalar ajralib turadi: yoqilg‘i-energetika, elektronika, mashinasozlik, ximiya. Shuning uchun bu tarmoqlar o‘sish sur’atlari bo‘yicha sanoat o‘sishidan yuqori turishi kerak. Mashinasozlikning tarmoq strukturasida ham jiddiy o‘zgarishlar yuz berishi zarur. Ximiyada biotexnologiyani qo‘llab, nozik organik sintez mahsulotlarini ishlab chiqarish jadal sur’atlarda rivojlanishi zarur.

Strukturaviy o‘zgarishlarning yo‘nalishi, ularning jadalligi va ko‘lamini aniqlash muhim ish. Ayni vaqtda iqtisodiy darajasi bir xil bo‘lgan yoki iqtisodiyotidagi struktura yo‘nalishlari o‘zgarishi o‘xshash bo‘lgan mamlakatlar guruxi bo‘yicha tarmoqlararo komplekslar va ayrim tarmoqlar ishlab chiqarishi va iste’molining rivojlanishidagi umumiy qonuniyatlarni aniqlash – bu barcha analitik materiallar istiqbolni rejalashtirishning muhim zamini hisoblanadi.

SHu bilan birga struktura yo‘nalishlari o‘zaro muvofiqlashtirilishi kerak, chunki rivojlanish strategiyasiga muvofiq tarmoqlararo komplekslar va tarmoqlarni rivojlantirish uyg‘unlashtirilishi zarur.

O‘zbekiston Respublikasi Prezidenti I. Karimovning birinchi chaqiriq O‘zbekiston Respublikasi Oliy Majlisining XIV cessiyasida qilgan ma’ruzasi va keyingi chiqishlarida mamlakatimizning yangi XXI asr boshlaridagi asosiy vazifalar aniq belgilab berilgan. Ularda tabiiyki, yangi asrga qadam qo‘ygan mamlakatimizning “iqtisodiyotni isloh etish va jamiyatni o‘zgartirish borasidagi ishlar natijasini xolis baholash“ bilan birgalikda “ustuvor yo‘nalishlar va bundan keyingi rivojlanish strategiyasini shakllantirish“ masalalariga alohida e’tibor qaratilgan.

Yangi asrning dastlabki yillaridagi taraqqiyot strategiyasi, jamiyatni yangilash, barcha sohadagi islohotlarni yanada chuqurlashtirish borasidagi faoliyat 6 ta ustuvor yo‘nalish vositasidan iborat. Birinchi ustuvor yo‘nalish-aholini yanada kuchli ijtimoiy himoya qilish, ikkinchi ustuvor yo‘nalish–mamlakat siyosiy va iqtisodiy hayotini, davlat va jamiyat qurilishini yanada jadallashtirish, uchinchi ustuvor yo‘nalish–jamiyat ma’naviyatini yanada yuksaltirish, to‘rtinchi ustuvor yo‘nalish– kadrlar tayyorlash, beshinchi ustuvor yo‘nalish–iqtisodiyotda tarkibiy o‘zgarishlarni ta’minlash, oltinchi ustuvor yo‘nalish–jamiyatdagi barqarorlik, tinchlik, millatlar va fuqarolararo totuvlikni, sarhadlarimiz daxlsizligini, mamlakatimiz hududiy yaxlitligini ta’minlashdan iborat. 

Ana shu ustuvor yo‘nalishlardan biri iqtisodiyotda, shu jumladan, sanoatda ham tarkibiy o‘zgarishlarni amalga oshirish bo‘lib, sanoat boshqaruvi tuzilmasini yaxshilashdan tortib korxonalarni yangilash va texnik jihatdan qayta jihozlashga, mamlakatning boy tabiiy va mineral xomashyo salohiyatidan to‘la, samarali foydalanishga, eksportga moslangan va import o‘rnini bosuvchi mahsulot ishlab chiqaradigan quvvatlarni barpo etishga qaratilmog‘i darkor.

Iqtisodiyotni tarkibiy o‘zgartirish jarayonida, ayniqsa, investitsiya dasturini amalga oshirish muhim ahamiyatga ega. Bu borada mamlakatda mo‘‘jizaviy ishlar qilinmoqda. O‘zbekiston mustaqillikka erishganidan buyon mamlakatga kiritilgan sarmoyalarning hajmi 8 mlrd. AQSH dollaridan oshib ketdi. Xorijiy sarmoyalarning aksariyat qismi (95-96%) xalq xo‘jaligining real ishlab chiqarish sohalariga, jumladan, 64 foizi sanoatga kiritilmoqda. Ana shu investitsiyalar asosida yangidan yangi korxonalarning barcha viloyatlarda qurilayotganligi nafaqat  hududlarning sanoat tizimini, balki ularning qiyofasini ham tubdan o‘zgartirib yubormoqda.

Respublika iqtisodiyotida, shu jumladan, sanoatda tarkibiy o‘zgarishlarni ta’minlash natijasida davlatning qudratini yanada orttirish, mamlakat mustaqilligini mustahkamlash, yurtni obod etish va xalqning farovonligini yuqori darajaga ko‘tarish mumkin bo‘ladi.

Mamlakatimiz iqtisodiyotini tarkibiy o‘zgartirish, tarmoqlarni modernizatsiya qilish, texnik va texnologik yangilashga doir loyihalarni amalga oshirish uchun investitsiyalarni jalb qilish borasida bajarilayotgan ishlar alohida e’tiborga loyiq.

2015-yilda ana shu maqsadlarga barcha moliyalashtirish manbalari hisobidan 15 milliard 800 million AQSH dollari miqdorida investitsiyalar jalb etildi va o‘zlashtirildi. Bu 2014-yilga nisbatan 9,5 foiz ko‘p demakdir. Jami investitsiyalarning 3 milliard 300 million dollardan ziyodi yoki 21 foizdan ortig‘i xorijiy investitsiyalar bo‘lib, shuning 73 foizi to‘g‘ridan-to‘g‘ri chet el investitsiyalaridir.

Investitsiyalarning 67,1 foizi yangi ishlab chiqarish quvvatlarini barpo etishga yo‘naltirildi. Bu esa 2015-yilda umumiy qiymati 7 milliard 400 million dollar bo‘lgan 158 ta yirik ishlab chiqarish ob’ekti qurilishini yakunlash va foydalanishga topshirish imkonini berdi.

Masalan, Toshkent issiqlik elektr stansiyasida 370 megavat quvvatga ega bo‘lgan bug‘-gaz qurilmasi barpo etildi, CHorvoq GES gidrogeneratorlari modernizatsiya qilindi, Qo‘ng‘irot soda zavodida kalsiylashtirilgan soda ishlab chiqarish kengaytirildi, «Samarqandkimyo» aksiyadorlik jamiyatida 240 ming tonna quvvatga ega bo‘lgan murakkab tarkibli yangi o‘g‘itlar ishlab chiqarish korxonasi ishga tushirildi. Shuningdek, «Motor zavodi» aksiyadorlik jamiyatining faoliyat ko‘rsatmayotgan ishlab chiqarish maydonlarida traktor tirkamalari, jumladan, katta hajmli tirkamalar, maishiy texnika uchun tarkibiy qismlar va boshqa mahsulotlar ishlab chiqarish tashkil etildi.

Ana shunday muhim ob’ektlar haqida gapirganda, janubiy koreyalik investor va mutaxassislar bilan hamkorlikda Surg‘il koni negizida Ustyurt gaz-kimyo majmuasi barpo etildi. Umumiy qiymati 4 milliard dollardan oshadigan ushbu majmua dunyodagi eng zamonaviy, yuqori texnologiyalar asosida ishlaydigan, yirik korxonalardan biri bo‘ldi. Majmuaning ishga tushirilishi yiliga 83 ming tonna noyob polipropilen mahsulotini ishlab chiqarish imkonini beradi. Holbuki, bu mahsulot ilgari mamlakatimizga chetdan, katta valyuta hisobiga olib kelinar edi. Ayni vaqtda mazkur korxona polietilen ishlab chiqarish hajmini 3,1 barobar ko‘paytirish, mingdan ziyod yuqori malakali mutaxassislarni ish bilan ta’minlash uchun imkoniyat yaratishi bilan ulkan ahamiyatga egadir.

Xorazm viloyatida «Jeneral motors-O‘zbekiston» aksiyadorlik jamiyatida umumiy qiymati qariyb 6 million dollarlik loyiha asosida «Shevrole Labo» kichik yuk mashinasi ishlab chiqarish yo‘lga qo‘yildi. Bu erda yiliga fermerlarimiz va xususiy tadbirkorlarimiz uchun juda zarur bo‘lgan 5 mingta ana shunday mashina ishlab chiqariladi. Shuni ta’kidlash joizki, ushbu model yangi «Xorazm avto» zavodida tayyorlanayotgan «Damas» va «Orlando» avtomobillaridan keyingi uchinchi turdagi avtomobil bo‘ldi.

Namangan viloyatining Pop tumanida 130 kilovat quvvatga ega bo‘lgan quyosh fotoelektr stansiyasi ishga tushirildi. Hozircha bu loyiha sinovdan o‘tkazilmoqda. 2020-yilga borib mamlakatimizda har biri 100 megavat quvvatga ega yana uchta quyosh elektr stansiyasini foydalanishga topshirish rejalashtirilgan. Bugungi kunda YAIM da sanoat hissasi 33,5 foizni tashkil etmoqda.

Bizga ma’lumki, 2017 yil 14 yanvar kuni Vazirlar Mahkamasining mamlakatimizni 2016 yildagi ijtimoiy-iqtisodiy rivojlantirish yakunlarini har tomonlama tahlil qilish hamda respublika hukumatining 2017 yil uchun iqtisodiy va ijtimoiy dasturi eng muhim yo‘nalishlari va ustuvor vazifalarini belgilashga bag‘ishlangan kengaytirilgan majlisi bo‘lib o‘tdi. Majlisda, O‘zbekiston Respublikasi Prezidenti Shavkat Mirziyoev ma’ruza qildi. Ma’ruzada keltirib o‘tilganidek,  2016 yil yakunlari bo‘yicha yalpi ichki mahsulot 7,8 foizga, sanoat mahsuloti hajmlari-6,6 o‘sganligi qayd etib o‘tildi.

Iqtisodiyotga 16,6 milliard AQSH dollari miqdorida yoki 2015 yilga nisbatan 9,6 foizga ko‘p investitsiyalar yo‘naltirildi. O‘zlashtirilgan xorijiy investitsiyalar va kreditlar hajmi 11,3 foizga o‘sdi va 3,7 milliard dollardan oshib ketdi. Umumiy qiymati 5,2 milliard dollar bo‘lgan 164 ta yirik investitsiya loyihalarini amalga oshirish yakunlandi. Shu jumladan, “JM O‘zbekiston” aksiyadorlik jamiyatida “T-250” modeldagi engil avtomobillarni ishlab chiqarish o‘zlashtirildi, Jizzax viloyatida sement zavodi kengaytirildi, Tolimarjon issiqlik energiya stansiyasida quvvati 900 MVt bo‘lgan bug‘-gaz qurilmalari hamda Angren issiqlik energiya stansiyasida quvvati 150 MVt bo‘lgan yuqori kulli ko‘mirni yoquvchi energiya bloki ishga tushirildi. 
3-BO‘LIM. QISHLOQ XO‘JALIGI ISHLAB CHIQARISHI VA UNING O‘ZIGA XOS JIHATLARI  

3.1. Qishloq xo‘jaligini rivojlantirish asoslari

Qishloq xo‘jalik ishlab chiqarishi inson xo‘jalik faoliyatining ilk va eng qadimgi shakllaridan biri hisoblanadi. Bizga ma’lumki, qishloq xo‘jaligi-moddiy ish​lab chiqarishning asosiy tarmoqlaridan biri bo‘lib, aholini oziq-ovqat mahsulotlari bilan va sanoatni (Yengil sanoatni) xomashyo bilan ta’minlaydi.
Sanoatdan farq qilib, qishloq xo‘jaligi bir qancha o‘ziga xos xususiyatlarga ega. Birinchidan, u relef, iqlim va tuproq sharoiti turlicha bo‘lgan maydonlarda olib boriladi. Ikkinchidan, qishloq xo‘jaligi mavsumiydir. Uchinchidan, tabiiy sharoit qishloq xo‘jaligining rivojlanishiga, joylashishiga va ixtisoslashuviga juda katta ta’sir qiladi. 

Qutbiy mintaqalardagi juda ko‘p joylar qor bilan qoplanib yotganligi uchun hozircha xo‘jalikda foydalanilmaydi. Bu o‘lkalarning janubida va shimolida bug‘uchilik rivojlangan. Mo‘tadil mintaqaning igna bargli o‘rmonlari ham qishloq xo‘jaligini yuritish chegaralangan. Faqat ushbu o‘rmonlarning janubiy qismining ochiq erlarida bir oz dehqonchilik qilinadi, ammo yoz (issiq) mavsumining qisqaligi dehqonchilikni rivojlantirishni cheklab qo‘yadi. Umuman, o‘rmon zonasining (tayga, aralash va keng bargli) asosiy xususiyati yog‘ingarchilikning ko‘pligi, yozgi haroratning nisbatan pastligidir. Shu sababli, bu yerlarda dehqonchilikning ayrim tarmoqlari rivojlangan (zig‘irchilik, kartoshkachilik, oziq o‘simliklari va pichanbop o‘simliklar etishtirish). Ammo tuproqlari unumdor, o‘simliklar asosiy oziqni tuproqdan oladi.

Jahon bo‘yicha o‘rmon-dasht, dasht, chala cho‘l va cho‘l (vohalarda) zonalari asosiy ekin ekiladigan erlar hisoblanadi. O‘rmon-dasht va dasht zonasida eng hosildor bo‘lgan qora tuproqlar tarqalgan, shuning uchun ushbu zona yuqori o‘zlashtirilgan hudud hisoblanadi. Chala cho‘l va cho‘l zonalarida sug‘orma dehqonchilik rivojlangan. Bu yerlarda musbat haroratlar yig‘indisi yuqori bo‘lgani uchun issiqsevar ekinlar qo‘proq etishtiriladi.

Tabiiy sharoit qanday bo‘lishidan qat’iy nazar, qishloq xo‘jaligining rivojlanish darajasi sarf qilingam mehnatning miqdori va sifatiga, texnika va o‘g‘itlardan foydalanish darajasiga bog‘liq. Ushbu ko‘rsatkichga qarab, qishloq xo‘jaligi ekstensiv va intensiv xo‘jalikka bo‘linadi.

Qishloq xo‘jalik maxsulotlarini ekin maydonlarini kengaytirish va chorva mollari sonini oshirish hisobiga etishtirish ekstensiv xo‘jalik deb ataladi.
Insoniyat tarixining juda katta davri mobaynida qishloq xo‘jaligi asosan ekstensiv yo‘l bilan rivojlandi. Yangi yerlar ko‘pincha o‘rmonlar hisobiga kengaytirilgan. Hozirgi davrda ham juda ko‘p rivojlanayotgan davlatlarda qishloq xo‘jaligi ekstensiv yo‘l bilan rivojlanmoqda.

Maydon birligida (1 ga ekin maydonidan) agrotexnika vositalaridan ko‘proq foydalanish yoki chorva mollarining ko‘proq mahsuldor zotlarini yaratish hisobiga qishloq xo‘jalik maxsulotlari etishtirish intensiv xo‘jalik deb ataladi.
Intensiv xo‘jalik rivojlangan davlatlar uchun xos bo‘lib, qishloq xo‘jaligida sodir bo‘lgan «Yashil inqilob» ga asoslanadi. Ushbu davlatlarda asosan tovar qishloq xo‘jaligi rivojlangan. CHunki bu davlatlarda qishloq xo‘jaligida barcha qo‘l mehnatini asosan mashinalar bajaradi. Yuqori sifatli mineral o‘g‘itlardan foydalaniladi, zararkunandalarga qarshi zaharli kimyoviy dorilardan, chorva mollari kasalliklariga qarshi kurash vositalaridan keng foydalaniladi.

Mexanizatsiyalashtirish, elektrlashtirish va kimyolashtirish qishloq xo‘jaligini yanada rivojlantirish va jadallashtirishning asosiy yo‘lidir.

Yer qishloq xo‘jaligida mehnat majmui va ayni paytda mehnat vositasi bo‘lib xizmat qiladi. Shuning uchun yerdan to‘g‘ri foydalanish va uning hosildorligini saqlash qishloq xo‘jaligining muhim vazifaliridan biridir.

Intensiv xo‘jalikni barpo qilish uchun erlarni melioratsiya qilish, ya’ni yer holatini yaxshilash ishlarini (sug‘orish, zax va botqoqlarni quritish, tuproqga ohak solish, daraxt o‘tkizish va h.k.) olib borish kerak. Bunda kompleks melioratsiya tadbirlari yaxshi natija beradi (shamol va suv eroziyasiga qarshi kurash, tuproq hosildorligini oshirish).

Qishloq xo‘jaligida foydalaniladigan erlar qishloq xo‘jalik erlari deb ataladi. Qishloq xo‘jalik erlari qo‘yidagi tarkibiy qismlardan iborat: xaydaladigan erlar (sug‘oriladigan va lalmikor erlar); bog‘ va uzumzorlar; pichanzorlar va yaylovlar; o‘rmonlar, butazorlar va h.k.
Jahonda sug‘oriladigan erlar haydaladigan (shudgor qilinadigan) erlarning 15 foizi (230 mln ga) ni tashkil qiladi. Bu ko‘rsatkich Xitoyda 30 foiz, Hindistonda 28 (foiz, AQSHda 15 foiz, Pokistonda 70 foizni) tashkil qiladi.

Qishloq xo‘jaligi ikkita katta tarmoqdan iborat: dehqonchilik va chorvachilik. Qishloq xo‘jaligi xodimlarining asosiy vazifasi xo‘jalik yuritishni jadallashtirish yo‘li bilan ekinlar hosildorligini va chorvachilik mahsuldorligini oshirishdir.

3.2. Dehqonchilik tarmog‘i

Dehqonchilikka don xo‘jaligi, texnik ekinlar va kartoshka etishtirish, sabzavotchilik, polizchilik, bog‘dorchilik va uzumchilik kiradi. Don xo‘jaligi aholini don bilan, chorvachilikni esa ozuqa bilan ta’minlaydi. Don ekinlariga bug‘doy, javdar, makkajo‘xori, suli, arpa, grechka, sholi va dukkakli don ekinlari kiradi. Bug‘doy jahon aholisining deyarli yarmi uchun asosiy oziq manbai bo‘lib hisoblanadi va don ekinlarining 28 foizini tashkil qiladi. Bug‘doy pastroq haroratda o‘sa boshlaydi, «qora» sovuqqa birmuncha chidamli, o‘sish davri qisqa. Qurg‘oqchilikka chidamli emas, ammo erta o‘sa boshlagani va etilish davri qisqa bo‘lgani uchun yoz quruq va issiq bo‘ladigan rayonlarda ham etishtiriladi.

Bug‘doy 70 dan ortiq mamlakatda etishtiriladi, ammo uning 80 foizi asosan quyidagi davlatlarda etishtiriladi: Xitoy, AQSH, Kanada, Argentina, Avstraliya, Hindiston, Rossiya. Eng yirik bug‘doy ekiladigan mintaqalar AQSH va Kanada dashtlaridir.

Makkajo‘xori ham don, ham oziq sifatida etishtiriladi. Ertapishar o‘simlik, 10-12° haroratda o‘sa boshlaydi, sovuqqa chidamsiz, sug‘orilsa juda yuqori hosil beradi. Jahonda etishtiriladigan donli ekinlarning 25 foizini tashkil qiladi. Makkajo‘xori etishtirish bo‘yicha AQSH dunyoda birinchi o‘rinda turadi. Jahon bozoriga etishtirilgan maxsulotning 10-15 foizi chiqariladi. Makkajo‘xori eksport qiladigan davlatlar: AQSH, Kanada, Argentina, Avstraliya, Fransiya. Import qiladigan davlatlar: G‘arbiy Yevropa davlatlari, Yaponiya, Rossiya.

Sholi ham insoniyatning yarmi uchun asosiy oziq manbai bo‘lib hisoblanadi va jahonda etishtiriladigan don ekinlarida uning salmog‘i 25 foizni tashkil qiladi. Suvni ko‘p talab qiladi, 12-15° haroratda o‘sa boshlaydi, tropik kengliklarda ko‘proq ekiladi. Shu sababli, sholining 90 foizi Janubiy va Janubi-SHarqiy hamda Sharqiy Osiyo davlatlarida etishtiriladi. Jahonda etishtiriladigan sholining 38 foizi Xitoyda, 20 foizi Hindistonda ekiladi. Bundan tashqari, Yaponiya, Indoneziya, Bangladesh, Tailand, Filippin davlatlarida ham asosiy don ekini hisoblanadi.

Javdar hozirgi paytda kamroq ekiladi, u sovuqqa, qurg‘oqchilikka chidamli, past haroratda o‘sa boshlaydi, tez pishadi. Shimoliy o‘lkalarda ko‘proq ekiladi.

Suli va arpa erta pishadi. Arpa past haroratda o‘sa boshlaydi, «qora» sovuqqa chidamli, tez pishadi. Suli ham past haroratda rivojlana boshlaydi, ammo o‘sish davri uzoqroq, qurg‘oqchilikka chidamsiz. Nordon tuproqlarda ham o‘sadi. Shimoliy o‘lkalarda arpa sulidan ko‘proq ekiladi, chunki «qora» sovuqqa chidamli va tezpishar bo‘lganligi uchun qisqa yoz sharoitida pishib etiladi. Arpa shuningdek tog‘larda ham ko‘p ekiladi.

Tariq birmuncha yuqori haroratda rivojlana boshlaydi, sovuqqa chidamsiz, qurg‘oqchilikka chidamli. Quruq dasht, cho‘l va chala cho‘llarda ko‘proq ekiladi.

Grechkaning o‘sish davri qisqaroq (70-85 kun), rivojlanish harorati 8°. Shuning uchun kech ekiladi. Asosan o‘rmon zonasining janubiy qismida ekiladi. Dukkakli don ekinlariga no‘xat, mosh, loviya, yasmiq kiradi.

Sanoatda xom ashyo sifatida ishlatiladigan qishloq xo‘jalik ekinlari texnik ekinlar deb ataladi. Texnik ekinlar sanoatni turli tarmoqlariga: to‘qimachilik (tolali ekinlar), yog‘ sanoatiga (moyli ekinlar), qand sanoatiga (shakar moddasi bor ekinlari), oziq-ovqat sanoatining boshqa ba’zi bir tarmoqdariga  (choy, ), tamaki va farmatsevtika sanoati uchun xom ashyo beradi.

Tolali ekinlar, asosan to‘qimachilik sanoati uchun xom ashyo beradi va unga paxta, zig‘ir hamda kanop kiradi.

Paxtachilik. Paxta to‘qimachilik sanoati uchun asosiy xom ashyo hisoblanadi. Chigit birmuncha yuqori haroratda (15°) unib chiqadi, uzoq rivojlanadi, shonalaydi, gullaydi va ko‘sak tugadi. G‘o‘za 25-30° haroratda yaxshi rivojlanadi. 17-20° haroratda rivojlanishi susayadi. Shuning uchun u issiqsevar va yorug‘sevar o‘simlik hisoblanadi. Paxta mo‘tadil mintaqaning janubiy qismlarida, tropik va subtropik mintaqalarning sug‘oriladigan yerlarida yetishtiriladi. Jahonda yiliga 15-17 mln.t. paxta tolasi etishtiriladi. Asosiy paxta etishtiradigan davlatlar quyidagilar: Xitoy, AQSH, Hindiston, O‘zbekiston.

Zig‘irchilik. Zig‘ir pastroq haroratda o‘sa boshlaydi, shuning uchun ham erta ekiladi, o‘sish (rivojlanish) davri qisqa. Shu xossalari bilan zig‘ir qurg‘oqchil hududlarda yaxshi moslashgan bo‘lib, tuproq qatlamidagi bahorda to‘plangan namdan foydalanib, quruqroq mavsum boshlanguncha o‘z taraqqiyotini tugallay oladi. Ammo ushbu xossalari uni shimoliy rayonlarda ham keng tarqalishiga imkon beradi. Yoz salqin, yomg‘irli va bulutli bo‘ladigan rayonlardagina zig‘ir yaxshi sifatli tola beradi va hosili yuqori bo‘ladi. Bunday rayonlarda zig‘irning poyasi uzun va shoxlamaydigan navlari ekiladi. Dasht zonasining yoz quruq va issiq keladigan joylarida esa zig‘irning poyasi kalta va sershox navlari ekiladi, bu navlardan asosan moy olinadi.

O‘rmon zonasida, ya’ni namgarchilik yuqori bo‘lgan shimol va g‘arbda zig‘ir juda yuqori hosil beradi. Eng shimoldagi rayonlarda zig‘irdan yuqori sifatli tola olinadi. Zig‘ir asosan qumoq tuproqlarda yaxshi rivojlanadi.

Kanopchilik. Kanop tolasidan arqon, kanop, dag‘al gazlama tayyorlanadi. Ushbu o‘simlikning geografik tarqalishi juda keng. Zig‘ir kabi kanop ham turli iqlim mintaqalarida etishtiriladi. Kanopning shimoliy va janubiy navlari bor. Shimoliy navlari o‘rmon dasht zonasida ko‘proq ekiladi. Ushbu joylarda yog‘in nisbatan ko‘p va kanop o‘simligi sevadigan qumoq tuproqlar ko‘proq tarqalgan (Masalan, O‘rta Rossiya va Volga bo‘yi qirlari). Kanopning janubiy navi mo‘tadil mintaqaning janubida va subtropik mintaqada keng tarqalgan (Markaziy Osiyo va Kavkaz davlatlarida va h.k.)

Kauchuk (kau-daraxt, uchu-oqish, tupi tilida) tanasidan juda ko‘p tabiiy kauchuk olinadigan, sharbati (lateks) bor daraxtdir (geveya, gvayula va h.k.). Tabiiy kauchukning asosiy qismi Janubi-Sharqiy Osiyo davlatlarida (Malayziya, Indoneziya, Tailand) etishtiriladi.

Moyli ekinlar. Moyli ekinlarga paxta, zig‘ir, kungaboqar, serept gorchisasi, soya, rijik, kunjut, tung va zaytun daraxti, araxis kiradi. Bir qancha ekinlar faqat moy olish uchun ekiladi. Ekinlarning moyi turli maqsadlarda ishlatiladi. Moyli ekinlarning chiqindisi (kunjarasi) chorva mollari uchun to‘yimli oziqa bo‘lib hisoblanadi.

Kungaboqar Rossiya va Ukrainada ko‘proq ekiladi. Bir oz issiqsevar, qurg‘oqchilikka chidamli, yog‘ingarchilik kamroq bo‘ladigan rayonlarda yetishtirsa bo‘ladi. Jahonda kungaboqar yetishtirish bo‘yicha Rossiya yetakchi o‘rinda.

Soya etishtirish bo‘yicha jahonda AQSH birinchi o‘rinda turadi, asosan moy olish uchun ekiladi. Araxis yetishtirish bo‘yicha Hindiston yetakchi bo‘lib, asosan moy olish uchun ekiladi, shuning uchun bu davlat araxis moyi ishlab chiqarish bo‘yicha ham jahonda yetakchi. Zaytun daraxtidan yog‘ olish bo‘yicha Italiya birinchi o‘rinda. Kunjut issiqtalab bo‘lib, Markaziy Osiyo va Kavkaz davlatlarida ko‘proq ekiladi. Ovqatbop yuqori sifatli moy beradi.

Shakar olinadigan o‘simliklar. Bunday o‘simliklarga shakarqamish va qand lavlagi kiradi. Shakarqamish tropik mintaqada ko‘proq etishtiriladi (Markaziy Amerika, Janubiy Osiyo). Jahonda shakarqamish etishtirish bo‘yicha Braziliya (250 mln t), Hindiston (170 mln t), Kuba (70 mln t), Xitoy (50 mln t) va Meksika (40 mln t) yetakchi o‘rinlarda turadi.

Qand lavlagi asosan shimoliy mo‘tadil mintaqada etishtiriladi (Shimoliy Amerika, Yevropa). Qand lavlagi yetishtirish bo‘yicha quyidagi davlatlar etakchi: Ukraina (45 mln t), Rossiya (30 mln t), Fransiya (30 mln. t), Polsha (26 mln. t), AQSH (23 mln. t).

Tamakichilik mo‘tadil mintaqaning janubiy qismi va tropik mintaqalarda rivojlangan (Lotin Amerikasi, Markaziy Osiyo, Janubiy va Janubi-G‘arbiy Osiyo davlatlari). 

Choy subtropik va tropik mintaqalarda yetishtiriladi (Hindiston, Xitoy, SHri-Lanka, Indoneziya va h.k.).

Kartoshka yetishtirish. Kartoshka asosan mo‘tadil mintaqada yetishtiriladi (Shimoliy Amerika va Yevropa davlatlari). Kartoshka yetishtirish bo‘yicha Rossiya, Polsha, Xitoy yetakchi o‘rinlarda turadi. 

Bog‘dorchilik mo‘tadil, subtropik va tropik mintaqalarda ko‘proq tarqalgan va tabiiy sharoitga qarab turli xil mevalar etishtiriladi. Uzum etishtirishda Italiya, banan, apelsin va limon yetishtirishda Braziliya, apelsin va limon yetishtirishda AQSH, mandarin yetishtirishda Yaponiya birinchi o‘rinda turadi.

Sabzavot ekinlariga sabzi, piyoz, turp, sholg‘om, pomidor, qalampir va boshqalar kiradi. Barcha davlatlarda shahar atrofida yaxshi rivojlangan.

Poliz ekinlariga qovun, tarvuz, handalak, qovoq, bodring kiradi. Bularning hammasi (bodringdan tashqari) issiqsevar ekin hisoblanadi va asosan mo‘tadil mintaqaning janubiy qismida, subtropik va tropik mintaqalarda yetishtiriladi. Afrikaning janubiy tropik mintaqalarida yovvoyi tarvuzlar etishtiriladi.

Demak, dehqonchilikda tuproq iqlim sharoiti juda muhim omil bo‘lib hisoblanar ekan. Ekinlarning rivojlanishiga, hosildorligiga yorug‘lik, issiqlik va namlikning yetarli bo‘lishi katta ta’sir ko‘rsatadi. O‘simliklarning har bir turi +10° haroratdan yuqori bo‘lgan o‘rtacha sutkalik haroratning ma’lum miqdorini va keraklicha namlik olishi kerak.

3.3. Chorvachilik tarmog‘i

Chorvachilikning asosiy maxsuloti go‘sht, sut, tuxum, jun, teri va mo‘ynadir. Chorvachilik quyidagi tarmoqlardan iborat: qoramolchilik, qo‘ychilik, echkichilik, cho‘chqachilik, yilqichilik, parrandachilik, asalarichilik, pillachilik, baliqchilik va darrandachilik. 

Qoramolchilik. O‘rmon va o‘rmon-dasht zonalarida sersut qoramol boqiladi, chunki bu erlarda yem-xashak ko‘p. Dasht va pampalarda sut-go‘sht qoramolchiligi rivojlangan. Bu yerlarda mollar tabiiy yaylovlarda boqiladi, yaylovlarda o‘tlar qurib qolgandan keyin molxonalarda boqiladi. Quruq dasht, chala cho‘l va cho‘llarda go‘sht beradigan mollar boqiladi.

Jahonda qoramollarning soni 1,3 mlrd ga yaqin bo‘lib, ularning soni bo‘yicha jahonda Hindiston, AQSH, Rossiya va Braziliya yetakchi. AQSH da, Argentinada va Avstraliyada qoramolchilikka ixtisoslashgan hududlar vujudga kelgan. Ushbu hududlarda eksport qilinadigan go‘shtlar yetishtiriladi (masalan, Argentinada Pampa rayoni).

Jahonda qo‘ylar soni 1,2 mlrd ga yaqin. Qo‘ychilik dasht, chala cho‘l, cho‘l va tog‘larda rivojlangan. SHimoliy rayonlarda qo‘ylar teri va go‘sht etishtirish uchun, janubiy rayonlarda mayin jun olish uchun, cho‘l va chala cho‘llarda dag‘al jun va qorako‘l teri olish uchun boqiladi. Subtropik va tropik qumli cho‘llarda (O‘zbekiston, Turkmaniston, Eron, Afg‘oniston va boshqalar) qorako‘l qo‘ylari boqiladi.

Avstraliya qo‘ylar soni bo‘yicha jahonda birinchi o‘rinda turadi (165 mln bosh), Xitoy (110 mln bosh), Yangi Zelandiya (85 mln bosh), Rossiya (58 mln bosh). Bu mamlakatda yirik qo‘ychilik stansiyalari tashkil qilingan. Ular 10 ming va hatto 100 minglab ga maydonni egallaydi va bu stansiyalarning har birida 50—100 ming boshgacha mayin junli «Merinos» qo‘ylari boqiladi. Jahondagi qo‘ylar sonining yarmi rivojlanayotgan mamlakatlarga to‘g‘ri keladi (Turkiya, Eron, Tojikiston, Afg‘oniston, Efiopiya, Sudan va boshqalar).

Jahonda cho‘chqalar bosh soni 900 mln. Cho‘chqachilik eng mahsuldor va tez ko‘payadigan tarmoq bo‘lib, bu sohada Xitoy jahonda yetakchi o‘rinda turadi. Keyingi o‘rinlarda AQSH, Braziliya, Yevropaning asosiy yirik davlatlari.

Yilqichilik va tuyachilik. Cho‘l, chala cho‘l va tog‘larda rivojlangan. Otlardan juda uzoq davr mobaynida asosiy tansport vositasi sifatida foydalanib kelindi. Hozirgi davrda esa sport maqsadlarida hamda go‘shti va suti (qimiz) uchun boqiladi. Tuyachilik asosan cho‘l rayonlarida (Afrika va Osiyo cho‘llari) rivojlangan. Hozirgi paytda ular asosan go‘shti, suti va juni uchun boqiladi.

Bug‘uchilik asosan shimoliy o‘lkalarda rivojlangan. Go‘sht va terisi uchun boqiladi, transport maqsadlarida ham foydalaniladi. Evrosiyo va SHimoliy Amerikaning qutbiy o‘lkalarida tarqalgan. Parrandachilik cho‘chqachilikka o‘xshab chorvachilikning sermahsul tarmog‘i hisoblanadi. Asosan go‘sht va tuxum etishtirib beradi. Yirik shaharlar atrofida rivojlantiriladi. Darrandachilik deganda yovvoyi hayvonlarni go‘shti, terisi, shoxi va mo‘ynasi uchun ko‘paytirish tushuniladi. Hozirgi paytda kumush rangli qora tulki (shimoliy rayonlarda), havo rangli shimol tulkisi, nutriya va norka ko‘paytirilmoqda.

Ipakchilik (pillachilik). Shoyi beradigan ipak qurti boqishga asoslangan. Markaziy Osiyo davlatlarida tut bargini iste’mol qiladigan, Osiyo davlatlarida (Xitoy) esa eman daraxti bargini iste’mol qiladigan ipak qurti boqiladi.

Asalarichilik, o‘rmon, o‘rmon-dashtlarda va tog‘larda rivojlangan. O‘tloq, dasht o‘tlari, bargli daraxtlar (tol, zarang, terak, tokterak, lipa) asalarichilik uchun oziqa manbai bo‘lib hisoblanadi.

Baliqchilik. Dengiz, daryo, ko‘l va sun’iy suv xavzalari baliqchiligi ajratiladi. Yiliga okeanlardan 100 mln tonnadan ortiqroq baliq tutiladi. Dunyo okeanida uchta baliq ovlash zonasi ajratiladi:

a) shimoliy (30° sh.k. dan shimolda);
b) tropik (30° sh.k.-30° j.k.);
v) janubiy (30° j.k. janubda).
Asosiy maxsulotni shimoliy zona beradi.
Okeanlar bo‘yicha baliq ovlash miqdori qo‘yidagicha: Tinch okean (56 foiz), Atlantika (38 foiz), Hind (6 foiz). Jahonda baliq ovlash bo‘yicha Yaponiya, Rossiya, Xitoy, AQSH etakchi o‘rinlarda.

3.4. Qishloq xo‘jaligi rayonlari tiplari

Tabiiy sharoit va aholi ehtiyojlari turlicha bo‘lganligi sababli, qishloq xo‘jaligi hamma joyda bir xil emas. SHuning uchun ham tabiiy sharoitga qarab, ma’lum bir joyning qishloq xo‘jaligi muayyan mahsulot etishtirishga ixtisoslashadi. Ixtisoslashishga tabiiy sharoitning zonalar bo‘yicha o‘zgarishi ta’sir ko‘rsatadi. Har bir tabiat zonasida qishloq xo‘jaligining muayyan bir tarmog‘i yetakchi hisoblanadi va boshqalaridan keskin farq qiladi.

  
1. Arktika va Antarktikaning muz cho‘llari zonasi. Bu yerlarda hozircha qishloq xo‘jaligining hech qanday tarmog‘i rivojlanmagan.

2. Subarktika mintaqasining tundra va o‘rmon-tundra zonasida qishloq xo‘jaligi asosan bug‘uchilikka ixtisoslashgan. Bug‘uchilik bilan birga ovchilik qilinadi va baliq tutiladi. Iqlim sharoiti murakkab hamda noqulay, tuproq qoplami yupqa, botqoqlashgan, o‘rtacha yillik harorat past bo‘lganligi sababli bu yerlar dehqonchilik uchun yaroqsiz. Subantarktika mintaqasi deyarli okean suv yuzasidan iborat bo‘lganligi uchun (Antarktika yarim orolining shimoliy qismidan tashqari) asosan mavsumiy baliqchilik rivojlangan.

3. Shimoliy mo‘tadil mintaqaning o‘rmon zonasida chorvachilik, daryo vodiylarida va ochiq joylarda hamda kesilgan o‘rmonlar o‘rnida dehqonchilik rivojlangan. Shimoliy Amerikaning igna bargli o‘rmonlarida asosan yirik shoxli qoramolchilik rivojlangan. Markaziy tekislikdagi aralash va keng bargli o‘rmonlarning o‘rnida hozirgi paytda dehqonchilik va chorvachilik rivojlangan. O‘rmonlar faqat Appalachi tog‘larida va Ogayo daryosining yuqori oqimida saqlanib qolgan. Aralash va keng bargli o‘rmonlarning shimoliy qismida bog‘dorchilik, markaziy va janubiy qismlarida esa makkajo‘xori yetishtiriladi. Dehqonchilik bilan birga qoramolchilik va cho‘chqachilik yaxshi rivojlangan. Yevropaning igna bargli o‘rmonlar zonasining (Skandinaviya yarim oroli) shimolida bug‘uchilik, janubida qo‘ychilik va qoramolchilik rivojlangan. Ayrim yerlarda orol ko‘rinishida dehqonchilik rayonlari joylashgan. Bu rayonlarda yaylov va o‘tloqlar  bo‘lgani uchun qoramolchilik ham yaxshi rivojlangan. Yevropada aralash va keng bargli o‘rmonlar o‘tgan asrdayoq kesib tashlanib o‘rnida dehqonchilik (bug‘doy), qand lavlagi etishtirish, bog‘dorchilik yaxshi rivojlandi. Chorvachilikning qoramolchilik va cho‘chqachilik tarmog‘i etakchi.

Yevropada igna bargli o‘rmonlarning janubiy qismida va aralash o‘rmonlarda (Boltiqbo‘yidan Uralgacha) zig‘ir, o‘t va yem-xashak ekinlari etishtiriladi, shuning asosida bu yerlarda sut chorvachiligi rivojlangan. Sanoat shaharlari atrofida, shuningdek, aralash o‘rmonlar zonasining Belorussiya qismida kartoshka yetishtiriladi. Sut va kartoshkani qayta ishlash chiqindilari asosida cho‘chqachilik rivojlangan.

Osiyo igna bargli o‘rmonlarining g‘arbiy qismining (G‘arbiy Sibir) janubida katta maydonlarda donli ekinlar etishtiriladi, yem-xashak ekinlari kam, shuning uchun chorva mollari tabiiy yaylovlarda va pichanzorlarda boqiladi. Sut chorvachiligi yaxshi rivojlangan, Osiyoning sharqiy qismida (Markaziy Yoqutiston), igna bargli o‘rmonlar zonasida chorvachilik bilan dehqonchilik yaxlit hududda olib boriladi

Mo‘tadil mintaqaning o‘rmon-dasht va dasht zonasida asosan eng hosildor qora tuproqlar tarqalganligi uchun bu zona hududi hamma materiklarda deyarli o‘zlashtirilgan hamda asosiy dehqonchilik rayoni hisoblanadi. Ushbu hududlarda (Shimoliy Amerikada — Buyuk tekisliklar) asosan bug‘doy va makkajo‘xori etishtiriladi. Chorvachilikning qoramolchilik va cho‘chqachilik tarmog‘i keng miqyosda rivojlangan. Bu rayon Shimoliy Amerikada bug‘doy mintaqasi deb ataladi. Yevrosiyoning o‘rmon-dasht zonasida donli ekinlar bilan almashlab ildiz mevali yem-xashak ekinlar, dukkakli don ekinlari, kartoshka yetishtiriladi. Kartoshka va g‘alla chiqindilari asosida qoramolchilik, cho‘chqachilik va parrandachilik rivojlangan. O‘rmon-dasht zonasining iliq va sernam janubi-g‘arbiy qismida qand lavlagi etishtiriladi va unga almashlab kuzgi bug‘doy hamda makkajo‘xori ekiladi. Bog‘dorchilik yaxshi rivojlangan Sharqiy Yevropa tekisligining dasht zonasida bug‘doy va makkajo‘xori ekiladigan yerlar katta maydonlarni egallaydi. Makkajo‘xori asosida go‘sht-sut chorvachiligi va parrandachilik yaxshi rivojlangan. Moyli ekinlardan kungaboqar ko‘p ekiladi. G‘arbiy Sibir va Qozog‘iston dashtlarida asosan bahorgi bug‘doy ekiladi. Qoramollar tabiiy yaylovlarda, qurg‘oqchil janubiy qismida esa qo‘y boqiladi. G‘arbiy Sibirning suv bosadigan o‘tloqlarida sut-go‘sht qoramolchiligi rivojlangan Uzoq Sharqda esa donchilik, soyachilik va sut-go‘sht chorvachiligi rivojlangan.

Mo‘tadil mintaqaning cho‘l va chala cho‘llarida go‘sht-jun va teri etishtiriladigan qo‘ychilik rivojlangan. Qo‘ylar bahorgi cho‘l yaylovlaridan tog‘ yaylovlariga xaydab boqiladi, kuzda yana cho‘lga qaytarib kelinadi. Turkiston (Markaziy Osiyo) cho‘llarida qorako‘lchilik bilan shug‘ullaniladi.

4. Turkistonning (Markaziy Osiyoning) cho‘llari va tog‘ hamda tog‘ oralig‘idagi yirik daryo vodiylarida (Farg‘ona, Zarafshon, Mirzacho‘l, Surxon, Sherobod, Xorazm, Chu va boshqa vodiy va voxalar), Kavkazning sharqiy qismida sug‘orma dehqonchilik rivojlangan Janubiy mo‘tadil mintaqaning juda katta qismi okean suvlaridan iborat. Ushbu mintaqada janubiy baliqchilik zonasi joylashgan. Orollar asosan o‘rmonlardan iborat. Janubiy Amerikaning mo‘tadil mintaqa qismida asosan qo‘y boqiladigan yaylovlar va ayrim joylarda shudgor qilinadigan yerlar uchrab turadi (sharqiy qismi Patagoniyada), g‘arbiy qismi o‘rmon bilan qoplangan.

Shimoliy subtropik mintaqaning dasht va mavsumiy nam hamda musson o‘rmonlari zonasida don ekinlari, paxta, janubiy qismlarida araxis etishtiriladi (Shimoliy Amerikada). Janubiy yarim sharning subtropik dashtlarida makkajo‘xori, bug‘doy etishtiriladi, ular asosida qoramolchilik rivojlangan (Argentina pampalarida). G‘arbiy Yevropaning sernam subtropik mintaqasida bog‘dorchilik, uzumchilik, sitrus ekinlari etishtirish rivojlangan. Chorvachilikning qo‘ychilik tarmog‘i yaxshi rivojlangan. Osiyo cho‘llarida qo‘ychilik va tuyachilik yaxshi rivojlangan. Afrikaning shimolida sitrus ekinlari yetishtiriladi, janubida esa makkajo‘xori ko‘proq ekiladi. Avstraliyaning subtropik mintaqasida bog‘dorchilik mahsulotlari etishtiriladi.

5. Tropik mintaqaning shimoliy va janubiy yarim shardagi qismlarida cho‘l, chala cho‘l va savannalar ko‘proq tarqalgan. Dengiz bo‘ylarida esa nam tropik o‘rmonlari tarqalgan. Markaziy Amerikaning tropik qismida shakarqamish, banan, sholi, kofe, tamaki, makkajo‘xori etishtiriladi. Qirg‘oqlar o‘rmon bilan qoplangan. Janubiy Amerikada esa paxta, shakarqamish, banan etishtiriladi. Afrikaning tropik cho‘llarida asosan cho‘l yaylovlari keng tarqalgan. Vohalarda xurmo daraxti, daryo vodiylarida paxta etishtiriladi, Osiyodagi tropik cho‘llarda qo‘ychilik, tuyachilik rivojlangan, vohalarda xurmo etishtiriladi. Avstraliyaning tropik cho‘llarida qo‘ychilik yaxshi rivojlangan. Shimoliy va shimoliy-sharqiy qismida ko‘ychilik bilan birga qoramolchilik ham rivojlangan. Avstraliyaning sharqiy qirg‘oqlarida nam tropik o‘rmonlar tarqalgan, bu yerlarda shakarqamish, tamaki, bug‘doy, ananas etishtiriladi.

6. Subekvatorial iqlim mintaqasida savanna va siyrak o‘rmonlar hamda mavsumiy nam o‘rmonlar zonasi joylashgan. Janubiy Amerikaning savanna va siyrak o‘rmonlarida tabiiy kauchuk, kakao, paxta, kofe va banan etishtiriladi. Chorvachilikning qoramolchilik tarmog‘i rivojlangan. Shimoliy subekvatorial mintaqada banan, shakarqamish va kofe etishtiriladi. Qirg‘oqbo‘yi rayonlarida baliqchilik rivojlangan. Afrikaning subekvatorial mintaqasida ham dehqonchilik yaxshi rivojlangan. Bu yerlarda paxta, kofe, banan, kakao, araxis etishtiriladi. Osiyoda ham asosan dehqonchilik yaxshi rivojlangan (Hindiston va Xindixitoy yarim orollari). Bu yerlarda asosan shakarqamish (Shimoliy Hindistonda), sholi, suli, tabiiy kauchuk, choy, paxta etishtiriladi.

7. Ekvatorial mintaqaning doimiy yashil nam o‘rmonlar zonasida asosan tabiiy kauchuk etishtiriladi (Amazoniya, Kongo havzasi, Sumatra, Kalimantan, Sulavesi orollari).

8. Tog‘li rayonlarning katta qismida chorvachilik, o‘rmonlarning ochiq, qishloq xo‘jaligi uchun yaroqli, sernam va issiq etarli joylarida qisman dehqonchilik rivojlangan. Xitoyda tog‘ oldi va qiyaligi, uncha katta bo‘lmagan tog‘larda asosan sholi ekiladi.

9. Yirik shaharlar atrofida shahar atrofi qishloq xo‘jaligi tarkib topgan. Dehqonchilikning sabzavot va polizchilik, chorvachilikning ko‘proq  parrandachilik tarmog‘i yaxshi rivojlangan. 

Masalan, Sobiq Ittifoqda quyidagi o‘ziga xos va mos bo‘lgan, qishloq xo‘jalik rayonlari tiplari ajratilgan edi.

CHEKKA SHIMOLNING KASBKORLIK VA QISHLOQ XO‘JALIK RAYONLARI
1. Bug‘uchilik-kasbkorlik rayoni. Bug‘uchilik xo‘jaliklari yaylov chorvachilik xo‘jaligining eng ekstensiv tipidir. Bu esa tundra va shimoliy tayga yaylovlarining juda kam mahsulligi va chor​va mollarini butun yil davomida yaylovlardagi yem-xashak bilan boqish zarurligi oqibatidir. Bug‘uchilikda yaylovlarning mavsumlar davomida almashilib turishi, podalarni bir landshaftlardan ikkinchi bir landshaftlarga yuzlarcha kilometr masofalarga haydab borilishining sababi shundaki, tundra va o‘rmon tundradagi yalang o‘tli va butazor yaylovlar yashil o‘simliklarning vegetatsiya davrida, ya’ni yozda 2-3 oylardagina ozuqa bera oladi. Yilning ana shu davrida bug‘ular semirib vazni oshadi. Tayga landshaftlari qishki yaylovlardir, bu yerlarda bug‘ulardan bir qismigina yil davomida boqiladi. Yilning sovuq davrida xilma-xil lishayniklar asosiy yem-xashak hisoblanadi. Bunday lishayniklarning muhim xususiyati shundaki, ularning to‘yimliligi yil fasllariga qarab kam o‘zgaradi.


2. Kasbkorlik-qishloq  xo‘jalik rayoni. Bug‘uchilik xo‘jalik tipining janubiy chegarasida shimoliy bug‘u ekologiyasi bilangina emas, chorvachilikning boshqa tarmoqlari taraqqiyoti bilan ham cheklangan. Bunday tarmoqlar yem-xashak resurslaridan foydalanadi va oziq-ovqatning mahhalliy manbalarini bunyod etadi. Bug‘ular o‘rnini, asosan, qoramollar olishi tabiiy muhit xo‘jalikni yuritishning ingensivroq usullarining rentabelligiga yordam beradigan joylardan boshlanadi, ya’ni pichan tayyorlash va uzoq qishga chorva mollarini ta’minlash uchun boshqa yem-xashaklar hozirlanadigan joylardan boshlanadi. Chekka Shimolda chorvachilik bilan dehqonchilikning rivojlanishiga issiq mavsumning qisqaligi, hududning botqoq bosganligi, tuproqlarning noqulay xossalari monelik qiladi. Issiqlik yetarli bo‘lgan shimoliy va o‘rta tayganing katta-katta maydonlarida yem-xashak yetkazib beradigan dehqonchilik uchun sharoit mavjud bo‘lganidan qishloq xo‘jaligi orollar kabi tarqalgan.
Ob daryosi o‘rta oqimidagi qayir (bu erda 6 mln. gektarga yaqin o‘t​loq bor) kabi juda katta ozuqa manbalaridan foydalanishga daryo suvlarining kechroq toshib hamma yoqni suv bosib ketishi, shuningdek har yili bo‘lmasa ham o‘tlarni kuzgi suv bosib ketganidan pichan tayyorlash imkoniyati kamligi xalaqit beradi. Dehqonchilik bilan shug‘ullanmagan hududlardagi o‘tloqlardan pichan tayyorlash va qayta ishlashning ixtisoslashtirilgan yem-xashak xo‘jaliklari tomonidan amalga oshirish istiqboli katta. Bunday xo‘jaliklar tayyorlangan yem-xashaklarni janu​biy rayonlarga jo‘natib turishi mumkin.

3. Yakutiyaning chorvachilik rayoni. Hududning pastqam qismlarida qishloq xo‘jaligining o‘ziga xos tipi tarkib topdiki, bu esa tog‘lar bilan o‘ralgan iqlimi quruq va o‘ta kontinental bo‘lgan ko‘p yillik muzloq tarqalgan tabiiy landshaftlar kabi o‘ziga xosdir. Qisqa vegetatsiya davrida (sovuq bo‘lmaydigan davr o‘rta hisobda 90 kunga yaqin) havoning issiq kelishi ertapishar g‘alla ekinlaridan yuqori hosil olishga imkon beradi, bu ekinlardan eng muhimlari arpa bilan bug‘doydir. Qurg‘oqchilik va qora sovuqlar tufayli ekinlarning hosili har yili har xildir. Gruntning ko‘p yillar davomida tungib yotishi relyef shakllariga, namgarchilik va tuproq qoplami xossasiga ta’sir etib, orollar kabi dehqonchilik o‘choqlarining paydo bo‘lishiga sabab bo‘lgan, bu erlarda botqoq bosgan hududlarning yaylov va pichanzor maydonlari orasida unda-bunda dehqonchilik qilinadigan uchastkalar uchraydi.
Aksari tabiiy o‘tloqlarga asoslangan qoramolchilik xo‘jalik negizidir, bu erlarda chorva mollari uzoq vaqt yaylovlarda o‘tlab yuradi. Uyur yilqichiligi Markaziy Osiyo chorvachiligining an’anaviy tarmog‘idir. Yoqutlar XIII-XIV asrlarda ana shu hududga yilqichilik bilan birga kirib kelgan. Yilqichilik tabiiy yem-xashak resurslaridan to‘laroq foydalanishga imkon beradi. Qishning kam qor kelishi yilqilarni yaylovlarda boqishga imkon beradi. Bug‘uchilikning ahamiyati kattagina. Asosiy tovar mahsuloti-go‘sht bilan sut.
DEHQONCHILIGI RIVOJLANGAN YEM-XASHAK ETISHTIRISHGA MOSLASHGAN INTENSIV CHORVACHILIK RAYONLARI
Yevropaning shimol va shimoli-g‘arbidagi katta-katta maydonlarda ko‘proq chorvachilikka ixtisoslashgan qishloq xo‘jaligi tarkib topgan. Buning sababi shundaki, bu yerda iqlim sernam bo‘lib, issiq davr qisqa, yozda temperatura u qadar yuqori bo‘lmaydi. Bu esa, chorvachilikka yem-xashak bo‘ladigan o‘simliklar yetishtirish uchun qulaydir. Ekinzorlarga ekilgan, shuningdek madaniylashtirilgan o‘tloqlardagi ko‘p yillik va bir yillik o‘tlar, xashaki ildiz-mevalar va rezavor mevalar, silos bostirish uchun mo‘ljallangan o‘simliklar, boshoqli g‘alla ekinlari moyli ekinlarga nisbatan mahalliy iqlim resursla​ridan to‘laroq foydalanishga imkon beradi.
Bundan tashqari tuproq hosil bo‘lish xarakteri bu hudud qishloq xo‘jaligiga kuchli ta’sir etadi. Hozirgi vaqtda bu yerdagi chimli-podzol va podzol gleyli tuproqlarning mahsuldorligiga, avvalo, ularning tarkibida ozuqa moddalar yetishmasligi, tuproq fizik xossalarining yomonligi, reaksiyasining kislotaligi xalaqit beradi. Bu yerdagi tuproqlar tabiiy holida yuqori hosil berishga qodir emas. Bu yerlarda dehqonchilikda ana shu tuproqlarning asl tabiiy xossalarini doimo engib borishga to‘g‘ri keladi. Ommaviy ishlab chiqarish tajribasi shuni ko‘rsatadiki, tuproqlarni madaniylashtirish (tabiiy holatdagi dastlabki tabiiy landshaftlardagiga nisbatan foydalanadigan erlarda moddalar almashinishining o‘zgarishi) yerlarga o‘g‘it solishni va tuproqni organik moddalar bilan boyitadigan o‘simliklarni zaruriy mutanosiblikda almashlab ekib turishni taqozo qiladi.
Ana shu juda muhim omillar bilan bir qatorda (bu omillar noqoratuproq zonadagi omillarga o‘xshab ketadi) zaxkash joylarni quritish, tuproqlarga ommaviy tarzda ohak solish muhim ahamiyatga egadir. Dehqonchilikning tipi, shuningdek tabiiy yem-xashak maydonlarining sifati go‘sht chorvachiliginigina emas, balki asosan sut chorvachiligining rivojlanishiga sabab bo‘lgan. Janubiyroq rayonlarda tabiiy sharoit sut chorvachiligi uchun u qadar qulay emas, chunki yoz u qadar seryomg‘ir bo‘l​maydi, o‘tlar esa ertaroq dag‘allashib qurib qoladi.

4. Yem-xashakka ixtisoslashgan dehqonchilik bilan birga sut-go‘sht chorvachiligi, cho’chqachilik rayoni (noqoratuproq zonaning shimoli-g‘arbi-Litva, Estoniya, Kaliningrad, Belorussiya bilan Sankt-Peterburgning bir qismi) sharqroqda joylashgan rayonlardan iqlimining kamroq kontinentalligi, vegetatsiya davri yetarli darajada uzoq bo‘lgan holda namgarchilik bilan muhim ta’minlanganligi bilan farq qiladi. Bu esa yem-xashak yetishtirishning intensiv shakllarini rivojlantirishga, tuproqlarni madaniylashtirishga qulaylik tug‘dirgan. Namgarchilik ortiqcha bo‘lgan, pastqam yerlarni botqoqliklar bosgan katta-katta maydonlar zovur sistemalari barpo qilinishi oqibatida ekinzorlarga va ko‘p yillik o‘tlar ekiladigan yaylov​lar va pichanzorlarga aylantirilgan. Noqoratuproq zonaning ana shu qismi madaniy o‘tloqchilik taraqqiyotiga ko‘ra boshqa qismlardan ancha oldindadir. Ekin maydoni tarkibida ana shu xilma-xil o‘simliklar nisbati almashlab ekish tipiga to‘g‘ri keladi, bu yerlarda ko‘p yillik xashaki o‘tlar ham va choshiq qilinadigan ekinlar ham (kartoshka, silosbop ekinlar, xashaki ildiz-mevalar) ulushi har doim bir xilda bo‘ladi. Bu rayonda noqoratuproq zonaning boshqa rayonlariga nisba​tan oldinroq asosiy dala ekinlariga ko‘plab mineral o‘g‘itlar solinib yuqori hosil olindi. Kartoshka, kichikroq maydonlarda uzun tolali zig‘ir, qand lavlagi ekiladi. Bu rayonlarda sharqroqdagi rayonlardagiga nisbatan chorva mollarining zichligi (1 ga ekinzorga to‘g‘ri keladigan chorva mollari soni) kattaroqdir.


5. Sut-go‘sht chorvachiligi, cho‘chqachilik, kartoshkachilik va zig‘irchilik rayonn (xuddi usha tuproq zonasining janubi-g‘arbi-Belorussiyaning katta qismi va Ukraina Polesesi) bundan oldingi rayoni kabi intensiv dehqonchilikka ega. Lekin bu yerlarda ekinzorlarda eki​ladigan o‘tlar ko‘p yillik ekma yaylovlar va pichanzorlar bilan band maydonlar kamroq, silosbop ekinlar va uzun tolali zig‘ir, kartoshka bilan band yerlar esa ko‘proqdir.
Ana shu asosiy tovar tarmoqlariga ega bo‘lgan qishloq xo‘jaligi Karpat oldida o‘ziga xos xususiyatlariga ega. Bu yerda zig‘irchilik bilan bir qatorda unumdorroq yerlarda qand lavlagi ekila​di. Belorussiya Polesesining juda botqoq bosgan hududlarida hozirgi vaqtda dehqonchilik asosan quritilgan torf tuproqli erlarda rivojlangan bo‘lib, o‘tlar-g‘alla ekinlari-chopiq qilinadigan ekinlar bilan almashlab ekiladi.


6. Sut-go‘sht chorvachiligi va zig‘irchilik rayoni. Sharqqa borgan sari chimli-podzol tuproqlar zonasi hududida sovuq bo‘lmaydigan davr va vegetatsiya davri qisqaradi. Bahorgi va yozgi qurg‘oqchiliklar ko‘payadi. Havo temperaturasi bir xil bo‘lgan hududlarda bu yerda nam​garchilik kamroq bo‘ladi. Iqlim potensialining pasayishi asosiy dala ekinlari hosildorligining darajasiga, dehqonchilik sistemasiga va turli ekinlar nisbatiga ta’sir qiladi. Bu yerlarda chopiq qilinadigan ekinlar maydoni kamroq, qora shudgorlar esa ko‘proqdir. G‘alla-o‘tlarni almashlab ekish, shuningdek yerlarga ekin ekmasdan dam berish sistemasida uzun tolali zig‘ir muhim o‘rin tutadi. Ko‘p yillik o‘tlar zig‘irdan oldin ekilsa yaxshi natija beradi.
Rayonning g‘arbiy qismlarida iqlim zig‘irchilik uchun ayniqsa qulaydir. Yengil tuproqlar tarqalgap joylarda (muzlik suvlari jinslarni tunlab ketgan hududlarda) zig‘ir ekilmaydi, bunday yerlar​da ko‘p yillik o‘tlar maydoni kamroq, kartoshka tovar beradigan ekin hisoblanadi. Chorvachilikning yem-xashak bazasi g‘arbroqda joylashgan rayonlardagiga nisbatan u qadar intensiv emas, quritilgan o‘tloqlar, ko‘p yillik ekma pichanzorlar, yaylovlar kamroq.

7. Go‘sht-sut chorvachiligi, kartoshkachilik, cho‘chqachilik, g‘alla xo‘ja​ligi rayoni. Rossiyaning Yevropa qismidagi chimli-podzol tuproqlar zonasining janubiy qismidagi anchagina katta maydonlarda zig‘irchilik ri​vojlangan emas. Bu esa iqlim sharoitiga bog‘liqdir. Bahor va yoz paytlarida yog‘in-sochin yetishmaydigan va havo temperaturasi baland bo‘lgan yillar tez-tez takrorlanib turadi. Rossiyaning Markaziy iqtisodiy rayonning yirik shaharlaridagi qishloq xo‘jaligi qaymog‘i olinmagan sut etkazib berishga, kartoshka va sabzavot yetishtirishga ixtisoslashgan. Tovar ahamiyatiga ega bo‘lgan asosiy tarmoqlari: sut yetishtirish ustun turgan qoramolchilik, kartoshkachilik, cho‘chqachilik. Tovar beradigan tarmoq hisoblangan g‘alla xo‘jaligi katta maydonlarda rivojlangan.

8. Dehqonchilik intensiv rivojlangan kartoshkachilik, sut-go‘sht chorvachiligi rivojlangan sabzavotchilik o‘choqlari rayoni. Moskva aglomeratsiyasiga yondosh hududlar qishloq xo‘jaligining o‘ta intensivligi, chorvachilikning sutga ixtisoslashishi, parrandachilik va chuchqachilikka, asosan yem-xashak etishtiriladigan dehqonchilikka ixtisoslashganligi, chopiq qilinadigan ekinlar, jumladan kartoshka katta o‘rin tutishi bilan keskin farq qiladi. Melioratsiya qilingan (quritilgan, shuningdek, sug‘orilgan) erlar maydoni katta. Ko‘plab organik va mineral o‘g‘itlar ishlatiladi. 


8a. Sut-go‘sht chorvachiligi, chuchqachilik kartoshkachilik, sabzavotchilik rayoni. Sankt-Peterburga yondosh bu hudud qishloq xo‘jaligi ham yuqoridagi kabi ixtisoslashgan bo‘lib o‘ta intensivdir. Lekin hudud dehqonchilik taraqqiy etgan maydonlarning shimoliy chekkasida bo‘lganligidan, yerlar kuchli botqoqlanganligidan xo‘jalik intensiv yem-xashak ishlab chiqarishga-ko‘p yillik va bir yillik ekinlar, silosbop ekinlar, kartoshka, kamroq miqdorda g‘alla ekinlari etishtirishga ixtisoslashgan. Ekinzorlar, ko‘p yillik ekma pichanzorlar, yaylovlar aksari quritilgan yerlardadir.

9. Tabiiy pichanzorlar va yaylovlar katta rol o‘ynaydigan sut-go‘sht chorvachiligi. Shimoliy va o‘rta tayga zonachalaridagi morena relyefli tekisliklarda kamdan-kam dehqonchilik qilinadi, bu yerlarda sut-go‘sht chorvachilik xo‘jaligi tipi tarkib topgan. Bu erlarda yaqin vaqtlarda ham chorva mollari Shimoliy Dvina va boshqa katta daryolarning qayirlaridan hamda tabiiy yaylovlardan o‘rib olingan pichanlar bilan boqilar edi. Hozirgi vaqtda ham qayir o‘tloqlari qishloq xo‘jaligida foydalaniladigan yerlarning juda muhim qismi hisoblanadi, lekin o‘tloq o‘tlari bilan bir qatorda yem-xashak ekinlari etishtiriladi, shuningdek janubroqdagi rayonlarda konsentratsiya qilingan (omuxta) yemlar keltiriladi.

10. Sut-go‘sht va qisman go‘sht-sut chorvachiligi hamda g‘alla xo‘jali​gi rayoni. Iqlim kontinentalligining orta borishi, zonaning yog‘in-so​chin etarli bo‘lgan hamda chimli-podzol tuproqlar tarqalgan shimoliy rayonlarida bo‘lganligi dehqonchilikda o‘z aksini topgan. Bu yerlarda intensiv va namlikni xush ko‘radigan ekinlarning roli kam. Yem-xa​shak bazasining strukturasi o‘zgaradi. Tabiiy yem-xashak beradigan joylarning roli orta boradi. Bu yerlarda 1 ga qishloq xo‘jaligida foydalaniladigan yer hisobiga chorva zichligi kamroq. Sharqiy Yevropa tekisligining ana shu qismi to‘rtlamchi davrdagi muzliklar bilan qoplanmagan, shuning uchun bu yerlarda tuproq g‘alla ekinlari etishtirish uchun xiyla qulay (Vyatka dalasi, Perm oblastining janubi). Xarakterli almashlab ekishlar: g‘alla-o‘tlar-qora shudgor.
SOBIQ ITTIFOQNING YEVROPA QISMINING DEHQONCHILIK-CHORVACHILIK RAYONLARI
Asosiy tarmoqlar nisbatidagi muhim o‘zgarishlar, qishloq xo‘ja​ligining o‘zgacha ishlab chiqarish tipiga o‘tishi, zonal tuproq tiplari, chimli-podzol tuproqlar va kamroq yuvilgan sur o‘rmon tuproqlari, so‘ngra podzollashgan va inqori yuvilgan qora tuproqlar chegarasiga to‘g‘ri keladi. Bu yerda o‘tloq qishloq  xo‘jalik maydonining asosiy qismini tashkil etadi. Tuproqlar uchun zarur bo‘lgan xossalarni tarkib toptirish uchun ketadigan xarajatlar kamayadi. 

Neytral suv balansiga yaqin bo‘lgan ana shu rayonlarda ayrim ekinlar orasida, ya’ni mahalliy tabiiy sharoit optimal hisoblangan ekinlar orasida texnika ekinla​ri (g‘arbroqda joylashgan qismlarda-qand lavlagi, shimoliy qismlarda kartoshka, janubiy qismlarda kupgaboqar) asosiy o‘rin tutadi. Hamma joyda g‘alla ekinlari (kuzgi bug‘doy), silos ekinlari (birinchi galda makkajo‘xori), xashaki ildiz mevalilar, dukkakli em-xashak ekinlari (beda) uchun sharoit qulay. Yuqorida biz ko‘rib chiqqan rayonlarga nisbatan bu yerlarda yilning iliq faslida mollarnn yaylovlarda boqish uchun sharoit kamroq. Bu esa haydash uchun yaroqli yerlarning kam ekanligigagina bog‘liq emas. 

Xalq xo‘jaligi nuqtai nazaridan bu zonalarda haydash uchun yaroqli bo‘lgan yerlarni ko‘p yillik madaniy o‘tloqlarga aylantirish chimli-podzol tuproqlar zonasidagiga nisbatan iqtisodiy jihatdan kamroq rentabeldir. Ayni vaqtda bu yerlarda mollar molxonalarda boqiladigai davrda chorvani shirali yem-xashak bilan ta’minlaydigan ekinlar etishtirish uchun ketadigan xarajatlar kamroqdir (silos uchun makkajo‘xori, xashaki ildiz mevalilar, tuganak mevalilar) va texni​ka hamda g‘alla ekinlarining yem-xashak bo‘ladigan chiqindilari massasi katta. O‘simlik xom ashyosini texnikaviy jihatdan qayta ishlashda chiqadigan chiqindilarning bir qismi-turp, barda, ichki po‘stloq-mavsumiy yem-xashaklardandir. Bularning hammasi sut chorvachiligiga nisbatan go‘sht chorvachiligining intensiv formalariga qulaylik tug‘diradi. Yaylovlar kam bo‘lganda hamda yem-xashak resurslari ko‘p va xilma-xil bo‘lgan yerlarda qoramollarni go‘sht uchun yaylovlardan foydalanilmaydigan mavsumda boqish maqsadga muvofiqdir.
Bu esa tabiiy yem-xashaklar serob bo‘lgan boshqa zonalarda chorva mollarini yaylovlarda semirtirish bilan baravardir. Chorva mollarini go‘sht uchun semirtirish mavsumiy ish. Sut chorvachiligida esa mollarni yil bo‘yi bir tekisda boqishga to‘g‘ri keladi. Buning ustiga chorva mollarining soni ham kam o‘zgaradi. Yaylov maydonlari kichik bo‘lgan rayonlarda qoramollar ora​sida sigirlarning kam bo‘lishiga sabab ana shu.
Muayyan darajada umumiy bo‘lgan sharoitda o‘rmon-dasht zonasida tarmoqlarning ana shunday mutanosibligi bu zona ayrim qismlari ora​sida xo‘jalikning intensivligi ixtisosidagi tafovutlarda ko‘rinadi. Bu esa shimoldan janubga borgan sari iqlim va tuproq sharoitinnng almashinib borishi, tabiiy o‘rmonlar landshaftidan o‘tloq-dasht landshaftiga o‘tilishi xuddi ana shunday tuproq zonalarida g‘arbdan sharqqa tomon iqlim kontinentalligining kuchaya borishpga bog‘liqdir. Bu esa vegetatsiya davrida issiqlik va namgarchilikning kamaya boriishda o‘z aksini topgan.

11. Lavlagichilik, don xo‘jaligi, go‘sht-sut chorvachiligi, cho‘chqachilik rayoni. Chopiq qilinadigan ekinlar chopiq qilinmaydigan g‘alla ekin​lari bilan taxminan bir xil maydonni egallaydi. Bu erda boshqa biron-bir rayondagi ekinlarga nisbatan qand lavlagining salmog‘i katta. Rayonning shimoliy qismlarida, shuningdek Volin-Podoliya qirlarining sernam hududlarida tovar kartoshka ham etishtiriladi. Em-xashak bazasi strukturasi o‘ta intensiv. SHirali va yashil em-xashaklar katta rol o‘ynaydi. YAylovlar maydoni juda kichik. Maydon birligi hisobida qishlotq xo‘jaligi mahsulotining qiymatiga ko‘ra bu rayon mamlakatimizda eng oldingi o‘rinlardan biridadir. Qand ishlab chiqarish chiqindilariga asoslangan qoramollar boqish taraqqiy etgan.

12. Don xo‘jaligi, kartoshkachilik, sut-go‘sht chorvachiligi va cho‘chqachilik rayoni. O‘rmon-dasht zonasining shimolroqda joylashgan sharqiy qismlarida sur o‘rmon tuprog‘i, ishqori yuvilgan qora tuproq, podzollashgan tuproqlarda almashlab ekishda qand lavlagining salmog‘i kamaya boradi. O‘simlikchilikda tovar mahsulot tarkibida g‘alla ekinlari birinchi o‘rinda turadi. Intensiv ekinlar orasida kartoshkaning ahamiyati katta, qand lavlagi, nasha ekiladigan yerlar ko‘p emas. Bu yerlarda almashlab ekishda yuqorida ko‘rib chiqilgan rayonga nisbatan chopiq qilinadigan ekinlar qancha kam bo‘lsa, shudgorlar shuncha ko‘p. Yem-xashak bazasining strukturasi ham intensiv, qoramollar boqish, cho’chqachilik juda taraqqiy etgan.

13. Don xo‘jaligi, go‘sht-sut chorvachiligi rayoni yuqoridagi ikkita rayondagi kabi shimoldan janubga tomon tuproq tiplari almashina borishi bilan xarakterlanadi, lekin bu yerda yog‘in-sochin kam va tempera​tura yig‘indisi ham pastroqdir. Dehqonchilik ko‘proq g‘alla ekishga ixtisoslashgan (bunda bahori bug‘doy ko‘proq ekiladi, chunki qattiq keladi). Chopiq qilinadigan ekinlarning ahamiyati bu yerda undan ham kam. G‘alla ekinlari almashlab ekiladi va erlar shudgor qilinadi. Bu rayonga kungaboqar ekiladigan arealning shimoliy chekkasigina kirib kelgan. Qand lavlagi maydoni katta emas va kichikroq maydonlar​ni ishg‘ol qilgan. Bu erlarda kartoshka maydoni ham ko‘p emas.
ASOSIY DON XO‘JALIGI RAYONLARI

Dasht zonasida yog‘in-sochinning etishmasligi ishlov berilgan yerlardagi ekinlarning mahsuldorligini cheklab turadigan asosiy omil buo‘lib qoladi. Ekinlar tarkibining o‘zgarishi ham asosan yog‘ingarchilikning kam bo‘lishi bilan bog‘liq. Bu erlarda ham yerlar ko‘p haydalgan, faqat qoramtir kashtan tuproqlar hamda sho‘rtoblar uchraydigan joy​larda, asosan rayonning sharqida yerlar kamroq haydalgan. Shirali va yashil yem-xashak beradigan o‘simliklar ekin maydonlarining kattagina qismini egallaydi (20-30%). Biroq asosiy g‘alla ekinlariga nisba​tan bu ekinlarning hosildorligi uchun zarur bo‘lgan iqlim sharoiti u qadar qulay emas.
Bu joylarda sug‘oriladigan yerlarda yem-xashak ekinlari etishtirish iqtisodiy jihatdan maqsadga muvofiqdir. Hozirgi vaqtda sug‘oriladigan katta-katta maydonlarda xo‘jalikning ixtisoslashtirilgan ishlab chiqarish tiplari, masalan, sholikorlik, lavlagikorlik-g‘allachilik, mevachilik-uzumchilik, sabzavotchilik tiplari tar​kib topdi (shimolroqda joylashgan rayonlar uchun janubiy sabzavot ekinlari etishtiriladi).

14. Don xo‘jaligi, uzumchilik va mevachilik, sabzavotchilik, go‘sht-sut chorvachiligi rayoni. Dasht zonasining eng g‘arbiy qismida kattagi​na hududni o‘z ichiga olgan bu yerda g‘alla hamda chopiq qilinadigan ekinlar almashlab ekiladigan, kuzgi bug‘doy, arpa, makkajo‘xori almash​lab ekiladigan dalachilik bilan bir qatorda uzumchilik, mevachilik, sug‘oriladigan yerlarda sabzavotchilik taraqqiy etgan. Bular Rossiyaning-Odessa, Nikolaev, Xerson oblastlarining Qora dengiz sohiliga yaqin qismlari, Qrim yarimorolining tekislikdan iborat maydonlaridir. Bu yerda iqlim mo‘‘tadil quruq bo‘lib, vegetatsiya davri uzoq ko‘p yillik ekinlar​ning qishdan eson-omon o‘tishi uchun sharoit qulay. Bu rayonda sug‘ori​ladigan yerlar maydoni katta, kelajakda obikor dehqonchilikning yanada rivojlantirilishi oqibatida qishloq xo‘jaligining xarakteri o‘zgarishi mumkin.
15.G‘alla ekinlari, kungaboqar, sabzavot ekiilari, sut-go‘sht chorvachiligi, cho‘chqachilik rayoni Ukraina hududida dasht zonasining qolgan qismini egallaydi. Bu rayonning umumiy xususiyatlari, yerlarning ko‘p haydalganligi,  ekinlar orasida chopiq qilinadigan ekin​lar ekilganligi (don uchun makkajo‘xori, kungaboqar), kuzgi bug‘doy, arpa katta o‘rin tutishi, em-xashak bazasi intensiv tipda rivojlanganligi. Sabzavotchilik va sut etishtirish Ukrainaning industrial qismida shahar aholisi salmog‘ining katta o‘rin tutishiga bog‘liqdir.
15a. G‘alla ekinlari, kungaboqar, go‘sht-sut chorvachiligi rayoni. Dasht zonasining sharqroqda joylashgan qismlarida iqlimning quruq bo‘lishi, yozning qisqa kelishi va qishning sovuq bo‘lishi oqibatida qishloq xo‘jaligining intensiv darajasi sezilarli ravishda kamaya boradi. Bu esa ekinlar tarkibini cheklab qo‘yadi. Chopiq qilinadigan ekinlar salmog‘i kamroqdir. Haydaladigan yerlar strukturasi almashlab ekishning ko‘proq g‘alla bilan chopiq qilinadigai ekinlarni almashlab ekish tipiga to‘g‘ri keladi. Rayonning sharqiy qismida kuzgi bug‘doy bahori bug‘doydan keyinda turadi, makkajo‘xori don uchun emas, faqat silos uchun ekiladi. Ko‘p yillik daraxtlar ahamiyati kamroq, tabiiy yem-xashaklarniki-ko‘proqdir.

16. Qand lavlagi, don xo‘jaligi, kungaboqar, go‘sht-sut chorvachiligi, cho‘chqachilik rayoni. Kavkazoldi dashtlarida orografik omilning iqlimga ta’sir etishi natijasida nisbatan kichik maydonda qishloq  xo‘jaligining xilma-xil tiplari tarkib topgan. Rayonning g‘arbiy qismida sutkalik o‘rtacha temperatura yigindisi 3400° dan yuqori bo‘lib, suv balansi neytral holatga yaqin. Bu yerlarda sug‘ormasdan ekiladigan qand lavlagining katta areali joylashgan. Kand lavlagi bilan g‘alla ekinlari (asosan kuzgi bug‘doy va makkajo‘xori), kungaboqar, yem-xashak ekinlari almashlab ekiladi. Mevachilik va sabzavotchilik taraqqiy etgan. Chorvachilik haydaladigan erlarda etishtiriladigan yem-xashakka ko‘p​roq asoslanganki, boshqa bironta rayonda bunday emas.
17. Don xo‘jaligi, kungaboqar, go‘sht-sut chorvachiligi, mayin junli qo‘ychilik rayoni. Kavkazoldi dashtining sharqida g‘arbidagiga nisbatan iqlim ancha quruq. Qishloq  xo‘jalik intensiv tipda, katta-katta maydonlarda tabiiy yem-xashak etishtiriladi. Namgarchilik ko‘proq talab qiladigan ekinlar maydoni ko‘p emas. Yerlarga dam berish uchun shudgor qilinadi. Shunga qaramasdan, bu yerda ham ekinlar orasida chopiq qilinadigan ekinlar anchagina (makkajo‘xori, kungaboqar). Chorvachilikning asosiy tovar tarmog‘i mayin junli qo‘ychilikdir. Sobiq ittifoqning mayin junli ko‘y zotlarining eng yaxshi asosiy zotdor fondi ana shu yerdadir. Manich botig‘idagi va Kaspiybo‘yi pasttekisligidagi chalacho‘l yaylovlarda mayin junli qo‘ylar boqiladi.

18. Don xo‘jaligi, go‘sht-sut chorvachiligi, mayin junli qo‘ychilik rayoni. Sobiq ittifoqning Yevropa qismining dasht zonasidagi Manich bo‘yi va Volganing sharqidagi qismlarida namgarchilik kamroq bo‘lib, g‘alla ekinlari dehqonchilikda ajralib turadi. Bu erlarda tez-tez qurg‘oqchilik bo‘lib turganidan oldingi rayonlarga nisbatan chopiq qilinadigan ekinlar kamroqdir. Kishda temperatura minimumi past bo‘lganidan kuz​gi bug‘doy ekib bo‘lmaydi. Asosan g‘alla bilan shudgor qilingan erlar almashinib turiladi. Bir tomonlama g‘allachilikka ixtisoslashgan dehqonchilik barcha qora tuproqli dasht zonasini o‘z ichiga oladi. Zavoljega (volga ortiga) kirib borib, o‘rmon-dasht chegarasigacha davom etadi. SHo‘rtob tuproqlar keng tarqalgan, Janubiy Uralda esa toshloq tuproq ko‘p uchraydi. Natijada qishloq xo‘jaliligida foydalaniladigan erlar orasida yaylovlar katta o‘rin tutadi. Demak, chorvachilikda qo‘ychilik muhim ahamiyatga ega.
G‘ARBIY SIBIR TEKISLIKLARI VA QOZOG‘ISTON SHIMOLIY QISMLARINING QISHLOQ XO‘JALIK RAYONLARI

G‘arbdan sharqqa borgan sari qishloq xo‘jaligi ishlab chiqarishi tiplarining o‘zgara borishi tendensiyasi G‘arbiy Sibirda ham ko‘zga tashlanadi. Bu yerlarda issiqligi bir xil bo‘lgan xuddi shu zonalardagiga qaraganda yog‘in-sochin miqdori kamaya boradi. G‘arbiy Sibir tekisligining suvi oqib ketmaganligidan qishloq xo‘jaligi uchun o‘ziga xos sharoit vujudga keladi. Tabiiy muhitning o‘ziga xosligidan tashqari qishloq xo‘jaligi tiplarining tarkib topishiga Sibirning iqtisodiy va ijtimoiy tarixi xususiyatlari ham ta’sir etgan. Bu yerda Sobiq Ittifoqning Yevropa qismidagi xuddi ana shu zonalardagiga nisbatan qishloq xo‘jaligida band bo‘lgan bir xodimga to‘g‘ri keladigan yer maydoni ancha katta. 

Qishloq xo‘jaligining intensivligi ancha past va uning tiplari zonalar bo‘ylab katta farq qilmaydi. Igna bargli o‘rmonlar va podzol hamda botqoq tuproq zonasida Rossiyaning Yevropa qismidagi o‘rmon zonasining rayonlaridagi xo‘jaliklarga o‘xshash xo‘jaliklar, ya’ni ixtisoslashishi, dehqonchiligi sistemasi, mol boqish xususiyatlari unumli bo‘lgan xo‘jaliklar tarkib topgan emas. G‘arbiy Sibir tekisligidagi chimli-podzol tuproqlar zonasida dehqonchilik asosan yirik daryolarning vodiylaridagi kichik-kichik maydonlardagina rivojlangan. Daryolar bo‘yidagi kambar polosadan tashqarida hamma joyni botqoqlik bosib yotadi. Qayin-tog‘terak o‘rmonlari zonasidagi yerlar ko‘proq o‘zlashtirilgan.


19. Go‘sht-sut chorvachiligi va G‘arbiy Sibirdagi don xo‘jaligi rayoni aralash o‘rmonlar zonasining janubiy chekkasini (chimli-podzol va botqoq tuproqlar), mayda bargli o‘rmonlar (bu yerning zonal tuproq tipi sur o‘rmon tuproqlari) va o‘tloq dashtlarni (tuprog‘i qora tuproq) o‘z ichiga oladi. Biroq daryolar o‘rtasidagi tekisliklarda zonal tuproqlar intrazonal tuproqlarga nisbatan kichikroq maydonni egallaydi. Qishloq xo‘jaligining ixtisoslashishi butun rayonda katta farq qilmaydi. Rayonning shimolroqdagi qismlarida xo‘jalik ko‘proq chorvachilikka ixtisoslashgan. Yerlari quruq bo‘lgan uchastkalarda haydalgan maydonlar katta o‘rin tutadi. Tabiiy yem-xashak bilan band yerlar hamda ekinzorlar nisbatiga ko‘ra G‘arbiy Sibir o‘rmon-dashti Rossiyaning Yevropa qismidagi janubiy tayga va chimli-podzol tuproqlar zonasiga o‘xshab ketadi. 


Bu yerlarda o‘simlikchilik yuksak tovar beradigan tarmoq bo‘lib, ahamiyatga ko‘ra chorvachilikdan keyinda turadi. Shu bilan birgalikda dehqonchilik ekinlar tarkibi va sistemasiga ko‘ra Rossiya Yevropa qismidagi o‘rmon-dasht dehqonchiligiga emas, balki dasht zonasining dehqonchiligiga o‘xshab ketadi. Bu bir tomonlama g‘alla dehqonchiligi bo‘lib, ekinlar orasida bahori bug‘doy asosiy o‘rin tutadi va yerlar ekin ekilmasdan shudgor qilib tashlanadi.

20. Don xo‘jaligi, go‘sht-sut chorvachiligi, qo‘ychilik rayoni. G‘arbiy Sibir tekisligining janubiy qismlarida taxminan o‘tloq dasht bilan dasht chegarasidan boshlab qishloq xo‘jaligining strukturasi boshqacha tarkib topgan. Bu joyda yerlar ko‘proq haydalgan, yem-xashak bilan band maydonlar xarakteri boshqacha, ekin maydonlari tarkibida g‘alla ekinlari ulushi kattaroq. Dasht g‘allachiligining sharqiy varianti Rossiyaning Yevropa qismidagi tarmoqlardan farqli o‘laroq, yog‘in-sochin etishmaydigan sharoitda olib boriladi. Kechki yoz oylari ayniqsa sernam bo‘ladi. Bahor paytlarida qurg‘oqchilik bo‘lib, shamol eroziyasi avj oladi. 

Qishloq xo‘jaligining elektroenergiyasi bilan ta’minlanishi, agrotexnika, yuqori unumli mashinalar ishlatilishi natijasida bu yerlarda dehqonchilik rentabelli tarmoq hisoblanadi. Ayniqsa qattiq bug‘doy navlarining sifati yuqori. Dasht zonasining boshqa rayonlarga nisbatan ekin maydonlari tarkibi bir xil, bahori g‘alla ekinlari, bug‘doy va arpa asosiy o‘rin tutadi. Tuproqda nam saqlash uchun yerni shudgor qilish birinchi darajali ahamiyatga ega. Shamol eroziyasiga qarshi kurashning asosiy usuli tuproqning ustki qatlamini ag‘darmasdan yer haydash hisoblanadi. Rayonning yem-xashak resurslari tuproq qopla​mi kompleks bo‘lgan (sho‘rtoblar ko‘p bo‘lgan), shuningdek, qumli va toshloq tuproqlar tarqalgan joylarda yaylovlarning ko‘pligi sababli bu rayon em-xashak resurslari bilan yaxshi ta’minlangan. Bu yerda dasht zonasining g‘arbiy rayonlaridagiga nisbatan chorvachilik ko‘proq go‘sht etishtirishga ixtisoslashgan. Mayin junli va yarim mayin junli qo’ychilik rivojlangan.
CHO‘LLAR, CHALACHO‘LLAR VA TOG‘LI OBLASTLARDAGI YAYLOV CHORVACHILIGI RAYONLARI
Yaylovlarda quy, qoramol, yilqi, tuya boqish hozirgi vaqtda umuman yoki deyarli dehqonchilik qilinmaydigan hududlarda asosiy o‘rin tutadi. Quruq dashtlar, chalacho‘llar va cho‘llardagi ko‘pgina o‘simliklar chorva uchun qimmatli em-xashakdir. Mollarni deyarli yil bo‘yi dalalarda boqish, qorning qalinligiga yoki qor qoplamining oz-ko‘p vaqt yotishiga shuningdek qish paytida quruq iqlim zonalaridagi o‘simliklarning to‘yimli xususiyati saqlanishiga bog‘liqdir. Xo‘jaliklarning chorvachilikka ixtisoslashishi va aksari yaylovlarda mol boqilishi boshqa tog‘li rayonlar uchun ham xarakterlidir. Bunday rayonlarda iqlimning quruq bo‘lishi dehqonchilikka xalaqit bersa, boshqa rayonlarda issiqlikning etishmasligi, uchinchi rayonlarda esa, shuningdek relyef va tog‘ jinslarining xususiyatlari xalaqit beradi.
Bir vaqtlar yaylov chorvachiligining xilma-xil shakllari, aksari ko‘chmanchi va yarim ko‘chmanchi shakllari ustun turar edi. Bunday xo‘jaliklarda chorva mollari yaylovlarda yilning ma’lum mavsumlarida bir tabiat landshaftidan boshqa tabiat landshaftiga chorva mollarni haydab o‘tish yo‘li bilan boqilar edi. Ana shu tabiiy landshaftlar o‘sim​liklar taraqqiyotining mavsumiy ritmiga ko‘ra qanchalik katta farq qilsa, chorva mollarini yaylovlarda boqish imkoniyatlari shuncha keng bo‘ladi. Podalar cho‘l va chalacho‘llardan yoz paytida baland tog‘larga yoki tekisliklarda dasht zonasiga haydab borilar edi. 

Bunday paytlarda mollarni yuzlab kilometrga haydab borishga to‘g‘ri kelar edi. Qishda esa yoz paytida suv bo‘lmaganida mol boqish mumkin bo‘lmagan yaylovlardangina foydalanilar edi. Hozirgi vaqtda ham mavsumlarga qarab yaylovlarni o‘zgartirib turish usulidan foydalaniladi. Lekin bunda boshqa sabablar muhim o‘rin tutadi va bu usul keng taraqqiy etgan emas. Chorva mollarini asrashning yillik rejimi ko‘proq sug‘oriladigan yerlarda qurg‘oqchil zonalarda etishtiriladigan yem-xashakka bog‘liq, bo‘lib qoldi. Chorva mollari qish paytida muayyan davr davomida dehqonchilik rayonlarida boqiladi yoki ma’lum tipdagi yem-xashak bu joylardan qishda mol boqiladigan joylarga yetkazib beriladi. 

Dehqonchilik qilinadigan hududlarda, ya’ni o‘tloq chorvachilik rayonlarida buzoqlarni og‘ilxonalarda boqish ahamiyat kasb etmoqda. Xo‘jalik xususiyatlarining o‘zgarishi transport vositalarining takomillashganligiga, yem-xa​shakka turlicha yo‘llar bilan ishlov berishga bog‘liqdir. Ana shunday qilinganda em-xashak tashish qulay bo‘lib, ularning to‘yimliligi uzoq saqlanadi. Yaylov chorvachiligini intensivlashtirish uchun ketgan xarajatlarning rentabelligi chorva mollari zotlarining yaxshilanishi, jumladan, mayin junli qo‘ychilik va qorako‘lchilikning rivojlanishi bilan orta bormoqda. Ko‘chmanchilarning o‘troq hayot tarziga ko‘chishi yay​lov chorvachiligidagi iqtisodiy va tashkiliy-texnikaviy shakllarning o‘zgarishi oqibati bo‘ldi.

21. Yaylov chorvachiligi, qo‘ychilik, go‘sht qoramolchiligi va g‘alla dehqonchiligi rayoni. Dasht va quruq dashtlardagi g‘alla dehqonchiligi bilan chalacho‘l va cho‘llardagi yaylov chorvachiligi orasida oraliq polo​sa, boshqacha qilib aytganda, yerlardan foydalanishning ana shu turli usullari bir-biri bilan tutashgan zona joylashgan. Bu yerlarda ekinzorlar bilan birgalikda yaylov massivlari ham uchraydi. G‘alla dehqonchiligining qurg‘oqchil landshaftlar tomon tarqalish chegarasi iqlimgagina emas, balki tuproq hosil qiluvchi jinslar va tuproqlarning xossalariga ham bog‘liqdir. Ana shu iqlim sharoitida qulayroq tuproqli yerlar ekinzorlar bilan band, sho‘rtoblarda, sho‘rtobsimon tuproqlarda, toshloq yonbag‘irlarda yaylovlar saqlanib qolgan. Ayrim joylarda erlarni bostirib sug‘orish yoki oddiy sug‘orish bilan dehqonchilik qilinadi.

22. Chalacho‘l va cho‘llardagi yaylov chorvachiligi rayoni biz yuqorida ko‘rib chiqqan rayonga bevosita yondashadi. Bu yerlarda qishloq xo‘jali​gi shimoliy chalacho‘llardagi turli tipda xo‘jalik yuritiladigan erlar​da olib boriladi. Lekin sug‘orma dehqonchilik katta o‘rin tutmaydi (Volga, Ural, Sirdaryo, Irtish, Ili kabi yirik daryolarning suvlari bilan sug‘oriladigan katta-katta maydonlar bundan mustasno). Yem-xa​shak resurslarining o‘zlashtirilishiga bevosita bog‘liq bo‘lgan ikkita shartdan yaylovlarga qo‘shimcha ravishda boshqa yem-xashak berish yo‘li bilan chorva mollarini ta’minlash va suvloqlar shoxobchalarini yaratish muhim rol o‘ynaydi. Bulardan birinchisi ikkinchisiga nisbatan osonroq bo‘lib, kamroq mablag‘ talab qiladi. Bu tadbirlardan har biri bir vaqtda va bir me’yorda amalga oshirilganda samarali bo‘ladi.
Chalacho‘llar zonasida shuvoq-boshoqli o‘tlardan mexanizatsiya yordamida pichan tayyorlash usuli keng tarqalgan bo‘lsa ham, hosil kam va doimiy bo‘lmaganidan yozgi va qishki yem-xashak resurslarini tenglashtirish vazifasini qismangina hal qiladi. Yerlarni bostirib sug‘orish qishga yem-xashak zapasini tayyorlashga yordam bersa ham, rayondagi kichik-kichik hududlardagina samara beradi. Umuman chalacho‘llar bahorgi va kuzgi paytlardagina mol boqish uchun yaroqlidir. Biroq qumloq, qumli, gilli, toshloq maydonlar, to‘qay va sho‘rak landshaftlarning o‘simliklari xilma-xil bo‘lganidan ulardan ko‘pincha yilning 2/3 qismidan 3/4 qismigacha foydalaniladi.

Qozog‘iston va Quyi Volgabo‘yidagi chala-cho‘llarning shimoliy qismlarida chorva mollarini bir joyda boqish 4-5 oy davom etadi. Chorva mollari qishlaydigan joylar qishda pichan tayyorlashga imkon beradigan o‘simlik tiplari bor-yo‘qligiga qarab tanlanadi. Ana shunday joylarga yaqin yaylovlardan yilning sovuq pay​tida foydalaniladi. Mavsumiy em-xashak resurslarini yaratishning boshqa tadbirlari ham mavjud. Masalan, qishda qishlovda saqlanadigai mollar sonini kamaytirish (yaylov mavsuminiig oxirida chorva mollar sonining ancha qismini go‘shtga topshirish), turli yaylovli hududlarda xilma-xil yoshlardagi chorva mollarni boqish shular jumlasidan biridir. Xo‘jalikni rivojlantirish hamda yem-xashak resurslaridan yanada samarali foydalanish uchun sug‘oriladigan maydonlarda maxsus yem-xashak yetishtirish kerak bo‘ladi.

23. Janubiy chalacho‘llarning qorako‘lchilik asosiy rol o‘yiaydigai yaylov chorvachiligi rayoni. Bu yerda qish shimoliy cho‘llardan farq qilib, kamroq davom etadi va u qadar sovuq emas, yoz oylarida yog‘in umu​man yog‘maydi. Yaylovlardagi o‘simliklar taraqqiyotining mavsumiy ritmi va tarkibi xiyla boshqacha. Yilning yarmida, ya’ni sovuq bo‘ladigan davrida ham vegetatsiya davom etadi. Bahorgi efemer o‘simliklar yem-xashak resurslarining eng mahalliy yem-xashagidir. Chorva mollarining tarkibiga iqlim sharoiti bevosita ta’sir etadi. Bu erlarda qorakul qo‘ylar va tuyalar asosiy chorva mollaridir. Mayin junli yoki go‘sht va yog‘ beradigan qo‘ylar u qadar ahamiyatli emas. Bir-birlaridan ayachagina uzoqda joylashgan mineral suvli, suvloqlari bo‘lgan yaylovlardan foy​dalaniladi. Qorako‘lchilik yaqqol ekologik chegaraga ega. Markaziy Osiyoning tog‘li va tog‘oldi oblastlarida tarqalmagan (mayin junli va go‘sht- yog‘ beradpgan qo‘ychilikdan farqi ana shunda).
24. Tog‘li oblastlarning yaylov chorvachiligi rayonlari. Tog‘ yaylovi chorvachiligi tekislikdagi chorvachilikka nisbatan xilma-xildir. Yem-xashak resurslari balandroqdagi vertikal mintaqalarda dasht yaylovlarnigina emas, o‘tloq dasht yaylovlarni, bo‘liq o‘tloqlar, subalp va alp yaylovlarni ham o‘z ichiga oladi. Bundan tashqari, tabiiy-geografik sharoitlarning vertikal zonalligi turli landshaftlarni va binobarin, turli tiplardagi yaylovlarni go‘yo bir-biriga yaqinlashtiradi. Ana shu yaylovlarda turli mavsumlarda chorva mollari boqlishi mumkin.

Bu esa yillik yaylov sikli davomida (ya’ni yilning sovuq yarim davrida quyi mintaqalarda, yozgi oylarda esa baland mintaqalarda) mol boqish, chorva mollarning yem-xashakka bo‘lgan ehtiyojini yil davomida bir me’yorda va tularoq qondirishga imkon beradi. 
Yaylov chorvachiligi tog‘li hududlarning ayrim qismlaridagina tarkib topgan. Birinchidan o‘rmonlar emas, balki o‘t o‘simliklar o‘sadigan joylarda. Ikkinchidai, turli vertikal mintaqalardagi yaylovlar maydoni me’yorini butun yil davomida yoki yilning aksari qismida chorvani yaylovlarda boqish imkonini beradi. Bu ikkita iqlim sharoiti xiyla nam bo‘lgan sharoitda, masalan, Karpat tog‘larida, shuningdek Kavkazning g‘arbiy kismlarida tog‘ yaylov chorvachiligini rivojlantirishni sharqdagidan farqli o‘laroq cheklab qo‘yadi. Oltoyda bunday chorvachilik faqat qurg‘oqchil tog‘ oraliqlaridan soyliklarda uchraydi, lekin tog‘li o‘lkaning chekka kismlarida uchramaydi.
Tog‘ yaylov chorvachiligining asosiy tarmog‘i turli yo‘nalishlardagi quychilik bo‘lib, mayin junli qo‘ylardan tortib jun-go‘sht beradigan va go‘sht-yog‘ beradigan qo‘ylargacha boqiladi. Sut-go‘sht chorvachiligi Kav​kaz va Oltoyda, Zakavkaze va Markaziy Osiyoning tog‘li rayonlaridagi ser​nam joylarda rivojlangan.
Tog‘li o‘lkalar qurg‘oqchil tekisliklarga yondashib kelgan joylarda yaylov chorvachiligining tog‘-tekislik oraliq tiplari taraqqiy etgan. Bunday chorvachilik tiplarining iqtisodiy jihatdan katta ahamiyatga ega ekanligi shu bilan izohlanadiki, tog‘lardagi yaylovlar bilan tekisliklardagi yaylovlar bir-birlarini to‘ldiradi. Bunday yaylovlar Qozog‘istonning janubiy oblastlari uchun xarakterlidir.
TOR IXTISOSLASHGAN DEHQONCHILIK XO‘JALIGI RAYONLARI
Bunday rayonlar ayrim o‘simliklar uchun tabiiy muhit va iqtisodiy sharoit eng qulay bo‘lgan joylarda, ya’ni o‘sish uchun shu joyning iqlim, tuproqlariga moslashgan va ularni ekish uchun sharoit hozirgi zamon qishloq xo‘jaligining negizini tashkil etadigai ko‘pchilik boshqa ekinlardan keskin farq qiladigan joylarda tarkib topgan. Bunday o‘simliklarni etishtirish qiyosan kichik-kichik areallarda uchraydi. Bular jumladan, ko‘pincha o‘ziga xos xususiyatga ega bo‘lgan ko‘p yillik daraxt va buta o‘simliklari (mevali daraxtlar, uzum, rezavor mevali butalar, choy o‘simligi va boshqa texnikaviy daraxtsimon o‘simliklar), shuningdek ko‘pgina o‘tsimon o‘simliklar-sabzavot, poliz, texnika ekinlaridir. 

Qisman bunday ekinlar tarqalgan joylar boshqa o‘simliklar bilan band bo‘lgan dalalarning o‘rtalarida kichik-kichik maydonlarni ishg‘ol qilgan bo‘lib, tamomila boshqa sohalarga ixtisoslashgan rayonlarda qo‘shimcha tarmoq hisoblanadi. Biroq sharoit eng yaxshi bo‘lgan joylarda xuddi ana shu o‘simliklar xo‘jalik sistemalarining asosiy elementi bo‘lib, boshqa yordamchi tarmoqlar ana shu sohaga qo‘shimcha hisoblanadi. Quyida ana shunday tor sohaga ixtisoslashgan rayonlariing asosiy tiplari xarakterlanadi. Kartaning masshtabi shu gruppadagi rayonlardan ayrimlarnigina ko‘rsatishga imkon beradi.

25. Sabzavotchilik rayonlari. Ixtisoslashgan sabzavotchilik xo‘jaliklari maydoni jihatidan yaxlit katta areallar hosil qilmaydi. Bunday xo‘jaliklarning kam bo‘lishi-qisman asosiy sabzavot ekinlarining biologik xususiyatlari, mahsulotning tashish uchun qulay emasligi, shuning uchun ham bunday xo‘jaliklarni shaharlarga, meva-sabzavot konserva zavodlariga yaqin joylashtirish zaruriyati natijasidir. Sabzavotchilik qadimdan juda unumdor, qisman allyuvial tuproqli erlarda rasm bo‘lgan. Zamonaviy yirik va ixtisoslashgan sabzavotchilik xo‘jaliklarining joylashishi ko‘p jihatdan janubiy qismdagi sug‘orish sistemalari bilan, shimolroqdagi rayonlariing botqoq bosgan qayir yerlari melioratsiyasi bilan bog‘liqdir.

Ayrim sabzavot ekinlari yetishtirish samaradorligidagi katta tafovutlar  mahalliy xususiyatlari va namgarchilik sharoitigagina emas, balki iqlimga ham bog‘liqdir. Jumladan, vegetatsiya davrining uzoq bo‘lishi katta ahamiyatga egadir. Bu esa xilma-xil ekinlarning turli navlarini yetishtirishga, bir mavsumda ikki marta hosil olishga, birgina ekinni turli muddatlarda ekishga va shunday qilib aholiga turli mavsumlarda sabzavot etkazib berishga imkon beradi. Fan-texnika taraqqiyoti munosabati bilan sabzavotchilik xo‘jaliklarining territorial tafovutida katta rol o‘ynaydigan iqlimning ahamiyati yanada ortadi. Transport vositalari, sabzavotlarni saqlash va qayta ishlash usullarining takomillashishi ularni uzoqroq joylarga etkazib berish, shimoliy rayonlar aholisini uzoq vaqt davomida sabzavot bilan ta’minlash imkonini beradi. Sabzavotchilik xo‘jaliklarida tarmoqlar uygunlashuvi quyidagi xususiyatlarga ega. Sabzavot va poliz ekinlari, odatda, asosiy almashlab ekishda qatnashmaydi. Bunday ekinlar yem-xashak ekinlari bilan almashlab ekiladi. Bu ekinlar ekiladigan erlarga ko‘plab o‘g‘it solinadi va bir tekisda sug‘orib turiladi. Ko‘pincha sabzavotchilik bilan bir qatorda sut yoki sut-go‘sht chorvachiligi ham rivojlangan bo‘ladi.

26. Mevachilik va uzumchilik rayonlari. Bu rayonlarda xilma-xil ekinlar va chorvachilik tarmoqlarining bo‘lishi foydalaniladigan hududning ko‘p jihatdan bir xil emasligiga bog‘liqdir. Relyefi, yon-bag‘irlar ekspozitsiyasi, tuproq hosil qiluvchi jinslariga ko‘ra urug‘li, danakli, yong‘oq mevali o‘simliklarning ayrim turlari va navlari uchun, uzumning turli navlari uchun qulay bo‘lgan yerlar bilan bir qatorda boshqa o‘simliklar uchun yoki chorva mollari boqish uchun qu​lay bo‘lgan erlar ham uchraydi. Mevachilik va uzumchilikda maydon birligida hisoblaganda juda ko‘p mehnat va katta mablag‘lar sarf qilinadi. Shuning uchun bunday sohalar rivojlangan joylarda qishloq aholisi odatda zich joylashgan. Bu esa shunga olib keladiki, mehnatni ko‘p talab qiladigan intensiv ekinlar, masalan, tamaki, sabzavot o‘simliklari qo‘shimcha tarmoqlarga aylanadi.
Sertepa va tog‘li hududlar relefi bog‘dorchilik va uzumchi​likda ba’zi bir ijobiy xususiyatlarga ega. Bunday yerlarda ekinlar qora sovuqdan ko‘p zarar ko‘rmaydi. Xoxlagan yonbag‘irda ekin eksa bo‘ladi. Tuproqning namlik sharoiti ham qulay. Tog‘oldilaridagi qiya tekisliklarda erlarni sug‘orib dehqonchilik qilinadi, tog‘lardan oqib tushadigan daryolardan foydalaniladi.
Bu rayonlarda relyef past-baland bo‘lganidan ekinzorlar maydoni ko‘p emas: intensiv ekinlar kattagina o‘rin tutadi. Zakarpate (Karpatorti), Moldaviya, Qrimda, Kavkazning shimoliy yonbag‘ridagi g‘arbiy rayonlarda, Zakavkazeda (Kavkazortida) tamakining qimmatli navlari yetishtiriladi.
Bog‘dorchilik-uzumchilik xo‘jaligi rayonlarida chorvachilikning yem-xashak bazasi cheklangan, biroq tog‘larning o‘zlashtirilgan yerlarga yaqin bo‘lgan balandroq yonbag‘irlari yoki Shimoliy Zakavkaze va Dog‘istondagi sug‘orilmaydigan qurg‘oqchil joylar kattagina yaylov hisoblanadi. Bu yerda mollarni yaylovlarda haydab boqish chorvachilikning negizidir. Qoramolchilik, qo‘ychilik, ayrim rayonlar uchun ipakchilik chorvachilikning muhim tarmoqlaridir.

27. Ko‘p yillik subtropik ekinlar rayonlari. Kavkazning Qora dengiz sohili, Kaspiy dengizi sohilida esa Talish tizmasining tog‘ oldilari sovuqqa chidamsiz ko‘p yillik o‘simliklar etishtiriladigan rayonlardir. Musbat temperaturalarning ko‘p bo‘lishi va uzoq davom etadigan vegetatsiya davri davomida yog‘in-sochinning mo‘l bo‘lishi ayni vaqtning o‘zida qurg‘oqchilikka chidamsiz issiqsevar va namsevar o‘simliklar etishtirishga imkon beradi. Vegetatsiya davrida o‘rtacha sutkalik temperatura yig‘indisi 4000° dan yuqori, sovuq bo‘lmaydigan davr 240-250 kun. Hududning kichik bir qismida, xususan, tog‘ yonbag‘irla​ri o‘rmonlar bilan qoplangan baland erlarda dehqonchilik qilinadi. Endilikda ko‘p yillik issiqsevar o‘simliklar bir yillik ekinlar kabi salmoqqa ega. Ularning iqtisodiy ahamiyati esa ancha yuqori.
O‘simlikchilik tarmoqlari orasida choy etishtirish birinchi o‘rinda turadi. Choy plantatsiyalari tog‘ yonbag‘irlarini dengiz sathidan 700-800 m balandlikkacha ishg‘ol qilgan va tekisliklarda katta-katta massivlarni egallagan. Choy sitrus o‘simliklarga nisbatan sovuqqa chidamliroq bo‘ladi. Subtropik ekinlar orasida sitrus ekinlar maydoniga ko‘ra ikkinchi o‘rinda turadi. Choydan farqli o‘laroq, bu ekinlar karbonatli tuproqlarda yaxshi o‘sadi, lekin bu o‘simliklarga iqlim sharoiti, birinchi galda qishki sovuqlar kuchliroq ta’sir etadi. Sitrus ekinlar dengizga yaqin joylarda tarqalgan. Shu bilan birgalikda qishki sovuq kam bo‘ladigan aksari tik yonbag‘irlarda ham o‘stiriladi.
Tung daraxti sovuqqa bardoshliligi jihatidan choy o‘simligidan keyin, lekin sitrus o‘simliklaridan oldinda turadi, ammo bu daraxt u qadar ko‘p mehnat talab qilmaydi. Bir yillik o‘simliklar orasida tamaki ayniqsa ahamiyatlidir. Bu o‘simlik tuproq tanlaydi. Efir moyli o‘simliklar (asosan yorongul) rayonning hamma joyida emas, balki tekislik qismida tarqlagan.
Keyingi paytlarda shimoliy hududlarga jo‘natish uchun ertapishar sabzavotlar yetishtirishning ahamiyati ortib bormoqda. Asosiy don ekini makkajo‘xori ko‘pchilik xo‘jaliklarning deyarli birdan-bir don ekinidir. Bu hududda tabiiy yem-xashak kam. Lekin xo‘jaliklarning bir qismi podalarini yozda tog‘ yaylovlarida boqadi.

28. Paxtachilik rayonlari. Sug‘oriladigan yerlarda paxtachilik asosan issiqlik rejimiga bog‘liq. O‘rtacha sutkalik temperaturalar yig‘indisi vegetatsiya davrida 3800° va undan ortiq, sovuq bo‘lmaydigan davr esa 180 kundan kam bo‘lmasligi kerak. O‘tmishda paxtachilik geografiyasi bulardan tashqari suv manbalariga ham bog‘liq bo‘lgan. Qorlardan to‘yinadigan mavsumiy daryolar bahorda va yoz boshlarida sersuv bo‘lsa ham, issiq oylarga kelib sayozlashib qolgan. Bu esa paxtachilik uchun zaruriy sharoit hozirlamagan. Tog‘ daryolarining suvlarini tartibga solish va irrigatsiya sistemalarini yiriklashtirish sohasidagi tadbirlar paxtachilik xo‘jaligining maydonini kengaytirdi. Ariq-zovurlar bilan yaxshi ta’minlangan yerlarda paxtaning ulushi ekin maydonining 65-70% ini tashkil etadi. Paxta bilan asosan em-xashak ekinlari-beda, makkajo‘xori va silos uchun jo‘xori ekiladi. Paxtachilik vohalarida xo‘jalikning ba’zi bir boshqa tovar tarmoqlari ham rivojlanmoqdaki, bunday tarmoqlar katta maydonlarni ishg‘ol qilmagani holda paxtachilik bilan birgalikda olib boriladi, bular ipakchilik, mevachi​lik va uzumchilikdir.
Sug‘oriladigan yerlar ba’zi bir joylarda katta yaxlit massivlarni egallagan, boshqa joylarda esa sug‘orilmaydigan yerlar bilan yonma-yon joylashgan. Yaqin o‘tmishda paxtachilik rayonlarida birgina xo‘jalik sug‘oriladigan yerlarni va bunday yerlar yaqinidagi tog‘ oldi bahorikor maydonlarni (bunday yerlarda asosan don ekinlari ekilgan), shuningdek tog‘ oldilaridagi, tog‘ yonbag‘irlaridagi yoki tekisliklardagi yaylovlarni ham o‘z ichiga olgan. Ixtisoslashishning kuchayishi bilan tarmoqlar bir xil bo‘lgan xo‘jaliklar tarkib topa boshladi. Yaylovlar asosida chorvachilik xo‘jaliklari tashkil etildi. Bunday xo‘jaliklarga qo‘shimcha yem-xashak ishlab chiqarish uchun bahorikor yoki obikor yerlar ajratib berildi.

29. Sholikorlik rayonlari. Sholikorlik xo‘jaliklari ishlab chiqarishning alohida tipi sifatida Krasnodar o‘lkasida, Kuban daryosi etagidagi sug‘oriladigan yerlarda, Sirdaryoning quyi va o‘rta oqimidagi sug‘orish sistemalarida, Qizilo‘rda va CHimkent (Janubiy Qozog‘iston) oblastlarida vujudga keldi. Ili daryosining bo‘yidagi erlarga sholi ekilmoqda. ySholi bilan asosan yem-xashak ekinlari almashlab ekiladi. Sholikorlik ko‘pchilik hollarda ixtisoslashgan xo‘jalikdir. Go‘sht, sut chorvachiligi chorvachi​likning asosiy tarmog‘idir.
30.Tog‘ va tog‘oldi hududlardagi dehqonchilik-chorvachilik xo‘jaligi rayonlari. Sobiq ittifoqning janubidagi tog‘li o‘lkalarda yaylov chorvachiligi xo‘jaliklari uchungina emas (bunday xo‘jaliklar haqida yuqorida so‘z boradi, 24-tipga qarang), balki dehqonchilik rivojlangan xo‘jaliklar uchun ham turli balandlik mintaqalaridagi yerlardan foydalanish xarakterlidir. Bu esa yillik yaylov sikli nuqtai nazaridan ham va o‘simlikchilikda erlardan samaraliroq foydalanish nuqtai na​zaridan ham maqsadga muvofiqdir. 

Tog‘oldilarida va past tog‘larda, tog‘lar orasidagi soyliklarda sug‘orib yoki sug‘ormasdan olib boriladigan dehqonchilik imkoniyatlari xilma-xildir, yaylovlar ancha kam. Relef balandlashgan sari madaniy o‘simliklarning tarkibi ham qisqara boradi, vegetatsiya davri kamayadi, dala ishlarini mexanizatsiyalash uchun sharoit noqulayroq bo‘la boradi, tabiiy yem-xashak o‘sadigan maydonlar va ularning mahsuldorligi orta boradi. Buni o‘rtacha balandlikdagi tog‘larda ko‘rish mumkii. Bu yerda yaylov mavsumi qisqa bo‘ladi. Subalp mintaqasidan boshlab baland tog‘ maydonlari faqat yoz faslida 2-3 oy davomidagina mollarni boqish uchun xizmat qiladi. Bu yerda yilning sovuq yarmida chorva mollarini yem-xashak bilan ta’minlash zaruriyati shundan kelib chiqadiki, bunda yaylovlarning anchagina qismi pastroqdagi tog‘ mintaqalarida joylashgan dehqonchili-chorvachilik xo‘jaliklarining chorva mollarini boqish uchun ajratib berilgan.
Dehqonchilik-chorvachilik xo‘jaliklarining ixtisoslashishi va ular o‘rtasidagi tarmoqlarning o‘zaro aloqalari juda xilma-xildir. Muhim tovar ekini hisoblangan tamaki u qadar katta maydonni egallamasada, shu erdagi xo‘jaliklar daromadining ancha qismini beradi. Qirgizistonda Chu daryosining suvi bilan sug‘oriladigan yerlarda, shuningdek Janubiy Qozog‘istonning sug‘oriladigan yerlarida tovar mahsulot beradigan qand lavlagi ekiladi. Qand lavlagi boshqa ekinlar bilan almashlab ekiladi. Bahorikor yerlarda, asosan bug‘doy va arpa, sug‘ori​ladigan yerlarda makkajo‘xori ekiladi.
Sharqiy Sibirning dehqonchilik-chorvachilik va chorvachilik rayonlari
Bu yerlarda vegetatsiya davrining qisqaligi dehonchilik imkoniyatlarini cheklab qo‘yadi. Sharqiy Sibirning janubiy qismidagi tog‘ oralig‘idagi pastliklarda orolsimon joylashgan o‘rmon-dasht va dasht maydonlardagina o‘rtacha sutkalik temperatura yig‘indisi 1400° dan ortadi. Yillik temperatura yig‘indisi ana shunday bo‘lganda g‘alla ekinla​ri ekish mumkin bo‘ladi. Ichkariroq yoki janubroqda joylashgan tog‘ oralig‘i pastliklarida dasht va quruq dasht landshaftlari: Minu​sinsk soyligi, Selenga vodiysi, Chita oblastidagi Shilka va Argun daryolari bo‘ylarida ana shunday landshaftlar uchraydi. Tabiiy muhitning ana shu xususiyatlari Sharqiy Sibirning zamonaviy qishloq xo‘jaligi xususiyatlarini belgilab beradi. Quylar soni va jun yetishtirish ma’lim bir ko‘rsatkichga ega, sug‘oriladigan yerlar maydoni anchagina.

31. G‘alla ekinlari va go‘sht-sut chorvachiligi rayonlari. Dehqonchilik xo‘jaligining eng katta «o‘choqlari»-Chulim buyi-Achinsk va Kansk o‘rmon-dashtlari, Minusinsk soyligidagi dasht va o‘rmon-dashtlaridir. Balagan-Irkutsk o‘rmon-dashtida, shuningdek Buryatiya respublikai va Chita oblastida haydaladigan yerlar maydoni kamroqdir. 

O‘rmon-dasht rayonlarida dehqonchilik bilan birgalikda sut-go‘sht chorvachiligi, qurg‘oqchilroq joylarda esa qo‘ychilik ham rivojlangan. Ekinlar asosan ertapishar ekinlardan iborat bo‘lib, ko‘pincha bahorgi bug‘doy, arpa va suli ekiladi. Almashlab ekish qora shudgor va oddiy shudgorga asoslangan. Chorvachilik uchun tabiiy pichanzorlar va yaylovlar katta ahamiyatga ega. G‘arbiy Sibirga qaraganda, bu yerda hosil miqdori u yildan bu yilga, kam farq qiladi.

32. Qo‘ychilik, go‘sht chorvachiligi va Sharqiy Sibirning janubiy qismlaridagi g‘alla dehqonchiligi rayonlari. Ko‘pchilik joylarda dehqonchilik xalaqit beradigan tog‘ relefi, iqlimning ancha quruq kelishi va qishning kamroq bo‘lishi chorva mollarini yaylovlarda boqishga qulaylik tug‘diradi (xususan, qattiq iqlim sharoitiga bardosh beradi​gan chorva mollari uchun). Qo‘ychilik asosiy o‘rin tutadigan eng xarakterli chorvachilik tarmog‘i Chita oblastida, Buryatiya va Tuva respublikalarida, Minusinsk soyligida esa Xakasiya avtonom oblastida tarkib topgan. Yaylovdan olinadigan yem-xashak chorvachilikda foydalaniladigan barcha yem-xashak miqdoriniig 1/3  qismidan 1/2 qismigachasini tashkil etadi. Tabiiy yem-xashak maydoni Tuva respublikasida haydaladigan yerlardan 6 marta, Chita oblastida 2,2 marta, Buryatiya respublikasida 1,8 marta ortiqdir. Yerlarni sug‘orib dehqonchilik qilish ayniqsa Buryatiya va Tuva respublikalarida va Minusinsk soyligida rivojlangan.
33, 33a. Uzoq Sharqning dehqonchilik-chorvachilik rayonlari. Tog‘ relyefi xo‘jalikning dehqonchilik tipi taraqqiyotini cheklab qo‘yadi, biroq musson ta’sirida iqlim sharoitining o‘ziga xosligi, vegetatsiya davrining uzoq davom etishi va namgarchilikning etarli bo‘lishi Uzoq Sharq janubi qismi qishloq xo‘jaligining o‘ziga xos xususiyatlarini belgilab beradi. Bu yerlarda ancha issiqsevar ekinlar yetishtirish mumkin. Bahorning quruq kelishi va yozda yog‘in-sochinning keragidan ortiqcha bo‘lishi asosiy g‘alla ekinlari bo‘lgan bahori bug‘doydan, suli, arpadan, shuningdek soyadan yuqori hosil olish uchun qulaylik yaratmaydi. Qishning sovuq va kamqor bo‘lishi kuzgi ekinlar yetishtirishga imkon bermaydi. 
Uzoq Sharqning eng muhim dehqonchilik rayonlarida ekin maydonlarining o‘ziga xos strukturasi tarkib topgan. Chopiq qilinmaydigan don ekinlarining ulushi ancha kichik (Zeya-Bureya tekisligida bunday g‘alla ekinlari 40-50 % ga etadi, boshqa joylarda esa barcha ekinlarning atigi 1/3  qismini tashkil qiladi), chopiq qilinadigan ekinlar (shaharlarga yaqin rayonlarda soya, kartoshka) va yem-xashak ekinlarining salmog‘i anchagina. Sholikorliklar maydoni katta emas. Soya bo‘yicha bu rayon Sobiq Ittifoqdagi eng muhim rayon hisoblanadi. Issiqlik kam bo‘ladigan dehqonchilik hududlari don va em-xashak ekin​lari bilan band va bu yerda sut-go‘sht chorvachiligi rivojlangan. Sabza​votchilik, kartoshkachilikning ahamiyati katta.

4-BO‘LIM. TRANSPORTNING TIZIMINING O‘ZIGA XOS JIHATLARI
4.1. Transport tarmoqlari

Transport (lotincha transpor​to-tashiyman)-xalq xo‘jaligining yuk va passajir tashiydigan tarmog‘i hisoblanadi. Xalq xo‘jaligini transportsiz tasavvur etib bo‘lmaydi. Transport moddiy ishlab chiqarishning 3-tarmog‘i hisoblanadi, u  barcha tarmoqlarning rivojlanishida yetakchi asosiy o‘rin tutadi. Transportning ahamiyatini quyidagilarda ko‘rishimiz mumkin:

-sanoat bilan qishloq xo‘jalik orasidagi aloqalarda;

-qayta ishlovchi bilan undiruvchi sanoat orasidagi munosabatda;

-ishlab chiqarish bilan xom-ashyo orasidagi bog‘lanishda;

-ishlab chiqarish bilan iste’molchi orasidagi aloqada;

-jahon mamlakatlari bilan turli regionlar orasidagi mahsulot va xom-ashyo almashinuvida;

-jahonda xalqaro tashqi savdo bilan ichki savdoni tashkil etishda;

-yangi hududlarni o‘zlashtirishda;

-geografik mehnat taqsimotini shakllanishida. 


Yangi hududlarni o‘zlashtirishda, mineral resurslardan to‘liq foydalanishda (ayniqsa, foydali qazilmalardan, o‘rmon, yer resurslaridan) albatta transport yo‘llari o‘tkaziladi (Masalan, Transamazoniya, BAM-Baykal Amur Magistrali, Angren-Pop). Transport xalq xo‘jaligiga xizmat qilish bilan birga ko‘p miqdorda elektr energiya, yoqilg‘i, metall, yog‘och, qurilish materiallari, sanoat mahsulotlari va malakali mehnat resurslarini talab etadi.



Barcha yo‘llar (temir yo‘l, avtomobil yo‘l, suv, havo, quvur, elektron), transport korxonalari va transport vositalari birgalikda jahon transport tizimini tashkil etadi. Jahon transport tizimida taxminan 100 mln. dan ortiq kishi band va butun transport yo‘llarining umumiy uzunligi taxminan 32 mln. km dan oshadi. Har yili jahon transportining barcha turlarida 100 mlrd.t.dan ortiq yuk va 1 trln.ga yaqin yo‘lovchi tashiladi. Bu yuk va yo‘lovchilarni tashishda 200 000 lokomativ va millionlab vagonlar, 500 mln.ga yaqin avtomobillar, 80 000 kema, 10 000 dan ortiq samolyotlar qatnashadi.



FTI transportning ayrim turlari o‘rtasidagi “mehnat taqsimotida” katta o‘zgarishlarga olib keldi. Masalan, dengiz transportini neft va neft mahsulotlarini tashishi (ilgari odam tashigan). FTI-transport yo‘llari va turlarini yuk ko‘tarish va o‘tkazish imkoniyatlarini oshirdi. Butunlay yangi transport vositalarini yuzaga keltirdi. Yuk sig‘dirish, tashish imkoniyatlari va harakat tezligini oshirdi.



Bular ayniqsa, temir yo‘llarning elektrlashtirilishida, magnit maydon ustida yuruvchi tezyurar poezdlarda (Yaponiyada soatiga 550 km tezlikda yuruvchi poezd sinovdan o‘tdi) elektromobillar, gaz balonli va dizelli dvigatelli texnikalarga qiziqish oshganligida kuchli sezilmoqda. Har xil transportni rivojlantirishga yuklarni konteynerlarda tashish, transportdagi mehnat unumdorligini 8-10 marta oshirib yubordi.



Dunyodagi yuk va yo‘lovchi tashish geografik jihatdan juda notekis taqsimlangan. Iqtisodiy rivojlangan mamlakatlar transporti, texnika darajasining yuqoriligi va transport tarmoqlarining o‘zaro yuksak aloqadorligi bilan ajralib turadi. Jahon transport tarmoqlari va jahondagi yuk va yo‘lovchi tashishning 75-80 % shu mamlakatlarga to‘g‘ri keladi. Rivojlangan mamlakatlarning transport tarmoqlari bilan ta’minlanganlik darajasi, ularning zichligi, aholining transportdan foydalanish darajasi ham eng yuqori. Rivojlanayotgan mamlakatlarning ko‘pchiligida transport qishloq xo‘jaligi kabi iqtisodiyotning qoloq tarmog‘i edi va hozir bularda ham rivojlanish kuzatilmoqda. 



Transport tizimining shakllanmaganligi ularning rivojlanishiga, tabiiy resurslarning o‘zlashtirilishiga, xalqaro savdo va iqtisodiy rayonlarning shakllanishiga to‘sqinlik qiladi. Shuningdek, mazkur mamlakatlarda 1 yoki 2 xil transportning ustun turishi xarakterli. Masalan, Hindiston, Pokiston, Braziliya, Argentinada temir yo‘l, Yaqin va O‘rta Sharqda quvur transporti, Tropik Afrikada daryo transporti.



Lekin temir yo‘lda eski paravozlarni, daryolarda eski kemalarni saqlanib qolganligi taraqqiyotga kuchli ta’sir qiladi. Ko‘p mamlakatlarda yuk tashishda ot, tuya, eshak, fil, lama, buyvollardan foydalaniladi. Jahon transport tizimining hududiy (regional) qismlari: MDH, Shimoliy Amerika, Xorijiy Yevropa, Yaponiya, Lotin Amerikasi, Janubiy Osiyo. Transportning ish haqi uning yuk oborotiga qarab belgilanadi. Yuk oboroti tonna-kilometr hisobida o‘lchanadi. Yuk oboroti ma’lum vaqtda ma’lum masofaga tashilgan yuk miqdoridir.

Transportning boshqa ishlab chiqaruvchi sohalardan farqi shundaki, u yangi mahsulot yaratmaydi, balki ishlab chiqarilgan moddiy boylikni iste’molga etkazadi. Transport yordamida sohalar, soha ichidagi tarmoqlar, tarmoq ichidagi korxonalar bir-biri bilan bog‘lanib, ishlab chiqarish jarayoni maromida borishi uchun barcha sharoitlar yaratiladi. Transport ishlab chiqarish bilan iste’mol o‘rtasidagi aloqani ta’minlaydi. Ish kuchi, mehnat qurollari va mehnat buyumlarini bir joydan ikkinchi joyga ko‘chirib, jami iste’mol mahsuloti ko‘lamiga ta’sir ko‘rsatadi. 

Transport vositalari yordamida moddiy boyliklar bir joydan  ikkinchi joyga ko‘chirilishi natijasida iste’molgacha yaqinlashadi, iste’mol qiymatining tashkil topishi tezlashadi. Transport vositalarining o‘ziga xos xususiyatlari ulardan moddiy boylik ishlab chiqarishning hamma sohalarida keng ko‘lamda foydalanish zaruratini keltirib chiqaradi. Transport vositalaridan foydalanish mahsulot ishlab chiqarish va uni realizatsiya qilish uchun sarflanadigan vaqtni qisqartiradi, mehnat unumdorligini oshiradi, mahsulot tannarxini kamaytiradi.

Bozor iqtisodiyoti sharoitida va sog‘lom raqobat muhitida, avtotransport korxonalari o‘z mijozlari, ya’ni yuk egalari yuklarni o‘z vaqtida, sifatli tashilganligi va albatta, tashishlar va boshqa ishlar hamda xizmatlarga belgilangan narxlardan qoniqishlarini ta’minlashga intilishlari lozim.

 Xo‘jalik yuritishning ma’muriy-buyruqbozlik sharoitida avto​transport xizmatlari uchun narx-navo (tarif) lar davlat tomonidan markazlashtirilgan holda belgi​langan va har bir avtotransport korxonasi uchun yagona hisoblangan. Oqibatda ko‘pchilik korxonalar zarar bilan ishlaganlar. Bozor iqtisodiyotiga o‘tish munosabati bilan avtotransport korxona​larining narx-navo (tarif) larni belgilash tizimiga o‘zgartirishlar kiritish taqozo etilmoqda. Hozirgi kunda har bir korxona o‘zining narx-navo (tarif) siyosatini ishlab chiqadi, chunki tariflar doimo nazorat ostida bo‘lishi, tahlil qilinishi kerak. Zero avtotransport korxonasi tomonidan shunday narx-navo siyosati qo‘llanilishi lozimki, u mijozlarni ham qoniqtirishi, shu bilan birga, korxona foyda bilan ishlashini ham ta’minlashi lozim.

Firmalar konsepsiyasi nazariyasida narx-navo shakllanishi muhim ahamiyatga ega. Ushbu konsepsiyaning asosiy ma’nosi kor​xona faoliyat ko‘rsatishi va eng yuqori foyda olishga intilishidan iboratdir. Binobarin, har bir korxonada mahsulot bahosini aniqlashga qaratilgan ma’lum ishlar amalga oshirilishi lozim.

Yuk tashuvchi avtokorxonalarda ushbu ishlar, ya’ni yuk tashish, boshqa ishlar va xizmatlarga tariflarni belgilash mutaxassis-menejerlar tomonidan amalga oshirilishi lo​zim. Narx-navo (tarif) lar yuzasi​dan uzil-kesil qaror qabul qilishdan oldin menejerlar kerakli ma’lumotlarga ega bo‘lishlari zarur. Menejerlarni etarli, haqiqiy va dolzarb ma’lumotlar bilan ta’minlash avtotransport korxonasida boshqaruv hisobi qay darajada yo‘lga qo‘yilganligi bilan belgilanadi.


Transport vositalaridan foydalanishning iqtisodiy samaradorligi: 

-bir tonna kilometr yuk tannarxi ko‘rsatkichi qilingan xarajatlarni tashilgan tonna. kilometrga bo‘lish yo‘li bilan;

-transport vositlarining soatlik yoki smenalik ish unumi ko‘rsatkichi tashilgan tonna kilometr yukning sarflangan vaqtga nisbati bilan;

-mashinaning ishda bo‘lish koeffitsienti ko‘rsatkichi ishda bo‘lgan mashina-kunlari sonini mashinaning xo‘jalikda bo‘lgan mashina kunlari soniga bo‘lish bilan aniqlanadi;

-mashinaning yuk ko‘tarish koeffitsienti ko‘rsatkich umumiy tashilgan yukning yuk bilan bosilgan yo‘lga nisbati bilan aniqlanadi. 

Bunda avtomobilning texnik jihatdan tayorgarlik koeffitsienti, mashinalarni ishga chiqarish koeffitsienti, o‘rtacha ishda bo‘lgan vaqti, sutkalik o‘rtacha yurgan yo‘li, o‘rtacha texnik tezligi, yukni o‘rtacha tashish masofasi, yuk tashish mavsumiylik koeffitsienti kabi ko‘rsatkichlardan ham foydalaniladi. Transport vositalaridan unumli foydalanish va ularning xarajatlarini kamaytirish avtomashina va uni boshqaruvchilarning mehnat unumdorligini oshirish, moylash va yoqilg‘i materiallarini tejab-tergash, joriy ta’mir va joriy qarovlar uchun qilinadigan xarajatlarni tejashga bog‘liq.

4.2. Transport tizimi geografiyasini shakllanish asoslari

Transportning asosiy turlari temir yo‘l, dengiz, daryo, avtomo​bil, havo, truboprovod, elektron va ot-ulov hisoblanib, ular birgalikda yagona tizimni shakllantirgan. Bu tizim o‘ziga xos geografiyaga ega bo‘lib, ob’ektiv va sub’ektiv omillar asosida vujudga kelgan. Jumladan, jahon temir yo‘liga dastlab 1825 yili Angliyada asos solingan. Temir yo‘lga Rossiyada 1837 yil,O‘zbekistonda esa 1890 yil asos solingan. Temir yo‘l qurish 1970 yillargacha jahonda juda tez o‘sdi. Hozirda temir yo‘lni yuk va yo‘lovchi tashishdagi salmog‘i kamaygan bo‘lsada, u quruqlik transportining muhim tarmog‘idir. Jahon temir yo‘l turi XX asrning boshida asosan shakllangan bo‘lib, hozirda uning umumiy uzunligi taxminan 1,3 mln. km atrofida. 


Temir yo‘l transporti iqlimiy sharoitlar va yil fasllari qanday bo‘lishiga qaramay hamma vaqt ishlayveradi. Uning tezligi katta, ayniqsa yuk tashish tannarxi past. Temir yo‘llarning elektrlashtirilishi, poezdlarning qatnov tezligi, og‘irligi, yo‘llarning yuk o‘tkazish qobiliyati, ya’ni ularning ish unumini oshiradi. Elektrlashtirilgan temir yo‘llarning uzunligi jihatdan jahondagi etakchi davlatlar-AQSH, Rossiya, Germaniya, Fransiya, Italiya hisoblanadi. 



Temir yo‘llar maydoni yirik mamlakatlarda boshqa transport turlariga qaraganda katta iqtisodiy foyda keltiradi. FTI sababli poezdlarning qatnov tezligi Fransiya va Yaponiyada. Fransiyada 1955 yil soatiga (331 km), 1981 yil 380 km, 1990 yil atrofida 515 km tezlikda yuradi (Masalan, Parij-Bordo 350 km).



Jahonda tashiladigan jami yukning 16 %, yo‘lovchining 11 % temir yo‘l transportida tashiladi. Lekin ayrim davlatlarda bu ko‘rsatkich boshqacharoq. Masalan, Rossiyada jami tashiladigan yukning 55 %, AQSH da 30,3 %, Fransiyada 10,6 %, Yaponiyada 0,2 % temir yo‘llarida tashiladi. Jami yo‘lovchining esa Rossiyada 33,2 %, Yaponiyada 33,9 %, Fransiyada 9 %, AQSH da 0,2 % temir yo‘llarda tashiladi.



Temir yo‘llarda yuk tashish tannarxi bir xil emas. Agar temir yo‘llar tekislikdan o‘tgan bo‘lsa, yuklar ko‘p va uzoq masofaga tashilsa va temir yo‘llar elektrlashtirilgan bo‘lsa bunday yo‘llarda yuk tashish tannarxi arzonga tushadi. Aksincha elektrlashtirilmagan, relefi murakkab va oz yuk qisqa masofaga tashilsa, tannarxi yuqori bo‘ladi.



Temir yo‘llar bir yo‘lli va ikki yo‘lli, bir izli va ikki izli bo‘ladi. Masalan, O‘zbekiston temir yo‘llarining barchasi bir yo‘lli. YAponiyada bir izli temir yo‘llar ko‘p. Temir yo‘llar, iqtisodiy, turistik, siyosiy va harbiy strategik ahamiyatga ega.



Temir yo‘l paromlari va tonellari temir yo‘llarda yuk va yo‘lovchi tashishni bir necha marta tezlashtiradi, vaqt, yoqig‘i va ehtiyot qismlarni tejaydi (Masalan, Boku-Turkmanboshi). Jahonda taxminan 140 mamlakatda temir yo‘li bo‘lsada, ularning ichida “birinchi oltilik” davlatlari hissasiga temir yo‘llar umumiy uzunligining yarmi to‘g‘ri keladi. Ular, AQSH (265000 km), MDH (145000 km), Kanada, Hindiston,  Xitoy, Avstraliya.



Temir yo‘l tarmoqlarining zichligi (100 km2 joyga 10 km) bo‘yicha Xorijiy Yevropa davlatlari ajralib turadi. Ayni vaqtda temir yo‘l tarmoqlari juda siyrak yoki mutlaqo yo‘q (30 davlat asosan Yaqin Sharq va G‘arbiy Afrikada) davlatlar ham mavjud. Temir yo‘l tarmoqlarining zichligiga ko‘ra jahonda Germaniya, Shveysariya, Chexiya ajralib turadi. AQSH va Buyuk Britaniyada temir yo‘llar qisqarmoqda. 


Avtomobil transporti-XX asr transporti hisoblanadi. Bu transport istalgan tomonga bora oladigan eng qulay transportdir. U yuklarni yo‘lda tushirib ortmay bevosita iste’molchiga to‘g‘ri etkazib bera oladi. Avtomobil transporti sanoat va qishloq xo‘jalik korxonalarini magistral transport bilan bog‘laydi. SHahar atrofida va qisqa masofaga yuk tashishda eng afzal transport hisoblanadi. SHuningdek tog‘ oldi va tog‘li rayonlar uchun katta ahamiyatga ega.



Avtomobil yo‘llarining uzunligi tobora ortib bormoqda va hozirda 25 mln. km ga yaqinlashdi. Uning taxminan yarmi 5 mamlakat, AQSH, MDH, Hindiston, Xitoy, Yaponiyaga to‘g‘ri keladi. Avtoyo‘llar texnik holati, mavqei, avtomobil qatnovi, iqtisodiy, siyosiy va harbiy ahamiyatga ko‘ra dunyo ahamiyatiga molik, davlat ahamiyatiga, viloyat (shtat, provinsiya) ahamiyatiga, rayon va mahalliy ahamiyatga ega yo‘llarga bo‘linadi. SHuningdek, temir-beton, asfalt,tosh, grunt yo‘llarga bo‘linadi.



Jahon avtoyo‘llari, avtoparklar va avtotransportda yuk tashishning 90 % rivojlangan davlatlarga to‘g‘ri keladi. YA’ni  jahonda tashiladigan jami yukning 8 %, yo‘lovchining 80 % avtotransportda tashiladi. Lekin bu ko‘rsatkich turli davlatlarda turlicha. Masalan, tashiladigan jami yukning AQSH da 25,4 %, Fransiyada 21,2 %, Yaponiyada 7,4 %, Rossiyada 1,5 %, yo‘lovchining esa AQSH da 88,2 %, Fransiyada 84,2 %, Yaponiyada 56,9 %, Rossiyada 33 % avtotransportga to‘g‘ri keladi.



Quvur transportida asosan tabiiy gaz, neft, suv va sut (Avstriya, Shvetsiya tog‘ yaylovlarida), issiqlik (paravoy) tashiladi. Quvur transportining ish unumi quvurning yo‘g‘onligi, materialning sifatiga, gaz va neftning qanday bosim bilan harakatlanishiga bog‘liq. FTI yutuqlari hozirda 120 va hatto undan ortiq atmosfera bosimi yaratish va shunga chidamli quvurlar ishlab chiqarish imkonini bermoqda. Lekin atmosfera bosimiga eng chidamli quvurlarda tabiiy gaz va neft tashish faqat ayrim rivojlangan mamlakatlarga xos bo‘lib, ko‘plab rivojlanayotgan mamlakatlarda bu ko‘rsatkich juda past. Masalan, O‘zbekistonda quvur transportida hozircha bosim 40 atmosferadan oshmayapti (xonadonlarimizdagi gaz quvurlarida bosim 0,5-2 atm. bo‘ladi).



Jahonda quvur transportining (neft va gaz quvurlari) umumiy uzunligi taxmingan 1 960 000 km dan ortiq. Jahonda tashiladigan barcha yukning 11 % quvur transportiga to‘g‘ri keladi. Lekin bu ko‘rsatkich Rossiyada 27,5 %, AQSHda 16,5 %, Fransiyada 5,2 %, Yaponiyada 0,2 % ni tashkil qiladi. Jahonda quvur transportining uzunligi bo‘yicha etakchi regionlar, MDH (200000 km), Kanada, AQSH, Janubi-G‘arbiy Osiyo mamlakatlari.



Quvur magistralining uzunligi ba’zan 5000 km gacha boradi. MDH da quvurlar orqali neftning 60 %, tabiiy gazning deyarli hammasi tashiladi. Jahonda esa tashiladigan barcha yukning 17 % i quvur transporti hissasiga to‘g‘ri keladi. ”Do‘stlik” (Drujba) neft quvur magistrali “Shimol yog‘dusi” (Siyanie Severa) tabiiy gaz quvurlari MDH dagina emas, balki jahondagi eng yirik magistrallar hisoblanadi. Mazkur magistrallar orqali MDH dan Bolgariya, sobiq  Yugoslaviya davlatlari, Vengriya, Chexiya va Slovakiya, Polsha, Fransiya  va GFR kabi davlatlarga neft va tabiiy gaz eksport qilinadi. Mazkur mamlakatlarning neft-ximiya sanoati tarmoqlarining asosiy qismi mazkur magistrallar atroflarida joylashgan.



Quvurlarni hamma joyda, istalgan yo‘nalishda yotqizish mumkin, buning ustiga uning yuborish masofasi  daryo va temir yo‘l transportidagiga nisbatan qisqaroq va tannarxi pastroq bo‘ladi. FTI tufayli neft va gaz quvurlar dengizlar ostida ham yotqizilmoqda. Masalan, Shimol dengizi va O‘rta Yer dengizida. 1980 yillar boshida jahonda birinchi marta qit’alararo quvur magistrali yotqizildi. Bu Jazoir-Italiya gaz quvuri bo‘lib, uning uzunligi 2,5 ming km, chuqurligi 500-600 m.li dengiz tubidan o‘tgan. Trassa butun O‘rta dengizni kesib o‘tgan bo‘lib, uning yotqizilishida maxsus kemalar qatnashgan. Kelajakda quvurlardan suv yordamida qattiq materiallar (ko‘mir, ruda) ni maydalangan holda tashish ko‘zda tutilmoqda va loyihalari ishlanmoqda.



Elektron transport yangi va ahamiyati tez o‘sib borayotgan transport tarmog‘idir. Iqtisodiy rivojlangan mamlakatlarda yaxshi taraqqiy etgan. Lekin ayrim rivojlanayotgan mamlakatlarda, ayniqsa, qoloq Afrika mamlakatlarida endi shakllanayotgan yoki butunlay shakllanmagan transport turidir. Elektron transportda elektr energiyasi, tovush (telefon), tasvir (internet) va turli xil belgilar tashiladi. Radio hamda teleto‘lqin faks ham tashiladi. Mazkur transport turining rivojlanganlik darajasi jahon mamlakatlarining iqtisodiy rivojlanish darajasiga bog‘liq. Elektr stansiyalarining (GES, IES, AES) bir-biriga ulanishi natijasida energetika tizimi hosil bo‘ladi, ya’ni elektron  transport vujudga keladi. Biroq mamlakat yoki regiondagi (mamlakatlararo) IES larning o‘zaro tutashishidan, ya’ni birlashtirilishidan YAES (yagona energetika sistemasi) hosil bo‘ladi.


     Quruqlik transportidan farq qilib, jihozlanishi uchun ko‘p xarajat talab qilmaydi, tabiiy suv yo‘llaridan foydalanadi. U yoqilg‘ini ko‘p ishlatmaydi. Yuk tashish tannarxi temir va avto transportga nisbatan ancha arzon, lekin harakat tezligi past, yuk tashish mavsumiy, suv yo‘lining yo‘nalishi hamma vaqt ham zaruriy yo‘nalishlarga to‘g‘ri kelavermaydi.



FTI sababli suv transportining bu salbiy tomonlari kamayib bormoqda. Masalan, zamonaviy kemalarning tezligi ortib bormoqda. Masalan, “Yunayted Steys” (AQSH) layneri so‘nggi marta Atlantika okeanini 3 sutka 10 soat 40 minutda kesib o‘tgan. Masalan, X.Kolumb 3 oy suzgan. Muzyorar flot tufayli shimoliy kengliklarda navigatsiya davri uzaytirilmoqda (Makarov loyihasi 1899 yil muzyorar “Yermak”). Masalan, Murmansk-Uzoq Sharq. Suv yo‘llarining o‘zi esa kerakli yo‘nalishdagi kanallar orqali birlashtirilmoqda. Masalan, Panama, Suvaysh, Kill, Belomor-Baltika, Volga-Don va hokazolar.



Suv transporti dengiz va daryo transportiga bo‘linadi. Dengiz transporti jahon transport sistemasining juda muhim tarkibiy qismi bo‘lib, shu transportning rivojlanishi tufayli Dunyo okeani qit’alarini bir-biridan ajratib turuvchi emas, balki bog‘lab turuvchi vositaga aylandi. Jahonda xalqaro tashiladigan butun yuklarning 62 %, yo‘lovchining 0,5 % dengiz transportida tashiladi. Dengizda yuk tashish 2 xil bo‘ladi:

1.Chet mamlakatlarga yuk tashish;

2.Kabotaj (o‘z mamlakati portlari orasida).



Kabotaj 2 xil bo‘ladi: Katta kabotaj-turli dengizlar orqali yuk tashish. Kichik kabotaj-bir dengizda yoki yonma-yon dengizda yuk tashish.



Suv transportida tashiladigan yuk evaziga  olinadigan kira haqi fraxt deyiladi. Kemalar har xil yuklarni tashiyveradigan universal kemalardan va maxsus kemalardan (yog‘och-taxta tashuvchi, konteyner tashuvchi, refrijerator (xolodilnik qurilmalari o‘rnatilgan kemalar), neft va suyultirilgan gaz tashuvchi (tanker), ko‘mir va ruda tashuvchi) iborat. 


Dengizda yuk tashishga dengiz savdo floti (DSF) xizmat qiladi, uning umumiy tonnaji 400 mln.t. dan ortiq. 1970 yillar dengiz kemalarining asosiy qismini tankerlar tashkil etar edi, endilikda tankerlar salmog‘i sezilarli kamaygan. Jahon DSFda 160 ga yaqin davlat kemalari mavjud bo‘lsada, lekin flotning yuk ko‘tarish qobiliyati (tonnaji) jihatidan:

1. Panama (58 mln.t.);                                6. Yaponiya;

2. Liberiya (54);                                         7. Buyuk Britaniya;

3. Gretsiya (30);                                          8. Xitoy;  

4. Kipr;                                                       9. Rossiya;

5. Norvegiya;                                               10. AQSH.



DSFda Liberiya va Panama flotining mavjudligiga va yetakchi ekanligiga sabab shuki, aslida iqtisodiy rivojlangan davlatlarning kemalari shu davlatlar bayrog‘i ostida suzadi. Bunga sabab, kema egalarining soliqni kamroq to‘lash va dengizchilarga kamroq maosh berish hisobiga mablag‘ni iqtisod qilishi.



Dengizda yuk tashishning ko‘payishi faqat flot tonnajining oshishiga bog‘liq bo‘lmay (Yaponiyada 1 mln.t.), balki portlarning yuk o‘tkazish qobiliyatiga ham bog‘liq. Jahondagi hamma dengiz portlarining umumiy soni 2700 dan ortadi. Lekin jahon portlari deb ataladigan (yiliga 50 mln.t. dan ortiq yuk o‘tkazadigan) portlar soni 20 ta. Bularning 11 tasi yiliga 100 mln.t.dan ortiq yuk o‘tkazadi. Rivojlangan mamlakatlar uchun universal portlar, rivojlanayotgan mamlakatlar uchun maxsus portlar, ya’ni tor ixtisosli portlar (neft, ruda, g‘alla) xosdir.



Buyuk geografik kashfiyotlar davridan boshlab jahonda kema qatnovida Atlantika okeani 1-o‘rinda turadi. Okean sohillarida 1,5 mlrd aholisi bo‘lgan 70 mamlakat joylashgan. Dengizda tashiladigan yukning teng yarmi shu okeandan o‘tadi va barcha dengiz portlarining 2/3 qismi shu okean bo‘yida joylashgan. Dengizda yuk tashishda 2-o‘rinda Tinch, 3-o‘rinda Hind okeani turadi. MDHda yuk oboroti bo‘yicha 1-o‘rinda Qora va Azov dengizlari turadi. Jahonda eng yirik dengiz portlari, Rotterdam (bir yo‘la 310 ta yirik kemani qabul qiladi, yiliga yuk oboroti 225 mln.t.), Nyu-York, Kobe (Yaponiya), Tiba (Yaponiya), Iokogama (Yaponiya), Nagoya (Yaponiya), Singapur.



Xalqaro dengiz kanallari-jahon dengiz yo‘llarining eng muhim chorrahalari hisoblanadi. Masalan, Suvaysh kanali (1869 yil ochilgan). Uzunligi 161 km, eni 120-150 m, chuqurligi 16 m, shlyuzsiz,  150 ming t.gacha kemalarni o‘tkazadi, sutkasiga 60 ta, yiliga 20 ming kema o‘tadi, yo‘l vaqti 15 soat. yuk aylanmsi 340 mln.t. Yevropa bilan Osiyo portlari orasidagi masofani 9 ming km ga, 2,5-3 marta qisqartiradi. Suvaysh kanali qazilishi 10 yil davom etgan. Faqat qo‘l kuchi bilan va kanal qazilishida 120000 odam o‘lgan. Shuning uchun kanal qazuvchilar xotirasiga monument qo‘yilgan.



Panama kanali 1914 yil 15 avgustda ochilgan. Kengligi 91,5-150 m, chuqurligi 12,5, uzunligi 81,6 km. yiliga 12-15 ming kema o‘tadi. Yuk oboroti 100 mln.t. 1903 yil Panama Gatun bo‘yini AQSHga beradi. 1977 yil AQSH-Panama shartnomasiga muvofiq kanal Panamaga 31.12.1999 yil qaytarilishi kerak edi.



Kil kanali 1887 yil Germaniyada strategik maqsadda qazilgan. Shimoliy va Boltiq orasidagi masofani 430 km ga qisqartiradi. Uzunligi 95 km, kengligi 102 m, chuqurligi 11 m, yillik yuk oboroti 50 mln.t.



Jahon dengiz bo‘g‘ozlari, Bob el-Mandeb, Katta Belt, Bosfor, Gibraltar (sutkasiga 200 ta kema o‘tadi), Dardanel, Zond, Kara Darvozasi, Kattegat, Koreya, La-Mansh (sutkasiga 500 kema o‘tadi), Laperuza, Magellan, Malakka, Pa-De-Kale, Skagerrak, Tayvan, Tatar, Torres, Sugaru, Florida, Eresun. Faqat mazkur bo‘g‘ozlar yirik dengiz kemalari uchun “torlik” va “sayozlik” qilib kelmoqda. Masalan, La-Mansh bo‘g‘ozining kafolatli chuqurligi 30-35 m, Bosforniki 27 m, Malakkaniki 25 m.


Eng yirik paromlar, Boku-Turmanboshi (300 km), Pusan-Simonoseki (222 km), Fransiya-Buyuk Britaniya va hokazo.


Ichki suv transporti-transportning eng qadimgi turidir. Mazkur transport yuk va yo‘lovchi tashishda, yo‘llarning umumiy uzunligi (550 000 km) bo‘yicha jahon transport sistemasida oxirgi o‘rinlarda turadi. Yukning 2 %, yo‘lovchining 0,5 % shu transportda tashiladi. Ichki suv transportining rivojlanishi va joylashishi  birinchi navbatda kemalar suza oladigan daryo hamda ko‘llarning bor-yo‘qligiga bog‘liq. Quruqlik transportiga qaraganda daryo transportining kamchiliklari bo‘lishiga qaramay, ba’zi hududlarda daryo transporti hal qiluvchi rol o‘ynaydi, masalan, Sibirda, Amazoniyada.



Daryo kemalari ko‘p yuk ko‘taradi va tashiladigan yuk birligiga energiyani temir yo‘lga nisbatan deyarli 6 marta kam sarflaydi. Shu sababli daryolarda hajmi katta, miqdori ko‘p va tez olib borishi talab etilmaydigan yuklar tashish iqtisodiy jihatdan foydali. Daryo transportida tashiladigan yuk tannarxiga sharsharalar, ostonalar va daryolarning sayozligi salbiy ta’sir ko‘rsatadi. Mazkur to‘siqlarga FTI sababli birmuncha barham berilmoqda.



Amazonka, Missisipi, Ob, Enisey, Kongo kabi daryolarning transport imkoniyatlari yirik temir yo‘l transporti imkoniyatlaridan ham ortiq. Biroq bu imkoniyat va sharoitdan foydalanish iqtisodiy rivojlanishning umumiy darajasiga bog‘liq. Shuning uchun dunyoda ichki suv yo‘llarida yuk tashishda AQSH, Rossiya, Kanada, Germaniya, Fransiya, Niderlandiya, Xitoy ajralib turadi. Ayni paytda Osiyo, Afrika, Lotin Amerikasining juda katta daryo shaxobchalariga jahon ichki suv yo‘llarida tashiladigan yukning 5 % to‘g‘ri keladi. Ichki suv yo‘llarning uzunligiga ko‘ra 1/10 qismi sun’iy suv yo‘llariga to‘g‘ri keladi.Ularning eng kattalari AQSH, Xitoy, Rossiyada joylashgan.



Ko‘l kema qatnovining eng asosiy rayoni AQSH va Kanadadagi Buyuk ko‘llar bo‘lib, bu ko‘llar San-Lavrentiy chuqurlatma kanali orqali okeanga tutash. Bu yo‘l orqali dengiz kemalari quruqlik ichkarisiga 4000 km ga kira oladi. MDH dagi asosiy daryo yo‘li Volga-Kama havzasi bo‘lib, undan tashqari Dnepr, Don va Sibir daryolari katta ahamiyatga ega. Ko‘llaridan Ladoga (2-jahon urushi yillarida sobiq Leningrad (Sankt-Peterburg) shahri uchun 900 kunlik blokadada “hayot yo‘li” bo‘lgan), Onega, Kaspiy dengiz ko‘li, Balxash, Baykal muhim o‘rin tutadi. O‘zbekistonda asosan Amudaryo, Sirdaryoda esa qisman suv transporti mavjud bo‘lib, boshqa transport tarmoqlarining taraqqiy etishi munosabati bilan suv transportining ahamiyati tobora pasayib bormoqda. Orol dengizida kema qatnovi 1980 yillargacha mavjud bo‘lib, keyingi yillarda to‘xtab qolgan.



Aviatsiya-transportning eng yosh, eng tez, eng qimmat va joy relefiga bog‘liq bo‘lmagan turidir. Dastlabki “samolyotni” 1885 yil rus dengiz ofitseri A.F.Mojayskiy ixtiro qildi.U bug‘ dvigatelli birinchi samolyot bo‘lib, podsho tomonidan qo‘llab-quvvatlanmadi. Ikkinchi samolyotni 1903 yil 17.12. amerikalik aka-uka Raytlar yaratdi (kerosin bilan ishlaydigan). Mazkur samolyot 32 m ga uchdi.”Avis” so‘zi lotincha “qush” demakdir.



Havo transportining ahamiyati yil sayin ortib bormoqda. Masalan, 1948 yil havo transportida 20 mln yo‘lovchi tashilgan bo‘lsa, hozirda taxminan 1,5 mlrd ortiq yo‘lovchi tashiladi. Dastlabki samolyot bug‘ dvigatelli bo‘lsa, hozirda turbovintli va reaktiv samolyotlar qatnamoqda. Havo yo‘llarining umumiy uzunligi 8 mln km ga cho‘zilgan bo‘lib, ularni 25 000 tayyoragoh (aeroport) tutashtiradi. 



Havo transportini qaysi regionlarda va qay darajada rivojlanganligi jahondagi eng yirik 19 ta aeroportni joylashgan hududiga qarab ham bilsa bo‘ladi. Jahondagi eng yirik mazkur 19 aeroportni 8 tasi AQSH da, 5 tasi Xorijiy Yevropada, 1 tasi Rossiyada, 1 tasi Kanadada, 1 tasi Kubada, 1 tasi Singapurda, 1 tasi Yaponiyada, 1 tasi Avstraliyada joylashgan. Dunyodagi eng katta tayyoragoh Londondagi Xitrou tayyoragohi bo‘lib, 1 sutkada 100 000 yo‘lovchi va 700 samolyotni qabul qiladi va uchirib yuboradi. AQSH dagi eng yirik xalqaro aeroport Chikago shahridagi Xayr aeroportidir.

4.3. Transportning xo‘jalik tizimidagi o‘ziga xos o‘rni

Transport sanoat va qishloq xo‘jaligi bilan birga ishlab chiqarish va uni hududiy tashkil qilishning asosi hisoblanadi. U xo‘jalik tizimining «qon tomiri», harakatlantiruvchi kuchi sifatida mamlakat va rayonlar iqtisodiy aloqalarini amalga oshiradi, ularning geoiqtisodiy yaxlitligini ta’minlaydi. Transportsiz iqtisodiy geografiyaning negizi bo‘lgan hududiy mehnat taqsimoti, mahsulotni ishlab chiqargan rayon bilan uni iste’mol qiladigan joy orasida aloqa bo‘lmaydi, hududiy ishlab chiqarish majmualari ham shakllanmaydi. Umuman olganda, uslubiy tizim (sistema) va majmua (kompleks)-ni transport aloqalarisiz tasavvur qilish qiyin.

Yuqoridagi makroiqtisodiyotning uch asosiy tarmog‘ini hududiy tashkil qilish shakli o‘ziga xos «geografik geometriya»-ga ega. Iqtisodiy makonda sanoat alohida nuqtasimon, qishloq xo‘jaligi maydon (areal) ko‘rinishiga ega bo‘lsa, transport hududni kesib o‘tuvchi va nuqtalarni birlashtiruvchi kesim, chiziq, «o‘q» vazifasini o‘taydi. Ana shu uch xil shakllarning birligi geoiqtisodiy makon, ishlab chiqarish kuchlarini joylashtirishning tashqi ko‘rinishi, mintaqaviy iqtisodiyot tasvirini aks ettiradi.

Transportga turli ma’noda qarash mumkin. Masalan, u xo‘jalikning alohida tarmog‘i, ishlab chiqarishning hududiy tarkibiga kiruvchi to‘rt elementlardan biri. Shu ma’noda transport nafaqat vosita, balki muhim makroiqtisodiyot tarmog‘i hisoblanadi. Ayni vaqtda transport ishlab chiqarish infratuzma strukturasi (tarkibining) ning asosi hamdir. Bu ma’noda transport ishlab chiqarish kuchlarini rivojlantirish va hududiy tashkil qilishning omili ekanligi ko‘rinib turibdi. Demak, transportni tarmoq hamda vosita-omil ko‘rinishida o‘rganish mumkin.

Ta’kidlash lozimki, ayrim hollarda transportning ana shu ikki funksiyasi chalkashtirilib  yuboriladi, uning makroiqtisodiyot tarmog‘i va infratuzilma vazifasini bajarishi orasidagi farq sezilmay qoladi. Vaholanki, ikkinchisi birinchisi uchun xizmat qiladi, sharoit yaratadi.

Transportning ishlab chiqarishni joylashtirishdagi ahamiyatini oldingi mavzularda ko‘rgan edik. Bu omilga birinchi bo‘lib nemis olimi A.Veber o‘zining «sanoat shtandorti» da katta o‘rin bergani ham bizga ma’lum. Darhaqiqat, ishlab chiqarishni joylashtirishda «qulay» yoki «noqulay» degan tushunchalarning o‘zi aksariyat hollarda transport omili orqali ifodalanadi. Qulaylik-arzon demakdir, arzon esa transport jihatidan qulaylikni, yo‘l sarf-chiqimining kamligini anglatadi.

To‘g‘ri, fan-texnika taraqqiyoti, ishlab chiqarishda xom-ashyo va yoqilg‘i sarfining kamayishi, temir yo‘llarning elektrlashuvi, turli xil quvur transporti, yuqori quvvatli elektr uzatish tarmoqlari, dengiz transportini konteynerlashtirish va hokazolar transportning ishlab chiqarishni joylashtirishdagi rolini biroz bo‘lsada susaytiradi. Ammo, shunga qaramasdan, transportning mahsulot qiymatini shakllanishida, tannarxida hissasi katta.

Xususan, bozor iqtisodiyoti sharoitida, talabning individuallashuvi, mahsulot turlarining ko‘payishi va ularni o‘z vaqtida yetkazib berish transport ahamiyatini yanada oshiradi. Transport bilan aholi joylashuvi, shaharlar rivojlanishi o‘rtasida katta aloqadorlik mavjud; biri ikkinchisini taqozo qiladi, biri ikkinchisisiz bo‘lmaydi. Odatda, yo‘llar shaharlarga olib boradi, shaharlardan tashqariga yo‘llar panjasimon taraladi, tarqaladi, shaharlar transport tugunlariga aylanadi. N.N.Baranskiy yo‘llar va shaharlar ishlab chiqarishning hududiy tarkibi va tizimi, rayon va mamlakatlar xo‘jaligining «qovurg‘asi», o‘zagi sifatida ta’riflaganda hech qanaqa mubolag‘a yo‘q.  Chindan ham hududning ichki tuzilishi «rentgen  nuri» asosida kuzatilganda bizning ko‘z o‘ngimizda aynan ana shu yo‘llar va shaharlar orqali gavdalanadi. 

Transportning shaharlar aglomeratsiyasi, shahar atrofi xo‘jaligida ham  ahamiyati beqiyos. Amerikaliklarni hozirgi kunda shahar atrofi, shahar yaqinida yashovchi xalq, deb ta’riflashadi. Sababi, bu yerda urbanizatsiyaning yuqori bosqichi-suburbanizatsiya tez rivojlanmoqda. 

Yo‘llar yangi o‘zlashtiriladigan hududlarga birinchi bo‘lib kirib keladigan infratuzilma elementidir. Yo‘llar qazilma boylik konlariga boradi, ularni ishlab chiqarish markazlari bilan ulaydi, bog‘laydi, sanoat parklarini shakklantiradi. Xullas, transportsiz hududiy ijtimoiy-iqtisodiy tizim yoki majmua vujudga kelmaydi. 

Transport turining joylanishi, zichligi va shakli hudud ijtimoiy-iqtisodiy taraqqiyot darajasining muhim ko‘rsatkichidir. Masalan, aylana, to‘rsimon shakl, odatda, rivojlangan rayonlarda kuzatiladi. Agar hududning faqat chekka qismlari transport bilan ta’minlangan bo‘lsa, demak, hududning ichki qismi tabiiy sharoiti o‘zlashtirish uchun noqulay (Sibir, Uzoq Sharq, Qozog‘iston, Turkmaniston va h.k.). Ko‘pincha yo‘lning, transportning turlarini, joylanishiga qarab hududning xo‘jalik tarkibi, mujassamlashuvi va ixtisoslashuvini aniqlash mumkin. Ba’zan temir va avtomat yo‘llar, quvur transporti, elektr uzatuvchi tarmoq va kanallar bir-biriga paralell  holda joylashadi, ikki yirik markaz orasida serqatnov «koridor» vujudga keladi. Yo‘l bo‘yidagi aholi manzilgohlarining kichrayib borishi markazdan uzoqlashishni, yiriklashuvi  boshqa markazga yaqinlashuvdan darak beradi.

Transport uzoqni yaqin qiladi, masofa  va vaqtni uyg‘unlashtirib, ularni tejashga olib keladi, mayatniksimon migratsiyani kuchaytiradi. Ishlab chiqarish sohasida esa u mujassamlashuv, ixtisoslashuv, kooperatsiya va kombinatlashuv bilan chambarchas bog‘liq.

Mamlakat va rayonlar, shaharlarning iqtisodiy geografik o‘rni, salohiyat va imkoniyatlarini amalga oshiruvchi ham transportdir. U hududlarni bir-biri bilan bog‘laydi, mintaqa, milliy va jahon xo‘jaligini mukammal sistema tarzida shakllantiradi. Bir vaqtlar N.N.Baranskiy: «Volga Rossiyani Osiyo mamlakatiga, Dnepr O‘rta Dengiz mamlakatiga aylantiradi», deb aytgan edi. Agar bizning Amudaryo va Sirdaryo ham Jahon okeaniga bevosita chiqqanda edi, ehtimol o‘lkamizning geosiyosiy mavqei, xo‘jaligi va madaniyati yanada boshqacha bo‘lar edi.

Transport ayniqsa tashqi savdo bilan aloqador. Binobarin, mamlakatning savdo aloqalari, xalqaro iqtisodiy munosabatlar negizida transport tizimi yotadi. Xuddi shu o‘rinda milliy iqtisodiyotini rivojlantirishda katta ahamiyatga ega bo‘lgan erkin iqtisodiy mintaqalarni (EIM), texnopolislarni vujudga keltirishda transport rolini ta’kidlash joiz.

Shunday qilib, ijtimoiy va iqtisodiy hayotning biror qismi yo‘qki, u transport bilan bog‘liq bo‘lmasa. Sanoat, qishloq xo‘jaligi, aholi joylashuvi, aholiga xizmat ko‘rsatish tarmoqlarining hududiy tashkil etilishi transport omiliga asoslanadi. 

Endi transportning o‘zini joylanishiga ta’sir qiluvchi omillarni ko‘rib chiqaylik. Qadimda transport, xususan dengiz va daryo transporti tabiiy sharoitga bog‘liq bo‘lgan. Hozir ham qit’a va mamlakatlarning qirg‘oq chizig‘i, shakli tabiiy holda portlarni (bandargohlarni) qurish nuqtai nazaridan qulay va noqulay bo‘lishi mumkin.

Temir yo‘l transportining tabiiy omillarga bog‘liqligi boshqalarga qaraganda ancha kam. Dunyoning ayrim mamlakatlarida (Boliviya, Peru) temir yo‘llar 4700-4800 m dengiz sathidan balandlikda joylashgan tog‘ mintaqalarida temir yo‘llar odatda daryo bo‘ylab, ba’zi joylarda tunellar orqali o‘tadi, murakkab sharoitda tor izli yo‘llar quriladi. 

Temir va avtomobil yo‘llar qurilishida ko‘priklar ham katta ahamiyatga ega. Ko‘priklarni qurish esa tog‘ yoki tekislik daryolarda o‘ziga xos xususiyatga ega. Tog‘ daryolarida ko‘priqlar uncha uzun emas, tekislikda esa ular uzun bo‘lib, buning uchun uning tayanchi qirg‘oqning qattiq jinslaridan iborat qismiga qo‘yiladi. Umuman, temir yo‘llarni qurish katta vaqt va mablag‘ni talab qiladi, ammo ular shunga muvofiq uzoq muddat xizmat qiladi.

Tabiiy sharoit, jumladan shamol, yog‘in-sochin, bulut, tuman avtomobil, havo va dengiz transportiga ancha ta’sir ko‘rsatadi. Tuproq va uning fizik xususiyatlari, gidrogeologik sharoit ayniqsa qattiq qatlamli avtomobil yo‘llarni qurishda e’tiborga olinadi.

Xo‘jalik va aholi joylashuvi ham transport turi va tarkibiga ta’sir etadi. Jumladan, tog‘-kon, og‘ir sanoat rayonlarida temir yo‘l, qishloq xo‘jaligi rayonlarida avtomobil transporti, o‘rmon xo‘jaligida daryo transporti katta ahamiyatga ega bo‘ladi. Sanoat va qishloq xo‘jaligi yaxshi rivojlangan, aholi zich joylashgan voha va vodiylarda, shahar atrofida, rekreatsiya rayonlarida transport tizimi shunga mos ravishda mukammal holda shakllanadi. 

Transportning joylashuviga siyosiy geografik omil ham ta’sir qiladi. Masalan, sobiq ittifoqning tarqalishi va yangi mustaqil davlatlarning paydo bo‘lishi natijasida ichki chegaralar tashqi davlat chegarasiga aylandi, mamlakat ichki qismlarini bog‘lovchi transport tizimini shakllantirish zaruriyati tug‘ildi. Chunonchi, O‘zbekistonda yo‘l mustaqilligiga erishish maqsadida G‘uzor-Boysun-Qumqo‘rg‘on, Uchquduq-Janubiy Qoraqalpog‘iston temir yo‘llari qurildi. Parij-Shanxay yoki Buyuk Ipak Yo‘lini qayta tiklash uchun Angren-Pop avtomobil yo‘li kengaytirildi, respublika poytaxtidagi yo‘llar magistrallashtirilmoqda.

Transport to‘rining joylashishida mamlakat hududining katta-kichikligi, tashqi qiyofasi (konfiguratsiyasi) katta mazmunga ega. Agar mamlakat yoki rayon o‘zidan kattaroq hududning markazida joylashgan bo‘lsa, u holda uning markaziyligi transport aloqalarda o‘z ifodasini topadi. Jumladan, O‘zbekiston Respublikasini olaylik. U shimoli-g‘arbdan janubi-sharqqa uzoq masofada cho‘zilgan, Markaziy Osiyoning qoq o‘rtasida joylashgan. 
Demak, O‘zbekiston qo‘shni davlatlar bilan aloqa qilishda qulay imkoniyatlarga ega. Ayni vaqtda hududning kesuvchanligi, o‘tuvchanligi (tranzitligi) ham uning geografik o‘rniga bog‘liq.

Agar mamlakat dengiz yoki okean bo‘yida joylashgan bo‘lsa, unda suv va quruqlik transportining uyg‘unlashuvi talab qilinadi. Dengiz transporti tashqi aloqalarni, daryo yoki quruqlik transporti tashqi aloqalarni ichki transport tizimi bilan tutashtiradi.

O‘z navbatida quruqlik transporti ishlab chiqarishni hududiy tashkil qilishda turli xil geometrik shakllarni vujudga keltiradi. Masalan, O‘zbekiston xaritasida Toshkent-Jizzax-Bekobod, Samarqand-Buxoro-Qarshi uchburchagi, Farg‘ona xalqasi yaqqol ko‘zga tashlanadi. Aynan ana shu shakllar mamlakat milliy va mintaqaviy iqtisodiyotini rivojlantirishda muhim ahamiyatga ega.

Transport turlari, xususan avtomobil transportini joylashtirishga ekologik omil ham katta ta’sir qiladi. Ma’lumki, hozirgi kunda, ayniqsa shahar ekologik muhitini ifloslanishida avtomobillar qatnovining o‘rni yuqori. Avtomobil va samolyot qatnovlari muhitni shovqin jihatidan ham «ifloslantiradi». Bu holat ayniqsa yirik aeroport o‘rnashgan joylarda juda sezilarli.

Shahar tashqarisidagi magistral avtomobil yo‘llar yoqasida ham bu muhit yaxshi bo‘lmaydi. Shu bois, ba’zi bir ma’lumotlarga qaraganda, katta yo‘llarning ikki  tarafida 50 m. masofada qishloq xo‘jalik ekinlari ekish maqsadga muvofiq emas.

So‘nggi yillarda transport turlari ko‘payib va rivojlanib bormoqda, ularning joylanishi ham o‘zgarmoqda. An’anaviy temir va avtomobil, suv (daryo, dengiz va okean), havo transporti bilan bir qatorda quvur transporti ham rivojlanib bormoqda. 
U ko‘pincha neft-gaz sanoati mavjud bo‘lgan hududlardan turli iste’mol rayonlariga tarqalgan. Taraqqiy etgan mamlakatlarda esa quvurlarda hatto qattiq jinslar–temir rudasi, ko‘mir kabilar ham yuboriladi («pulpoprovod»).

Barcha transport turlarining ikki asosiy vazifasi bor-yuk va passajirlar tashish. Yuk tashishda transport iqtisodiyotida tashiladigan mahsulot yoki xom-ashyoning transportabelligi, masofasi va tarkibi, qiymati hisobga olinadi. Eng arzon, odatda, dengiz (okean) transporti hisoblanadi. Undan keyingi o‘rinda katta daryolardagi transport turadi. Temir yo‘l transporti ham bu borada ancha arzon hisoblanadi.

Transportning o‘zini ham hududiy majmualari mavjud. Bunga transport tugunlari misol bo‘la oladi. Yirik transport markaz va tugunlarda o‘ziga xos ob’ektlar (ta’mirlash zavodalri, omborxonalar, bevosita transport bilan bog‘liq qurilish materiallari va boshqa sanoat korxonalari) joylashadi. 

Yo‘l transport vositalaridan oldin paydo bo‘lgan va u hozirgi kunda transport ya’ni masofani kesib o‘tishda infratuzilma darajasiga xizmat qiladi. Yo‘llar transportsiz ham bo‘laveradi, lekin aksincha emas. Binobarin, yo‘llar joylanishi bu transport joylanishiga hamma vaqt ham mos kelmaydi. Transport to‘rining ahamiyati eng avvalo shundaki, u hududni tashkil qiladi, mutahkamlaydi va bog‘laydi.

TESTLAR:
Jamiyat va tabiiy muhit o‘rtasidagi munosabatlar natijasida yuzaga kelgan asosiy davrlar nechta?

5.

6.

7.

8.

Ishlab chiqarishning texnik asosida tub o‘zgarishlarning yuzaga kelishi, “jamiyat-tabiiy muhit” tizimida keskin burilishlarning yuz berishi qaysi davrga ta’lluqli?

Fan-texnika taraqqiyoti yuz bergan zamonaviy davr.

Sanoat inqilobi bilan bog‘liq bo‘lgan davr.

O‘rta asrlar davri va Qishloq xo‘jaligi inqilobi bilan bog‘liq bo‘lgan davr.

O‘zlashtiruvchi xo‘jalik davri.

Sanoat korxonalari soni va urbanizatsiya darajasining ortib borishi, geografik qobiqqa bo‘lgan salbiy ta’sirning kuchayishi, ekin maydonlari hajmining  keskin ko‘payishi qaysi davrga ta’luqli?

Sanoat inqilobi bilan bog‘liq bo‘lgan davr.

O‘rta asrlar davri.

Qishloq xo‘jaligi inqilobi bilan bog‘liq bo‘lgan davr.

O‘zlashtiruvchi xo‘jalik davri.

Agrar munosabatlarning yanada kuchayishi, o‘rmonlarning yoppasiga kesib yuborilishi, ikkilamchi tabiiy resurslardan foydalanishga o‘tish, oykumenalar chegaralarining kengayishi qaysi davrga ta’luqli?

O‘rta asrlar davri.

Qishloq xo‘jaligi inqilobi bilan bog‘liq bo‘lgan davr.

O‘zlashtiruvchi xo‘jalik davri.

Sanoat inqilobi bilan bog‘liq bo‘lgan davr.

Insonlarning asosiy qismi dehqonchilik bilan bog‘liq sohalarda faoliyat olib bora boshlaydilar, tabiiy landshaftlarga sekin-astalik bilan ta’sir etishning boshlanishi qaysi davrga ta’luqli?

Qishloq xo‘jaligi inqilobi bilan bog‘liq bo‘lgan davr.

O‘zlashtiruvchi xo‘jalik davri.

Sanoat inqilobi bilan bog‘liq bo‘lgan davr.

O‘rta asrlar davri.

Termachilik, ovchilik, baliqchilik sohalarining yuzaga kelishi, insonlarning tabiatga moslashuvining yuz berishi qaysi davrga ta’luqli?

O‘zlashtiruvchi xo‘jalik davri.

O‘rta asrlar davri.

Qishloq xo‘jaligi inqilobi bilan bog‘liq bo‘lgan davr.

Fan-texnika taraqqiyoti yuz bergan zamonaviy davr.

Ayniqsa .......yillarda yuz bergan “yashil inqilob” don mahsulotlari hosilini oshishiga sababchi bo‘ldi.

1960-1970.

1950-1980.

1940-1990.

1955-1960.

.......mahsulot ishlab chiqarish samaradorligini oshirish uchun ishlab chiqarish va ishchi kuchini biron bir hududda to‘planishi.

Mujassamlashuv.

Ixtisoslashuv.

Kooperatsiya.

Kombinatlashuv.

.......ishlab chiqarish korxonalarini va sohalarini asosan birgina shaharda to‘planishi tushiniladi.

Markazlashuv.

Ixtisoslashuv.

Kooperatsiya.

Kombinatlashuv.

Markazlashuv.......ning bir ko‘rinishi.

Mujassamlashuv.

Ixtisoslashuv.

Kooperatsiya.

Kombinatlashuv.

.............. ning sanoatda urbanistik va hududiy ko‘rinishlari keng tarqalgan.

Mujassamlashuv.

Ixtisoslashuv.

Kooperatsiya.

Kombinatlashuv.

........biron-bir mahsulot turini yoki uning qismlarini ma’lum hududdagi sanoat tarmoqlari, korxonalarida yaratilishi.

Ixtisoslashuv.

Kooperatsiya.

Kombinatlashuv.

Mujassamlashuv.

Iqtisoslashuvni bosqichlarini belgilang?

Barcha javoblar to‘g‘ri.

Korxona.

SHahar.

Rayon.

Ixtisoslashuvni turlarini belgilang?

Barcha javoblar to‘g‘ri.

Qism (detal).

Texnologik yoki yarim mahsulot.

Predmet (Tayyor mahsulotlar).

Lotincha “kooperashion”–mazmuni qanday tushunchani beradi?

Hamkorlik. 

Aloqadorlik.

Birdamlik.

Barcha javoblar to‘g‘ri.

...........muayyan mahsulot yaratish uchun turli korxonalarning hamkorligi.

Kooperatsiya.

Kombinatlashuv.

Mujassamlashuv.

Ixtisoslashuv.

Lotincha “kombinashion”–mazmuni qanday tushunchani beradi?

Birlashgan.

Hamkorlik. 

Aloqadorlik.

Barcha javoblar to‘g‘ri.

............ma’lum turdagi xom ashyoni chuqur texnologik qayta ishlash, uning chiqindilaridan to‘la foydalangan holda barcha mahsulotlar ishlab chiqarish.

Kombinatlashuv.

Kooperatsiyalashuv.

Mujassamlashuv.

Ixtisoslashuv.

Tarmoqlar qaysi omillar asosida biron hududda shakllanadi?

Barcha javoblar to‘g‘ri.

Xom ashyo, yoqilg‘i, energiya.

Suv, er, iqlim, mehnat resurslari.

Iste’mol, transport, iqtisodiy geografik o‘rin, ilmiy-texnika taraqqiyoti.

“......xo‘jalikni hududiy tashkil qilishning yuqori samaradorligiga erishish rayon majmuasining zaruriy korxonalari mavjudligi, tabiiy va iqtisodiy sharoitlar, zaruriy ishlab chiqarish tajribasi va transport hamda boshqa infratuzilma vositalariga bog‘liq tarmoqlarning optimal hududiy texnologik sxemasi asosida erishiladi.......” degan xulosani qaysi olim aytgan?

A.K.Bedrinsev.

N.N.Baranskiy.

A.A.Saushkin.

Z.Akramov.

Qishloq xo‘jaligini rivojlanishiga ta’sir etuvchi omillarni belgilang?

Barcha javoblar to‘g‘ri.

Suv, yer, iqlim.

Mehnat resurslari.

Iste’mol, transport.

Transport tarmoqlarini rivojlanishiga ta’sir etuvchi omillarni belgilang? 

Barcha javoblar to‘g‘ri.

Yoqilg‘i.

Mehnat resurslari, ilmiy texnika taraqqiyoti.

Iste’mol, iqtisodiy geografik o‘rin.

“Sanoatning hududiy tashkil etish turli tarmoqlarning hududiy joylashishi va aloqadorligida namoyon bo‘ladi. Bunga tabiiy, xom-ashyo, mehnat resurslaridan samarali foydalanish, atrof muhitni muhofaza qilish, bundan tashqari energiya ishlab chiqaruvchi va iste’mol qiluvchi hududlar oralig‘ida transport xarajatlarini iqtisod qilish asos qilib olingan”-degan fikr qaysi olimdiki?

A.T.Xrushchev.

A.K.Bedrinsev.

N.N.Baranskiy.

A.A.Saushkin.

Shunday omillar borki, ular sanoat korxonalarining joylashishiga to‘g‘ridan-to‘g‘ri ta’sir ko‘rsatadi.

Barcha javoblar to‘g‘ri.

Xom ashyo, yoqilg‘i-energetika.

Suv, ishchi kuchi.

Transport, iste’mol.

Materiallarni (xom ashyoni) ko‘p talab qiladigan tarmoqlarga misollar keltiring?

Barcha javoblar to‘g‘ri.

Metallurgiya majmuasi.

Mashinasozlik sanoati.

O‘rmon va yog‘ochsozlik sanoati

Energiyani ko‘p talab qiladigan tarmoqlarga misollar keltiring?

Barcha javoblar to‘g‘ri.

Alyuminiy va titan ishlab chiqarish sanoatlari.

Kimyo sanoatining kimyoviy tolalar sanoati.

Sintetik kauchik ishlab chiqarish sanoati.

Mehnat resurslarini ko‘p talab qiladigan tarmoqlarga misollar keltiring?  

Barcha javoblar to‘g‘ri.

Mashinasozlik sanoati.

Yengil sanoat.

Kimyo sanoatining ba’zi tarmoqlari.

So‘nggi yillarda sanoat tarmoqlarini hududiy joylashtirishda .........fikricha, iste’molchi omili ta’sirini ham e’tibordan chetda qoldirmaslik zarur.

I.A.Rodionova.

A.T.Xrushchev.

A.K.Bedrinsev.

N.N.Baranskiy.

Qaysi sanoat tarmoqlarini joylashtirishda albatda iste’molchi omilini hisobga olish zarur deb o‘ylaysiz?

Barcha javoblar to‘g‘ri.

Avtomobilsozlik.

Qishloq xo‘jaligi mashinasozligi.

Mebel, non va non mahsulotlari ishlab chiqaruvchi korxonalar.

.......... “Qulay iqlim sharoiti, ulkan mineral xom ashyo zaxiralari, strategik materiallar va qishloq xo‘jaligi xom ashyosining katta zaxiralari haqli suratda O‘zbekistonning mintaqa va dunyoning eng boy mamlakatlari qatoriga olib chiqadi”.

I.A.Karimov.

Oliy majlis qarori.

Z.A.Akramov.

A.S.Soliev.

........ ning “Tyunen xalqalar” nazariyasi mavjud.

I.G.Tyunen.

A.Veber.

A.Lyosh.

A.Kristaller

.........  ning “Sanoat standart” nazariyasi mavjud.

A.Veber.

A.Lyosh.

A.Kristaller

I.G.Tyunen.

........moddiy ishlab chiqarishning eng yirik va texnik tomondan takomillashgan tarmog‘i.

Sanoat.

Qishloq xo‘jaligi.

Transport va aloqa.

Nomoddiy ishlab chiqarish.

Ishlab chiqaradigan.......kabi belgilariga ko‘ra sanoat tarmoqlarining bir necha guruhlari mavjud.

Barcha javoblar to‘g‘ri.

Mahsuloti.

Ishlatiladigan xom ashyosi.

Ishlab chiqarish texnologiyasi.

Undiruvchi sanoatga qaysi ishlab chiqarish jarayonlari kiradi?

Barcha javoblar to‘g‘ri.

Tog‘-kon sanoatining barcha yo‘nalishlari.

O‘rmon sanoati.

Baliq va boshqa dengiz mahsulotlari ovlash.

Qayta ishlovchi sanoatning 300 dan ortiq turli tarmoq va tarmoqchalari qaysi guruhlarni tashkil qiladi?

Barcha javoblar to‘g‘ri.

Konstruksion materiallar va himoyaviy mahsulotlar ishlab chiqarish.

Mashinasozlik va metallga ishlov berish.

Yengil va oziq-ovqat sanoati.

........yillarda energiya mahsulotlari iste’molining 70% o‘tin, 20% organik qoldiqlar, 10% inson kuchi tashkil qilgan.

1500.

1800.

2000.

2500.

.......yillarga kelib iste’mol tarkibida neft 38,6%, ko‘mir 28,7%, tabiiy gaz 22,1%, yadro energiyasi 6,9%, gidroenergiya 3,7% tashkil qildi.

2000.

3000.

1500.

2500.

.........muayyan vaqt davomida davlat hududida yoqilg‘i va energiyani ishlab chiqarish va sarf qilish oralig‘idagi nisbat.

Jahon yoqilg‘i-energetika balansi.

Jahon yoqilg‘i-energetika ta’minoti.

Jahon yoqilg‘i-energetika sarfi.

Barcha javoblar to‘g‘ri.

Yoqilg‘i-energetika majmuasining asosiy tarmoqlarini yoriting?

Barcha javoblar to‘g‘ri.

Neft.

Ko‘mir.

Gaz va elektroenergetika.

Ko‘mir qazib olishda qaysi davlatlar yetakchi hisoblanadi?

Xitoy, AQSH, Rossiya, Hindiston.

Polsha, Xitoy, AQSH, Germaniya.

AQSH, Indoneziya, Braziliya.

Kanada, Rossiya, B.Britaniya.

Respublikamizda qazib olinayotgan ko‘mirni 95% ortig‘i qaysi konga to‘g‘ri keladi?

Angren.

Sharg‘un.

Boysun.

Janubiy g‘arbiy mintaqada.

Jahon bozorida taxminan yiliga ......mlrd.t. neft xom ashyosi sotiladi.

1.

3.

4.

6.

Yiliga sotilgan neftning 2/3 qismi qaysi tashkilotga to‘g‘ri keladi?

OPEK.

TEKNEP.

MIRKASUR.

YEVROPA Iqtisodiy hamkorligi.

Neft eksport qiluvchi davlatlarni belgilang?

OPEK, Rossiya, B.Britaniya, Meksika.

OPEK, Yaponiya, Kanada, Indoneziya.

Indoneziya, Malayziya, AQSH, Rossiya.

Rossiya, B.Britaniya, Indoneziya.

Asosiy neft sotib oluvchi mamlakatlarni belgilang?

Yaponiya, AQSH, Xitoy, G‘arbiy Yevropa davlatlari.

G‘arbiy Yevropa davlatlari.

Xitoy, Malayziya.

Barcha javoblar to‘g‘ri.

Respublikamiz hududidagi dastlabki neft koni ......yil Chimyonda topilgan.

1904.

1991.

1992.

1864.

Respublikamizni qaysi hudularidan neft qazib olinmoqda?

Barcha javoblar to‘g‘ri.

Farg‘ona vodiysi.

Buxoro viloyati.

Qashqadaryo va Surxondaryo viloyatlaridan.

Buxoroda .......ning TEKNEP korxonasi bilan hamkorlikda Buxoro neftni qayta ishlash zavodi 1996 yil ishga tushdi.

Fransiya.

Yaponiya.

J.Koreya.

Italiya.

Yuqori sifatli surkov moylari ishlab chiqarishga ixtisoslashgan O‘zbekiston-......“O‘z-Teksako” qo‘shma korxonasi 1997 yil tashkil etidi.

AQSH.

Yaponiya.

Fransiya.

Germaniya.

Gaz sanoati dastlab 18 asrning oxiri-19 asrning boshlarida ............kabi davlatlarda toshko‘mirdan olingan gazdan shaharni yoritish maqsadida foydalanish yo‘lga qo‘yilganidan so‘ng shakllana boshladi.

Barcha javoblar to‘g‘ri.

Buyuk Britaniya.

Fransiya.

Belgiya.

Gaz sanoatining rivojlanishi necha bosqichga bo‘linadi?

2.

3.

4.

5.

..............asrning 2 yarmida gaz generatorining yaratilishi, neft gazlaridan foydalanish (20 asrning 20-yillarigacha) asosida mazkur tarmoq faoliyatida ijobiy o‘zgarishlar yuz berdi.

19.

20.

18.

17.

........bosqich 20 asrning 50-60-yillarigacha davom etgan bo‘lib, bu davrda AQSH asosiy gaz qazib oluvchi davlat hisoblangan. 

Birinchi.

Ikkinchi.

Uchunchi.

To‘rtinchi.

Gaz qazib olishda qaysi mintaqalarni ajratib ko‘rsatsak bo‘ladi?

Barcha javoblar to‘g‘ri.

AQSH, Sobiq Ittifoq.

Janubiy-G‘arbiy Osiyo.

Shimoliy Afrika.

Jahon gazining umumiy geologik zaxirasi ........trillion metr kubni tashkil qiladi?

150-170.

150-270.

350-470.

250-370.

Gaz qazib olishda yetakchi davlatlarni belgilang?

Barcha javoblar to‘g‘ri.

Shimoliy Amerika, MDH.

Osiyo mintaqalari, Rossiya.

AQSH, Kanada.

O‘zbekistonda tabiiy gaz .........yildan boshlab qazib olinadi. 

1932.

1942.

1944.

1952.

.........yil Gazli gaz-neft konining ochilishi bilan gaz sanoati tez rivojlanib ketdi.

1962.

1942.

1954.

1952.

Ustyurt, Buxoro-Xiva, Janubiy-G‘arbiy Hisor, Farg‘ona, Surxondaryo.

Neft-va gazga boy hududlar.

Neft-va gaz, ko‘mirga boy hududlar.

Olmos, Oltin, Neft-va gazga boy hududlar.

Torf, Yonuvchi slanets, Neft-va gazga boy hududlar.

Jahonda yiliga .......trln k.vt.soat elektr energiya ishlab chiqariladi.

17.

19.

20.

21.

Dastlabki IES ......yil Nyu-York shahrida qurilgan.

1882.

1892.

1990.

1842.

Dastlabki IES O‘zbekistonda .........35-40 yillarida qurilgan.

20 asrning.

19 asrning.

18 asrning.

17 asrning.

......yunoncha so‘zdan olingan bo‘lib, yerdan qazib chiqaraman degan ma’noni bildiradi. 

Metallurgiya.

Konchilik.

Tog‘-metallurgiyasi.

Og‘ir sanoat

1 tonna cho‘yan quyish uchun o‘rtacha .......tonna xom ashyo, ya’ni temir rudasi, koks, flyus materiallari, o‘tga chidamli xom ashyo hamda ko‘p miqdorda suv va elektr energiya zarur bo‘ladi. 

6.

8.

9.

10.

Hozirda jahon mamlakatlarida quyilayotgan po‘latning .........qismi elektropechlarda, 2/3 qismi esa kislorod konverterlariga to‘g‘ri keladi.

1\3.

1\4.

1\2.

1\5.

Yiliga dunyoda ......mlrd tonnadan ortiq po‘lat quyiladi.

1.

2.

3.

4.

............metallar-temir eritmalarining fizik, ximik yoki mexanik xususiyatlarida o‘zgartirishda ishlatiladigan metallar (xrom, nikel, molibden, volfram, titan).

Legirlovchi.

Og‘ir.

Noyob.

Keng tarqalgan.

V.P.Maksakovskiy fikricha rangli metallurgiyaning rivojlanish davrini .....bosqichga ajratish zarur.

3.

4.

6.

8.

20 asrning birinchi yarmida og‘ir metallar hisoblangan-mis, rux, qo‘rg‘oshin, qalayi qayta ishlangan. Bu rangli metallurgiyaning rivojlanish davrini qaysi bosqichi hisoblanadi.

1.

2.

3.

5.

1950-1975 yillar oralig‘ida alyuminiy, magniy, titan metallari qayta ishlangan. Bu rangli metallurgiyaning rivojlanish davrini qaysi bosqichi hisoblanadi.

2.

3.

6.

1.

1975 yillarda to hozirgacha legirlovchi (volfram, vanadiy, molibden, tantal, niobiy), kam tarqalgan (vismut, kobalt), tarqoq (germaniy, selen, sirkoniy) turdagi “20 asr metallarini” qayta ishlash kuchaydi. Bu rangli metallurgiyaning rivojlanish davrini qaysi bosqichi hisoblanadi.

3.

5.

2.

7.

21 asr boshlariga kelib .........majmuasi korxonalarida jahon sanoat mahsulotini 35%, bandlikni 27% to‘g‘ri kelgan.

Mashinasozlik.

Kimyo.

Yoqilg‘i-energetika.

Engil.

Jahon stanoksozligi peshqadamlari qaysi davlatlar hisoblanadi?

Barcha javoblar to‘g‘ri.

Yaponiya, GFR.

Italiya, Xitoy.

Tayvan, AQSH.

Yaponiya, GFR, AQSH dunyoda ishlab chiqarilayotgan stanok va turli asbob uskunalarning ......foizini beradi.

50.

40.

60.

80.

Dunyoda yiliga .......donadan ortiq turli ko‘rinishdagi kemalar ishlab chiqariladi.

1500.

2500.

1000.

1250.

Yaponiya, Koreya respublikasi, Xitoy jahon ........yetakchilari hisoblanadi.

Kemasozligi.

Avtomobilsozligi.

Mashinasozligi.

Barcha javoblar to‘g‘ri.

..........tarmog‘iga 1886 yil nemis injeneri Karl Bens asos solgan.

Avtomobilsozlik.

Kemasozligi.

Mashinasozligi.

Barcha javoblar to‘g‘ri.

Aviaraketa va kosmik sanoat bo‘yicha (firmalar soni va ular ishlab chiqarga mahsulot bo‘yicha) yetakchi davlat qaysi davlat hisoblanadi?

AQSH.

Germaniya.

YAponiya.

Rossiya.

Radiopriyomniklar ishlab chiqarish bo‘yicha yetakchi davlatlarni belgilang?

Barcha javoblar to‘g‘ri.

Xitoy, Malayziya.

Meksika, Yaponiya.

AQSH.

Televizorlar ishlab chiqarish bo‘yicha etakchi davlatlarni belgilang?

Barcha javoblar to‘g‘ri.

Yaponiya, Malayziya.

Koreya Respublikasi.

AQSH, Xitoy.

Tabiiy materiallarning o‘rnini bosuvchi yangicha mahsulotlar qaysi sanoatda ishlab chiqariladi?

Ximiya.

Mashinasozlik. 

Oziq-ovqat.

Yengil.

Kimyo sanoati qanday tarkibiy qismlarga bo‘linadi?

Barcha javoblar to‘g‘ri.

Tog‘-kimyo, asosiy kimyo.

Organik sintez kimyo, polimerlar kimyosi, polimerlarni qayta ishlash kimyosi.

Nafis kimyo, maishiy kimyo.

Xom-ashyo hisoblanuvchi apatit, fosforit, oltingugurt, osh tuzi, kaliy va glauber qazib olishni tashkil qilish kimyo sanoatining qaysi tarkibiy qismida amalga oshadi?
Tog‘-kimyosi.

Polimerlar kimyosi.

Organik sintez kimyosi.

Nafis kimyo.

Kislotalar, tuzlar va ishqorlar, mineral o‘g‘itlar kimyo sanoatining qaysi tarkibiy qismida ishlab chiqariladi?

Asosiy kimyo.

Organik sintez kimyo.

Polimerlar kimyosi.

Tog‘-kimyosi.

Sun’iy tolalar, plastmassa va sintetik kauchik kimyo sanoatining qaysi tarkibiy qismida ishlab chiqariladi?

Polimerlar kimyosi.

Tog‘-kimyosi.

Asosiy kimyo.

Organik sintez kimyo.

Plastmassa buyumlar, rezina va rezina buyumlar ishlab chiqarish kimyo sanoatining qaysi tarkibiy qismida ishlab chiqariladi?

Polimerlarni qayta ishlash kimyosida.

Tog‘-kimyosida.

Asosiy kimyoda.

Organik sintez kimyoda.

Farmatsevtika sanoati, parfumeriya sanoati kimyo sanoatining qaysi tarkibiy qismiga kiradi?

Nafis kimyoga.

Polimerlarni qayta ishlash kimyosiga.

Tog‘-kimyosiga.

Asosiy kimyoga.

Yuvish vositalari, lak va bo‘yoqlar ishlab chiqarish kimyo sanoatining qaysi tarkibiy qismida ishlab chiqariladi?

Maishiy kimyoda.

Polimerlarni qayta ishlash kimyosida.

Tog‘-kimyosida.

Asosiy kimyoda.

Zamonaviy jahon kimyo sanoatida necha xil tendensiya aniq ajralib turadi?

2.

4.

6.

8.

AQSH, Yaponiya va G‘arbiy Yevropada qanday mahsulotlar ishlab chiqarish tendensiya ketmoqda?

Fantalab, yuqori texnologiya mahsulotlarini ishlab chiqarish.

Ko‘p xom-ashyo talab qiluvchi.

Ekologik toza bo‘lmagan mahsulotlar ishlab chiqarish.

Barcha javoblar to‘g‘ri.

Rivojlanayotgan va sobiq ittifoq mamlakatlarida qanday mahsulotlar ishlab chiqarish tendensiya ketmoqda?

Ko‘p xom-ashyo talab qiluvchi, ekologik toza bo‘lmagan mahsulotlar ishlab chiqarish.

Fantalab mahsulotlar ishlab chiqarish.

Yuqori texnologiya mahsulotlarini ishlab chiqarish.

Barcha javoblar to‘g‘ri.

Jahon kimyo sanoatida nechta asosiy mintaqa ajralib turadi?

4.

5.

6.

8.

Jahon kimyo sanoatidagi asosiy mintaqalarni ajratib bering?

Barcha javoblar to‘g‘ri.

AQSH.

Yevropa.

Sharqiy Osiyo va MDH.

Jahon bo‘yicha yiliga yalpi necha mln tonna oltingugurt kislotasi ishlab chiqariladi?

150.

180.

200.

230.

AQSH (40 mln. t), Xitoy (12 mln. t), Rossiya (8,5 mln.t), shuningdek Yaponiya, Ukraina, Fransiya, Germaniya, Kanada, Ispaniya, Braziliya ……….. ishlab chiqarishda yetakchilik qilishadi.

Oltingugurt kislotasi.

Mineral o‘g‘itlar.

Polimerlar.

Yuvish vositalari.

Dunyoda yiliga necha mln tonna mineral o‘g‘itlar ishlab chiqariladi?

150.

180.

200.

250.

Xitoy (30 mln.t dan ortiq), AQSH (20 mln.t atrofida), Hindiston (15 mln.t atrofida), shuningdek Kanada, Rossiya, Germaniya, Belorussiya, Indoneziya, Fransiya, Ukraina, Pokiston, Isroil……….. ishlab chiqarishda yetakchilik qilishadi.

Mineral o‘g‘itlar.

Polimerlar.

Yuvish vositalari.

Oltingugurt kislotasi.

……..uchun xom-ashyo fosforit, apatit hisoblanadi.

Fosforit o‘g‘itlar.

Kalsiy o‘g‘itlar.

Kaliy o‘g‘itlar.

Mineral o‘g‘itlar.

Fosforit o‘g‘itlar yiliga necha mln tonna ishlab chiqariladi?

35.

45.

55.

65.

AQSH (8 mln t), Xitoy (8 mln t), Hindiston (4 mlt t atrofida) ………..ishlab chiqaradi.

Fosforit o‘g‘itlar.

Kalsiy o‘g‘itlar.

Kaliy o‘g‘itlar.

Mineral o‘g‘itlar.

Azotli o‘g‘itlar yiliga dunyo bo‘yicha necha mln tonna ishlab chiqariladi?

90.

100.

120.

200.

Xitoy (20 mln t ortiq), Hindiston (10 mln t ortiq), AQSH (10 mln t atrofida) ……..ishlab chiqaradi.

Azotli o‘g‘itlar.

Fosforit o‘g‘itlar.

Kalsiy o‘g‘itlar.

Kaliy o‘g‘itlar.

Kaliy o‘g‘iti dunyo bo‘yicha yiliga necha mln tonna ishlab chiqariladi?

30.

40.

50.

60.

Kanada (10 mln t), Rossiya (5 mln t ortiq), Belorussiya (4 mln t) …….ishlab chiqaradi.

Kaliy o‘g‘iti.

Azotli o‘g‘iti.

Fosforit o‘g‘iti.

Kalsiy o‘g‘iti.

Polimerlarga nimalarni kirita olasiz?

Barcha javoblar to‘g‘ri.

Sintetik mum va plastmassa.

Kimyoviy tola.

Sintetik kauchik.

Sintetik mum va plastmassa ishlab chiqaruvchi yirik davlatlarni belgilang?

Barcha javoblar to‘g‘ri.

AQSH, Yaponiya, Germaniya, Janubiy Koreya respubliksi.

Tayvan, Xitoy, Fransiya, Niderlandiya.

B.Britaniya, Belgiya.

Kimyoviy tola ishlab chiqaruvchi yirik davlatlarni belgilang?

Barcha javoblar to‘g‘ri.

Xitoy, AQSH, Tayvan, Janubiy Koreya Respublikasi.

Hindiston, Yaponiya, Indoneziya, Germaniya.

Turkiya, Tailand.

Sintetik kauchik ishlab chiqaruvchi yirik davlatlarni belgilang?

Barcha javoblar to‘g‘ri.

AQSH, Yaponiya, Rossiya, Fransiya.

Germaniya, Xitoy, Janubiy Koreya Respublikasi.

Tayvan, B.Britaniya, Braziliya.

Hozirda yirik neft-kimyo majmualari qayerlarda bunyod qilingan?

Barcha javoblar to‘g‘ri.

Afrika, Fors ko‘rfazi davlatlarida.

Venesuela, Meksikada.

Bagam orollarida.

Nafis kimyo tarmog‘i dunyo kimyo sanoati mahsulotining necha foizini ishlab chiqaradi?

25.

35.

45.

55.

…….foizdan ortiq medikamentlar va parfumeriyalar yuksak rivojlangan mamlakatlarda, …..foizi rivojlanayotgan, ……foizi MDH davlatlariga to‘g‘ri keladi.

75, 20, 5.

85, 25, 10.

45, 15, 55.

65, 86, 46.

Dori vositalarini ishlab chiqarishning eng katta hajmi …..to‘g‘ri keladi, 1\4 ba’zan 1\3 gacha.

AQSH.

Yaponiya.

Germaniya.

Italiya.

Aholi jon boshiga dori iste’moli bo‘yicha qaysi davlat oldingi o‘rinda turadi?

Yaponiya.

Xitoy.

Hindiston.

AQSH.

Parfumeriya mahsulotlarining eng yirik ishlab chiqaruvchilarini belgilang?

Barcha javoblar to‘g‘ri.

Germaniya, Fransiya.

AQSH, Yaponiya.

Rossiya.

Farmatsevtika sanoatining rivojlanganligi bo‘yicha asosiy davlatlarni belgilang?

Barcha javoblar to‘g‘ri.

Germaniya dunyodagi ishlab chiqarishning 1\12.

Shveysariya, Fransiya, Polsha, Vengriya,  Osiyo davlatlari ichida Yaponiya (dunyodagi ishlab chiqarishning 1\6).

Xitoy va Hindiston.
O‘rmon sanoatining asosiy turlarini belgilang?

Barcha javoblar to‘g‘ri.

O‘rmon kesish, yog‘och tayyorlash.

Yog‘ochga ishlov berish, mebelsozlik.

Qog‘oz-sellyuloza, o‘rmon kimyosi.

SHimoliy o‘rmon mintaqasida joylashgan davlatlarni belgilang?

Barcha javoblar to‘g‘ri.

Rossiya, Kanada.

AQSH, Finlyandiya.

Shvetsiya va Norvegiya.

Janubiy o‘rmon mintaqasini belgilang?

Barcha javoblar to‘g‘ri.

Amazoniya hududi.

Gvineya qo‘ltig‘i qirg‘oqlari va Ekvatorial Afrika.

Janubiy-Sharqiy Osiyo, Papua-YAngi Gvineya, Shimoliy-Sharqiy Avstraliya.

Amazoniya hududiga kiruvchi davlatlarni belgilang?

Barcha javoblar to‘g‘ri.

Braziliya, Kolumbiya.

Venesuela.

Peru va boshqalar.

Gvineya qo‘ltig‘i qirg‘oqlari va Ekvatorial Afrika hududiga kiruvchi davlatlarni belgilang?

Barcha javoblar to‘g‘ri.

Kongo Demokratik Respublikasi, Kamerun. 

Gvineya, Liberiya.

Zair, Ekvatorial Gvineya va boshqalar.

Janubiy-Sharqiy Osiyo hududiga kiruvchi davlatlarni belgilang?

Barcha javoblar to‘g‘ri.

Indoneziya, Malayziya.

Tailand, Myanma.

Laos, Vetnam.

Qaysi Davlat ikkala o‘rmon mintaqasiga ham kiradi?

Xitoy.

Myanma.

Liberiya.

Monroviya.

Yog‘och tayyorlash bo‘yicha dunyodagi eng yirik davlatlarni belgilang?

Barcha javoblar to‘g‘ri.

AQSH (500 mln metr kub dan ortiq).

Xitoy (315 mln metr).

Hindiston (310 mln metr kub atrofida).

Yog‘och tayyorlash bo‘yicha AQSH, Xitoy va Hindistondan keyin turuvchi davlatlarni belgilang?

Barcha javoblar to‘g‘ri.

Braziliya, Indoneziya.

Kanada, Nigeriya.

Rossiya, Shvetsiya, Finlyandiya.

Ishlov berilmagan yog‘och eksportchilari qaysi davlatlar hisoblanadi?

Barcha javoblar to‘g‘ri.

Rossiya.

Kanada.

Janubiy o‘rmon mintaqsi davlatlari.

Yog‘ochni asosiy xarid qiluvchi davlatlar qaysilar?

Barcha javoblar to‘g‘ri.

Yaponiya.

G‘arbiy Yevropa.

AQSH.

21 asr boshida yog‘ochdan foydalanish qay holatda, raqamlarda yoriting?

49 % o‘tin, 32 % ishlov beriladigan yog‘och, 19 % qog‘oz va karton ishlab chiqarish.

59% o‘tin, 32% ishlov beriladigan yog‘och, 21% qog‘oz va karton ishlab chiqarish.

69% o‘tin, 60% ishlov beriladigan yog‘och, 5% qog‘oz va karton ishlab chiqarish.

59% o‘tin, 22% ishlov beriladigan yog‘och, 19% qog‘oz va karton ishlab chiqarish.

Qayta ishlangan yog‘och materiallari miqdori ko‘pligi bo‘yicha davlatlar qatorini to‘g‘ri belgilang?

Barcha javoblar to‘g‘ri.

AQSH (115 mln metr kub dan ortiq).

Kanada (64 mln metr kub dan ortiq).

Xitoy (30 mln metr kub dan ortiq).

Qayta ishlangan yog‘och materiallari miqdori ko‘pligi bo‘yicha davlatlar qatoriga AQSH, Kanada, Xitoydan tashqari yana qaysi davlatlarni kiritasiz?
Barcha javoblar to‘g‘ri.

Yaponiya, Rossiya, Braziliya.

Hindiston, Shvetsiya.

Germaniya, Finlyandiya.

Qog‘oz va karton ishlab chiqarishda uchta yirik davlatlarni to‘g‘ri belgilang?

Barcha javoblar to‘g‘ri.

AQSH (80 mln t dan ortiq).

Xitoy (50 mln t dan ortiq).

AQSH (30 mln t atrofida).

Qog‘oz-sellyuloza ishlab chiqarishda rivojlangan davlatlar ichida qaysi davlatlar oldingi o‘rinlarda turadi?

Barcha javoblar to‘g‘ri.

Germaniya, Finlyandiya.

Shvetsiya, Janubiy Korya Respublikasi.

Fransiya, Italiya.

Shimoliy mintaqada o‘rmon resurslariga boy davlatlarni belgilang?

Barcha javoblar to‘g‘ri.

Rossiya, Kanada.

AQSH, Norvegiya.

Shvetsiya, Finlyandiya.

Janubiy mintaqada qaysi davlatlar o‘rmon resurslariga boy hisoblanadi?

Barcha javoblar to‘g‘ri.

Braziliya, Kolumbiya.

Peru, Venesuela.

G‘arbiy, Ekvatorial va Janubiy-Sharqiy Afrika mamlakatlari.

O‘rmon resurslari qaysi davlatda aholi jon boshiga eng ko‘p to‘g‘ri keladi?

Gviana (114 ga).

Rossiya (114 ga).

Braziliya (114 ga).

Xitoy (114 ga).

Yengil sanoatning tarmoqlar tarkibini belgilab bering?

Barcha javoblar to‘g‘ri.

To‘qimachilik, tikuvchilik.

Ko‘n-poyabzal.

Trikotaj, mo‘ynachilik.

Yengil sanoat G‘arbiy Yevropada.......asrdayoq xo‘jalik tarmog‘i sifatida shakllangan.

17.

16.

15.

14.

Jahon to‘qimachiligi nechta mintaqada shakllangan?

5.

6.

7.

8.

Jahon to‘qimachiligi rivojlangan mintaqalarni to‘g‘ri belgilang?

Barcha javoblar to‘g‘ri.

Sharqiy Osiy, Janubiy Osiyo.

MDH.

Yevropa, AQSH.

Mato turlarini barchasini ishlab chiqarish bo‘yicha birinchi uchlik davlatlarni belgilang?

Barcha javoblar to‘g‘ri.

Xitoy (35 mlrd metr kub).

Hindiston (20 mlrd metr kub).

AQSH (10 mlrd metr kub).

Mato turlarini barchasini ishlab chiqarish bo‘yicha birinchi uchlik davlatlaridan keyinda turuvchi davlatlarni belgilang?

Barcha javoblar to‘g‘ri.

Janubiy Koreya Respublikasi, Tayvan, Yaponiya.

Rossiya, Germaniya, Italiya.

Fransiya, Braziliya.

Qanday mato turlarini bilasiz?

Barcha javoblar to‘g‘ri.

Paxta.

Jun.

Ipak.

Paxta matosi ishlab chiqarishga ixtisoslashgan davlatlarni belgilang?

Barcha javoblar to‘g‘ri.

Xitoy.

Hindiston.

Indoneziya.

Jun matosi ishlab chiqarishga ixtisoslashgan davlatlarni belgilang?

Barcha javoblar to‘g‘ri.

Xitoy.

Italiya.

Yaponiya.

Ipak matosi ishlab chiqarishga ixtisoslashgan davlatlarni belgilang?

Barcha javoblar to‘g‘ri.

Xitoy.

Yaponiya.

Hindiston.

To‘qimachilik sanoati mahsulotlarining asosiy eksportchilarini belgilang?

Barcha javoblar to‘g‘ri.

Xitoy, AQSH, Hindiston.

Pokiston, Janubiy Koreya Respublikasi.

Tayvan, Misr, Fransiya, Germaniya, Yaponiya.

Tikuvchilik sanoatida o‘ziga xos “moda egalari” shakllangan, ular qaysi shaharlar?

Barcha javoblar to‘g‘ri.

Parij, London.

Berlin.

Nyu-York.

Hozirgi kunda rivojlanayotgan mamlakatlar ulushiga jahon tikuvchilik sanoati mahsulotlarining ............% to‘g‘ri keladi.

50.

60.

70.

40.

Trikotaj sanoati rivojlangan davlatlarni belgilang?

Barcha javoblar to‘g‘ri.

Italiya.

Fransiya.

AQSH.

Hozirda trikotaj sanoati rivojlanib borayotgan davlatlarni belgilang?

Barcha javoblar to‘g‘ri.

Xitoy.

Janubiy Koreya respublikasi.

Tayvan, Tailand, Singapur.

Mo‘yna ishlab chiqarish an’anaviy tarzda qaysi davlatlarda rivojlangan?

Barcha javoblar to‘g‘ri.

Kanada, AQSH.

Shvetsiya, Norvegiya, Finlyandiya.

Rossiya, Mongoliya.

Jahonda poyafzal ishlab chiqaruvchi etakchi mamlakatlarni belgilang?

Barcha javoblar to‘g‘ri.

Xitoy (400 mln juft atrofida).

Italiya (300 mln juft atrofida).

Hindiston (200 mln juft atrofida).

Jahonda poyafzal ishlab chiqaruvchi etakchi uchta mamlakatdan keyingi davlatlarni belgilab bering?

Barcha javoblar to‘g‘ri.

Ispaniya, Janubiy Korya Respublikasi.

Tayvan, AQSH.

Fransiya, Portugaliya, B.Britaniya.

......sanoati qishloq xo‘jaligi bilan bevosita bog‘langan va agrosanoat majmuasining ajralmas qismidir.

Oziq-ovqat.

Mashinasozlik.

Rangli metallurgiya.

Ximiya.

Oziq-ovqat sanoati yo‘nalishlarini belgilang?

Barcha javoblar to‘g‘ri.

Xom ashyoga yo‘naltirilgan.

Xom ashyo va iste’molchiga yo‘naltirilgan.

Iste’molchiga yo‘naltirilgan.

Xom ashyoga yo‘naltirilgan tarmoqlarni belgilang?

Barcha javoblar to‘g‘ri.

Konserva ishlab chiqarish, yog‘-moy ishlab chiqarish, baliqni qayta ishlash.

Shakar ishlab chiqarish, vino ishlab chiqarish, pishloq ishlab chiqarish.

Choy fermentlari ishlab chiqarish, sariyog‘ ishlab chiqarish, tamaki fermentlari ishlab chiqarish, gazli suv ishlab chiqarish.

Xom ashyo va iste’molchiga yo‘naltirilgan tarmoqlarni belgilang?

Barcha javoblar to‘g‘ri.

Go‘shtni qayta ishlash.

Un tortish, spirtli ichimliklar ishlab chiqarish.

Tamaki qadoqlash, margarin ishlab chiqarish.

Iste’molchiga yo‘naltirilgan tarmoqlarni belgilang?

Barcha javoblar to‘g‘ri.

Qandolatchilik, makaron ishlab chiqarish.

Non ishlab chiqarish, choy qadoqlash, sut mahsulotlari ishlab chiqarish.

Pivo ishlab chiqarish, yarim tayyor mahsulotlar ishlab chiqarish.

Go‘sht etishtirish va go‘sht mahsulotlari ishlab chiqarishda Yevropadagi yetakchi davlatlarni belgilang?

Irlandiya, B.Britaniya, Islandiya.

Fransiya, Germaniya, Italiya.

Ispaniya, Niderlandiya.

Daniya, Belgiya.

Yevropadan tashqari go‘sht etishtirish va go‘sht mahsulotlari ishlab chiqarishda yetakchi davlatlarni belgilang?

Barcha javoblar to‘g‘ri.

Shimoliy Amerika, Avstraliya.

Yangi Zelandiya.

Xitoy, Braziliya, Argentina, Urugvay.

Jahon bozorida go‘sht mahsulotlarini eksport qiluvchi yetakchi davlatlarni belgilang?

Barcha javoblar to‘g‘ri.

G‘arbiy Yevropa (Jahon eksportining 50% ga yaqinini beradi).

AQSH.

Braziliya, Avstraliya.

Jahon bozorida go‘sht mahsulotlarini import qiluvchi yetakchi davlatlarni belgilang?

Barcha javoblar to‘g‘ri.

G‘arbiy Yevropa mamlakatlari.

Rossiya.

Yaponiya.

Sut etishtirish va sut mahsulotlarini ishlab chiqarish rivojlangan mamlakatlarni belgilang?

Yevropa, AQSH, Rossiya, Belorussiya, Ukraina, Avstraliya, Yangi Zelandiya.

Avstraliya, Liberiya, Xitoy.

AQSH, Kanada, Ispaniya, Belgiya.

Monroviya, Meksika, Belorussiya.

Hayvon yog‘i (sariyog‘) yetishtirish 20 asr oxirida ......mln tonnaga etdi. 

6.

7.

8.

10.

Hayvon yog‘ini eng ko‘p yetishtiruvchi mamlakatlarni belgilang?

Barcha javoblar to‘g‘ri.

Hindiston (1,3 mln tonna atrofida).

AQSH (550 ming tonna atrofida).

Germaniya (500 ming tonna atrofida).

Hayvon yog‘ini eng ko‘p yetishtiruvchi uchta mamlakatdan keyinda turuvchi mamlakatlarni belgilang?

Barcha javoblar to‘g‘ri.

Fransiya, Pokiston.

Yangi Zelandiya, Rossiya, Polsha.

Avstraliya, Ukraina.

Dunyoda yiliga .......mln tonnadan ko‘p qand xom-ashyosi ishlab chiqariladi.

130.

140.

150

160.

Dunyoda ishlab chiqarilgan qand xom-ashyosini ....foizi shakarqamish, ......foizi qand lavlagidan olinadi.

80, 20.

90, 10.

70, 30.

60,40.

Osiyo dunyoda etishtiriladigan qandning necha qismini beradi?

3\4.

2\5.

1\6.

4\5.

Lotin Amerikasi dunyoda yetishtiriladigan qandning necha qismini beradi?

1\4.

1\5.

2\3.

3\5.

Tozalanmagan qand etishtiruvchi eng yirik davlatlarni belgilang?

Barcha javoblar to‘g‘ri.

Braziliya, Hindiston, Xitoy.

AQSH, Avstraliya, Tailand, Fransiya.

Meksika, Germaniya, Pokiston, Kuba.

Eng ko‘p qand eksport qiluvchi mamlakatlarni belgilang?

Braziliya, Avstraliya, Kuba, Tailand, Gvatemala, G‘arbiy Yevropa (Fransiya, Germaniya, Belgiya).

Kuba, Xitoy, Angola.

Avstraliya, Liberiya, B.Britaniya.

Maldiv, Monako, Albaniya, Rossiya, Tanzaniya, Ispaniya, Germaniya, Kanada.

Ananaviy vinochilik qayerlarda kuchli rivojlangan?

Barcha javoblar to‘g‘ri.

O‘rta er dengiz havzasida.

Qora dengiz havzasida.

Kaspiy dengiz havzasida.

Uzum vinosini ishlab chiqarishda yetakchi davlatlar qaysilar?

AQSH, Lotin Amerikasi mamlakatlari (ayniqsa Argentina, Chili), JAR, Avstraliya.

Braziliya, JAR, Germaniya.

Lotin Amerikasi mamlakatlari (ayniqsa Argentina, CHili), Belgiya.

Barcha javoblar to‘g‘ri.

Jahonda yiliga .......mln dekalitrga yaqin uzum vinosi ishlab chiqariladi.

260.

360.

460.

540.

Dunyoda ishlab chiqarilayotgan uzum vinosining 2\3 qismi qaysi mintaqaga to‘g‘ri keladi?

Yevropa.

Osiyo.

Lotin Amerikasi.

Amerika.

Eng ko‘p vino ishlab chiqaruvchi davlatlarni to‘g‘ri belgilang?

Italiya (57 mln dekalitrga yaqin), Fransiya (50 mln dekalitrdan ortiq), Ispaniya (30 mln dekalitr atrofida).

Maldaviya (57 mln dekalitrga yaqin), Xitoy (50 mln dekalitrdan ortiq), Ispaniya (30 mln dekalitr atrofida).

Rossiya (57 mln dekalitrga yaqin), Albaniya (50 mln dekalitrdan ortiq), Ispaniya (30 mln dekalitr atrofida).

Italiya (57 mln dekalitrga yaqin), Gana (50 mln dekalitrdan ortiq), Moldaviya (30 mln dekalitr atrofida).

Dunyoda etishtiriladigan vinoning 55 foizi qaysi davlatlarga to‘g‘ri keladi?

Italiya, Fransiya, Ispaniya.

Maldaviya, Xitoy, Ispaniya.

Rossiya, Albaniya, Ispaniya.

Italiya, Gana, Moldaviya.

Uzum vinosi eng ko‘p ishlab chiqaruvchi davlatlar o‘nligida qaysi davlatlar bor?

AQSH, Argentina, Germaniya, JAR, Avstraliya, Ruminiya, CHili.

Italiya, Fransiya, Ispaniya, Moldaviya, Liberiya, Gambiya.

Maldaviya, Xitoy, Ispaniya, Avstraliya, JAR, Moldaviya, Ukraina.

Rossiya, Albaniya, Ispaniya, AQSH, Daniya, B.Britaniya.

Butun dunyoda qishloq xo‘jaligida ..........mlrd dan ortiq kishi band.

2,5.

3,0.

4,0.

5,0.

Olimlar qishloq xo‘jaligini ......dan ortiq tipini ajratadilar.

50.

60.

30.

40.

Kuba davlati .........ixtisoslashgan.

Shakarqamish va tamakiga.

Kofe va bananga.

Bananga.

Paxta, kofe, kakaoga.

Kolumbiya davlati .........ixtisoslashgan.

Kofe va bananga.

Shakarqamish va tamakiga.

Bananga.

Paxta, kofe, kakaoga.

Ekvador davlati .........ixtisoslashgan.

Bananga.

Shakarqamish va tamakiga.

Kofe va bananga.

Paxta, kofe, kakaoga.

Shri-Lanka davlati .........ixtisoslashgan.

Choyga.

SHakarqamish va tamakiga.

Kofe va bananga.

Paxta, kofe, kakaoga.

Efiopiya davlati .........ixtisoslashgan.

Kofega.

Shakarqamish va tamakiga.

Kofe va bananga.

Paxta, kofe, kakaoga.

Kot-divuar davlati .........ixtisoslashgan.

Kakaoga.

Shakarqamishga.

Bananga.

Paxtaga.

Sudan davlati .........ixtisoslashgan.

Paxtaga.

Shakarqamish va tamakiga.

Kofe va bananga.

Paxta, kofega.

Dunyodagi eng asosiy ekinlar bug‘doy, makkajo‘xori va sholi hisoblanadi, bu ekinlar barcha ekin maydonlarining .......foizini, donli ekinlar hosilini .......foizini tashkil etadi.

75, 85.

85, 95.

45, 65.

55, 85.

Dunyo bo‘yicha qancha bug‘doy etishtiriladi?

600 mln. t.

400 mln. t.

300 mln. t.

200 mln. t.

Bug‘doy qayerlarda etishtiriladi?

Barcha javoblar to‘g‘ri.

Osiyoda.

Shimoliy Amerikada.

Yevropa va MDH da.

Bug‘doy etishtirish bo‘yicha yetakchi davlatlarni belgilang?

Xitoy (100 mln tonna atrofida), Hindiston (70 mln tonna atrofida), AQSH (60 mln tonna atrofida).

Xitoy (100 mln tonna atrofida), Avstraliya (70 mln tonna atrofida), Boliviya (60 mln tonna atrofida).

Kanada (100 mln tonna atrofida), Hindiston (70 mln tonna atrofida), Rossiya (60 mln tonna atrofida).

Xitoy (100 mln tonna atrofida), Pokiston (70 mln tonna atrofida), Gambiya (60 mln tonna atrofida).

Yiliga dunyoda ........mln  tonna atrofida makkajo‘xori doni etishtiriladi.

700.

800.

450.

600.

Eng ko‘p makkajo‘xori etishtiradigan davlatlarni belgilang?

AQSH (270 mln tonna atrofida), Xitoy (145 mln tonnadan ortiq), Braziliya (40 mln tonnadan ortiq).

Meksika (270 mln tonna atrofida), Xitoy (145 mln tonnadan ortiq), Rossiya (40 mln tonnadan ortiq).

Rossiya (270 mln tonna atrofida), Hindiston (145 mln tonnadan ortiq), Braziliya (40 mln tonnadan ortiq).

Kanada (270 mln tonna atrofida), Xitoy (145 mln tonnadan ortiq), Hindiston (40 mln tonnadan ortiq).

Dunyoda yiliga ........mln tonna guruch etishtiriladi.

630.

530.

430.

230.

Asosiy guruch yetishtiruvchi mamlakatlarni belgilang?

Xitoy (180 mln t ortiq), Hindiston (140 mln t atrofida), Indoneziya (50 mln t ortiq).

Vetnam (180 mln t ortiq), Hindiston (140 mln t atrofida), Myanma (50 mln t ortiq).

Tailand (180 mln t ortiq), Xitoy (140 mln t atrofida), Indoneziya (50 mln t ortiq).

Hindiston (180 mln t ortiq), Xitoy (140 mln t atrofida), Yaponiya (50 mln t ortiq).

Guruch yetishtirishda uchta yirik davlatdan keyinda turuvchi davlatlarni belgilang?

Barcha javoblar to‘g‘ri.

Bangladesh, Vetnam.

Tailand, Myanma.

Filippin, Braziliya, Yaponiya.

Don mahsulotlarini eng ko‘p eksport qiluvchi davlatni belgilang?

AQSH.

Xitoy.

Hindiston.

Yaponiya.

O‘zlarida etishtirilgan donning 80 foizini eksport qiluvchi davlatlarni belgilang?

Kanada, Avstraliya, Argentina.

Janubiy Amerika davlatlari.

Xitoy, Janubiy Koreya, MDH.

Janubiy-Sharqiy Osiyo davlatlari.

Eng ko‘p don import qiluvchi davlatni belgilang?

Yaponiya (30 mln tonnagacha).

Koreya (20 mln tonnagacha).

Xitoy (10 mln tonnagacha).

AQSH (40 mln tonnagacha).

Soya vatani qaysi davlat?

Xitoy.

AQSH.

Braziliya.

Argentina.

Dunyoda soya hosilining 80 foizini qaysi davlatlar bermoqda?

AQSH, Braziliya, Argentina.

Xitoy, Yaponiya, AQSH.

Braziliya, Janubiy Koreya, Filippin.

Argentina, Chili, Hindiston.

Yeryong‘oqni vatani qayer?

Janubiy Amerika.

Shimoliy Amerika.

Osiyo.

Xitoy.

Yeryong‘oq hosilining katta qismi qaysi mamlakatlarga to‘g‘ri keladi?

Hindiston, G‘arbiy Afrika mamlakatlariga.

Xitoy, G‘arbiy Afrika mamlakatlariga.

Yaponiya, G‘arbiy Afrika mamlakatlariga.

Braziliya, G‘arbiy Afrika mamlakatlariga.

Zaytun asosan qaysi mamlakatlarda yetishtiriladi?

Italiya, Ispaniya, Gretsiya.

Gretsiya, Xitoy.

Yaponiya, Albaniya, Gretsiya.

Ispaniya, Hindiston.

Kungaboqar eng ko‘p ekiladiga davlatlarni belgilang?

Rossiya, Ukraina, Fransiya.

Hindiston, Ukraina, Fransiya.

Yaponiya, Ukraina, Fransiya.

Braziliya, Ukraina, Fransiya.

Kungaboqar ko‘proq qayerlarda keng tarqalgan?

Meksika va Markaziy Amerikada.

Meksika va Janubiy Amerikada.

Meksika va Shimoliy Amerikada.

Xitoy va Yaponiyada.

Kartoshka etishtirishda etakchi davlatlarni belgilang?

Xitoy (70 mln tonndan ortiq), Rossiya (40 mln tonna atrofida), Hindiston (25 mln tonna atrofida).

Yaponiya (70 mln tonndan ortiq), Rossiya (40 mln tonna atrofida), Hindiston (25 mln tonna atrofida).

Braziliya (70 mln tonndan ortiq), Xitoy (40 mln tonna atrofida), Hindiston (25 mln tonna atrofida).

Meksika (70 mln tonndan ortiq), CHili (40 mln tonna atrofida), Hindiston (25 mln tonna atrofida).

....... Gang daryosi deltasida ekila boshlagan tropik o‘simlik.

Shakarqamish.

Qandlavlagi.

Kartoshka.

Zig‘ir.

Eng ko‘p shakarqamish yetishtiruvchi davlatlarni belgilang?

Braziliya (330 mln tonnadan ortiq), Hindiston (280 mln tonnadan ortiq), Xitoy (90 mln tonna atrofida).

Yaponiya (330 mln tonnadan ortiq), Hindiston (280 mln tonnadan ortiq), Xitoy (90 mln tonna atrofida).

Braziliya (330 mln tonnadan ortiq), AQSH (280 mln tonnadan ortiq), Xitoy (90 mln tonna atrofida).

Argentina (330 mln tonnadan ortiq), Kuba (280 mln tonnadan ortiq), Xitoy (90 mln tonna atrofida).

Eng ko‘p shakarqamish yetishtiruvchi uchta davlat keyinda turuvchi davlatlarni belgilang?

Barcha javoblar to‘g‘ri.

Pokiston, Tailand.

Meksika, Avstraliya.

Kolumbiya, Kuba, AQSH.

Qandlavlagini vatani qaysi davlat hisoblanadi.

Eron.

Xitoy.

Iroq.

Meksika.

Qandlavlagi eng ko‘p etishtiruvchi davlatlarni beligilang?

Fransiya (33 mln t), AQSH (30 mln t), Germaniya (28 mln t).

Germaniya (33 mln t), AQSH (30 mln t), Belgiya (28 mln t).

Polsha (33 mln t), AQSH (30 mln t), AQSH (28 mln t).

Fransiya (33 mln t), Meksika(30 mln t), Germaniya (28 mln t).

Eng ko‘p qandlavlagi yetishtiruvchi uchta davlat keyinda turuvchi davlatlarni belgilang?

Barcha javoblar to‘g‘ri.

Turkiya, Rossiya.

Xitoy, Italiya.

Ukraina, Polsha, B.Britaniya.

Dunyo bo‘yicha choy hosilining ........foizi Osiyo mamlakatlariga to‘g‘ri keladi.

80.

90.

29.

50.

Choy asosan qaysi davlatlarda ko‘proq yig‘ib olinadi?

Xitoy, Hindiston, SHri-Lanka, Indoneziya, Keniya.

Xitoy, Yaponiya, Birma, Laos, Hindiston.

Vetnam, Myanma, Shri-Lanka, Indoneziya, Keniya.

Xitoy, Gambiya, Indoneziya, Yaponiya.

Tola beruvchi asosiy ekinlarni belgilang?

Barcha javoblar to‘g‘ri.

G‘o‘za.

Zig‘ir.

Jut.

Paxta tolasini ishlab chiqaruvchi asosiy davlatlar qaysilar?

Xitoy (4,3 mln t), AQSH (4,1 mln t), Hindiston (2,7 mln t).

Eron (4,3 mln t), AQSH (4,1 mln t), Hindiston (2,7 mln t).

Xitoy (4,3 mln t), Pokiston (4,1 mln t), Hindiston (2,7 mln t).

Xitoy (4,3 mln t), Meksika (4,1 mln t), Hindiston (2,7 mln t).

Eng ko‘p zig‘ir etishtiruvchi mamlakatlarni belgilang?

Rossiya, Ukraina, Belorussiya, Polsha.

Rossiya, Moldaviya, Belorussiya, Polsha.

Rossiya, O‘zbekiston, Belorussiya, Polsha.

Rossiya, Kanada, Belorussiya, AQSH.

Jut etishtiruvchi asosiy mamlakatlar qaysilar?

Hindiston, Bangladesh.

Hindiston, Pokiston.

Xitoy, Shri-Lanka.

Gambiya, Meksika.

Kauchik o‘simligi vatani qayer?

Janubiy Amerika

Shimoliy Amerika.

Xitoy.

Indoneziya.

85 foiz kauchik qaysi mintaqada yetishtiriladi?

Janubiy-Sharqiy Osiyoda.

Janubiy Osiyoda.

G‘arbiy Osiyoda.

Sharqda.

Asosan qaysi mamlakatlarda kauchik yetishtiriladi?

Malayziya, Indoneziya, Tailand, Myanma.

Malayziya, Filippin, Tailand, Laos.

Malayziya, Vetnam, Tailand, Yangi Zelandiya.

Malayziya, Singapur, Tailand, Kambodja.

Chorvachilik mahsulotlarini asosan qaysi mintaqa  mamlakatlari beradi?

Mo‘tadil.

Subtropik.

Ekvatorial.

Tropik.

Yirik shoxli qoramollar soni dunyoda ..........mlrd bosh hisoblanadi.

1,4.

1,1.

5,1.

6,0.

Qaysi davlatda qoramollar soni eng ko‘p hisoblanadi?

Hindiston.

Xitoy.

Avstraliya.

Kanada.

Eng ko‘p sut yetishtiruvchi davlatlarni belgilang?

Barcha javoblar to‘g‘ri.

AQSH, Rossiya.

Hindiston,.

Yangi Zelandiya, Yevropa mamlakatlari.

Qoramolchilik, Cho‘chqachilik, Qo‘ychilik bo‘yicha qaysi davlat yetakchi hisoblanadi?

Xitoy.

Mongoliya.

Avstraliya.

Yevropa mamlakatlari.

Sut chorvachiligi tarqalgan hududlarni belgilang?

Barcha javoblar to‘g‘ri.

Yevropanining o‘rmon va o‘rmon dasht zonasida.

Shimoliy Amerikaning sharqiy qismida.

Dunyodagi barcha mamlakatlarning shahar atrofi zonasida.

.........chorvachiligi quruq iqlimli, tabiiy yaylovlari ko‘p hududlarda rivojlangan.

Go‘sht.

Sut.

Jun.

Yirik shoxli.

Go‘sht chorvachiligi tarqalgan hududlarni belgilang?

Barcha javoblar to‘g‘ri.

AQSH g‘arbiy qismi.

Braziliyaning sharqiy qismi.

Argentina, Urugvay, Qozog‘iston, Avstraliya.

Dunyoda cho‘chqalar soni .......mlrd bosh atrofida hisoblanadi.

1.

2.

3.

4.

Dunyoda qo‘ylarning soni .......mlrd boshdan ortiq.

1.

2.

3.

4.

...... (133 mln bosh) qo‘ylar soni va qo‘ydan olinadigan mahsulotlar qiymati bo‘yicha Avstraliyadan (123 mln bosh) o‘zib ketdi.

Xitoy.

Mongoliya.

Rossiya.

AQSH.

Paranda soni va undan olinadigan mahsulotlar hajmi bo‘yicha yetakchi davlatlarni belgilang?

Barcha javoblar to‘g‘ri.

AQSH, Xitoy.

Braziliya, Hindiston.

Yaponiya, Rossiya, Meksika, Yevropa davlatlari.

Dunyoda etishtiriladigan go‘shtning....foizi, sutning....foizi iqtisodiy rivojlangan davlatlarga to‘g‘ri keladi.

75, 85.

85, 75.

45, 76.

65, 45.

Dunyoda yiliga ......mln tonna go‘sht etishtiriladi.

250.

350.

450.

500.

Yetishtirilgan go‘shtning...........tashkil qiladi.

Barcha javoblar to‘g‘ri.

40 foizini cho‘chqa.

30 foizini mol.

20 foizini paranda, 8 foizini qo‘y, echki, bug‘i, ot va boshqalar.

AQSH, Germaniya, Fransiya, Braziliya ......go‘shtini yetishtirishga ixtisoslashgan.

Mol.

Paranda.

Cho‘chqa.

Qo‘y.

Xitoy, Yevropaning kichik davlatlari ......go‘shtini yetishtirishga ixtisoslashgan.

Cho‘chqa.

Mol.

Paranda.

Qo‘y.

Avstraliya, Yangi Zelandiya, B.Britaniya, Argentina, Urugvay ......go‘shtini yetishtirishga ixtisoslashgan.

Qo‘y.

Mol.

Paranda.

Cho‘chqa.

AQSH, Fransiya, Braziliya ......go‘shtini yetishtirishga ixtisoslashgan.

Paranda.

Mol.

Cho‘chqa.

Qo‘y.

Dunyo bo‘yicha yiliga ........mln tonna sut ishlab chiqariladi.

470.

500.

248.

260.

Jun yetishtirishda asosiy davlatni (yiliga 444 ming tonna etishtiradi) belgilang?

Avstraliya.

Kanada.

Xitoy.

Belgiya.

Dehqonchilikning aynan tuproq unumdorligiga bog‘liq hududiy rivojlanishi omillari haqida ilmiy munozara qaysi olim tomonidan o‘rganilgan?

I.Tyunen.

A.Veber.

T.Brikman.

A.Lyosh.

Dehqonchilikning aynan tuproq unumdorligi bilan birga ishlov berish samaradorligi omillari haqida ilmiy munozara qaysi olim tomonidan o‘rganilgan?

T.Brikman.

A.Lyosh.

I.Tyunen.

A.Veber.

Iqlim zonalarining dehqonchilikning rivojlantirish imkoniyatlariga ta’sirini professor ............tomonidan taqdim etilgan jadval orqali aniq tasavvur etish mumkin? 

Yu.G.Saushkin.

A.Lyosh.

I.Tyunen.

A.Veber.

18 asr oxiri va 19 asr boshida .................transporti shakllandi va rivojlandi.

Avtomobil va temir yo‘l.

Quvur.

Havo.

Suv. 

19 asr oxirida .........transporti shakllandi va rivojlandi.

Quvur.

Havo.

Suv. 

Avtomobil va temir yo‘l.

20 asr boshida ..........transporti shakllandi va rivojlandi.

Havo.

Quvur.

Suv. 

Avtomobil va temir yo‘l.

Miloddan oldingi ...............asrda shakllangan Buyuk Ipak yo‘li Buyuk geografik kashfiyotlar davriga qadar eng yirik va muhim transport yo‘li bo‘lib keldi.

2.

3.

10.

15.

Transport geografiyasi iqtisodiy geografiyaning bir yo‘nalishi sifatida .......asrda shakllandi.

20.

19.

18.

17.

Transport geografiyasining asoslari qaysi olimlar tomonidan yaratilgan?

Barcha javoblar to‘g‘ri.

N.N.Baranskiy.

S.V.Bernshteyn va Kogan.

N.N. Kolosovskiy va T.S. Xachaturov.

Lotin Amerikasi mamlakatlarida qaysi transport turi yetakchilik qiladi?

Avtomobil.

Quvur.

Suv.

Havo.

Rossiyada, Xitoy va Hindistonda qaysi transport turi yetakchilik qiladi?

Temir yo‘l.

Quvur.

Suv.

Havo.

Janubiy-G‘arbiy Osiyo mamlakatlarida qaysi transport turi yetakchilik qiladi?

Quvur.

Suv.

Havo.

Temir yo‘l.

Yaponiya, Yunoniston, Indoneziya, Filippin, Chilida qaysi transport turi yetakchilik qiladi?

Dengiz.

Quvur.

Havo.

Temir yo‘l.

Afg‘oniston, Chad, Niger va boshqa tropik Afrika mamlakatlarida.........umuman yo‘q.

Temir yo‘l.

Avtomobil yo‘l.

Quvur.

Havo. 

Jahondagi umumiy yuk aylanmasining ......qismidan ko‘prog‘ini dengiz transporti, yo‘lovchi aylanmasining .......qismini avtomobil transporti ta’minlaydi. 

3\5, 4\5.

2\5, 4\5.

1\5, 1\5.

2\5, 2\5.

Dunyoda transport yo‘llarining uzunligi bo‘yicha qaysi transport turi birinchi (28 mln km.) o‘rinda turadi?

Avtomobil.

Dengiz.

Quvur.

Temir yo‘l. 

Dunyoda transport yo‘llarining uzunligi bo‘yicha qaysi transport turi ikkinchi (10 500 ming km.) o‘rinda turadi?

Dengiz.

Avtomobil.

Quvur.

Temir yo‘l. 

Dunyoda neft quvurlarining uzunligi necha km tashkil etadi?

760 ming.

860 ming.

660 ming.

560 ming.

Dunyoda gaz quvurlarining uzunligi necha km tashkil etadi?

1 200 ming.

3 400 ming.

1 500 ming.

2 600 ming.

Dunyoda temir yo‘llar uzunligi necha km tashkil etadi?

1 250 000.

1 400 000.

1 500 000.

2 100 000.

Dunyoda ichki suv transport yo‘llari (daryo va kanallar) uzunligi necha km tashkil etadi?

550 ming.

350 ming.

800 ming.

200 ming.

Tosh qoplamali yo‘llar birinchi marta .........16 asrda paydo bo‘lgan.

Fransiya.

Angliya.

Germaniya.

Xitoy.

“.......” (so‘zma-so‘z tarjimada “oyoq kiyimiga ega” degan ma’noni beradi).

Shosse.

Trassa.

Asosiy.

Katta.

Bug‘ dvigateliga ega o‘ziyurar arava ilk bor Fransiyada..........tomonidan 1789 yilda ixtiro qilingan.

N.F.Kane.

I.V. Tom.

S.S.Karneev.

A.V.Jorj.

Avtomobillar soni bo‘yicha qaysi davlatlar yetakchilik qiladi?

Barcha javoblar to‘g‘ri.

AQSH, Yaponiya.

Germaniya, Fransiya.

Buyuk Britaniya, Italiya.

21 asr boshida jahon avtomobil parki ......mln donani tashkil etdi. 

700.

800.

650.

400.

2025 yida avtomobillar soni bo‘yicha qaysi davlatlar oldingi o‘ringa chiqishi bashorat qilingan?

Xitoy, Hindiston.

AQSH, Yaponiya.

Germaniya, Fransiya.

Buyuk Britaniya, Italiya.

Bug‘ yordamida ishlaydigan lokomativ qatnaydigan dunyodagi birinchi temir yo‘l .........yilda Buyuk Britaniyada qurilgan (Stokton-Darlington uchastkasi).

1825.

1725.

1625.

1880.

Temir yo‘llarning uzunligi bo‘yicha dunyo mamlakatlarining birinchi uchligini belgilang?

AQSH, Rossiya, Kanada.

Hindiston, Xitoy, Germaniya.

Avstraliya, Argentina, Fransiya.

Braziliya, Fransiya, Xitoy.

Metro birinchi marta .......yilda London shahrida qurilgan.

1863.

1763.

1685.

1838.

“Xalq avtomobili” birinchi marotaba qayerda ishlab chiqildi?

Hindistonda.

Xitoyda.

Germaniyada.

Yaponiyada.

Odatdagi tezyurar poezdlar soatiga necha km yuradi?

250-300.

300-400.

400-450.

450-500.

....... da ishlab chiqarilgan magnit relsli poez maksimal tezligi........km soatni tashkil etadi.

Yaponiya-581.

AQSH-481.

Xitoy-400.

Angliya-445.

Ayni vaqtda sport avtomobillarining tezli ......km dan oshadi.

300.

400.

250.

310.

Ko‘llarda tashiladigan yuklar hajmi bo‘yicha ...........tizimi dunyoda birinchi o‘rinda turadi.

Buyuk ko‘llar.

Kaspiy dengizi.

Tinch okeani.

Finlyandiya davlati.

Dunyodagi eng muhim va katta dengiz kanalini belgilang?

Suvaysh.

Kil.

Panama.

Barcha javoblar to‘g‘ri.

Eng yirik universal dengiz portlarini belgilang?

Barcha javoblar to‘g‘ri.

Shanxay, Singapur, Rotterdam.

Tyanszin, Janubiy Luiziana.

Kobe, Syangan, Tiba, Nagoya, Ninbo.

Kobe, Tiba yirik universal dengiz portlari qaysi davlatga tegishli?

Yaponiya.

Xitoy.

AQSH.

Meksika.

Dengiz flotida hajm ko‘rsatkichi yoki suv sig‘imi brutto-registrlangan tonnalarda o‘lchanadi, bir  brutto-registrlangan tonna qanchaga teng?

2,83 m kub.

3,83 m kub.

1,83 m kub.

4,83 m kub.

Eng yuqori dengiz tonnaji qaysi davlatlarga to‘g‘ri keladi?

AQSH, Yaponiya.

Germaniya, Liberiya.

Fransiya, B.Britaniya.

Yaponiya, Filippin.

Dengiz savdo floti tonnaji bo‘yicha yetakchilik qaysi davlatlarga tegishli?

Panama, Liberiya.

AQSH, Yaponiya.

Germaniya, Liberiya.

Fransiya, B.Britaniya.

Eng yirik daryo porti ..........Dyusburg hisoblanadi, uni “Rurning g‘arbiy darvozasi” deb atashadi.

Germaniya.

Fransiya.

Polsha.

Avstriya.

..............  shartnomasi bo‘yicha xo‘jalik  bunday mahsulotlarni qayta ishlash yoki sotish uchun xarid qiluvchi shaxsga  qishloq xo‘jaligi  mahsulotlarini kelishilgan muddatlarda  berish majburiyatini oladi, tayyorlovchi esa muayyan narx bo‘yicha kelishilgan muddatlarda haq to‘lab ushbu mahsulotlarni sotib olish majburiyatini oladi.

Barcha javoblar to‘g‘ri.

Kontraktatsiya.
Moddiy-texnika resurslari etkazib berish.
Xizmat ko‘rsatish.
Kimyo sanoati tarmoqlarini belgilang.

Barcha javoblar to‘g‘ri.

Tog‘ kimyosi.

Asosiy kimyo.

Polimerlar kimyosi.

........... mahsulotlarini ishlab chiqarishda xarajatning ko‘p qismi qishloq xo‘jalik xom ashyosiga sarf bo‘ladi. 

Oziq-ovqat.

Yengil.

Iste’mol.

Qayta ishlash.

Rangli metallar .........ta guruhga bo‘linadi.
6.

7.

8.

10.

........ mehnat taqsimoti ayrim mamlakatlarni muayyan mahsulot turlarini ishlab chiqarishida, muayyan xizmatlarni bajarishga ixtisoslashuvida va ularni ayirboshlashida namoyon bo‘ladi.

Xalqaro.

Ijtimoiy.

Mintaqaviy.

Mahalliy.

..............sanoati foydali qazilmalarni qidirish, qazish va boyitish bo‘yicha ishlab chiqarish tarmoqlarini o‘z ichiga oladi. 

Tog‘- kon.

Qora metallurgiya.

Rangli metallurgi.

Qimmatbaho metallar sanoati.

Tog‘-kon sanoati ..........sanoatining tarkibiga kiradi. 

Kon. 

Qayta ishlash.

Ishlov berish.

Barcha javoblar to‘g‘ri.

......... ham ishlab chiqarishni tashkil etishning muhim shakli bo‘lib, u mehnat taqsimoti va iqtisodiy rayonlarni tarkib topishi bilan chambarchas bog‘liq. 

Ixtisoslashuv.

Mujassamlashuv.

Kombinatsiya.

Kooperatsiya.

........ bu ma’lum bir mahsulot ishlab chiqaradigan va uni almashtiradigan iqtisodiy-geografik va iqtisodiy ob’ektdir. Ular joylashishiga ko‘ra nuqtaviy (zavod va fabrikalar), chiziqli (transport), maydonli (qishloq va o‘rmon xo‘jaligi) bo‘ladi. 

Korxona.

Tarmoq.

Soha.

Birlashma.

......... xo‘jaligi XIX asr oxiri va XX asr boshlarida yirik mashina industriyasi, transporti va xalqaro savdo rivojlanishi bilan tashkil topdi. 

Jahon.

Hudud.

Mahalliy.

Firmalar.

Rangli metallar guruhini belgilang.

Barcha javoblar to‘g‘ri.

Og‘ir metallar (mis, qalayi, qo‘rg‘oshin, nikel, rux) va yengil metallar (alyuminiy, magniy, titan).

Qimmatbaxo metallar (oltin, kumush, platina) va qiyin eruvchi metallar (volfram, molibden).

Nodir metallar (uran, germaniy va boshqalar) va legirlovchi metallar (xrom, nikel, titan, vanadiy, volfram).

......... kombinatlash kooperatsiyaga o‘xshab korxonalar birlashmasidan iborat. Ammo bu yerda tarqoq holda joylashgan birlik emas, balki ularning hududiy umumiyligi tushuniladi. 

Kombinatsiya.

Mujassamlashuv.

Konsentratsiya.

Kooperatsiya.

1 t. qalayi olish uchun esa ...... t.dan ortiq ruda kerak bo‘ladi.

300.

200.

350.

150.

Shakar ishlab chiqarishda ............. xarajati 65 foiz.

Xom-ashyo.

Texnika.

Texnologiya.

Barcha javoblar to‘g‘ri.

............-kishilik jamiyatini o‘rab turgan tabiiy sharoit, ijtimoiy ishlab chiqarishning muayyan tarixiy bosqichida tabiatning jamiyat bilan o‘zaro ta’sir jarayonida bo‘ladigan qismi. 

Geografik muhit.

Tabiiy resurslar.

Tabiiy sharoit.

Tabiiy komplekslar.

....... inson tomonidan o‘zlashtirish darajasiga qarab: o‘zgarmagan (tabiatning inson faoliyati ta’sir etmagan qismlari); erning tabiiy ekotizimlari; inson tomonidan o‘zgartirilgan ekotizimlar (dala, bog‘ va h.k.); sun’iy tashkil qilingan tizimlar (shaharlar, qo‘rg‘onlar, qishloqlar va h.k.) qismlarga bo‘linadi.

Tabiat.

Resurslar.

Ishlab chiqarish.

Barcha javoblart to‘g‘ri.

Bir ........... shakar olish uchun 5-6 tonna qand lavlagi talab qilinadi. 

Tonna.

Kilogram.

Kub.

Sentner.

............... sanoati yoqilg‘i xom ashyosini qazib olish va iste’mol qilish, elektr energiya ishlab chiqarish va uni taqsimlash tarmoqlarining o‘zaro va bir-biri bilan bog‘langan yig‘indisidir. 

Yoqilg‘i-energetika.

Og‘ir.

Yengil.

Yoqilg‘i.

................. xalq xo‘jaligining barcha tarmoqlari uchun jihozlar ishlab chiqaradigan o‘zaro bog‘langan sanoat korxonalarining murakkab tizimidan iborat. 

Mashinasozlik.

Og‘ir.

Qora.

Yengil.

............tarmoqlarida, ayniqsa, dehqonchilikda mehnat sarfi bilan mahsulot olish o‘rtasida vaqt jihatidan uzilish mavjud, ya’ni mablag‘ deyarli butun yil davomida sarflanadi, mahsulot esa ma’lum davrdagina olinadi. 

Qishloq xo‘jaligining.

Sanoatning.

Chorvachilikning.

Barcha javoblar to‘g‘ri.

Sanoat va qishloq xo‘jaligi geografiyasi fani ......... geografiyaning muhim tarmoqlaridan biridir.

Iqtisodiy.

Tabiiy.

Ijtimoiy.

Geografiya.

Har qanday davlatning xo‘jalik qiyofasini uning xalqaro ixtisoslashgan sohasi belgilab beradi. Har qanday davlatda xalqaro ixtisoslashgan soha bo‘lishi uchun qo‘yidagi sharoitlar bo‘lishi shart:

Barcha javoblar to‘g‘ri.

Mazkur mamlakat boshqa mamlakatlarga nisbatan alohida ma’lum bir tabiiy va iqtisodiy imkoniyatlarga ega bo‘lishi kerak.

Mazkur mamlakat ishlab chiqargan mahsulotga xaridor bo‘lishi kerak.

Mahsulotni xalqaro bozorga olib chiqish uchun ketgan transport xarajatlari kam bo‘lishi kerak.

Xom ashyoga ishlov beradigan yoki uni qayta ishlaydigan sanoat tarmog‘i ...................sanoat tarmog‘i deb ataladi. 

Ishlov beruvchi.

Qazib oluvchi.

Undiruvchi.

Takror ishlovchi.

Sanoat va qishloq xo‘jalik ishlab chiqarishining hududiy muammolarini, joylashishi va iqtisoslashishi, rivojlanish qonuniyatlarini o‘rganadigan fan. 
Sanoat va qishloq xo‘jalik geografiyasi.

Qishloq xo‘jalik geografiyasi

Sanoat geografiyasi.

Barcha javoblar to‘g‘ri.

Sanoat va qishloq xo‘jalik ishlab chiqarish ....... xo‘jaligining muhim tarkibiy qismidir.
Xalq.

Jamoa.

Fermer.

Barcha javoblar to‘g‘ri.

Yog‘, pishloq va go‘sht tayyorlashda ..............xarajati 90 foizgacha boradi.

Xom-ashyo.

Texnika.

Texnologiya.

Barcha javoblar to‘g‘ri.

.......... takror ishlab chiqarish fondlari, ko‘proq urug‘lik, oziqa, chorva mollari va shunga o‘xshashlar hisobidan tashkil etilmoqda. 

Qishloq xo‘jaligida.

Sanoatda.

Chorvachilikda.

Dehqonchilikda.

Sanoat....... ishlab chiqarishning etakchi tarmoqlaridan, u har qanday xo‘jalik tarmoqlarining rivojlanishini ta’minlab berish xususiyatiga ega. 
Modiy.

Nomoddiy.

Noananaviy.

Barcha javoblar to‘g‘ri.

Jahonning barcha sanoat tarmoqlarida ........ milliondan ziyod kishi va xodimlar ishlaydi.
350.

250.

450.

150.

Sanoat ishlab chiqarish bilan qishloq xo‘jaligi ishlab chiqarishini bir biridan farqli tomonlari: 

Barcha javoblar to‘g‘ri.

Sanoatda mahsulot ishlab chiqarish uzluksiz davom etadi, qishloq xo‘jaligida mavsumiy xarakterga ega.

Sanoat ishlab chiqarishi ma’lum bir hududni egallagan korxonalarda zavod va fabrikalarda amalga oshiriladi, qishloq xo‘jalik ishlab chiqarishida esa keng maydonlarda amalga oshiriladi. 

Qishloq xo‘jaligida etishtirilgan yalpi mahsulotning 20 dan  ortig‘i (urug‘, ozuqa, yosh chorva mollari) takroriy ishlab chiqarishda qatnashadi, yer asosiy ishlab chiqarish vositasi hisoblanadi. 

......... asosan tog‘-kon sanoati, qishloq xo‘jaligi, o‘rmon xo‘jaligi, baliqchilik va boshqa tarmoqlarda qazib olinadi va tayyorlanadi. ....... sintetik yo‘l bilan ham olinadi.   

Xom ashyo.

Mahsulot.

Birikma.

Birikish.
............. ishlab chiqarish vositalari sifatida tirik organizmlar, ya’ni hayvonlar va o‘simliklar qatnashadi. 

Qishloq xo‘jaligida.

Sanoatda.

Chorvachilikda.

Dehqonchilikda.

Dunyoda qishloq xo‘jaligida foydaladigan yerlar ..... million bo‘lib, quruqlikning 33,4% ni tashkil etadi. 

4480.

4456.

4435.

4412.

Qishloq xo‘jaligida foydalaniladigan ........ – qishloq xo‘jalik yerlari deyiladi.

Yerlar.

Obikor erlar.

Lalmi erlar.

Dalalar.

........xalq xo‘jaligining barcha tarmoqlarini ishlab chiqarish vositalari, mehnat qurollari bilan ta’minlaydi. 

Sanoat.

Ishlab chiqarish.

Qishloq xo‘jaligi.

Barcha javoblar to‘g‘ri.

............bu kishilik jamiyatini o‘rab turgan tabiatning bir qismi bo‘lib, u bilan inson ayni paytda o‘zining hayoti va ishlab chiqarish faoliyati bilan bevosita bog‘langan. 

Geografik muhit.

Tabiiy sharoit.

Ishlab chiqarish.

Barcha javoblart to‘g‘ri.

............... ishlab chiqarishining hududiy joylashuvi ishlab chiqarilgan mahsulot (bug‘doy, kartoshka, qand lavlagi, sut, go‘sht va hokazo) ni ham, texnika va moddiy resurslar (yoqilg‘i, issiqlik-moylash materiallari, mineral o‘g‘itlar) ni ham tashishni qiyinlashtiradi.

Qishloq xo‘jaligi.

Sanoat.

Moddiy ishlab chiqarish.

Barcha javoblar to‘g‘ri.

..........., tabiat elementlari-tabiatni hosil qiluvchi asosiy tarkibiy qismlar, ya’ni tog‘ jinslari, relyef, yer usti va yer osti suvlari, tuproq, o‘simlik, hayvonot dunyosi, havo massalari. 

Tabiat komponentlari.

Tabiat ne’matlari.

Tabiiy resurslar.

Tabiiy sharoit.

.........ning eng muhim xususiyatlaridan biri shundaki, unda yaratilgan mahsulot keyinchalik ishlab chiqarish jarayonida ishtirok etadi.

Qishloq xo‘jaligi.

Sanoat.

Moddiy ishlab chiqarish.

Barcha javoblar to‘g‘ri.

.............kishilik jamiyati faoliyati uchun zarur bo‘lgan va xo‘jalikda bevosita foydalaniladigan tabiat elementlaridir. 

Tabiiy resurslar.

Tabiiy sharoit.

Tabiiy komplekslar.

Geografik muhit.

...........ning eng muhim xususiyati-yerda ish davri mahsulot ishlab chiqarish davri bilan bir-biriga mos kelmasligidir. 

Qishloq xo‘jaligi.

Sanoat.

Moddiy ishlab chiqarish.

Barcha javoblar to‘g‘ri.

............-tabiatning o‘zaro ta’​sir etib va bir-birini taqozo qilib, yagona tizim hosil qilib turuvchi komponentlari: relyef, iqlim, yer usti va yer osti suvlari, tuproq, o‘simlik, hayvonot dunyosining qonuniy uyg‘unligi.

Geografik kompleks.

Tabiat ne’matlar.

Tabiiy resurslar.

Tabiiy sharoit.

............ning uch turi —bu qism (detal), texnologik yoki yarim mahsulot (polufabrikat) va predmet (tayyor mahsulot ishlab chiqarish .............idir.

Ixtisoslashuv.

Mujassamlashuv.

Kombinatsiya.

Kooperatsiya.

Qishloq xo‘jaligi O‘zbekiston iqtisodiyotining muhim va yetakchi tarmoqlaridan biri bo‘lib, unda aholining .......qismiga yaqini band.
1/3
1/5

1/2

1/4

........ dehqonchilik mintaqasi O‘zbekiston hududining 1/10 qismini tashkil qilgan holda, yalpi qishloq  xo‘jaligi mahsulotining 85 % ini yetkazib bermoqda. Bu mintaqa paxtachilik, sholikorlik, makkajo‘xorichilik, bog‘dorchilik, uzumchilik, polizchilik, chorva ozuqalarini yetishtirishga ixtisoslashgan.

Obikor.

Lalmikor.

Haydaladigan.

Barcha javoblart to‘g‘ri.

......... tushunchasi nomoddiy ishlab chiqarish sohalarida qo‘llaniladi. 

Tashkilot.

Tarmoq.

Soha.

Birlashma.

.................... deb fanning bevosita ishlab chiqarish kuchlariga aylanishi asosida jamiyat ishlab chiqarish kuchlarida sodir bo‘ladigan tub sifat o‘zgarishlarga aytiladi.

Ilmiy-texnika inqilobi.

Revolyusiya.

Evolyusiya.

Shakllanish.

......... resurslari-bu ma’lum bir davlat, viloyat, joy, mintaqa yoki materiklar hududidagi tabiiy tarixiy xususiyatlari bilan ajralib turadigan, aniq bir xo‘jalik maqsadlarida muntazam foydalanib kelinayotgan yoki shu maqsadlarda foydalanish uchun yaroqli bo‘lgan erlardir.

Yer.

Resurs.

Landshaft.

Tuproq.

......... mintaqasi O‘zbekiston hududining 1/5 qismini ishg‘ol qilib bahorikor g‘allachilik, mevachilik va chorvachilikka ixtisoslashgan. Respublika yalpi qishloq xo‘jaligi mahsulotining 7,9 % ga yaqini yetkazib beradi. 
Adir-tog‘.

Lalmikor.

Haydaladigan.

Tekislik.

......... — bu tabiat va jamiyatning o‘zaro munosabatda va ta’sirda bo‘ladigan qismidir.

Geografik muhit.

Tabiiy sharoit.

Tabiiy resurslar.

Moddiy sharoit.

......... mintaqasi O‘zbekiston hududini 3\5 qismini ishg‘ol qilib, chorvachilikka, asosan qorako‘lchilikka ixtisoslashgan.
Cho‘l yaylov.

Lalmikor.

Haydaladigan.

Barcha javoblart to‘g‘ri.

.......-kishilik jamiyati faoliyati uchun zarur bo‘lgan tabiiy sharoitlar majmuasidir. 

Tabiat.

Resurslar.

Ishlab chiqarish.

Barcha javoblart to‘g‘ri.

1 t. mis olish uchun ...... t. ruda.

100.

200.

300.

150.

Ilmiy-texnika inqilobining asosiy xususiyatlari qo‘yidagilardan iborat:
Barcha javoblar to‘g‘ri.

Ko‘p qirraliligi, moddiy va nomoddiy ishlab chiqarishning hamma sohalarini hamda turmushning barcha jabhalarini qamrab oladi va ilmiy-texnik o‘zgarishlarning juda tez sur’atlar bilan yuz berishi va fan va texnikadagi kashfiyot va ixtirolarni amaliyotga tatbiq qilinish davrining keskin qisqarishi ro‘y beradi.

Ishlab chiqarishda inson o‘rnining tubdan o‘zgarishi, ya’ni uning boshqaruvdagi rolining oshishi.

Ilmiy-texnika inqilobi 1945 yildan keyin harbiy-texnika inqilobi asosida sodir bo‘ldi.
......... bozori yer yuzasidagi barcha davlatlar milliy bozorlarining yig‘indisidir. 

Jahon.

Hudud.

Mahalliy.

Firmalar.

.......... tushunchasi ko‘proq moddiy ishlab chiqarish sohalarida qo‘llaniladi. 

Korxona.

Tarmoq.

Soha.

Birlashma.

....... — bu ma’lum bir paytda ishlab chiqarish kuchlarining rivojlanishi hamda jamiyatning hayoti va xo‘jalik faoliyati uchun muhim bo‘lgan, ammo moddiy va nomoddiy ishlab chiqarishda bevosita qatnashmaydigan tabiat kuchlari, narsa va hodisalardir.

Tabiiy sharoit.

Resurslar.

Ishlab chiqarish.

Barcha javoblart to‘g‘ri.

............... tabiiy sharoitdan farq qilib, moddiy ishlab chiqarishga bevosita jalb qilinadi va uning xom ashyo bazasini tashkil qiladi.

Tabiiy resurslar.

Tabiiy sharoit.

Tabiiy komplekslar.

Geografik muhit.

........ xo‘jalikni balandliklar sari ixtisoslashib borishiga sabab bo‘ladi. .......i tekis bo‘lgan joylar sanoatni, transportni va qishloq xo‘jaligini rivojlantirish uchun juda qo‘lay. 

Relef.

Tog‘lik.

Tekislik.

Yaylov va adir.

.........-bu texnologik jarayoni va boshqarilishi bir xil bo‘lgan hamda bir-biriga yaqin joylashgan korxonalar yig‘indisidir. 

Kombinat.

Birlashma.

Soha.

Konsern.

............. ishlab chiqarish maqsadlari va texnologik jarayoni nisbatan bir xil bo‘lgan va yaxlit boshqariladigan korxonalar guruhidir. 

Tarmoqlar.

Sohalar.

Birlashmalar.

Kooperatsiyalar.

Ilmiy-texnika inqilobi nechta tarkibiy qismdan iborat:

4 ta.

5 ta. 

6 ta. 

2 ta.

............ tabiiy resurslarga Quyosh energiyasi, shamol kuchi, qalqish, oqim kuchi, erning ichki issiqligi (geotermal) va boshqalar kiradi. 

Noan’anaviy.

An’anaviy.

Tugamaydigan.

Tugaydigan.

............. — bu ma’lum bir joydagi, foydalanish shaklidan qat’iy nazar barcha tuproq qoplamidir. 

Tuproq resurslari.

Tabiat ne’matlari.

Tabiiy resurslar.

Tabiiy sharoit.

Tuproqlarning o‘simliklarni hosil beradigan darajada suv va moddiy oziqlar bilan ta’minlay olish xususiyatiga ............ deb ataladi. 

Hosildorlik.

Samaradorlik.

Almashlab ekish.

Barcha javoblar to‘g‘ri.

....... pirovard natijada muayyan bir mahsulot yaratish uchun turli korxonalarning hamkorligidir. 

Kooperatsiya.

Mujassamlashuv.

Kombinatsiya.

Ixtisoslashuv.

Ishlab chiqarish ilmiy-texnika inqilobi davrida bir necha yo‘nalishlarda rivojlanadi, ulardan asosiylari qaysilar:

Barcha javoblar to‘g‘ri.

Moddiy ishlab chiqarishni barcha tarmoqlarining elektronlashishi, ya’ni EHMlar bilan jihozlanishi va kompleks avtomatlashtirish.

Energetikani, asosan atom energetikasini tez sur’atlar bilan rivojlanishi va yangi materiallar ishlab chiqarish. 

Biotexnologiyani tez sur’atlar bilan rivojlanishi va mikrobiologiya sanoatining vujudga kelishi, xo‘jalikning kosmiklashishi, aviakosmik sanoatning rivojlanishi, boshqarish.

................., bu noorganik yoki organik yo‘l bilan hosil bo‘lgan yer po‘stidagi tabiiy mineral birikmalar (hosilalar) dir. 

Foydali qazilmalar.

Tabiiy resurslar.

Tabiiy sharoit.

Barcha javoblar to‘g‘ri.

Mehnatning ........ taqsimoti, bu ijtimoiy mehnat taqsimotining hududiy shaklidir, ya’ni mamlakat miqyosidagi rayonlar (ichki davlat) va turli mamlakatlar (xalqaro) orasidagi mehnat taqsimotidir. 

Geografik.

Ijtimoiy.

Mintaqaviy.

Mahalliy.

.............. sanoatda ishlab chiqarish vositalari ishlab chiqarish («A» guruh) bilan birga iste’mol mollari ham ishlab chiqariladi («B» guruh). Shuning uchun .......... sanoat mahsulotlari faqat sanoatda emas, balki aholining kundalik turmushida ham ishlatiladi.

Og‘ir.

Yengil.

Hamkor.

Birlashma.

........ xo‘jaligining tashkil topishi jahon bozorining vujudga kelishi bilan bog‘liq.

Jahon.

Hudud.

Mahalliy.

Firmalar.

........... fizik xossalariga qarab uch guruhga bo‘linadi-qattiq, suyuq, gazsimon. 

Foydali qazilmalar.

Tabiiy resurslar.

Tabiiy sharoit.

Barcha javoblar to‘g‘ri.

............ 1962 yili ishlab chiqarishni tashkil etishning to‘rt shaklini ajratdi: markazlashish, ixtisoslashish, kooperativlashish va kombinatlashtirish.

A.E. Probst.

P.Pokshishevskiy.

K.K.Kolosovsiy.

V.Matsergoyez.

Ilmiy-texnika inqilobi qanday tarkibiy qismdan iborat: 
Barcha javoblar to‘g‘ri.

Fan.

Texnika va texnologiya.

Ishlab chiqarish va boshqarish. 

Sanoat ishlab chiqarishning ............... qarab sanoat rayonlari, tugunlari va markazlariga ajratiladi.

Joylashishiga.

Birikmasiga.

Qismlariga.

Sexlariga.

.............tarkibiga va foydalanish xususiyatlariga qarab qo‘yidagi qismlarga bo‘linadi: 1) Yoqilg‘i foydali qazilmalari (kaustobiolitlar-ko‘mir, neft, tabiiy gaz, yonuvchi slanetslar, torf); 2) Metall foydali qazilmalar-Qora, rangli, kamyob, nodir va radioaktiv metall rudalari; 3) Nometall foydali qazilmalar-qurilish xom ashyosi, mineral o‘g‘itlar va h.k.
Foydali qazilmalar.

Tabiiy resurslar.

Tabiiy sharoit.

Barcha javoblar to‘g‘ri.

............. sanoatning texnologik jarayon jihatidan o‘zaro bog‘langan, ba’zan turli tarmoqlarga ta’luqli bo‘lgan bir qancha ishlab chiqarish korxonalarining bir korxonaga birlashtirilishidir.

Kombinatlashtirish.

Kooperativlashuv.

Ixtisoslashuv.

Mujassamlashuv.

Dastlab industrlashtirish ...............da amalga oshirildi. Bu yerda industrlashtirish to‘qimachilik sanoatda qo‘l mehnatini mashinalashtirishdan boshlandi, keyin og‘ir sanoatni industrlashtirish amalga oshirildi. 

Buyuk Britaniya.

AQSH.

Germaniya.

Italiya.

.............. sanoat ijtimoiy ishlab chiqarishning ikkinchi bo‘limiga («B» guruhi) kiruvchi keng xalq iste’mol mollari ishlab chiqaradigan tarmoqlar guruhidan iborat. 

Yengil.

Og‘ir.

Hamkor.

Birlashma.

Geografik mehnat taqsimotining eng yuqori shakli bu ....... mehnat taqsimotidir.

Xalqaro.

Ijtimoiy.

Mintaqaviy.

Mahalliy.

«Yashil inqlob» asosan qo‘yidagilarda namoyon bo‘ldi:

Barcha javoblar to‘g‘ri.

Hosildor, tezpishar g‘alla navlarini yaratish va irrigatsiya va melioratsiyani kengaytirish.

Yangi texnika, o‘g‘itlar va kimyoviy moddalarni qo‘llash.

Zotdor chorva mollarini yaratish. 

Geologik qidiruv ishlari natijasida aniqlangan mineral xom ashyo miqdoriga foydali qazilmalar ........ deb ataladi. 

Zaxirasi.

Miqdori.

Hajmi.

Barcha javoblar to‘g‘ri.

Bir yoki bir necha sanoat tarmoqlari to‘plangan shahar yoki shaharcha sanoat .................. deb ataladi. 

Markazi.

Tuguni.

Rayoni.

Barcha javoblar to‘g‘ri.
............ zaxiralari o‘rganilish darajasiga qarab turli guruhlarga bo‘linadi:  A-foydali qazilma konlari har tomonlama to‘la va chuqur o‘rganilgan, sanoat jihatdan o‘zlashtirishi mumkin; V-foydali qazilma konining asosiy xususiyatlari o‘rganilgan; S-foydali qazilma konlarining asosiy geologik sharoiti umumiy darajada o‘rganilgan.

Foydali qazilmalar.

Tabiiy resurslar.

Tabiiy sharoit.

Barcha javoblar to‘g‘ri.

.............ni tashkil kilishining barcha shakllari mujassamlashuv (konsentratsiya) ixtisoslashuv, kooperatsiya va kombinatsiya ayni paytda ijtimoiy va hududiy tomonlarga ega. 

Ishlab chiqarish.

Rivojlanish.

Tashkil etish.

Barcha javoblar to‘g‘ri.

Respublika qishloq xo‘jaligida bosqichma bosqich amalga oshirilayotgan islohotlarning qanday yo‘nalishlari mavjud :
Barcha javoblar to‘g‘ri.

Ma’muriy-huquqiy islohotlar va mulkiy va tarkibiy  islohotlar.

Yer-suv islohoti va narx islohoti.

Moliya – kredit va soliq islohoti va tashkiliy-institutsional islohotlar.
Bir-biri bilan o‘zaro bog‘langan ishlab chiqarish korxonalari to‘plangan hudud sanoat ............. (uzeli) deb ataladi.

Tuguni.

Markazi.

Rayoni.

Barcha javoblar to‘g‘ri.
Barcha moddiy va nomoddiy ishlab chiqarish sohalari ............ni tashkil qiladi. 

Xalq xo‘jaligi.

Nomoddiy soha.

Moddiy soha.

Barcha javoblar to‘g‘ri.

.............. sanoatda keng iste’mol mollari ishlab chiqariladi va u qo‘yidagi tarmoqlardan iborat: ip-gazlama, jut, jun, trikotaj, ko‘n, poyabzal, mo‘yna va boshqalar.

Yengil.

Og‘ir.

Tikuvchilik.

Ko‘nchilik.

......... xo‘jaligining tarkibiy qismlari ishlab chiqarish vositalarining ishlab chiqarish darajasiga, ijtimoiy iqtisodiy formatsiya turiga, alohida mamlakat yoki mamlakatlar guruhidagi ishlab chiqarish munosabatlarining turiga bog‘liq.

Jahon.

Hudud.

Mahalliy.

Firmalar.

.......... — bu yaxlit boshqariladigan korxonalar yig‘indisi. 

Firma.

Birlashma.

Soha.

Konsern.

Ishlab chiqarishning yirik korxonalarda to‘planishi uning .............. deyiladi.

Markazlashuvi.

Konsentratsiyalashuvi.

Ixtisoslashuvi.

Barcha javoblar to‘g‘ri.

Ishlab chiqarishning tayyor mahsulot tayyorlashda bir qancha korxona qatnashadigan tashkiliy shakli .............deb ataladi.

Kooperativlashuv.

Kombinatlashtirish.

Ixtisoslashuv.

Mujassamlashuv.

............deganda ishlab chiqarishning hamma tarmoqlarida fan va texnikaning yutuqlaridan foydalanib, zamonaviy korxonalar qurib, rivojlangan sanoatni tashkil qilish tushuniladi. 

Industrlashtirish.

Mujassamlashish.

Ixtisoslashuv.

Kombinatsiya.

............... metallurgiya rangli metallarni qazib chiqarish, boyitish, eritish hamda qotishmalar ishlab chiqarishni o‘z ichiga oladi. 

Rangli.

Yengil.

Qayta ishlovchi.
Qora.

AQSH, Germaniya va boshqa davlatlar .......... tajribasidan foydalanib to‘qimachilik sanoatini industrlashtirishdan tezlik bilan og‘ir sanoatni mashinalashtirib, markazlashgan ishlab chiqarishni tashkil qildilar.

Buyuk Britaniya.

Yaponiiya.

Islandiya.

Italiya.

Ushbu tarmoq aholini ........... mahsulotlari bilan ta’minlaydigan 30 dan ortiq ishlab chiqarishni o‘z ichiga olgan bo‘lib, qishloq xo‘jaligi bilan chambarchas bog‘langan. 

Oziq-ovqat.

Yengil.

Iste’mol.

Qayta ishlash.

Qishloq xo‘jaligidagi iqtisodiy islohotlarni mohiyati nimalarda ko‘riladi:

Barcha javoblar to‘g‘ri.

Qishloqda mulkiy munosabatlarni takomillashtirish hamda haqiqiy er, mahsulot va mulk egalarini shakllantirish va cheklangan yer-suv va boshqa moddiy resurslardan oqilona va samarali foydalanishga imkon yaratuvchi xo‘jalik yuritish tizimini joriy etish.

Fermer xo‘jaliklari va aholiga xizmat ko‘rsatuvchi tizim – ishlab chiqarish va bozor infratuzilmasini shakllantirish va rivojlantirish va shartnoma munosabatlarini takomillashtirish, xo‘jalik yurituvchi sub’ektlarning manfaatdorligini va javobgarligini ta’minlash.

Sanoat va aholini qishloq xo‘jaligi mahsulotlari bilan barqaror ta’minlash.

..........sanoat mehnat predmetlarini (foydali qazilmalar, yog‘och, gidroenergiya resurslari) tabiatdan oladi. 

Og‘ir.

Yengil.

Hamkor.

Birlashma.
GLOSSARIY:
Moddiy ishlab chiqarish sohasi-ishlab chiqarish faoliyatining barcha turlari majmui bo‘lib, buning oqibatida mahsulotlar, energiya shaklidagi moddiy ne’matlar yaratiladi va yuklar tashiladi, mahsulotlar saqlanadi, navlarga ajratiladi, qadoqlanadi, o‘rab bog‘lanadi, joylanadi va muomala sohasidagi vazifalar amalga oshiriladi. 

Sanoat–moddiy ishlab chiqarishning eng yirik etakchi tarmog‘i bo‘lib, unda mehnat qurollari (vositalari), mehnat buyumlari va xalq iste’mol tovarlarining ko‘pchilik qismi yaratiladi. 

Qishloq-xo‘jaligi-moddiy ishlab chiqarishning asosiy tarmoqlaridan biri bo‘lib, aholini oziq-ovqat mahsulotlari bilan va sanoatni (oziq-ovqat va engil sanoatlarni) xomashyo bilan ta’minlaydi. 

Transport-xalq-xo‘jaligining “qon tomiri” hisoblanib, xalq xo‘jaligi va aholining yuklarga bo‘lgan ehtiyojlarini o‘z vaqtida muttasil ta’minlab turadi. 

Ishlab chiqarishni modernizatsiyalash-ishlab chiqarishni zamonaviy texnologiyalar bilan jihozlash, tarkibiy jihatdan texnik va texnologik qayta tuzish, ishlab chiqarishni ma’naviy jihatdan yangilash;

Tarkibiy o‘zgarishlar-iqtisodiyotning muhim tarmoqlarini rivojlantirish, yangi o‘zak tarmoqlarni barpo etish, samarali va mustaqil iqtisodiyotni shakllantirish;

Diversifikatsiya-korxona va tarmoqlar faoliyat sohalarini kengaytirish, mahsulot va xizmat turlarini yangilash, mahsulot va xizmat turlarini ko‘paytirish;

Mahalliylashtirish-ishlab chiqarish jarayonida mahalliy xomashyo va resurslardan kengroq foydalanish, milliy korxonalar uchun butlovchi qismlarni mahalliy ishlab chiqaruvchilar tomonidan yetkazib berish,  importni qisqartirish evaziga valyuta resurslarini tejash.



Elektron transport-elektr energiyasi, tovush (telefon), tasvir (internet) va turli xil belgilar tashiladigan transport turi. 



Agrar munosabatlar (latincha agrarius-er)-qishloq xo‘jaligida kishilar o‘rtasida bo‘lgan ijtimoiy-iqtisodiy munosabatlar. 

Agrar-sanoat majmuasi-muayyan hududda qishloq xo‘jaligi mahsulotlarini ishlab chiqaradigan, qishloq xo‘jaligi uchun texnikalar ishlab chiqaradigan va yetkazib beradigan, hamda qishloq xo‘jaligi mahsulotlarini qayta ishlaydigan bir-birlari bilan bog‘langan korxonalar yig‘indisi.

Agroiqlimshunoslik (yunoncha agros-dala)-iqlimni qishloq xo‘jaligining, asosan dehqonchilikning muhim omili sifatida o‘rganuvchi fan. 

Agrotexnika-ekinlarni parvarishlash, ulardan yuqori va sifatli hosil olish usullarining majmui. 
Almashlab ekish-iqlimi va tuproq sharoitiga qarab qishloq xo‘jalik ekinlarini navbat bilan ekish. 

Donli ekinlar-eng muhim g‘alla ekinlari, asosiy oziq-ovqat mahsuloti, chorva mollari uchun yem, shuningdek, qog‘oz sanoati uchun xomashyo beradi. 
Yem-xashak ekinlari-mol va parrandalarga ko‘kat, pichan, yem, silos uchun ekiladigan o‘simliklar. 
Yengil sanoat-turli xom ashyolardan (asosan paxta, zig‘ir, ka​non tolasi, hayvon terisi, jun, sun’iy charm, sun’iy tolalardan) keng iste’mol buyumlari ishlab chiqarishga ixtisoslashgan sanoat tarmoqlari. 

Industriyalash (latincha in​dustrii-faoliyat)-hozirgi za​mon korxonalarini qurish va fan-texnika yutuqlarini ishlab chiqarishning barcha tarmoqlariga joriy qilish yo‘li bilan rivojlangan sanoatni bunyod etish. 

Irrigatsiya (latincha irrigatsio-sug‘orish), sug‘orish-qurg‘oqchil erlarga suv keltirish, dalalarni sug‘orish, tuproqning o‘simlik ildizlari oziqlanadigan qatlamida suv zapasini rostlash. Melioratsiya turlaridan biri.

Ixtisoslashish-kishilar​ning biron-bir mashg‘ulotda band bo‘lishi yoki mehnatning ayrim vazifalarga bo‘linishi. 

Ishlov beruvchi sanoat-kon sanoati, qishloq xo‘jaligi, o‘rmon xo‘jaligi, baliq tutish, ovchilikdan keladigan, shuningdek, sintetik yo‘l bilan olinadigan xom ashyoga ishlov beradigan yoki uni qayta ishlaydigan sanoat tarmoqlari.

Iqlimlashish-o‘simlik va hayvonlarning yangi sharoitga moslashishi. 

Konsentrat (latincha konsen​tratus-to‘plangan)-foydali qazilmalarni boyitish (konsen​tratsiya qilish) yo‘li bilan olin​gan mahsulot.

Konsentratsiya-predmet, hodisa-voqealarning bir joyga to‘planishi, yig‘ilishi, birlashishi. 

Korxona-ijtimoiy talablarni qondiruvchi va sof foyda olish maqsadida mahsulot ishlab chiqaruvchi, ishlar bajaruvchi, xizmat ko‘rsatuvchi mustaqil xo‘jalik yurituvchi iqtisodiyot sub’ektidir. 

Melioratsiya (latincha melioratsio-yaxshilash)-qishloq xo‘jaligida foydalanaladigan yerlarning holatini tubdan yaxshilash maqsadida amalga oshiriladigan agrotexnik va gidrotexnik tadbirlar. 

Metallurgiya (metall va yunoncha ergon-ish)-ruda va tarkibida metall bo‘lgan materiallardan metall olish, metall va qotishmalarning ximiyaviy tarkibini, strukturasini o‘zgartirish jarayonlarini o‘z ichiga olgan fan, texnika va ishlab chiqarish sohasi. 

Moyli ekinlar-moy olish uchun ekiladigan o‘simliklar. Kungaboqar, zig‘ir, kunjut, kana-kunjut, maxsar, yeryong‘oq, soya, gor​chitsa, konoplya, paxta va boshqalar. 

Monokultura
xo‘jaligi (yunoncha monos-bitta va latin​cha   kultura-ekish)-birgina joyning o‘zida bir xil ekinni uzluksiz ekish. 

Oziq-ovqat   sanoati-aholini oziq-ovqat mahsulotlari bilan taminlaydigan sanoat korxonalarining umumiy nomi. 
Oltin rudalari-tarkibida oltin bo‘lgan tog‘ jinslari. 

Og‘ir mashinasozlik-mashinasozlikniig detallari katta va zalvarli mashinalar ishlab chiqaradigan tarmog‘i. 

Og‘ir sanoat-aksari ishlab chiqarish vositalari: mashina va asbob-uskunalar, yoqilg‘i, energiya, metallar, ximiyaviy mahsulotlar, qurilish materiallari va boshqalarni ish​lab chiqaradigan sanoat tarmoqlari. 

Polimetall rudalar (yunon​cha poli- ko‘p)-tarkibida bir necha metall, ya’ni qo‘rg‘oshin, rux, shuningdek, kumush, mis, oltin, vismut, kadmiy, indiy, qalay, kobalt va boshqalar bo‘lgan rudalar. 

Rayon (fransuzcha rayon-bir nuqtadan taralgan)-biron-bir xususiyatlariga qarab ajratiladigan hudud: iqtisodiy, tabiiy geografik, ma’muriy rayonlar bo‘ladi.

Iqtisodiy rayon-o‘zining iqtisodiy-geografik o‘rni, ixtisoslashishi va ishlab chiqarishining proporsionalligi   hamda    o‘zaro bog‘liqlik darajasi bilan farq qiladigan hudud.

Rangli metallurgiya-temirdan boshqa barcha metall rudala​ri qazib chiqarish, boyitish va metallar ishlab chiqarish. 

Tabiiy resurslar, tabiat resurslari (fransuzcha re​surs-mablag‘)-insoniyat uchun yashash vositasi bo‘lib xizmat qiladigan va xo‘jalikda foydalaniladigan tabiat elementlari (moddiy boylik va energiya turlari).

Hududiy ishlab chiqarish majmualari-jamiyatning ishlab chiqaruvchi kuchlarini hudud bo‘ylab joylashtirish shakli bo‘lib, fan-texnika inqilobi sharoitida ishlab chiqaruvchi kuchlarni taraqqiy ettirish vazifalariga mos tushadi. 

Texnika ekinlari-sanoatning turli tarmoqlari uchun xom ashyo beradigan qishloq xo‘jalik o‘simliklari. Qanday mahsulot olinishiga qarab bir necha gruppaga bo‘linadi: kraxmalli ekinlar (kartoshka, batat-shirin kartoshka va b.), qandli ekinlar (shakarqamish, qand lavlagi va b), moyli ekin​lar (kungaboqar, yeryong‘oq, soya, kanakunjut, kunjut, zig‘ir, gorchitsa, zaytun, tung va b.), efir moy​li ekinlar (yalpiz, geran, atirgul, lavanda, koriandr va b.), tolali o‘simliklar (paxta, uzun tolali zig‘ir, jut, kanop, kanoplya va b.), bundan tashqari, dorivor, oshlovchi, nar​kotik, bo‘yoq beruvchi va hokazolar.

Tranzit (latincha tranzitus-o‘tish)-biron stansiya, rayon, davlat orqali yuk yoki passajir olib o‘tish. 
Transport (latincha transpor​to-tashiyman)-xalq xo‘jaligining yuk va passajir tashiydigan tarmog‘i.

Tuproq-yer po‘stining o‘simliklar o‘sa oladigan darajada unumdor bo‘lgan eng ustki yumshoq qismi. 
Undiruvchi sanoat-xilma-xil xom ashyo va yoqilg‘i undirish, qazib chiqarish bilan shug‘ullanadigan ishlab chiqarish sohasi. Kon sanoati, yog‘och tayyorlash, baliq ovlash, ovchilik va boshqalar undiruvchi sanoatning aso​siy tarmoqlaridir.

Ferroqotishma (latincha ferrum-temir)-temirning marga​nets bilan (ferromarganets), krem​niy bilan (ferrosilitsiy), xrom bilan (ferroxrom), volfram bi​lan (ferrovolfram), molibden bilan (ferromolibden) va boshqa elementlar bilan qotishmalari. Ferroqotishma po‘lat eritib olish, erigan metallardan kislorodni chiqarib tashlash va metallga biron xossa berish uchun ishlatiladi.

Xom ashyo-ishlab chiqarish uchun mehnat sarf bo‘lgan, lekin hali ishlov berilmagan yoki qayta ishlanmagan material yoki mahsulotlar. 

Yarim fabrikat-ishlov berilgan, lekin hali tayyor mahsulot hisoblanmagan (tayyor mahsulotga aylanishi uchun yanada ishlanadigan) xom ashyo. Yarim fabrikat, yarim mahsulot-iste’mol qilish uchun hali tayyor bo‘lmagan va qo‘shimcha ishlov talab qiladigan mahsulot (sellyuloza, kalava ip, quyma po‘lat va boshqalar.), qisqasi xom ashyo.

Sellyuloza (fransuzcha-sel​lyuloza asli latincha sellyula-katak so‘zidan), kletchatka-o‘simlik hujayralari po‘stlog‘ining suvda erimaydigan eng aso​siy tarkibiy qismi, tabiatda eng ko‘p tarqalgan polimerlardan bi​ri. 

Shartli yoqilg‘i-issiqlik berish quvvati 7000 kkal/kg ga baravar deb qabul qilingan yoqilg‘i. 

Hosildorlik-bir ga ekin maydonidan s hisobida olingan qishloq xo‘jalik mahsuloti miqdori.

Sanoatni rayonlashtirishning mohiyati-turli katta-kichiklikdagi hududiy-ishlab chiqarish kombinatsiyalarini (uyg‘unligini) ajratish va asoslab berishdan iborat. 
 Iqtisodiy rayonlashtirish esa-mamlakatni uning iqtisodiy jihatdan o‘ziga xos hududiy qismlari hisoblanadigan hamda iqtisodiy hayoti, ishlab chiqarish ixtisosi, kattagina ichki ishlab chiqarish aloqalari umumiy bo‘lgan qismlarga bo‘lish. 

Sanoat rayoni-sanoat-ishlab chiqarish ixtisosi yaqqol ko‘rinib turadigan iqtisodiy rayon. 

Sanoat markazi-bir yoki bir necha sanoat tarmoqlari bo‘lishi bilan ajralib turadigan shahar yoki posyolka. 
Sanoat korxonasi-xalq xo‘ja​ligi rejasiga muvofiq ravishda mahsulot tayyorlash, ishlab chiqarish xizmatlari ko‘rsatish bilan shug‘ullanadigan ayrim ishlab chiqarish xo‘jalik birligi. 
Sanoat uzeli-mehnat va moddiy xom ashyo resurslaridan foyda​lanadigan aholi manzilgohlari tizimiga injenerlik-kommunikatsion va transport inshootlari bilan xiz​mat ko‘rsatadigan o‘zaro bog‘liq sano​at korxonalari guruhi joylashgan hudud. 

Energiya ishlab chiqarish sikli-ishlab chiqarishning muayyan energiya va xom ashyo turini olish uchun asosiy bo‘lgan jarayoni atrofida bir-birini to‘ldirib turishi asosida vujudga kelgan tipik barqaror kombinatsiyasi. 
Sanoat siyosati-sanoatni joylashtirish va rivojlantirishga qaratilgan davlat tomonidan olib boriladigan siyosat. 

Qishloq xo‘jaligi rayoni-tabiiy sharoitga qarab, ma’lum bir joyning qishloq xo‘jaligining muayyan mahsulotini yetishtirishga ixtisoslashuvi. 

Konsern-umumiy manfaatlarga ega hamda shartnomalar, kapital va qo‘shma faoliyatda ishtirok etish bilan bog‘liq bo‘lgan korxonalarning yirik birlashuvini aks ettiradi.

Konsorsium-kompaniya va banklarning vaqtinchalik birlashuvi natijasida, yirik kapital talab qiluvchi loyihalarni  amalga oshirish yoki mablag‘ni birgalikda joylashtirish maqsadlari uchun umumiy kelishuvlar asosida yuzaga keladi. Konsorsium buyurtmachilar oldidagi majburiyatlar uchun javobgar hisoblanadi.  

Xo‘jalik assotsiatsiyasi-jismoniy yoki huquqiy shaxslarning  o‘zaro hamkorlik yuritish maqsadida ko‘ngilli ravishda birlashuvini anglatadi va unda birlashuvga kiruvchi sub’ektlar o‘z mustaqilligini saqlab qoladilar.

Korporatsiyalar-umumiy maqsadlarga erishish, hamkorlikda faoliyat yuritish maqsadida birlashib, mustaqil huquqiy sub’ekt-huquqiy shaxsni tashkil qiluvchi shaxslar yig‘indisini tavsiflaydi. 

Kartellar-ishlab chiqarish masalalari, narxlar, tovarlarni sotish, ishchi kuchini yollash va shu kabi masalalar bo‘yicha kelishuvga asoslanib faoliyat yuritadi. 

Sindikat–tijorat faoliyatini (ta’minot, sotish, narxning paydo bo‘lishi) hamkorlikda tashkil qilishga asolangan birlashmadir. 

Trestlar-yuqori darajada markazlashganligi bilan ajralib turadi. Uning tarkibiga kiruvchi korxonalar ishlab chiqarish, tijorat va huquqiy mustaqilliklarini yo‘qotib, yagona reja asosida faoliyat yuritadi.

Xoldinglar-ishtirokchilarning moliyaviy imkoniyatlarini birlashtirish va muvofiqlashtirish hamda ishlab chiqarish quvvatlari bilan vaizifalarni tezkor ravishda amalga oshirish imkonini beruvchi boshqaruvning samarali shaklini ifodalaydi. 

